
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᓄᑦ ᑲᑎᒪᔨᖏᓐᓂᑦ  

 
ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 
ᐊᐅᓚᑦᓯᓂᕐᒧᑦ ᐊᒻᒪ 

ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ        

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐲᑕ ᕿᓚᕝᕙᖅ 
(ᐸᓐᓂᖅᑑᖅ) 

ᐅᖃᖅᑎᐅᑉ ᑐᓪᓕᐊ; ᑲᑎᒪᔩᓐᓇᐃᑦ 
ᑲᑎᒪᔨᖏᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑎᓕᒫᑦ 
ᑲᑎᒪᔨᖏᓐᓄᑦ; ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᑦ; 

ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᐅᑎᖃᕐᓂᕐᒧᑦ ᑲᑎᒪᔩᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐊᖓᔪᖅᑲ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᐊᐅᓚᑦᑎᔩᑦ ᓯᕗᓕᖅᑎᖓᑦ, ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᑲᒪᒋᔭᖃᓐᖏᑦᑐᖅ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒃᑲᔾᔭᐅᑦ, ᒫᑦᓯ 6, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᐅᖃᖅᑎ ᔫᐱ 
ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪᖔᖅ ᑰᓕ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2, ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 072 - 2(3): ᒥᓂᔅᑕ ᑕᐹᖅᔪᒃ ᒪᓕᒐᓕᐅᕐᕕᒻᒦᓐᖏᑦᑐᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑦᑎᔪᒪᒐᒪ ᑕᐹᖅᔪᒃ ᐱᓇᓱᐊᕐᕈᓯᕐᒥ 
ᐱᓐᖑᐊᕕᔾᔪᐊᖅᑐᓃᓐᓂᐊᕐᖓᑦ ᐅᕙᓃᔾᔮᖏᑦᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 073 - 2(3): ᖁᑦᑎᑦᑐᒧᑦ ᐳᓚᕋᕐᓂᖅ (ᐊᑭᓱᒃ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ ᖁᕕᐊᓱᒃᐳᖓ ᐅᓂᒃᑳᕆᐊᔅᓴᖅ 
ᕕᕝᕗᕆᖑᑎᓪᓗᒍ ᑕᓪᓕᒪᓄᑦ ᓄᓇᓕᓐᓅᕈᓐᓇᓚᐅᒪ. ᒪᐃᔭᓂᒃ, ᑲᑎᒪᔨᖏᓐᓂᓪᓗ ᐊᑐᓂᒃ ᓄᓇᓕᓐᓂ 
ᐊᐅᓚᓚᐅᖅᑐᖓ ᐊᐅᓱᐃᑦᑐᒧᑦ, ᖃᐅᓱᐃᑦᑐᒧᑦ, ᐃᒃᐱᐊᕐᔪᒻᒧᓐ, ᒥᑦᑎᑕᒪᓕᒃᒧᑦ, ᕿᑭᑦᑕᕐᔪᐊᕐᒧᓪᓗ.  
 
ᐅᖃᖅᑏ, ᒫᓐᓇᐅᔪᖅ ᐊᒃᓱᕈᓐᓇᕐᒐᑦ ᕼ `ᐊᒻᓚᐅᔪᓄᑦ ᐊᒻᒪᓗᒃᑕᐅᖅ ᐅᕙᖓ, ᐅᕙᓐᓄᑦ ᐱᒻᒪᕆᐅᒻᒪᑦ ᑕᐃᒃᑯᐊ 
ᑕᑯᖃᑦᑕᕐᓗᒋᑦ ᐅᕙᖓ ᐅᖃᖃᑎᒋᓪᓗᒋᓪᓗ ᓄᓇᖃᑦᑐᑦ ᐊᒻᒪᓗ ᑐᑭᓯᐅᒪᑦᑎᐊᓂᖅᓴᐅᒍᓐᓇᕋᑦᑕ 
ᐊᑲᐅᖏᓕᐅᕈᑕᐅᔪᓂᒃ ᓄᓇᓕᓐᓂ ᐱᓕᕆᖃᑎᒌᑦᑎᐊᕈᓐᓇᓂᖅᓴᐅᒍᓐᓇᕐᓗᑕᓗ.  
 
ᐅᖃᖅᑏ, ᐅᖃᐅᓯᐅᖃᑦᑕᓚᐅᖅᑐᑦ ᐅᑭᐅᒃᓵᖅ, ᒪᐃᔭᖓᓐᓄᑦ ᐊᐅᓱᐃᑦᑐᖅ, ᖃᐅᓱᐃᑦᑐᕐᓗ, ᒪᓕᒐᓕᐅᖅᑎᖓᓗ 
ᒥᔅᑕ. ᐹᓇᐸᔅ. ᑕᐃᒃᑯᐊ ᓄᑦᑎᖅᑕᐅᓂᖏᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᓪᓚᕝᕕᖏᓐᓄᑦ ᑖᒃᑯᓄᖓ ᓄᓇᓕᓐᓄᑦ 
ᐃᖃᓗᒃᑑᑦᑎᐊᑉ ᐊᓪᓚᕝᕕᖓᓄᑦ. ᑖᓐᓇᓕ  

ᐊᑲᐅᓯᕚᓪᓕᕈᑕᐅᓇᓱᓚᐅᕋᓗᐊᓐᖓᑦ ᑭᓯᐊᓂᓕ ᐊᑲᐅᒋᔭᐅᓚᐅᖏᒻᒪᓐ. 
 
ᑕᐃᒪᓕ ᑕᕝᕗᖓ ᓇᒻᒥᓂᖅ ᓈᓚᒋᐊᑦᑎᐊᒻᒪᕆᓕᓚᐅᕐᕋᒪ ᐅᖃᐅᓯᕆᓚᐅᖅᑕᖓᓐᓂᒃ ᐊᕐᕌᒎᓐᓂᒃ ᒪᕐᕈᑲᓵᓐᓂᒃ. 
ᐅᖃᓕᓚᐅᖅᑐᖓᓕ ᑖᒃᑯᓄᖓ ᒪᕐᕉᓐᓄᑦ ᑲᑎᒪᔨᓄᑦ ᑕᐃᓐᓇ ᐊᓪᓚᕝᕕᒋᔭᖓ ᐅᑎᖅᑎᑕᐅᓂᐊᓕᓐᖓᑦ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ ᕿᑭᑦᑖᓗᒻᒥ.  
 
>>ᐸᑦᑕᑐᖅᑐᑦ 
 
ᑖᒃᑯᐊ ᐊᐅᓱᐃᑦᑐᕐᒥᐅᓐ, ᖃᐅᓱᐃᑦᑐᒥᐅᓪᓗ ᑲᑎᒪᔨᖏᑦ ᐊᒃᓱᐊᓗᒃ ᖁᕕᐊᓱᓚᐅᖅᑐᑦ ᑕᒪᑦᓱᒥᖓ.  
 
ᐅᖃᖅᑏ, ᖁᔭᓕᒍᒪᔪᖓ ᑖᒃᑯᓄᖓ ᓄᓇᖃᑦᑎᓄᑦ ᑕᓪᓕᒪᓄᑦ ᓄᓇᓕᓐᓂ ᐅᐸᒃᓯᒪᓚᐅᖅᑕᑎᓐᓂ 
ᑐᓐᖓᓱᒃᑎᑕᐅᓚᐅᕐᕋᑦᑕᓗ. ᐊᒃᓱᐊᓗᓪᓗ ᖁᕕᐊᒋᓚᐅᖅᑐᒍ ᑕᐃᒃᑯᓄᖓ ᓄᓇᓕᓐᓅᕆᐊᔅᓴᖅ 
ᑐᑭᓯᐅᒪᓂᖅᓴᐅᓕᖅᑐᖓᓗ.  
 
ᐅᖃᖅᑏ, ᖁᔭᓐᓇᒦᕈᒪᒻᒥᔭᕋ ᒥᔅᑕ. ᐹᓇᐸᔅ, ᑕᐃᒃᑯᖓ ᐊᐃᑉᐸᕋᕈᓐᓇᖑᐊᑕᔅᓯᓐᓇᓚᐅᕐᖓᑦ ᐃᒃᐱᐊᕐᔪᒻᒧᑦ 
ᐊᒃᓱᐊᓗᓪᓗ ᐅᓐᓄᐊᒃᑯᑦ ᑯᐊᐸᒃᑯᑦ ᑲᑎᒪᑎᓪᓗᒋᑦ ᐅᐸᓚᐅᕐᒥᒐᑦᑕ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐊᒻᒪᓗ ᑕᑯᓂᐊᖏᑕᕋᓗᐊᒃᑲ ᑕᑯᓚᐅᖅᑕᒃᑲ ᐊᒥᓲᓚᐅᕐᒪᑕ. ᑕᐃᒪᓐᓇ ᐃᖅᑲᐃᓇᖅᐳᖅ 
ᑕᕝᕙᓂᒃᑕᐅᖅ ᐅᓐᓄᐊᓗᒃᑖᑲᓴᖅ ᑲᑎᒪᖃᑦᑕᓚᐅᖅᓯᒪᒻᒥᒐᑦᑕ ᑯᐊᑉᑯᓐᓂ. ᑯᐊᑉ ᖁᔭᓇᖅᑐᓂᒃᑯᐊ. ᐃᓛᒃ, 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 074 - 2(3): ᓄᓇᓕᓐᓂ ᒥᑦᑕᕐᕕᓐᓂ ᓈᓚᐅᑎᖃᕐᕕᓐᓂ ᐱᓕᒻᒪᖅᓴᐃᕕᒻᒥᒃ 

ᒪᑐᐃᖅᓯᓂᖅ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ): ᖁᕕᐊᓱᒃᑭᕗᖓᑦᑕᐅᖅ ᑐᓴᖅᑎᑦᑎᒋᕆᐊᔅᓴᖅ 
ᐃᓕᓐᓂᐊᕐᕕᒃᓴᐅᒐᔭᖅᑐᖅ ᑕᐃᒃᑯᓄᖓ ᓯᓚᓕᕆᔨᐅᔪᓄᑦ ᖃᖓᑕᓲᒃᑯᕕᒻᒥ. ᓯᓚᑦᑐᓴᖅᕕᒻᒥ ᑲᖏᖅᖠᓂᕐᒥ ᐃᐳᕈ 
2006. 
 
ᑖᒃᑯᐊ ᓯᓚᓕᕆᔨᐅᕙᑦᑐᑦ ᖃᖓᑕᓲᒃᑯᕕᐅᔪᓂ ᐊᐅᓚᑎᑦᑎᔨᐅᒻᒪᑕ 75-ᖑᒻᒪᑕ ᓈᓚᐅᓯᕆᔨᐅᔪᑦ ᓄᓇᕗᒻᒥ. 
ᓄᓇᓕᓐᓂᓗ, ᓄᓇᓖᓪᓗ ᐃᖅᑲᓇᐃᔭᖅᑎᐅᓪᓗᑎᒃ ᐃᓕᓐᓂᐊᖅᓯᒪᓪᓗᑎᒃ. ᑖᓐᓇ ᐃᓕᓐᓂᐊᕐᓇᐅᔪᖅ 11-ᐸᓂᒃ 
ᐱᓇᓱᐊᕈᓯᕐᓂᒃ ᐊᐅᓚᖅᓯᒪᔭᕆᐊᖃᒻᒥᔪᖅ. 
 
ᑭᓯᐊᓂ ᒫᓐᓇᒧᑦ ᑎᑭᑦᑐᒍ ᐃᓕᓐᓂᐊᖃᑦᑕᕈᓐᓇᓲᖑᒻᒪᑕ Fort Smith-ᒥ ᓄᓇᑦᓯᐊᕐᒥ. ᐅᖃᖅᑏ, 
ᒪᑐᐃᓛᓕᖅᑎᓪᓗᒍ ᑕᐃᓐᓇ ᐃᓕᓐᓂᐊᕐᕕᐅᒐᔭᖅᑐᖅ ᑲᖏᓯᓂᕐᒥᑦ ᐊᓯᔾᔨᕈᒫᓕᖅᑕᖅ ᑕᒪᓐᓇ. ᑕᒪᒃᑯᐊ 
ᐃᓕᓐᓂᐊᕈᓐᓇᖃᑦᑕᓛᓕᖅᑐᑦ ᓄᓇᕗᒻᒥ ᑕᒪᓐᓇ ᐊᒃᓱᐊᓗᒃ ᐱᕚᓪᓕᕈᑕᐅᔪᖅ.  
 
>>ᐸᑦᑕᑐᖅᑐᑦ 
 



ᓇᒃᑲᔾᔭᐅ, ᒫᑦᓯ 6, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1308

ᑕᕝᕙᓂ ᐊᕐᕌᒍᓂ ᑕᓪᓕᒪᓂᑦ ᐋᔩᖃᑎᒌᒍᑕᐅᓯᒪᔪᓂᑦ ᑖᒃᑯᐊ ᖃᖓᑕᓲᓕᕆᔨᒃᑯᑦ ᑲᓇᑕᒥ $1 ᒥᓕᐊᓐᑲᓴᖑᔪᓂᑦ 
ᑐᓂᓯᓛᖅᑐᑦ ᐃᓕᓐᓂᐊᕈᑎᒃᓴᓄᑦ ᑭᕙᓪᓕᕐᒥ ᓯᓚᑦᑐᑕᕐᕕᖓᓂ ᑲᖏᕐᖠᓂᕐᒥ ᐃᓕᓐᓂᐊᖃᑦᑕᓛᖅᑐᑦ 
ᓴᓇᒋᐊᖅᓯᒪᓕᖅᑐᑦ. ᐃᓕᓐᓂᐊᕕᐅᒐᔭᖅᑐᖅ ᐱᔭᕇᖅᑕᐅᓛᖓᑦ ᑕᒫᓂ ᒪᕐᕉ ᐃᓕᓴᐃᔩᑦ 
ᐃᖅᑲᓇᐃᔭᖅᑎᑕᐅᓯᒪᓕᖅᑐᑎ ᑕᐃᒃᑯᐊ ᖁᓕᐅᔪᑦ ᐱᒋᐊᕋᔭᖅᑐᑦ ᐃᐳᕈ 25, 2006.  
 
ᓄᖅᑲᓚᐅᖏᓂᕐᓂᑦ ᐅᖃᖅᑏ, ᐅᖃᒃᑲᓐᓂᕈᒪᔪᖓ ᒐᕙᒪᒃᑯᓐᓂ ᓄᓇᕗᒻᒥᓗ ᖁᔭᓕᔾᔪᑎᖃᖅᑐᖓ ᐅᐱᒋᓪᓗᒋᓪᓗ 
ᓄᓇᑦᓯᐊᕐᒥᐅᑦ Aroura College ᐊᒻᒪ Thabatcha Campus ᑕᐃᒃᑯᐊ ᐃᓕᓐᓂᐊᑎᑦᑎᐊᖅᓯᒪᖃᑦᑕᕐᖓᑕ 
ᐊᒻᒪᓗ Fort Smith-ᒥᐅᑕᐅᔪᑦ ᐃᑲᔪᖅᑐᐃᖃᑦᑕᕐᒃᓂᖏᓐᓄᑦ ᓄᓇᕗᒻᒥᐅᓂᑦ ᑕᐅᕗᖓ ᓄᓇᖏᓐᓄᑦ 
ᐊᐅᓪᓚᖃᑦᑕᓲᖑᔪᑦ ᐃᓕᓐᓂᐊᕆᐊᖅᑐᑎ ᐊᒻᒪᓗ ᐃᑲᔪᖅᐹᓕᒃᓯᒪᒻᒥᔪᑦ ᑕᐅᕗᖓ ᐃᓂᓪᓚᐸᓪᓕᐊᓇᓱᑦᑎᓪᓗᑕ 
ᑲᖏᕐᖠᓂᕐᒃᒥᑦ ᐃᓕᓐᓂᐊᕕᒃᓴᐅᒐᔭᖅᑐᒥᑦ.  
 
ᑕᐃᒪᓗ ᒪᑐᐃᕐᓂᕆᒐᔭᖅᑕᖓ ᕿᓚᓈᕆᕙᕗᑦ ᑕᕝᕙᓂ ᓄᓇᓕᓐᓂ ᓈᓚᐅᓯᕆᔨᐅᒐᔭᖅᑐᖅ ᖃᖓᑕᓲᒃᑯᕕᒻᒥ 
ᑲᖏᕐᖠᓂᕐᒥᑦ ᒪᐃ 2ᖑᓕᖅᑲᑦ 2006-ᒥ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 075 - 2(3): ᓄᓇᕘᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕈᑎᒥᒃ ᐋᖅᑭᒋᐊᕆᓂᖅ 

ᑲᖏᖅᖠᓂᕐᒥ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐅᖃᕈᒪᔪᖓ ᑐᓴᖅᑎᑦᑎᔪᒪᓪᓗᖓ 
ᒪᓕᒐᓕᐅᖅᑎᐅᖃᑎᓐᓂ ᑖᓐᓇ ᓴᖅᑭᑕᐅᕙᓪᓕᐊᓂᖏ ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑐᑦ.  
 
ᖁᕕᐊᓱᑉᐳᖓᓕ ᐅᓪᓗᒥ ᐅᖃᕆᐊᒃᓴᖅ ᑖᒃᑯᐊ ᑭᖑᓪᓕᕐᐹᒥ ᐅᓂᒃᑳᖑᔪᑦ ᖃᐅᔨᓴᖅᑕᐅᓯᒪᓂᖓᓄᑦ ᓄᓇᕗᒻᒥ 
ᐃᓕᓴᐃᔨᒃᓴᓄᕐ ᐃᓕᓐᓂᐊᖅᑐᓄᑦ ᑖᓐᓇ ᓴᖅᑭᓛᖅᑕᕋ ᐅᓂᒃᑳᖑᔪᖅ ᑕᒫᓂ ᐅᓐᓄᓴᓘᓐᓃᖅᑲᐃ. 
 
ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᐅᔪᖅ ᓄᓇᕗᑦ ᓯᓚᑦᑐᓴᕐᕕᒻᒥ ᑲᔪᓯᑦᑎᐊᖑᓂᖅᐹᖑᖃᑕᕐᒪᑦ ᐅᑭᐅᑦ 20 
ᐅᖓᑖᓃᓕᖅᑐᑦ ᑖᒃᑯᐊ ᕿᒥᕈᔭᐅᓚᐅᕐᒥᒻᒪᑕ ᖃᐅᔨᓴᖅᑎᐊᖅᑐᑎ ᐃᓕᓐᓂᐊᖅᑕᐅᓂᕆᔭᖓᓂ ᑖᒃᑯᐊ 
ᐊᑐᓕᖁᔨᓯᒪᔪᑦ ᐱᐅᓯᕚᓪᓕᑎᓐᓂᐊᕐᓗᒍ ᐱᒋᐊᕈᑎᒋᔭᐅᓂᐊᕐᓗᓂᓗ ᐊᒥᓱᕈᒃᑲᓐᓂᖁᓪᓗᒋ ᑕᒪᒃᑯᐊ ᐃᓕᓴᐃᔨᐅᔪᑦ 
ᐃᓄᐃᑦ. 
 
ᑕᖅᑭᐅᓂᐊᖅᑐᓂᑦ ᑕᐃᒃᑯᐊ ᖃᐅᔨᒪᔨᐅᔪᑦ ᐃᓚᓕᐅᔾᔨᓛᕐᒥᒻᒪᑕ ᓴᖅᑮᓂᕐᒧᑦ ᐸᕐᓇᒍᑕᐅᓂᐊᖅᑐᓂᑦ 
ᐆᒪᐹᓪᓕᕈᑕᐅᓂᐊᖅᑐᓂᑦ ᐱᐅᓯᕚᓪᓕᕈᑕᐅᓂᐊᖅᑐᓂᑦ ᐃᓕᓴᐃᔨᒃᓴᓄᑦ. 

ᐃᓕᓐᓂᐊᖅᑎᓄᑦ ᑕᐃᒃᑯᐊ ᖃᐅᔨᒪᓂᖃᓛᖅᑐᑦ ᑕᒪᐅᖓᓛᖅᑐᑎᓪᓗ ᐊᒻᒪᓗ ᖃᐅᔨᒪᓂᖃᑦᑎᐊᖅᑐᑎ 
ᐃᓱᒪᖅᓴᖅᓯᐅᕈᑎᖃᖅᑐᑎᓪᓗ. 
 
ᑕᐃᒪᓕ ᑕᒪᓐᓇ ᐅᖃᐅᔾᔨᑲᓐᓂᓛᕐᒥᔪᖓ ᖃᓄᐃᓘᕐᐸᓪᓕᐊᓕᕐᒪᖔᑕ ᐊᒻᒪᓗ ᑕᒪᒃᑯᐊ ᖃᐅᔨᒪᔭᕗᑦ 
ᑲᔪᓯᑦᑎᐊᕐᓂᕆᕙᑦᑕᖓ ᑖᒃᑯᐊ ᐃᓕᓐᓂᐊᖅᑎᐅᔪᑦ ᐃᓕᓴᐃᔨᒃᓴᓄᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ.  ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 076 - 2(3): ᐊᕐᕌᒍᑕᒫᑦ ᐅᓂᒃᑳ, ᓄᓇᕘᒥ ᓯᓚᑦᑐᓴᕐᕕᒃ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥᒃᑲᓐᓂᖅ ᓴᖅᑮᓂᐊᕐᒥᔪᖓ 2004-05 ᐊᕐᕋᒍᑕᒫᑦ 
ᐅᓂᒃᑳᖓᓐᓂ ᓄᓇᕗᒻᒥ ᓯᓚᑦᑐᓴᕐᕕᒻᒥ ᒪᓕᑦᑐᒋᑦ 18 ᑖᒃᑯᐊ ᐃᖅᑲᓇᐃᔭᖅᑎᐅᔪᑦ ᐃᓛᒃ ᓯᓚᑦᑐᓴᕐᕕᒻᒧᑦ 
ᐱᖁᔭᕐᔪᐊᖓ ᑖᒃᑯᐊ ᑲᑎᒪᔨᐅᔪᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ ᓴᖅᑭᔮᕆᐊᖃᕐᖓᑕ ᐅᓂᒃᑳᖑᔪᓂᑦ 
ᖃᓄᐃᓘᕐᓂᕆᖃᑦᑕᖅᑕᖏᓐᓂ ᐊᕐᕌᒍᑕᒫᑦ. 
 
ᐊᒻᒪᓗ ᖃᓄᐃᓘᖃᑦᑕᕐᓂᕆᔭᖏᑦ ᓄᓇᕗᒻᒥ ᖃᐅᔨᓴᖃᑦᑕᓂᕐᒧᑦ ᐊᕐᕌᒍᒥ 2004-05 ᐊᒻᒪᓗ ᑮᓇᐅᔭᑦ 
ᖃᓄᐃᓕᖓᓂᖏᑦ 2004-ᒥᑦ 2005-ᒧᑦ ᑖᓐᓇ ᐅᓂᒃᑳᖑᔪᖅ ᐊᖏᖅᑕᐅᓯᒪᔪᖅ ᓄᓇᕗᒻᒥ ᓯᓚᑦᑐᓴᕐᕕᒃ 
ᑲᑎᒪᔨᖏᓐᓂ. 
 
ᐅᖃᖅᑏ, ᓇᓗᓇᐃᖅᓯᒻᔪᒪᒻᒥᔪᖓ ᑕᕝᕙᓂ ᐅᓂᒃᑳᖑᔪᒥᑦ ᑖᒃᑯᐊ ᓯᓚᑦᑐᓴᕐᕕᐅᔪᑦ ᐊᑐᓗᐊᓚᐅᕐᒪᑕ $310,000ᒥᑦ 
ᖃᑦᑏᓐᓇᕈᒃᑲᓂᕐᒥᔪᑦ $1.6 ᒥᓕᐊᖑᓚᐅᖅᑑᒐᓗᐊᑦ. ᐃᓚᖓᓐᓄᑦᑕᐅᖅ ᑖᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ 
ᐊᒥᓲᖃᑦᑕᕐᖓᑕᓱᓕ 50ᐳᓴᓐᒥ ᐊᒥᓱᕈᕆᐊᖏᓐᓇᖅᑐᑦ ᐊᕐᕌᒍᓂᑦ ᑎᓴᒪᓂᑦ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ.  ᒥᓂᔅᑕᐃᑦ ᐅᖃᐅᓯᖏᑦ. ᑲᒪᔾᔪᑎᒃᓴᑦᑕ ᓈᓴᐅᑎᖓ 3, 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 178 - 2(3): ᒪᓕᒐᓕᐅᖅᑏᒃ ᐲᑕᓴᓐ ᐊᒻᒪ ᐃᕝᔭᕈᑕᐃᓚᒃ 

ᒪᓕᒐᓕᐅᕐᕕᒻᒦᓐᖏᑦᑑᒃ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᓴᖅᑎᑦᑎᔪᒪᔪᖓ ᒫᓐᓇ ᐃᕝᔭᕈᑕᐃᓚᒃ ᑕᕝᕙᓃᔾᔮᓐᖏᒻᒪᑦ, ᐊᒻᒪᑦᑕᐅᖅ 
ᐲᑕᓴᓐ ᑕᕝᕙᓃᔾᔮᓐᖏᒻᒥᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ, ᑰᓕ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 179 - 2(3): ᑮᓇᐅᔾᔭᔅᓵᓄᑦ ᑖᒃᓰᔭᐅᑏᑦ (ᑰᓕ) 
 

ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᑐᓴᐅᒪᔮᓗᒐᓗᐊᕗᑦ ᓄᓇᕗᑦᒥᐅᑦ ᖃᐅᔨᒪᓪᓚᕆᑦᑕᖓ ᒪᑯᐊ ᑖᒃᓯᔅ 
ᒥᒃᓵᓄᑦ. ᐅᖃᖅᑏ, ᒫᓐᓇ ᑕᐃᒪ ᓇᓪᓕᐅᑎᒻᒥᒻᒪᑦ ᑕᒪᒃᑯᐊ ᐃᓐᑲᒻ ᑖᒃᓰᑦ ᑐᒃᓯᕋᐅᑎᒋᓲᕗᑦ, T-4’s ᒫᓐᓇ 
ᓄᓇᓕᓐᓄᑦ ᑎᑭᑉᐸᓪᓕᐊᓕᕐᒪᑕ ᐊᒻᒪᓗ ᐃᓄᐃᑦ ᐊᒥᓱᓂᓛᒃ ᑕᒫᓂ ᓄᓇᖃᖅᑐᑦ 
ᐊᐅᓪᓚᖅᑎᑦᑎᕙᓪᓕᐊᓚᖓᓕᖅᑐᑎᑦ ᐃᓐᑲᒻ ᑖᒃᓯᔅᒧᑦ ᒥᒃᓵᓄᑦ. ᐅᖃᖅᑏ, ᖃᓪᓗᓈᑦ ᑕᐅᓇᓂ ᑲᓇᑕᒥᐅᑕᐃᑦ 
ᐃᓱᒪᓲᖑᒻᒪᑕ ᐃᓄᐃᑦ ᐊᑭᓖᓲᒍᓐᖏᒻᒪᑕ ᑖᒃᓯᔅᓂᑦ. ᑭᓯᐊᓂᓕ ᖃᐅᔨᒪᖁᔨᔪᒍᑦ ᑲᓇᐃᑎᐊᓐᒥᐅᑕᓪᓚᕆᐅᒐᑦᑕ 
ᐃᓄᒃᑎᒍᑦ, ᐊᒻᒪᓗ ᐃᓄᐃᑦ ᐱᖁᔭᑎᒍᑦ ᑖᒃᓯᔅᓂᑦ ᐊᑭᓖᔭᕆᐊᖃᓐᖏᓛᔭᔪᖃᓐᖏᓪᓚᕆᒻᒪᑦ.  
 

ᑖᒃᓯᔅ, ᓲᕐᓗ ᑲᓇᐃᑎᐊᓐ ᐃᓕᖅᑯᓯᓪᓚᕆᒋᒻᒪᔾᔪᒃ, ᒫᓐᓇ ᑕᑯᒋᐊᓚᐅᐱᓪᓚᕋᔭᕈᑦᑕ ᖃᓄᐃᑦᑐᓂᑦ ᑖᒃᓯᔅᓂᑦ 
ᐊᑭᓖᓲᖑᕕᑕ ᓄᓇᕗᑦᒥ. ᓯᕗᓪᓕᖅᐹᒥᒃ ᑕᐃᒃᑯ Federal Government-ᑯᑦ ᐃᓐᑲᒻ ᑖᒃᓯᔅᖁᑎᖏᑦ ᐊᒻᒪ 
territorial personal ᐃᓐᑲᒻ ᑖᒃᔅᑕᖃᑦᑕᖅᑯᒍᑦ, ᐊᒻᒪᓗ GN ᒐᕙᒪᒃᑯᓐᓂ payroll tax ᐃᖅᑲᓇᐃᔭᕐᓂᑦᑎᓐᓄᑦ 
ᐊᑭᓖᒐᓛᓲᖑᓪᓗᑕ. ᑕᒪᒃᑯᐊᓗ ᒐᕙᒪᑐᖃᒃᑯᑦ Goods and Services Tax, GST, ᐊᒻᒪᓗ ᐊᑭᓖᓲᖑᒻᒥᔪᒍᑦ 
ᑖᒃᓯᔅᓄᑦ ᐅᖅᓱᐊᓗᓐᓄᓪᓗ ᐊᒻᒪᓗ tobacco ᐊᒻᒪ liquor taxes-ᓂᑦ ᑕᒫᓂ ᓄᓇᕗᑦᒥ. ᑕᒫᓂᕐᒥᐅᓄᑦ 
ᓄᓇᖃᖅᑐᑦ ᐊᑭᓖᓲᖑᒻᒥᔪᑦ ᖃᐅᔨᒋᐊᒃᑲᓐᓂᖅᑕ ᑖᒃᓯᔅᓄᑦ ᓱᓕ. ᐃᒡᓗᖅᔪᐊᖃᕈᑎᑦ property taxes ᓇᒻᒥᓂᖅ 
ᐊᑭᓖᖃᑦᑕᖅᑐᑦ, ᐊᒻᒪᓗ ᓄᓇᓕᓐᓂ ᑕᒪᒃᑯᐊ ᑲᒪᒋᔭᐅᓂᖏᓐᓄᑦ ᓲᕐᓗ ᐊᑦᑕᕐᕖᑦ ᐊᑭᓖᖃᑦᑕᖅᑐᑦ, ᐊᒻᒪ 
business-ᑕᐅᖅ ᐊᑭᓖᖃᑦᑕᕐᒥᔪᑦ corporate tax. 
 

ᐅᖃᖅᑏ, ᐃᒻᒪᖄ ᐃᒡᓗᑭᒃᓴᕋᓗᐊᖅᑐᒍᑦ ᓄᓇᑦᑎᓐᓂ ᐃᒃᑮᕐᓇᖅᑐᒥ, ᑭᓯᐊᓂᓕ ᐃᒡᓗ ᖃᐅᔨᒪᔭᖅ ᐅᕙᒍᑦ ᑕᒫᓂ 
ᐊᒥᒐᖅᓯᖏᑦᑎᐊᖅᑐᒍᑦ ᑖᒃᓯᔅᓂᑦ ᐊᑭᓖᓇᓱᒋᐊᒃᓴᖅ. ᑕᒫᓂ ᑕᒪᒃᑯᐊ ᓲᕐᓗ ᐃᖅᑲᐅᒪᒋᐊᖃᖅᑕᕗᑦ ᒫᓂᕐᒥᐅᑦᑕᒍᑦᑕ 
Northern Residency, ᑕᐃᓐᓇ ᐲᖅᑕᐅᓲᖅ ᐃᓐᑲᒻ ᑖᒃᓯᔅᓄᑦ ᐱᔭᐅᔫᖅ ᐊᑯᓂ ᖃᐅᔨᒪᓕᖅᑕᕗᑦ 
ᐋᖅᑭᒋᐊᖅᑕᐅᓯᒪᓐᖏᑦᑎᐊᖅᑐᖅ. ᑕᐃᓐᓇ allowable northern exemptions. ᐅᖃᖅᑏ, ᓄᓇᕗᑦᒥᐅᑦ 
ᐅᖃᖃᑎᒋ…ᐅᐃᒍᔭᐅᒋᐊᕈᒪᒐᓗᐊᖅᑐᖓ ᐱᖁᔨᒍᕕᑦ. ᖁᔭᓐᓇᒦᒃ. 
 

ᐅᖃᖅᑎ: ᒪᓕᒐᓕᐅᖅᑎᐅᖃᑕᐅᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᒪᓪᓗᓂ ᐅᖃᐅᓯᒃᓴᓂᑦ, 
ᐋᒡᒑᖅᑐᖃᖅᐸ. ᐋᒡᒑᖅᑐᖃᓐᖏᒻᒪᑦ ᑰᓖ ᐅᖃᐅᓯᒃᓴᐃᑦ ᐱᔭᕇᕋᓱᓕᕈᒃ. 
 

ᑰᓕ: ᐆᑦᑐᓚᖓᕗᖓ, ᐅᖃᖅᑏ.  
 

ᓄᓇᕗᑦᒥᐅᓕᒫᑦ ᐅᖃᖃᑎᒋᖃᑦᑕᖅᑕᒃᑲ ᑕᐃᑲᓂ ᓄᓇᑦᑎᓐᓂᓗ ᐃᒫᒃ ᐃᓱᒫᓗᒐᓚᒻᒪᑕ ᑐᐊᕕᓗᐊᖅᑐᒥᒃ 
ᑲᔪᓯᖁᓇᒋᑦ ᕼᐋᒻᓚᑦᖑᔪᑦ ᑖᒃᓯᔅᓂᑦ ᐊᑭᓖᒃᑲᓐᓂᖃᑦᑕᕆᐊᒃᓴᖅ, ᓲᕐᓗ ᐱᔪᓐᓇᖅᑎᑕᐅᓕᕐᓗᑎᑦ tax based 
community.  
 

ᐅᔾᔨᕆᒋᐊᖃᖅᑕᕗᑦ ᑖᒃᑯᐊ 2006 ᐊᒻᒪ 07 ᑖᒃᑯᐊ CG&S-ᑯᑦ ᐱᓕᕆᐊᖏᑦ ᐃᒫᒃ ᐅᖃᖅᓯᒪᔪᖅᑕᖃᕐᒪᑕ 
ᐱᓕᕆᖃᑎᒌᓚᖓᔪᒍᑦ ᖃᐅᔨᓴᕐᓗᑕ ᑕᒪᒃᑯᐊ ᓄᒃᑎᖅᐸᓪᓕᐊᓂᖏᓐᓄᑦ ᐃᓐᑲᒻ ᑖᒃᔅᒧᑦ ᑕᒪᒃᑯᐊ 
ᓂᑯᕕᓐᖓᒍᓐᓇᕆᐊᒃᓴᖏᑦᑕ ᓄᓇᓕᕋᓛᑦ, ᐃᓱᒪᕗᒍᓪᓗ ᑖᓐᓇ report ᐊᒻᒪᓗ ᐊᑐᓕᖁᐅᔭᐅᔪᑦ ᓴᖅᑭᑦᑐᒪᓪᓗᒋᑦ 
March 31, 2006. 
 

ᐅᖃᖅᑏ, ᐃᓱᒪᔪᖓᓕ ᐅᓇ report-ᖑᓂᐊᖅᑐᖅ ᐃᓱᒪᓕᐅᕈᑕᐅᔪᖅ ᑕᒪᐅᓐᖓ ᓴᖅᑭᑕᐅᑦᑎᐊᖁᓪᓗᒍ 
ᑲᑎᒪᔨᓕᒫᓄᑦ ᐊᒻᒪᓗ ᐃᓄᓐᓄᑦ ᑕᒪᐃᓐᓄᑦ ᑕᖅᑲᐅᓐᖓ, ᐃᓱᒪᓕᐅᕌᓂᓐᖏᓐᓂᖏᓐᓂ ᒐᕙᒪᒃᑯᑦ. ᑕᒪᓐᓇᓗ 
ᐅᖃᐅᓯᕆᒃᑲᓐᓂᕐᓂᐊᖅᑕᕋ ᒥᓂᔅᑕᒧᑦ ᑕᒪᓐᓇ. ᐅᖃᖅᑏ, ᐅᕙᒍᑦ ᓲᕐᓗ ᐃᓪᓕᕆᒃᑲᓐᓂᕐᓂᐊᕈᑦᑎᒍ ᑕᒪᒃᑯᐊ 
ᓄᓇᓕᕋᓛᑦ ᑖᒃᓯᔅᓂᑦ ᐱᔪᓐᓇᓕᖃᑦᑕᕐᓂᐊᕐᓂᑉᐸᑕ ᐊᒃᓱᕉᑕᐅᓕᒃᑲᓐᓂᓚᖓᒻᒪᑦ ᓄᓇᖃᖅᑐᓄᑦ ᐃᒡᓗᖃᖅᑐᓄᑦ. 
ᑖᒃᑯᐊ ᐊᐱᖅᓱᖅᑕᐅᑦᑎᐊᕆᐊᓖᑦ ᐊᒻᒪᓗ tax base-ᖑᒍᒪᓂᕐᒧᑦ ᐊᖏᕐᒪᖔᑕ ᓄᓇᓕᖁᑎᕗᑦ 
ᓈᓚᒋᐊᖃᓚᖓᔭᕗᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓯᒪᐃᓚᒃ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 180 - 2(3): ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕆᐊᖅᑐᑦᑐᑦ (ᓯᒪᐃᓚᒃ) 
 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᐅᑯᐊ ᓇᓗᓇᐃᕌᓪᓚᒍᒪᓪᓗᒋᑦ. ᓴᕋᒪᒋᓪᓗᒋᓪᓗ 
ᖃᒪᓂᖅᑐᐊᕐᒥᐅᓐ ᒫᓐᓇ ᐊᓛᓯᖃᒥ ᐱᓐᖑᐊᕕᔾᔪᐊᖃᑕᐅᓕᖅᑐᓐ, Hᐋᑭᕆᐊᖅᑐᑎᒃ. ᓴᐃᓐ ᓂᐊᕈᑦ - ᐹᓯᑲᕝᕚ, ᐹᓪ 
ᓂᐊᕈᑦ - ᐹᓯᑲᕝᕚ,  ᐹᐱ  



ᓇᒃᑲᔾᔭᐅ, ᒫᑦᓯ 6, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᒍᓐᓈᖅ - Table Tennis, ᐋᒪᐃᑦ ᕿᓕᖅ- Table Tennis, ᔭᐃᓴᓐ ᓴᒍᑦ - Midget Hockey, ᔮᓐ ᕋᐃ ᒪᕆᒃ - 
Badminton, ᐹᓪ ᖃᓗᑦᔪᐊᖅ - Badminton, ᔭᑯᕆ ᐅᓄᖅᑐᖅ- Inuit Games, ᒪᑎᐅᑉ ᐊᕐᓇᐅᔪᖅ, Inuit 
Games, ᒧᕌᓐᑕ ᐅᖃᔪᐃᑦᑐᖅ- ᐃᓄᐃᑦ ᐱᓐᖑᐊᕈᓯᖏᓐᓄᑦ, ᕌᓐ, ᑖᒃᑯᐊ 16 ᑐᖔᓃᑦᑐᑦ ᐊᕿᔨᐅᔪᑦ, ᐊᖅᓴᕐᓂᖅ, 
ᑎᐅᕆ ᒥᑭᓐᖑᐊᖅ - Hᐊᑭᑦᑐᑦ, ᓕᐊᓐ ᒪᑲᓚᐃᓐ - Basketball, ᒪ’ᓇ ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 181 - 2(3): ᐱᒃᑯᒍᓱᓐᓂᖅ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕆᐊᖅᑐᖃᑕᐅᔪᓂᑦ 

(ᓇᑦᑎᖅ) 
ᐊᖓᔪᖅᑳ ᐸᑎᖅ ᓇᑦᑎᖅ: ᐊᒻᒪ ᐅᖃᖅᑏᑦᑕᐅᖅ ᓴᓪᓕᕐᒥᐅᑕᐃᓐ ᐅᐱᒋᔪᒪᒻᒥᒐᒃᑭᑦᑕᐅᖅ ᑕᐅᕗᓐᖓᐅᓯᒪᒻᒥᒻᒪᑕ 
ᐊᓛᓯᑲᒧᑦ, 15-ᖑᓪᓗᑎᒃ ᑕᑲᓇᓐᖓᑦ ᓴᓪᓕᕐᒦᖔᖅᑐᑦ, ᕿᑎᒋᐊᖅᑐᖃᑕᐅᓯᒪᔪᑦ. ᐅᓪᓗᒦᒃᑯᐊ ᐱᒋᐊᖅᐸᓪᓚᐃᔪᑦ. 
 
(ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᖁᕕᐊᓲᑎᒋᔪᒪᓪᓗᒍ ᐱᖓᓱᑦ, ᓴᓪᓕᕐᒥᐅᑦ ᓴᒃᑯ ᐃᓕᓐᓂᐊᖅᕕᖓᓐᓂᒃ 
ᐱᖑᐊᕕᔾᔪᐊᕐᕆᐊᖅᑐᖅᑐᑦ ᓄᓇᕗᒻᒥ ᑭᒡᒐᑐᐃᓪᓗᑎᒃ, ᑖᕙᓂ ᐊᓛᓯᑲᒥ. ᖃᐅᔨᒪᔪᐃᓐᓇᐅᔪᒃᓴᐅᔪᒍᑦ ᑖᒃᑯᐊ 
ᐊᒡᒍᑐᖅᓯᒪᓪᓗᑎᒃ ᐱᖓᓱᓐ ᐱᒡᒍᑐᖅᑏᑦ, ᑎᓴᒪᓐ ᐱᒡᒍᑐᖅᑏᓐ 57 to 75 kilograms ᐅᖁᒪᐃᓐᓂᓕᓐᓄᑦ ᐊᒻᒪᓗ 
7-14 ᑐ `ᖔᓂ ᐊᕐᕌᒍᓖᑦ ᓄᓇᕗᒻᒥ Soccer-ᑎᒋᔭᐅᓂᐊᖅᑐᑦ. 
 
ᐅᖃᖅᑏ, ᐊᒻᒪᓗ ᖁᕕᐊᓲᑎᒋᔪᒪᒻᒥᔭᒃᑲ ᑖᒃᑯᐊ ᐊᒃᓱᕈᑦᑎᐊᖅᖢᑎᒃ ᐱᓇᓱᒃᓯᒪᒻᒪᑕ ᐊᒻᒪᓗ ᐊᒃᓱᕈᖅᖢᑎᒃ 
ᑮᓇᐅᔭᓂᒃ ᐱᕈᔅᓴᐃᓇᓱᒃᓯᒪᒻᒪᑕ ᐊᕐᕌᒎᓐᓄᑦ ᒪᕐᕉᓐᓄᑦ. 
 
(ᑐᓵᔨᒃᑯᑦ ᐃᓱᓕᑉᐳᖅ) ᐅᖃᖅᑏ, ᒪᐃᕙᔅ ᓇᑯᓛᖑᓪᓗᓂ ᐊᒻᒪ ᑎᒍᐊᓛᑯᓗᒐ ᑕᕝᕙᓃᑦᑐᓐᓇᓚᐅᖏᑦᑐᖅ ᐅᓖᕕᐊ 
ᓇᓴ, ᐋᓯᓕ ᐃᑦᑐᖅ, ᓯᐊᒪ ᐊᖑᑎᐊᓗᒃ, ᑲᐃᓕ ᖃᓗᑦᔭᖅ, ᐳᕆᑦᓂ ᐳᑦᓚᑦ, ᓵᓂ ᓇᑯᓛᒃ ᐊᒻᒪ ᐸᐃᕆᔨᖓ, 
coach-ᖓ ᒥᐅᕆ ᐳᕉᔅ. ᐅᓪᓗᒥ ᐱᒋᐊᖅᑐᒃᓴᒪᐅᑕᐅᖅᑲᐅᔪᑦ.  
 
ᐊᒻᒪᓗ ᑕᐃᒃᑯᐊ Wrestlers-ᖑᓂᕋᖅᑕᐅᔪᑦ ᐊᕐᓇᐃᑦ, ᐅᑎᓕᐊ ᐃᒥᖅᑕᐅᓐ, ᑲᐃᑦᓇ ᓂᐊᑦᓱᒃ, ᓕᓐ ᐃᒥᖅᑕᐅᑦ 
ᐊᒻᒪ ᐊᖑᑎᓂ ᐊᖄᑦ ᓂᐊᑦᓱ, ᕌᓐᑎ ᑲᑕᓗᒃ, ᐊᓴᐃᐊ ᐊᖑᑎᐊᓗᒃ ᐊᒻᒪ ᑕᐃᓐᓇ ᒪᑎᐅ ᓂᐊᑦᓱᕐ.  
 
ᑖᒃᑯᐊ ᐅᐱᒋᔪᒪᓪᓗᒋᑦ ᑕᐅᕗᓐᖓᐅᓯᒪᔪᐃᑦ ᐊᓛᓯᑲᒧᑦ. ᐅᑎᑦᑎᐊᕐᓛᕆᕗᓐ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᓐ ᐅᖃᐅᓯᖏᑦ. ᕿᓚᕝᕙᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 182 - 2(3): ᑲᑎᒪᔨᕋᓛᑦ ᑲᑎᒪᓂᖓᑦ ᐸᓐᓂᖅᑑᒥ (ᕿᓚᕝᕙᖅ) 
 
ᕿᓚᕝᕙᖅ: ᖁᔭᓐᓇᒦᒃ, Mr. Speaker. ᐅᓪᓗᒥ, ᐃᓛᒃ ᓇᓗᓇᐃᕐᕈᒪᓪᓗᒋᑦ ᑖᒃᑯᐊ ᐳᓛᕆᐊᕐᓂᕆᓚᐅᖅᑕᖏᑦ  
ᐸ̀̀ᖕᓂᖅᑑᒧᑦ ᑲᑎᒪᔨᕋᓛᑦ ᑕᕝᕙᓐᖓᑦ ᒪᓕᒐᓕᐅᖅᕕᒦᖔᖅᑐᓐ. ᒥᔅᑕ. ᐊᓚᕋᓚᐅᑉ, ᐃᒃᓯᕙᐅᑕᐅᕕᒋᔭᖓ, ᓄᓇᕘᑦ 
ᓯᓚᑦᑐᕐᓴᖅᕕᖓᓄᑦ ᑲᑎᒪᔨᕋᓛᑦ. ᑖᒃᑯᐊ ᑐᓴᕆᐊᔅᓯᒪᓚᐅᕐᖓᑕ ᐸᖕᓂᖅᑑᒥᐅᓂᒃ, ᓯᓚᑦᑐᕐᓴᖅᕕᐅᑉ ᒥᒃᓵᓄᑦ. 
ᖁᔭᓐᓇᒦᕈᒪᔭᕋ ᐃᒃᓯᕙᐅᑕᖓ ᑕᐃᕕᑦ ᐊᓚᕋᓚᒃ, ᓕᕙᐃ ᐹᓇᐸᔅ, ᔫ ᐋᓚᓐ ᐃᕝᕙᕈᑕᐃᓚᒃ ᐊᒻᒪ ᒥᔅᑕ. ᔭᐃᒥᓯ 
ᐋᕆᐊᖅ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᖏᑦ, ᐊᓕᒃ ᐹᓪᑦᕕᒃ ᐊᒻᒪᓗ ᓈᓐᓯ ᑐᐱᖅ ᐊᒻᒪ ᑕᐃᒃᑯᐊ ᑐᓵᔨᕗᑦ ᐋᓯᑦ 
ᐊᔪᓚᐅᖏᑎᐊᕐᖓᑎᒃ ᒥᐅᕆ ᓇᓱᒃ ᐊᒻᒪ ᐸᓛᑏᓇ ᑐᓗᒑᕐᔪᒃ. ᑖᒃᑯᐊ ᖁᔭᓐᓇᒦᑦᑎᐊᖄᒃᑲ. 
 
ᐃᓛᒃ, ᐆᒥᖓ, ᐅᖃᖅᑎᑦᑎᔩ ᐃᑉᐱᒋᔭᖃᑦᑐᖓᐃᓐᓇ ᓂᓪᓕᖅᑐᖓ, ᐸᖕᓂᖅᑑᕐᒥᐅᑦ ᖁᕕᐊᑦᑎᐊᓚᐅᕐᖓᑕ 
ᖁᔭᓕᓪᓗᑎᓪᓗ ᑕᑯᔭᕆᐊᔅᓴᖅ, ᐱᓕᕆᖃᑎᖃᕆᐊᔅᓴᖅ ᑖᒃᑯᓂᖓ ᒪᓕᒐᓕᐅᖅᑎᓂᒃ, ᒪᓕᒐᓕᐅᖅᕕᒦᖔᖅᑐᑦ 
ᐱᑦᔪᒋᓪᓗᒋᑦ ᑖᒃᑯᐊ ᐱᓕᕆᐊᒃᓴᓄᑦ ᐃᓚᐅᑎᑕᐅᓂᕐᒥᑦᑕᐅᖅ ᖄᖐᓐᓇᖅᑕᐅᔪᒪᓯᒪᖃᑦᑕᖏᒻᒪᑕ 
ᐃᑉᐱᒍᓱᑦᑎᑕᐅᑦᑎᐊᕐᓚᐅᕐᖓᑕ ᑖᒃᓱᒥᖓ ᖁᔭᓕᔾᔪᑎᖃᑦᑎᐊᓚᐅᕐᖓᑕ ᓂᑯᕕᔾᔪᑎᕙᒃᑲ ᖁᔭᓐᓇᒦᕈᑎᓪᓗᒋᑦ. 
ᖁᔭᓐᓇᒦ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 183 - 2(3): ᒪᓕᒐᓕᐅᖅᑏᑦ ᕼᐋᑭᕐᓂᖓᑎᒍᑦ ᑮᓇᐅᔭᓂᑦ ᓄᐊᓴᐃᓂᖓᑦ 

(ᐹᓇᐸᔅ) 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓐᓄᒃ ᕼᐊᑭᖅᑐᐊᓘᒐᑦᑕ ᒪᓕᒐᓕᐅᖅᑏᓪᓗ ᐊᒻᒪ ᖃᑦᑎᕆᔨᒃᑯᑦ ᑖᒃᑯᐊ 
ᑮᓇᐅᔾᔭᒃᓴᕋᓱᐊᖅᑐᑕ ᒪᒃᑯᑦᑑᔪᓄᑦ ᑕᒫᓂ ᐃᖃᓗᒻᒥᐅᑦ. ᐅᖃᖅᑎᑦᑎᔨ. ᑭᓯᐊᓂ ᐃᓚᖓᒍᑦ ᓈᒻᒪᓴᖏᐊᕐᔪᒃᑐᖓ 
ᑖᓐᓇ ᓯᕗᓕᖅᑎᒋᔭᕗᑦ Premier ᐹᓪ ᐅᖃᓕᖅ ᐃᓯᖅᑎᑦᑎᑦᓚᐅᖏᑦᑐᕈᓘᒻᒪᑦ. ᑭᓯᐊᓂᓕ ᐅᖃᖅᑏ ᐅᖃᕈᒪᔪᖓ 
Yours truly. Scoreᖃᑦᑕᓚᐅᕐᒪᑦ ᐊᒻᒪᓗ 6ᓱᐃᑐᖅᑐᓂ ᐃᑲᔪᖅᑐᓂ ᑖᒃᑯᓇᖓᑦ. 
 
ᖁᔭᓕᖃᑎᒋᔪᒪᓪᓗᒋᑦ ᐲᑯ, ᐊᑭᓱᒃ, ᐅᑲᓕᖅ ᐊᒻᒪᓗ ᕼᐊᓐᑐ ᐊᒻᒪᓗ ᐅᕙᖓ ᐃᓚᐅᔪᓐᓇᓚᐅᕋᑦᑕ ᑖᒃᑯᓄᖓ 
ᕼᐊᑭᖅᑎᐅᔪᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 184 - 2(3): ᒪᓕᒐᓕᐅᖅᑏᑦ ᕼᐋᑭᕐᓂᖓᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᒐᖅᑐᕈᓘᔪᖓ ᕼᐊᑭᓚᐅᕋᑦᑕ ᐅᓐᓄᒃ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑲᐅᒻᒪᑦ ᐴᖅᓯᓚᐅᖏᑦᑐᕈᓘᒪᓄᓇ ᓯᕗᓕᖅᑎᕗᑦ. ᑮᓇᐅᔭᓕᕆᔨᑦᑕ Machineᑎᑐᑦ 
No goalᓚᓯᒪᒻᒪᑦ ᑖᓐᓇ ᐊᑎᖓ ᓯᕗᓕᖅᑎᕗᑦ ᐴᖅᓯᓚᐅᖏᑦᑐᕈᓘᒻᒪᑦ ᓯᕗᒃᑲᑕᖅᑎᒋᒐᓗᐊᖅᑐᒍ. 
ᑕᐃᒪᐃᒃᑲᓗᐊᖅᑎᓪᓗᒍ ᐊᑕᐅᓯᐊᖅᑐᑯᓂᒎᖅ ᐴᖅᓯᓚᐅᖅᑐᖅ ᑭᓯᐊᓂ ᑕᐃᓐᓇ ᓈᓴᖅᑕᐅᖃᓯᐅᔾᔭᐅᔪᓐᓇᓚᐅᖏᒻᒪᑦ 
ᓈᓴᖅᑲᑎᐅᔾᔭᐅᔪᓐᓇᖏᑉᐸᑦ ᑕᐃᒪᒎᖅ ᐴᖅᓯᖏᓚᖅ. ᐊᒻᒪᓗ ᐅᖃᓚᐅᕆᓪᓗᓂ ᐃᑲᔪᖅᓯᔪᖅᔪᐊᒻᒪᕆᐊᓘᒐᓗᐊᕋᒥ 
ᑭᓯᐊᓂ ᑕᐃᒃᑯ ᐴᖅᑐᑦ ᓈᓴᖅᑕᐅᖃᑦᑕᖅᒪᑕ ᐃᑲᔪᓐᓂᐅᖏᑦᑐᑦ. 
 
ᐊᒻᒪᓗ ᐅᖃᓚᐅᕆᓪᓗᓂ ᑐᕌᓐᑐᒥᐅᑕᑎᑐᒡᒍᖅ ᐱᓐᖑᐊᖅᑐᐊᓘᓚᐅᕋᒥ ᑕᐃᒪᐃᑦᑑᓂᖓᓄᓪᓗᒎᖅ ᐴᖅᓯᓚᐅᖏᓚᖅ. 
ᑕᐃᒪᓐᓇ ᐅᕙᓐᓄᑦ ᑎᑎᕋᖅᑲᐅᒻᒪᓈᓯᑦ ᑭᐅᓪᓗᒍ ᐅᓐᓄᐊᓕᒫᕌᓗᒃ ᑕᐃᒪᐃᑦᑐᒥᑦ ᐃᓱᒪᖅᓴᖅᓯᐅᕈᓘᔭᕋᕕᑦ 
ᑕᐃᒪᓐᓇ ᐅᖃᖅᐲᑦ ᓚᖃᐅᔭᕋ ᐊᒻᒪᓗ ᒪᓕᒐᓕᐅᖅᑎᓕᒫᑦ ᐃᓚᐅᓚᐅᖅᑐᑦ ᐊᒻᒪ ᐹᓇᐸᔅ ᐅᖃᖅᑲᐅᒻᒪᑦ 
ᐴᖅᓯᔪᐃᓐᓇᐅᓚᐅᖅᑐᑦ ᐅᕙᖓᓘᓐᓃᑦ ᐴᖅᓯᓚᐅᕐᒥᔪᖓ ᓯᖁᒥᑦᑎᔪᖅᑕᖃᖅᑎᓪᓗᒍ ᐱᓂᕐᓗᑦᑐᖃᖅᑎᓪᓗᒍᓘᓐᓃᑦ 
ᐆᑦᑐᖅᑎᑕᐅᖃᑦᑕᕐᖓᑕ ᑕᐃᒪᓐᓇ ᐃᓯᖅᑎᖅᑲᐅᔪᖓ  

ᑖᓐᓇ ᓯᕗᓕᖅᑎᕗᑦ ᓯᕗᓪᓕᐅᓚᐅᕋᓗᐊᖅᑐᓂ ᓇᐅᓪᓗ ᑕᐃᓐᓇᑯᒃᓱᐊᓗᒃ ᐊᑦᑐᓚᐅᖏᑕᖓ. 
 
ᐊᓐᓂᑭᑦᑐᖅᑎᓪᓗᒍᓗ ᑕᑯᓐᓇᓚᐅᕋᑦᑎᒃᑯ ᑕᒪᕐᓯᒪᔪᖅᓯᐅᖅᑐᑦ ᑕᐃᒪᓕᖓᒐᔭᕐᒪᑦ ᓇᑦᓛᓗᐃᓂᒃᑯᐊ ᒐᕙᒪᒃᑯᑦ ᒪᑯᐊ 
ᐱᓕᕆᐊᕆᔭᐅᔭᕆᐊᓖᑦ ᑕᐃᒪᓐᓇ ᑎᑎᕋᕋᔭᖅᑐᖅᓴᐅᕗᖅ ᑕᒻᒪᖅᓯᒪᔪᖅᓯᐅᑐᖅ ᑖᓐᓇ ᓯᕗᓕᖅᑎ 
ᐊᓐᓂᑭᑕᖅᑐᕈᓘᑎᓪᓗᒍ. 
 
ᖁᕕᐊᓇᖅᑐᐊᓘᓚᐅᖅᑐᖅ. ᖁᕕᐊᓱᕈᓘᔭᓚᐅᖅᑐᒍᑦ. ᐋᓐᓂᖅᑐᖃᓚᐅᕋᓂᓗ ᑕᒪᑐᒪᓂ ᐊᕐᕌᒍᑦᑎᓐᓂ 
ᓵᓚᒃᓴᓐᓇᔪᐊᓗᓚᐅᖅᑐᑕᓗ 7-6ᒧᑦ 7-6ᖑᓚᐅᖅᑐᓂᑦ ᑕᐃᒪᐃᑦᑐᒥᓂᖃᐃ ᑖᓐᓇ ᓯᕗᓕᖅᑎᕗᑦ ᐃᒃᓯᕙᒍᓚᐅᕐᒪᑦ. 
ᐱᕕᖃᓂᕐᓂᑦ ᑭᒐᑐᖅᑐᒋᑦ ᑕᐃᒃᑯᐊ ᖃᑦᑎᕆᔩᑦ ᒪᒃᑯᑐᓪᓗ ᐃᖃᓗᒻᒥᐅᑕᐃᑦ ᖁᔭᓐᓇᒦᖅᑕᒃᑲ ᐃᓘᓐᓇᖏ 
ᒪᓕᒐᓕᐅᖅᑏᑦ ᕼᐊᑭᕆᐊᖑᐊᑕᖅᓯᓐᓇᓚᐅᕐᒪᑕ ᐊᒻᒪᓗ ᑲᓯᕼᐊᓐᓇᓚᓂᖃᐃ ᑮᓇᐅᔭᓂ ᐱᕈᖅᓰᔪᓐᓇᕐᓯᓪᓗᑎ 
ᐊᑐᖅᑕᐅᓂᐊᖅᑐᓂ ᒪᒃᑦᑯᑦᑐᓂ ᐃᖃᓗᒻᒥᐅᑦ ᒪᒃᑯᑦᑐᓄ ᐃᖃᓗᒻᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 185 - 2(3): ᒪᓕᒐᓕᐅᖅᑏᑦ ᕼᐋᑭᕐᓂᖓᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪᓐᓇ ᑎᑎᕋᕐᕕᒋᖅᑲᐅᒐᒃᑯ ᑕᐃᓐᓇ 
ᒪᓕᒐᓕᐅᖅᑎᐅᖃᑎᒐ ᒫᓐᑐᐊᕆᑯᓐᓄ ᐱᓐᖑᐊᑲᓐᓂᓕᕈᑦᑕ ᐱᓐᖑᐊᖃᑕᐅᓛᖅᐳᖓ 
ᐊᔪᖏᓂᖅᓴᔪᐊᒻᒪᕆᐊᓘᓂᐊᖅᑐᖓ, ᑕᐃᒪᐃᓘᕐᓂᐊᖅᓯᒪᓪᓗᖓᓗ. 
 
ᑭᓯᐊᓂ ᑖᒃᑯᐊ ᒪᓕᒐᓕᐅᖅᑏᑦ ᐅᖃᖅᑲᐅᖏᓐᓇᑦᑕ ᐊᔭᒃᓯᑲᕐᔪᐊᒻᒪᕆᐊᓘᒐᒪ 40-ᖏᓐᓃᓕᕋᒪᓗ 
ᓱᒃᑲᐃᓐᓂᖅᓴᐅᓕᕋᒪ ᐊᓯᖏᓐᓄᖔᖅ ᓵᖔᕆᐊᖃᓕᕋᒪ ᐊᑦᑐᖅᓯᑲᓪᓚᖃᑦᑕᖅᑐᖓ ᐊᖅ ᓵᖅᓯᖃᑦᑕᖅᑐᖓᓗ 
ᑕᐃᒪᐃᑑᓕᕋᒪ ᐊᒃᓱᐊᓗ ᐊᔪᓚᐅᖏᒻᒥᔪᖅ ᑕᐃᓐᓇ ᐃᓯᖅᑕᐃᓕᒪᑎᑦᑎᔨ ᐊᔪᓐᖏᓛᖑᓚᐅᖅᑐᖅ. ᖁᔭᓐᓇᒦᖅᐸᕋ 
ᑕᐃᓐᓇ ᐃᓛᒃ ᓴᓐᓂᒐᓚᒃᑐᕈᓘᒐᓗᐊᖅᑐᖓ ᑭᓯᐊᓂ ᖁᕕᐊᓈᓘᓚᐅᖅᑐᖅ.  
 
ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᓘᓐᓇᖏᓐ ᐋᖅᑭᒃᓱᐃᓚᐅᖅᑐᓐ, ᖃᑦᑎᕆᔩᓪᓗ ᐱᓐᖑᐊᖃᑎᖃᕈᒪᓚᐅᕐᒪᑕ 
ᐅᕙᑦᑎᓐᓂᒃ. ᐅᐊᑦᑎᐊᕈᒃᑲᓐᓂᖅ ᐱᓐᖑᐊᑲᓐᓂᓕᕈᑦᑕ ᒪᓕᒐᓕᐅᖅᑏᓐ ᐅᓄᒃᑲᓐᓂᕈᒥᓇᖅ 
ᐊᔪᓐᖏᓂᖅᓴᐅᓂᐊᕐᕋᑦᑕ, ᐃᖃᓗᒻᒥᐅᓪᓗ ᐃᑲᔪᑦᑎᐊᑲᓐᓂᕐᓗᑎᒃᑯ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏ ᐅᖃᐅᓯᖏᑦ. ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 186 - 2(3): ᐋᓐᓂᐊᖃᕐᓂᓐᖏᑦᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᕋᓛᑦ ᑲᑎᒪᓂᖓᑦ ᐸᓐᓂᖅᑑᒥ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦ, ᐅᖃᖅᑏ. ᐊᒡᒐᒃᑲ ᓇᐃᓗᐊᖅᑰᒻᒪᑕ ᑕᑯᔭᐅᓇᓵᖅᑐᕈᓘᒻᒪᑕ. ᖁᔭᓐᓇᒦᒃ, ᐅᖃᖅᑏ. ᐃᓛᒃ 
ᓂᑯᕕᔾᔪᑎᖃᒃᑐᖓ ᒫᓐᓇ, ᐃᓛᒃ ᐅᓪᓗᒥ, ᑖᒃᑯᐊ ᑲᑎᒻᒪᔨᕋᓛᖑᔪᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒻᒪᔨᕋᓛᖑᔪᐃᑦ 
ᖃᓄᐃᓕᐅᕐᓂᖏᓐᓂᒃ ᐅᓂᒃᑳᒐᓛᕌᔾᔪᒍᒪᓪᓗᖓ. ᑐᓴᖃᑦᑕᖅᑐᓂ ᖁᕕᐊᓇᕐᓂᖅᓴᐅᓲᖑᒻᒪᓐ.  

ᑕᐃᒪᓕ ᑖᒃᑯᐊ ᓄᓇᓖᑦ ᐳᓚᕋᕐᓂᐊᕐᓚᐅᖅᓯᒪᔭᕗᑦ ᐊᑕᖏᑲᓴᓕᕋᑦᑎᒍ, ᓴᓪᓕᕐᒥᐅᑦ ᑭᓯᐊᓂ ᐅᒻᒥᒃᓯᒪᖏᓇᑦᑎᒍ 
ᒫᓐᓇ ᐱᓇᓱᐊᕐᕈᓯᐅᖅᑲᐅᔪᒥ ᐸᖕᓂᖅᑑᒧᐊᖅᑐᑕᓗ, ᐊᒻᒪ ᐃᒃᐱᐊᕐᔪᒻᒧᐊᖅᑐᑕᓘᖅᑲᐅᒻᒪ. ᑕᐃᒃᑯᐊ ᐃᓄᐃᑦ 
ᐊᒥᓲᑦᑎᐊᖅᑐᐊᓘᖃᑦᑕᖃᐅᒻᒪᑕ, ᐃᓐᓇᒡᒍᑏᓪᓘᓐᓃᑦ ᖃᐃᖃᑦᑕᖃᐅᒻᒪᑕ ᖁᕕᐊᓇᖅᑐᓪᓚᕆᐅᖃᑦᑕᖃᐅᒻᒪᑦ. 
ᐊᒻᒪᓗ ᑐᓂᐅᖅᑲᑕᓪᓚᕆᐊᓘᒐᑦᑕ ᑕᒪᓐᓇ ᓯᓚᑦᑐᕐᓴᓂᕐᒧᓐ ᐃᓕᓐᓂᐊᕐᓂᖅ ᐃᓕᖅᑯᓯᒃᓴᖓᓂᒃ ᐅᖃᕈᒪᔪᑦ 
ᑕᐃᒪᐅᖃᑦᑕᖃᐅᒻᒪᑕ  ᐱᕚᓪᓕᐅᑕᐅᔪᒫᖅᑐᓐ ᓇᓗᓇᖏᑦᑐᑦ.   
 
ᐅᖃᐅᓯᖏᑦ ᑕᒪᐅᖓᑐᐃᓐᓈᔾᔮᖏᑦᑎᐊᕐᒪᑕ ᐊᒻᒪᓗ ᑐᓐᖓᓇᑦᑎᐊᖅᑐᐊᓘᖃᑦᑕᖃᐅᒻᒪᑕ, ᑭᓯᐊᓂ 
ᐸᖕᓂᖅᑑᒧᖓᐅᓕᖅᑐᑕ, ᒥᑦᑕᖅᕕᓕᐊᓕᖅᑐᑕ ᐋᓚᐅᓈᖅᓯᓚᐅᕐᕋᒪ ᑕᒪᓐᓇ ᐃᑯᒪᖏᓐᓄᑦ ᑖᖅᑐᐊᓘᒻᒪᓐ 
ᐸᖕᓂᖅᑑᖅ ᑕᒪᓐᓇ ᑐᖔ ᓯᑰᓐᓂᖅᖢᓂ ᓲᕐᓗ ᐊᐅᔭᒃᑯᑦ ᐅᖅᓱᐊᖅᑐᖅ. 
ᐅᖅᓱᐊᖅᑐᐊᓘᓇᓱᒋᓚᐅᐱᓪᓚᒻᒪᕆᓚᐅᕐᕋᒃᑯ ᑕᐃᑰᓇ ᐊᖁᕝᕕᖓᒍᑦ ᑕᐅᑐᒃᑲᒃᑯᑦ. ᓱᓇᐅᕝᕙᒪᓐᓇ ᐅᑭᐅᒐᓲᒐᓗᐊᖅ, 
ᓯᑯᒐᓲᒐᓗᐊᖅ ᓱᓇᐅᕝᕙ ᒪᖁᒻᒧᓪᓗ, ᐊᐅᒪᓂᕐᒧᓐ ᑕᐃᒫᒃ ᕿᓪᓕᖅᓯᔪᐊᓘᓪᓗᓂ, 
ᐅᖅᓱᐊᖅᑐᐊᓘᔮᓕᖅᑐᓂᐅᓚᐅᕐᖓᑦ. ᑕᒪᓐᓇ ᐋᓚᐅᒋᓚᐅᖅᑕᕋ.  
 
ᐊᒻᒪᓗ ᑲᑎᒻᒫᓂᑦᑐᑕ, ᐲᑕᐅᑉ driving-ᖃᑎᒋᒐᓛᐱᓪᓚᒻᒪᑎᒍᑦ ᐃᓪᓗᕐᔪᐊᑦ ᐊᑯᓐᓂᖏᑎᒎᕋᓗᐊᕋᑦᑕ 
ᓯᑎᕙᒦᑦᑑᔮᑐᐃᓐᓇᓚᐅᕐᖓ. ᐊᐳᑎᖃᖏᑎᐊᒻᒪᕆᑦᑐᑦ. ᐱᑕᖃᖏᑦᑐᑦ. ᐋᓚᐅᓈᓪᓚᕆᓚᐅᕐᕋᒃᑯᑦ ᑕᐃᒪᐃᑦᑐᒥᒃ 
ᑕᑯᓚᐅᖅᓯᒪᖏᓐᓇᒪ. ᐃᓛᒃ ᒪᒃᑯᑦᑐᓛᖁᓘᒐᒪᐃᓛᒃ ᖃᐅᔨᒪᓐᖏᓐᓇᒪ. ᓲ, ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ 
ᐃᓗᐊᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 208 - 2(3): ᑮᓇᐅᔭᓂᑦ ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖓ - ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᐴᖅᓯᓚᐅᖅᑐᒨᖅᑕᕋ. 
ᐴᖅᓯᓚᐅᖏᒻᒪᑦ ᐊᐱᕆᔾᔮᖏᑕᕋ ᓴᓂᑦᑎᐊᖓᓃᑦᑐᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐ.  
 
ᐅᖃᖅᑏ, ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕆᓚᐅᖅᑕᖓᑕ ᐃᓗᐊᓂ ᒪᑉᐱᒐᖅ 13, ᖃᓄᑭᐊᖅ 
ᓈᒻᒪᒃᑲᓗᐊᕐᒪᖔᖅ ᖃᓪᓗᓈᑦ ᓄᓇᖓᓐᓂ 13 ᐱᐅᖏᑦᑑᓂᕋᖅᑕᐅᒻᒪᓐ. ᖁᓪᓕᒃᑯᓐ ᐆᒻᒪᖅᑯᑎᓕᕆᔨᒃᑯᖏᑦ 
ᐊᑐᖅᑐᐊᕐᒪᑕ ᖄᖏᐅᑎᓪᓗᓂᔾᔪᖅ ᐊᖏᖅᑕᐅᓯᒪᔪᖅ ᑭᓪᓕᓕᐊᖅᑕᐅᓯᒪᔪᖅ $4.7 ᒥᓕᐊᓐ ᐅᖓᑕᐅᔾᔨᓯᒪᓪᓗᑎᑦ 
ᐊᑐᖅᑐᐊᕐᒪᒎᖅ. ᑖᓐᓇᖃᐃ ᐅᓂᒃᑲᐅᓯᕆᑲᐃᓐᓇᕈᓐᓇᕐᓂᐊᖅᐹ ᑖᔅᓱᒪᐅᑉ ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᔪᒧᑦ 
ᑐᑭᓯᒃᑲᓐᓂᕐᓂᐊᕋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑮᓇᐅᔭᓕᕆᓂᕐᒥᒃ ᐱᓕᕆᐊᓕᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᒥᐊᓇᖅ, ᐅᖃᖅᑎᑦᑎᔩ. ᑖᓐᓇ ᓱᓇᐅᓐᓂᕐᒪᖔᖅ ᖃᐅᔨᒪᓗᐊᓐᖏᑕᕋ. ᑕᐃᔅᓱᒪᓂ 
ᐊᕐᕌᒎᒪᐅᖅᑐᒥ 2003-04ᒥ ᓄᓇᑦᑎᓐᓄᑦ ᓅᓚᐅᖅᓯᒪᒻᒪᑦ. ᒫᓐᓇᒧᑦ ᖃᐅᔨᒋᐊᓚᐅᖅᓯᒪᓐᖏᑦᑐᒍᑦ ᓲᖅ 
ᑕᐃᒪᓐᓇᐃᓚᐅᕐᓂᕐᒪᖔᖅ ᑕᐃᒃᓱᒪᓂᐅᑎᓪᓗᒍ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂᑦᑕᐃᓐᓇᖅ ᒪᑉᐱᒐᕐᒥ ᑕᒻᒪᖅᓯᔪᖅᓯᐅᖅᑕᐅᖃᑦᑕᑎᓪᓗᒋᑦ ᑭᖑᕐᖓᓂ 
ᐅᖃᐅᓯᕆᔭᐅᖃᑦᑕᖅᓯᒪᒻᒪᑕ. ᒪᑯᐊ ᐊᑭᓕᖅᑕᐅᔪᓐᓇᐃᓕᐅᖅᑲᔪᑦ ᐲᔭᖅᑕᐅᖃᑦᑕᕐᒪᑕ, ᑭᓯᐊᓂ ᑖᒃᑯᐊ  

ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ ᐊᑐᐃᓐᓇᐅᑎᑕᐅᓚᐅᖅᓯᒪᓐᖏᑦᑐᑦ ᐊᒻᒪ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ 
ᑭᖑᕙᓚᐅᖦᖢᑎᒎᖅ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᓐᓃᓐᖔᖅᑐᑦ. 
 
ᑖᒃᑯᐊ ᑯᐊᐳᕇᓴᓐᑯᑦ ᓇᓂᓯᔪᓐᓇᓚᐅᖅᐹᑦ ᑕᐃᒃᑯᓂᓐᖓ ᐸᐃᑉᐹᓂᒃ ᑭᓐᖒᒪᔭᐅᓚᐅᖅᑐᓂᑦ, ᐊᒻᒪᓗ 
ᐊᖏᖅᑕᐅᔪᒃᓴᐅᑕᐅᓚᐅᖅᑐᓄᑦ ᑲᑎᒪᔨᓄᑦ, ᐊᖏᖅᑕᐅᓪᓗᑎᓪᓗ ᑕᐃᒃᑯᐊ ᐊᑭᓕᖅᑕᐅᔪᓐᓇᐃᓪᓕᐅᖅᑲᔪᑦ 2002-
03ᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᒥᐊᓇᖅ, ᐅᖃᖅᑎᑦᑎᔩ, ᖃᐅᔨᒪᓐᖏᑦᑐᖓ ᑖᒃᑯᐊ ᖃᓄᐃᓚᐅᕐᓂᕐᒪᖔᑕ. 
ᐅᖃᐅᔾᔨᖅᑕᐅᓚᐅᖅᓯᒪᓐᖏᓐᓇᒪ ᑕᒪᑐᒪᐅᑉ ᒥᒃᓵᓄᑦ ᑖᒃᑯᓇᓂ Nunavut Business Credit Corporation-
ᓕᕆᒻᒪᑦ. 
 
ᑖᒃᑯᐊ ᖃᓅᓚᐅᕐᓂᕐᒪᖔᑦ ᒫᓐᓇ ᖃᐅᔨᒪᓐᖏᑦᑐᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᓪᓕᐊᓂ ᐃᓚᒋᐊᕈᑦ ᐊᐱᖅᑯᑎᒥᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑕᒪᐃᓐᓂᓕᒫᖅ ᐅᓂᒃᑳᖏᓐᓂᑦ 
ᐱᓯᒪᔪᒃᓴᐅᓐᖏᑦᑑᒐᓗᐊᖅ ᓈᓴᐃᔨᖅᔪᐊᒃᑯᑦ ᐅᓂᒃᑳᖏᓐᓂᑦ. ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ 2003-04ᒥ 
ᐊᑐᖅᑐᐊᖅᑎᑕᐅᓚᐅᕐᒪᑕ ᑲᑎᒪᔨᓄᑦ ᐊᖏᖅᑕᐅᓪᓗᑎᑦ. ᑖᒃᑯᐊ ᒥᓂᔅᑕᐅᑉ, ᑖᓐᓇ ᐊᖏᖅᑕᐅᓚᐅᖅᑎᓪᓗᒍ 
ᓈᓴᐃᔭᐃᔨᒃᑯᓐᓂᑦ ᐅᖃᐅᓯᐅᓚᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᖃᐅᑎᔭᐅᓚᐅᓐᖏᑦᑐᖓ ᓱᓕ ᑖᒻᓇ 
ᖃᓄᐃᓘᓕᓚᐅᕐᓂᕐᒪᖔᖅ. ᒫᓐᓇ ᖃᓄᐃᓕᕐᒪᖔᑦ, ᒫᓐᓇᒧᑦ ᓱᓕ ᐅᖃᐅᑎᔭᐅᓯᒪᓐᖏᑦᑐᖓ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒐᓱᐊᕈᓐᓇᖅᐳᖃᐃ ᑲᑎᒪᔨᐅᖃᑎᒥᓂᒃ, ᑖᒃᑯᐊ ᐊᑭᓕᒃᓴᐃᑦ 
ᑲᒪᒋᔭᐅᓯᒪᒻᒪᖔᑕ ᓈᓴᐃᔨᖅᔪᐊᒃᑯᓐᓄᑦ, ᓈᒻᒪᒋᔭᖓᓄᑦ ᖃᓄᖅ ᐋᖅᑭᒃᑕᐅᓯᒪᒻᒪᖔᑕ, ᐊᒻᒪ 
ᐅᓂᒃᑲᐅᓯᕆᓂᐊᕐᓗᒋᑦ ᐅᕙᑦᑎᓐᓄᑦ. 
 
ᐅᖃᖅᑎ: ᓯᒪᐃᓚ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐅᖃᖅᑎᑦᑎᔩ. ᑖᒻᓇ ᒥᓂᔅᑕᐅᖃᑎᒋᔭᕋ ᑕᒪᑐᒥᓐᖓ ᐱᓕᕆᐊᓕᒃ 
ᑖᒃᑯᓂᓐᖓ ᖃᐅᓕᒋᐊᕐᕕᒋᓂᐊᖅᐸᕋ, ᒪᓕᒐᓕᐅᖅᑎᐅᖃᑎᒃᑲᓗ ᖃᐅᑎᒋᐊᕈᒫᖅᐸᒃᑲ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᐹᓇᐸᔅ. 
 
ᐊᐱᖅᑯᑦ 209 - 2(3): ᐃᑲᔫᑎᑦ ᕿᑲᕈᑎᓄᑦ ᐱᖃᓯᐅᔾᔭᐅᔪᑦ ᑮᓇᐅᔾᔭᓵᓄᑦ ᐃᒡᓗᒥᒃ ᐊᑐᖅᑐᐊᕈᑎᓂᑦ 

ᓇᓗᓇᐃᖅᓯᒍᑕᐅᓂᕐᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔭᕋ ᑐᕌᖅᑎᓐᓂᐊᖅᑕᕋ ᐃᒡᓗᓕᕆᔨᒃᑯᑦ ᒥᓂᔅᑐᖓᓐᓄᑦ. 
ᐅᖃᖅᑎᑦᑎᔩ, ᑕᒪᓐᓇ rent scale ᐱᒋᐊᓚᐅᖅᑎᓪᓗᒍ ᑕᒪᒃᑯᐊ ᑮᓇᐅᔭᖅᑖᕆᔭᐅᒃᑲᓐᓂᖃᑦᑕᖅᑐᑦ holiday-
ᕆᐊᕐᓂᐊᕐᓗᓂ, ᑖᒃᑯᐊ ᐃᓚᓕᐅᔾᔭᐅᓯᒪᖃᑦᑕᓕᕐᒪᑕ ᐃᓐᑲᒻ ᑖᒃᓯᒧᑦ, ᐊᒻᒪᓗ ᑕᒪᓐᓇ ᐊᑭᑦᑐᕆᐊᕈᑕᐅᔾᔪᐊᖅᐸᒃᖢᓂ 
ᑖᒃᑯᓄᓐᖓ ᐃᒡᓗᒧᑦ ᐊᑭᓕᖅᓱᐃᓂᕐᒧᑦ. ᖃᓄᐃᒻᒪᑭᐊᖅ ᑕᒪᓐᓇ ᑕᐃᒪᓐᓇᐃᓕᖓᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᓄᓇᕘᒥ ᐃᒡᓗᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᓗᐊᖏᓇᒃᑯ ᐊᐱᖅᑯᑎᖓ ᐅᖃᕆᐊᒃᑲᓐᓂᑲᐃᓐᓇᕐᐸᐅ 
ᓈᒻᒪᒋᕙᕋ, ᖁᔭᓐᓇᒦᒃ. 
 
ᐅᖃᖅᑎ: ᖁᑦᑎᑦᑐᒧᑦ ᒪᓕᒐᓕᐅᖅᑎ ᐊᐱᖅᑯᑎᒋᔭᐃᑦ ᑐᑭᓯᓇᖅᓯᑎᒋᐊᑲᓂᐊᓪᓚᒍᒃ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᓐᓇ rent scale ᐋᖅᑭᓱᖅᑕᐅᓚᐅᖅᑎᓪᓗᒍ ᑕᒪᒃᑯᐊ ᓲᕐᓗ VTA 
ᕼᐊᓚᑕᐃᕆᐊᖅᓯᒫᓪᓚᓚᐅᖅᑐᓂ ᐊᑐᖅᑕᐅᖃᑦᑕᖅᑐ ᑮᓇᔭᐃᑦ. ᑲᑎᑎᖅᑕᐅᒐᒥ income tax ᑎᒍᑦ ᓲᕐᓗ 
ᖁᕙᕆᐊᕈᑕᐅᓲᖑᒻᒪᑕ ᐃᒻᒪᓗ ᑖᒃᑯᐊ ᐃᓪᓗᓕᕆᔨᒃᑯᑦ ᑕᒪᑐᒥᖓ ᑖᒃᑯᐊ ᑮᓇᐅᔾᔭᒃᓵᕆᔭᐅᔪᑦ ᐃᓪᓗᒧᑦ 
ᑕᑯᔭᐅᔭᕌᖓᒥ ᑖᓐᓇ ᐃᓪᓗᖃᖅᑎᐅᔪᖅ ᐊᑭᑐᓂᖅᓴᒥ ᐊᑭᓖᔭᕆᐊᖃᓕᖅᑐᓂ ᑕᖅᑭᐅᔪᒧᑦ ᖃᓄᐃᒻᒪᒃᑭᐊᖅ ᑕᒪᓐᓇ 
ᑕᐃᒪᓐᓇᐃᓕᖓᕙ.  
 
ᐅᖃᖅᑎ: ᐃᓪᓗᓕᕆᓂᕐᒧᑦ ᐱᓕᕆᐊᓕᒃ, ᐅᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᑮᓇᐅᔾᔭᒃᓵᑦ ᒪᓕᑦᑕᐅᒃᓱᑎᒃ ᐱᓕᕆᐊᕆᔭᐅᕙᒻᒪᑕ ᑕᐃᑲᓂ 
ᑮᓇᐅᔾᔭᒃᓵᕆᔭᐅᓚᐅᖅᑐ ᑭᓯᐊᓂ ᑕᒪᓐᓇ ᑮᓇᐅᔭᒃᓵᖓ ᐊᓯᔾᔨᑳᓪᓚᓂᕐᐸᑦ ᑖᓐᓇ ᑮᓇᐅᔾᔭᒃᓴᑲᓪᓚᒍᓃᕐᓂᕈᓂ 
ᑮᓇᐅᔭᖏᓪᓘᓃᑦ ᒥᑭᓪᓕᒋᐊᓂᕐᐸᑦ ᑖᒃᑯᐊ ᐃᓪᓗᓕᕆᔨᐅᔪᐃᑦ ᓄᓇᓕᓐᓂ ᐅᐸᑦᑕᐅᒋᐊᖃᕋᔭᖅᑐᑦ ᑕᒪᓐᓇ 
ᐊᑭᑭᓪᓕᒍᓐᓇᖅᑎᑕᐅᖁᓪᓗᒍ ᑖᒃᑯᐊ ᐊᕐᕋᒍᓚᐅᖅᑐᒥ ᑮᓇᐅᔭᓕᐅᕈᑎᐅᓚᐅᖅᑐᐃᑦ ᐊᑐᖅᑕᐅᖃᑦᑕᕐᒃᒪᑕ ᑖᒃᓱᒧᖓ 
ᖃᑦᓯᓂᖅ ᑮᓇᐅᔭᐅᔭᕐᓂᖔᑕ ᑭᓯᐊᓂ ᑖᓐᓇ ᐃᖅᑲᓇᐃᔮᖃᕈᓐᓃᕐᓂᕈᓂ ᐅᕝᕙᓗᓐᓃᑦ ᑮᓇᐅᔾᔭᒃᓵᖏᑦ 
ᒥᑭᓪᓕᒋᐊᓂᕐᐸᑕ ᐃᓪᓗᓕᕆᔨᒃᑯᓅᖅᐸᑦ ᑲᒪᒋᔭᐅᑦᑕᐅᑎᒋᒐᔭᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑐᑭᓯᖏᑕᕋ ᓲᕐᓗ ᓄᖅᑲᖓᔾᔪᑎᒋᔭᒥᓄᑦ ᑕᖅᑭᒧᑦ ᐊᑕᐅᓯᑯᓗᒻᒧᑦ 
ᑖᔅᓱᒧᖓ ᐅᕝᕙᓘᓐᓃᑦ ᕼᐊᓕᑕᐃᕈᑎᒋᔭᖓ ᑮᓇᐅᔭᖅᑖᕆᔭᖓ ᐊᕐᕌᒍᓕᒫᒧᑦ ᐊᑐᓕᖅᑎᑕᐅᓪᓗᓂ ᑕᐃᒪ ᑖᒃᓱᒪ 
ᐃᓪᓗᖃᖅᑎᐅᔫᑉ ᐊᑭᓕᖅᓱᐃᓂᕆᔭᖓ ᖁᕙᖅᑐᐊᓘᓪᓗᓂ ᐊᕐᕌᒍᓕᒫᒧᑦ. ᖃᓄᐃᒻᒪᒃᑭᐊᖅ ᑕᒪᓐᓇ ᑕᐃᒪᐃᓕᖓᕙ? 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᑮᓇᐅᔭᒃᓵᖏᑦ ᒪᓕᑦᑕᐅᒃᓱᑎ ᐅᖃᑲᐃᓐᓇᕋᒪ 
ᐱᓕᕆᐊᕆᔭᐅᖃᑦᑕᕐᒪᑕ ᐊᕐᕋᒍᒧᑦ ᑕᐃᑯᖓ ᑕᐃᓐᓇ ᐃᓚᐅᒃᓱᓂ VTA-ᖓ ᑕᓐᓇ ᕿᒥᕈᒋᐊᑦᑎᐊᕈᓐᓇᕋᔭᖅᑳᖅ 
ᖃᓄᖅ, ᑕᐃᒪᓕᖓᒍᑎᖃᖅᒪᖔᑦ ᑖᒃᓱᒪᓐᖓᑦ ᑖᓐᓇ VTA-ᖓ ᐊᐅᓚᖃᑦᑕᐅᑎᖓ 
ᐊᑐᕆᐊᖃᕋᔭᖅᑑᔭᖏᑲᓗᐊᖅᑎᓪᓗᒍ ᑮᓇᐅᔾᔭᒃᓵᖓᑕ ᐃᓚᖓᓄᑦ ᑖᓐᓇ ᖃᐅᔨᒋᐊᑦᑎᐊᕈᓐᓇᕋᔭᖅᑕᕋ ᐃᒻᒪᖃ 
ᑖᓐᓇ ᐊᐱᖅᑯᑎᖓ take it as noticeᑲᐃᓐᓇᕈᒃᑯ ᓈᒻᒪᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᐊᐱᖅᑯᑦ ᖃᐅᔨᒋᐊᓚᐅᕐᓗᓂᐅᒃ ᑭᐅᓛᖅᑕᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᕐᖠᓂᐅᑉ 
ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 210 - 2(3): ᓄᓇᕘᒥ ᓯᓚᑦᑐᓴᕐᕕᒃᑯᑦ ᑮᓇᐅᔭᖅᑐᕈᑎᒃᓴᖏᑦ (ᑰᓕ) 
 
ᑰᓕ: ᐄ, ᑖᓐᓇ ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᓂᕐᒧᑦ ᒥᒃᓵᓄᑦ ᑖᒃᑯᐊ ᑐᓴᖅᑲᐅᔭᕗᑦ  

ᐱᐅᔪᓪᓚᕇᑦ ᑖᒃᑯᐊ ᓄᓇᕗᑦ Arctic college-ᑯᑦ $1.6 ᒥᓕᐊᖑᓚᐅᕋᓗᐊᕐᖓᑦ Deficit-ᖏᑦ ᐊᕐᕌᓂ ᒫᓐᓇᒎᖅ 
$310,000-ᑐᐃᓐᓴᐅᓕᖅᑐᑦ.  
 
Mr. speaker, ᐅᖃᐅᑎᔪᒪᔭᕋ Minister of Education. ᐃᒻᒪᖃ ᖃᓄᐃᑦᑐᓂᒃᑯᐊᖏᒃᑯᐊ ᓇᑲᑎᕆᔪᐊᓘᒐᒥ 
ᑕᐃᒫᒃ ᐊᖏᔪᑲᓪᓚᕈᓗᒻᒥ $1.2 ᒥᓕᐊᓂ ᓇᑲᑎᕆᓪᓗᑎ ᑭᓯᐊᓂ $310,000-ᑐᐃᓇᐅᓕᕐᒪᖔᖅ ᒥᓂᔅᑕᖃᐃ 
ᐅᖃᐅᑎᒐᓛᒍᓐᓇᕐᐸᐅᒃ ᓄᓇᕗᒻᒥ ᓇᓪᓕᐊ programs ᐲᖅᑕᐅᓂᕐᒪᖔᑕ ᓱᓇᓂᑦ ᐲᔭᖅᑐᒋᑦ example-
ᖃᕈᓐᓇᖅᐳᖃᐃ ᐅᕗᖓ. ᐅᓂᒃᑳᒐᓛᒍᓐᓇᖅᐳᖃᐃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᕙᓂ ᓇᓗᓇᐃᖅᑕᐅᓯᒪᒻᒪᑦ ᐊᕐᕋᒍᓕᒫᖅᓯᐅᑎᒧᑦ 
ᐅᓂᒃᑳᓕᐊᕆᔭᖏᓐᓂ ᑕᐃᒃᑯᐊ ᐊᓪᓚᕕᓕᕆᔩᑦ ᑮᓇᐅᔭᓕᕆᔨᐅᖃᑦᑕᖅᑐᑦ ᓯᓚᑦᑐᓴᕐᕕᒻᒥ ᒥᑭᓪᓕᒋᐊᖅᓯᒪᔪᑦ 
ᑕᐃᒪᓐᓇ ᑎᓕᓯᓚᐅᕋᒃᑭᑦ ᑲᑎᒪᔨᖏᑦ ᐊᕐᕌᓂᐅᓚᐅᖅᓯᒪᔪᑦ ᑕᐃᒃᑯᐊᓗ ᑲᑎᒪᔨᖏᑦ. ᑕᐃᒃᑯᐊ ᑲᑎᒪᓂᐊᖅᑐᑦ 
ᐊᕐᕌᒍᐃᑦ ᐱᓇᓱᐊᕈᓯᒋᔭᑦᑎᓐᓂ ᑕᐃᒃᓱᒪᓂᓗ ᐅᐱᒋᓪᓗᒋᑦ ᑮᓇᐅᔭᖅᑐᕈᑎᒃᓴᖏᑦ ᐊᑉᐸᕆᐊᖅᓯᒪᒻᒪᑕ. 
 
ᐱᖓᓲᓕᖅᑲᖓᓚᐅᖅᒪᑕᐃᒃᑯᐊ ᓯᕗᓪᓕᕐᐹᖅ ᑕᐃᒃᑯᐊ ᓄᑖᑦ ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᓯᒪᔪᑦ 
ᐊᕐᕌᓂᓴᐃᑦ ᐃᑲᔪᖅᑐᐃᓂᐊᕐᒪᑕ ᐊᑭᓕᒃᓴᖏᑦ ᒥᑭᓪᓕᒋᐊᖁᓪᓗᒋᑦ 2. ᑖᒃᑯᓇᖓᑦ ᓄᐊᑦᑎᓚᐅᖅᓯᒪᒻᒪᑕ 
ᐊᑭᓕᒃᓴᕆᔭᐅᔪᓂᑦ ᐱᖓᔪᖓ, ᐊᑭᑦᑐᕆᐊᖅᑕᐅᓪᓗᑎ ᐊᑭᓕᖅᑕᐅᔭᕆᐊᖃᖅᑐᑦ ᓲᕐᓗ ᑕᖅᑲᒃᑯᓇᖔᖅᑐᑦ ᒐᕙᒪᒃᑯᑦ 
ᓯᓚᑖᓃᖔᖅᑐᑦ ᐊᑭᓕᖅᑕᐅᔭᕆᐊᓖᑦ ᑕᐃᒪᓐᓇ ᑮᓇᐅᔭᐃᑦ ᐅᓄᕐᓂᖅᓴᐅᖁᓪᓗᒋᑦ ᐃᓯᕐᐸᓪᓕᐊᔪᑦ ᓯᓚᑦᑐᓴᕐᕕᒻᒧᑦ. 
ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᖅᑲᐅᒻᒪᑦ ᐃᓛᒃ ᖃᐅᔨᒪᒻᒪᒍ $1.2 ᒥᓕᐊᓐᒎᖅ business-
ᖑᔪᓂ, ᓇᒻᒥᓂᖃᑦᑎᐅᔪᓂ, ᑲᑉᐸᓂᖑᔪᓂ ᒥᒃᓯᒋᐊᖅᓯᒪᒻᒪᑕ ᑯᐊᐳᕋᐃᓴᐅᔪᓪᓗ ᑕᐃᒪᓐᓇ ᑮᓇᐅᔭᖃᓐᖏᒐᔪᒻᒪᑕ 
ᐊᑭᓕᒃᓴᐃᒍᑎᒃᓴᖏᓐᓂᒃ.  
 
ᑖᓐᓇ ᒥᓂᔅᑕᐅᔪᖅ ᓇᓗᓇᐃᖅᓯᑲᓐᓂᐊᖅᔪᖁᔭᕋᓗᐊᕐᕋ ᓯᓚᑦᑐᕐᓴᖅᕕᒃ ᓇᑲᑎᕆᓯᒪᖏᑉᐸᑕ ᐱᓕᕆᔾᔪᑎᖏᓐᓂᒃ, 
ᐊᑭᓕᖅᓱᒐᖏᓐᓂᓪᓗ $1.2 ᒥᓕᐊᓐ ᐊᖏᔪᒻᒪᕆᐊᓘᒻᒪᓐ. ᐊᑕᐅᓯᕐᒥᒃ ᐱᕕᐅᖃᑦᑕᑎᓪᓗᒍ. ᒥᓂᔅᑕ 
ᓇᓗᓇᐃᖅᓯᓚᐅᕐᓕ ᖃᓄᐃᑦᑐᓂᒃ ᑮᓇᐅᔭᓂᒃ ᓄᓇᓕᕗᑦ ᓯᓚᑦᑐᕐᓴᖅᕕᖓ ᐲᔭᐃᓯᒪᒻᒪᖔᖅ 
ᑮᓇᐅᔭᖅᑐᕈᑎᒃᓴᖏᓐᓂᒃ ᓄᓇᕘᑦ ᒐᕙᒪᒃᑯᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑮᓇᐅᔭᓕᕆᔾᔪᑎᖏᑦ ᐊᕐᕌᒍᓕᒫᖅᓯᐅᑎᖏᑦ 
ᑕᐃᒃᑯᐊ ᐊᕐᕌᒍᓕᒫᖅᓯᐅᑎᖏᑦ ᐅᓂᒃᑳᑦ ᓄᕕᐱᕆ 2005-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᓯᒪᒻᒪᑕ 
ᑮᓇᐅᔭᖅᑐᕈᑎᒃᓴᖏᓐᓂᒃ ᖄᒃᑲᓐᓂᐊᒍᑦ $2 ᒥᓕᐊᓐᑖᓚᓂᒃ. ᑖᒃᑯᐊ ᓄᓇᕗᑦ ᓯᓚᑦᑐᕐᓴᖅᕕᑯᓐᓂᑦ 
ᐊᑐᖅᑕᐅᓂᐊᖅᑎᓪᓗᒋᑦ. ᑖᒃᑯᐊᓗ ᑮᓇᐅᔭᐃᑦ ᐃᓚᖏᓐᓄᑦ ᐊᑭᓕᒃᓴᖏᓐᓄᑦ ᐊᑭᓕᐅᑎᒋᔭᐅᓚᐅᖅᑐᑦ. 

ᓯᓚᑦᑐᕐᓴᖅᕕᒃ ᓇᑲᑎᕆᓚᐅᖏᑦᑐᑦ ᐱᓕᕆᔾᔪᑎᒋᔭᒥᓐᓂᒃ. ᑖᒃᑯᐊ ᐊᐅᓚᑦᔪᑎᒋᔭᖏᑦ ᐃᖏᕐᕋᔾᔪᑎᒋᔭᖏᑦ 
ᐃᓕᓴᐃᔨᒃᓴᕈᕈᑏᓐ, ᐋᓐᓂᐊᓯᐅᖅᑎᕈᔅᓴᔪᓐ ᓇᑲᑎᖅᑕᐅᓯᒪᖏᑦᑐᓂᓛᒃ. 
 
ᐅᖃᖅᑲᐅᔪᖓᐃᓛᒃ, ᐅᖃᖅᑏ, ᑕᐃᒃᑯᐊ ᑮᓇᐅᔭᐃᑦ ᖄᒃᑲᓐᓂᐊᒍᑦ ᐱᔭᐅᓚᐅᖅᑐᑦ ᒐᕙᒪᒃᑯᓐᓂᑦ, ᐊᑭᓕᒃᓴᖏᓐᓄᑦ 
ᐃᓕᔭᐅᑐᓐᓇᐅᓚᐅᖅᑐ ᐊᑕᐅᑦᑎᑯᓪᓗ ᓯᒪᑦᑐᕐᓴᖅᕕᒃ ᑮᓇᐅᔭᖅᑐᕈᑎᒥᓂᒃ ᐋᖅᑭᒃᓱᐃᑦᑎᐊᑲᓐᓂᕋᓱᐊᖅᑐᑎᒃ, 
ᐊᑦᔨᒌᓕᖅᑎᑕᐅᔾᔫᒥᓂᐊᕐᒪᑕ.  
 
ᐃᕝᕕᑦ ᐊᐱᖅᑯᑎᖓᓄᑦ ᑭᐅᒐᓗᐊᖅᐸᕋᖃᐃ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᓐ, ᑯᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᐱᖅᑯᑎᒐ ᐊᒃᑐᐊᓂᖃᑦᑐᖅ ᓇᓗᓇᐃᖅᓯᑎᓐᓇᓱᒃᑕᕋᓗᐊᕐᕋ 
ᑐᓴᕋᔅᓴᓂᒃ ᐱᔪᒪᓪᓗᖓ. ᓇᓗᓇᐃᖅᓯᒪᔪᓂᒃ. ᓄᓇᕗᒻᒧᑦ ᐊᐱᖅᓱᖃᑦᑕᖅᑕᐅᓯᒪᑉᐸᑕ $1.2 ᒥᓕᐊᓐᑖᓚᓂᒃ 
ᐊᑭᓕᒃᓴᖏᓐᓂᒃ ᐊᑭᓕᖅᓱᐃᑲᓐᓂᕈᑎᖃᕐᓂᐊᕐᑎᓪᓗᒋᑦ ᒐᕙᒪᒃᑯᑦ ᑎᒥᖁᑎᒋᔭᖓᑕ ᑮᓇᐅᔭᖅᑐᕈᑎᒃᓴᖓ 
ᐊᖏᔪᒻᒪᕆᐊᓘᒻᒪᓐ.  
 
ᒪᓕᒐᖃᑦᑎᑕᐅᓚᐅᖅᐹᓐ, ᐊᑭᓕᒃᓴᖏᑦ ᑕᐃᒃᑯᐊ ᐊᑭᓕᖅᑕᐅᑎᓪᓗᒋᓐ. ᓯᓚᑦᑐᕐᓴᖅᕕᒻᒥᐅᑦ ᐊᑭᓕᒃᓴᖏᑦ $1.2 
ᒥᓕᐊᓐ ᒥᑭᓪᓕᒋᐊᖅᐹᓪᓕᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᓚᑦᑐᕐᓴᖅᕕᒃ ᒫᓐᓇ ᑮᓇᐅᔭᖅᕕᐊᓂ 
ᑮᓇᐅᔭᓕᕆᔨᖃᑦᑎᐊᕐᒪᓐ. ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᑦ ᑮᓇᐅᔭᖅᑐᕈᑎᒃᓴᒻᒥᓂᒃ ᖃᓄᐃᓕᖓᓕᕐᒪᖔᑕ 
ᕿᒥᕐᕈᓇᖃᑦᑕᖅᑐᑦ. 
 
15 ᒥᓕᐊᓐᑖᓚᓂᒃ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᐊᕐᕌᒍᑕᒫᑦᑎᐊᖅ ᒐᕙᒪᒃᑯᓐᓂᑦ. ᐃᓚᖏᓪᓗ ᑮᓇᐅᔭᐃᑦ 
ᐅᓄᕐᓂᖅᓴᐃᑦ ᐊᓯᖏᓐᓂ ᑮᓇᐅᔭᖅᑖᖅᑎᑕᐅᕙᑦᑐᑎᒃ ᒐᕙᒪᒃᑯᑦ ᓯᓚᑖᓂ.  
 
ᑖᒃᑯᐊ ᑲᑎᑎᖅᑕᐅᓯᒪᓕᕐᒪᑕ ᑮᓇᐅᔭᓕᕆᔾᔪᑎᐅᖃᑦᑕᓂᐊᖅᑐᓄᑦ ᐋᖅᑭᒃᓯᒪᔪᓄᑦ ᓯᓚᑦᑐᕐᓴᖅᕕᒻᒥ ᐊᒻᒪᓗ 
ᖃᑦᓯᕌᕋᔭᕐᒪᖔᖅ ᐋᖅᑭᓱᖅᑕᐅᓪᓗᓂ.  
 
ᑕᒻᒪᖏᑦᑐᖅ ᒪᓕᒐᓕᐅᖅᑎ ᑖᓐᓇ ᑮᓇᐅᔭᖅᑐᕈᑎᒃᓴᖏᓐᓂᒃ ᓯᓚᑦᑐᕐᓴᖅᕕᒻᒥᐅᑦ ᐋᖅᑭᒋᐊᒃᑲᓂᖅᓯᒪᒻᒪᑕ ᑖᒃᑯᐊᓗ 
$1.2 ᒥᓕᐊᓐ ᐃᓚᒋᐊᕈᑏᑦ ᐃᖅᑲᐅᒪᔭᒃᓴᕆᔭᖓ ᒪᓕᒐᓕᐅᖅᑎᐅᑉ ᐅᓄᕐᓂᖅᓴᐃᑦ ᑕᐃᒃᑯᐊ ᑮᓇᐅᔭᐃᑦ 
ᐊᑭᓕᒃᓴᖏᓐᓄᑦ ᐊᑭᓕᔾᔪᑎᒋᓚᐅᖅᑕᖓ.  
 
ᓯᓚᑦᑐᕐᓴᖅᕕᒻᒥᐅᑦ ᐊᑭᓕᒃᓴᓂᔅᓯᒪᒻᒪᑕ ᐊᕐᕌᒍᓄᑦ ᐊᒥᓱᓄᑦ ᐊᑲᐅᖏᓕᐅᕈᑎᖃᖃᑦᑕᑎᓪᓗᒋᑦ. ᐅᓐᓄᐊᖏᓐᓇᖑᑯᐊ 
ᐊᑭᓕᒃᓴᓂᒃᓯᒪᖏᑦᑐᑦ. ᑕᐃᒪᓐᓇ ᑮᓇᐅᔭᓕᕆᔾᔪᑎᖏᑦ ᓴᓐᖏᓂᖅᓴᐅᓕᖅᑐᑦ ᑕᕝᕙᓂ ᐅᓂᒃᑳᓕᐊᓂ ᓴᖅᑭᖅᑲᐅᔪᓂ 
ᓇᓗᓇᐃᖅᓯᒪᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓴᖅᑭᑦᑎᒍᓐᓇᓛᓯᕚ ᐊᑭᓕᒃᓴᖏᓐᓄᑦ ᐊᑭᓕᒃᓴᐃᔭᕈᑎᒃᓴᓄᑦ 
ᐸᕐᓇᐅᑎᒋᔭᖏᓐᓃ ᒫᓐᓇ ᐊᕐᕌᒍᒋᔭᑦᑕ ᑮᓇᐅᔭᕆᓐᓂᐅᑉ ᐃᓗᐊᓄᑦ.  

ᑐᑭᓯᕚᓪᓕᕐᓂᐊᕐᕋᑦᑕ ᖃᓄᐊᓗᓪᓕᑭᐊᖅ ᐊᑭᑦᑎᕆᐊᖅᐹᓕᖅᑎᑦᑎᖃᑦᑕᕐᒪᖔᑕ $1.2 ᒥᓕᐊᓐᑖᓚᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒪᒥᐊᑦᑕᕆᐊᖃᑦᑐᖓ ᒪᓕᒐᓕᐅᖅᑎᒧᓐ, 
ᒪᓕᒐᓕᐅᖅᕕᒧᓪᓗ ᐅᐊᑦᑎᐊᖅ ᐅᖃᖃᖅᑲᐅᒐᒪ ᑲᑎᒪᔾᔪᑎᒥᓃᑦ ᐅᖃᖅᓯᒪᒻᒪᑕ ᐅᓂᒃᑳᑦ ᓴᖅᑭᖅᑲᐅᒐᒃᑭᓐ 
ᐊᐱᖅᓱᕐᓇᐅᓕᖅᑎᓪᓗᒍ. ᑖᒃᑯᐊ ᑕᑯᓛᕋᔅᓯᐅᒃ ᐊᕐᕌᒍᓕᒫᖅᓯᐅᒥᒃ ᐅᓂᒃᑳᑦ ᑕᐃᑲᓂ ᑮᓇᐅᔭᓕᕆᓪᓗᑎᒃ 
ᐅᖃᐅᓯᖃᒻᒪᑕ. ᑖᒃᑯᐊ ᑕᖅᑲᒃᑯᓄᖓ ᓴᖅᑭᑕᐅᓂᐊᖅᑐᑦ. 
 
ᐊᒻᒪᓗᒃᑕᐅᖅ ᓇᓗᓇᐃᖅᓯᑲᓐᓂᕐᓗᖓ, ᐅᖃᖅᑏ, $1.2 ᒥᓕᐊᓐᑖᓚ ᐃᓚᒋᐊᕈᑎᑦ ᐅᓄᕐᓂᖅᓴᐃᑦ ᑖᒃᑯᐊ 
ᐊᑭᓕᒃᓴᓄᑦ ᐊᑭᓕᐅᑎᒋᔭᐅᓚᐅᖅᑐᓐ ᑖᓐᓇ ᑕᕝᕙ ᐊᑭᓕᒃᓴᖓ ᒥᑭᓪᓕᒋᐊᖅᐹᓕᖅᐳᑦ ᐊᑕᐅᑦᑎᑯᓪᓗ 
ᓯᓚᑦᑐᕐᓴᖅᕕᒃ ᑮᓇᐅᔭᖅᑐᕈᑎᒃᓴᒥᓐᓂᒃ ᐋᖅᑭᓱᐃᑦᑎᐊᑲᓐᓂᕆᐊᖃᓕᓚᐅᕐᒥᒻᒪᑕ.  
 
ᑖᒃᑯᐊᑦᑕᐅᖅ ᓴᖅᑭᑐᓐᓇᓂᐊᖅᑕᒃᑲ ᑲᑎᒪᑐᐃᓐᓇᑎᓪᓗᑕ ᓯᓚᑦᑐᕐᓴᖅᕕᒻᒥ ᑮᓇᐅᔭᖅᑐᕈᑎᒃᓴᖏᑦ 
ᐱᓕᕆᐊᕐᕆᓕᕈᑦᑎᒍ ᑲᑎᒪᑐᐃᓐᓇᑎᓪᓗᑕ. ᖃᐅᑉᐸᖅᑲᐃ, ᐅᖓᓕᐊᒍᓘᓐᓂᑦ ᐱᓕᕆᓛᖅᑐᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᓐ, ᑲᑦᑐᒃ. 
 
ᐊᐱᖅᑯᑦ 211 - 2(3): ᐃᓄᒃᑎᑐᑦ ᑐᓵᔨ - ᓴᓂᑭᓗᐊᕐᒥ ᐋᓐᓂᐊᓯᐅᕐᕕᒃ (ᑲᑦᑐᒃ) 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᕆᑲᐃᓐᓇᕐᓂᐊᕐᕋᒪ ᐃᓱᒫᓘᑎᒋᔭᐅᔪᒥᒃ ᑕᑲᓂ 
ᓂᕈᐊᖅᑕᐅᕕᒋᓯᒪᔭᓐᓂ. ᐅᓇ ᓄᕕᐱᕆᒥ ᐊᐱᕆᐅᑎᒋᓚᐅᕐᒥᔭᕋᓗᐊᕐᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓄᑦ.  
 
ᑕᐃᓐᓇ ᓴᓂᑭᓗᐊᖅ ᖃᐅᔨᓴᖅᑕᐅᓯᒪᒐᓗᐊᕐᒪᖔᖅ ᐃᓄᖃᓕᕐᒪᓐ ᑕᒫᓂ 700 ᐅᖓᑖᓂ. ᑕᐃᒪ ᐃᓱᒫᓘᑎᒋᔭᐅᒻᒪᓐ 
ᐊᑕᐅᓯᕐᒥᒃ ᑐᓵᔨᖃᕐᓂᖅ ᑕᒪᒃᑯᐊ ᐊᒥᓱᑦ ᐋᓐᓂᐊᕕᓕᐊᖅᐸᑎᓪᓗᒋᑦ. ᑖᓐᓇ ᑕᑲᓇᓂ ᖃᐅᔨᓴᖅᑕᐅᓯᒪᓂᖓ 
ᐱᓪᓗᒍ, ᑖᓐᓇ ᐊᑕᐅᓯᖅ ᑐᓵᔨ ᓈᒻᒪᒐᓗᐊᕐᒪᖔᖅ ᒥᓂᔅᑕ ᐊᐱᕆᔭᕋ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐃᓄᓕᕆᓂᕐᒥᓪᓗ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᑦᔪᑎᒋᓪᓗᒋᑦ ᑐᓂᓯᐅᖅᑲᐃᖃᑦᑕᕐᓂᖅ 
ᐃᖅᑲᓇᐃᔮᒃᓴᓂᒃ ᐃᓄᒋᐊᔅᓯᕙᓪᓕᐊᑎᓪᓗᒋᑦ ᑖᒃᑯᐊ ᕿᒥᕐᕈᓇᒃᑲᑦᑎᒍ. ᐊᒻᒪᓗᒃᑕᐅᖅ ᑕᐃᓚᐅᕐᒥᔭᒃᑲ 
ᑲᑎᒪᔾᔪᐊᕐᑎᓪᓗᑕ ᐅᓪᓗᐃᑦ ᐊᓂᒍᖅᓯᒪᓕᖅᑐᓐ ᕿᒥᕐᕈᓇᒋᐊᖃᕋᑦᑎᒍ ᐃᓄᓕᕆᔩ, ᐋᓐᓂᐊᓯᐅᖅᑏᓪᓗ 
ᓄᓇᓕᓕᒫᑦᑎᐊᓂ.  
 
ᐊᖏᓚᐅᖅᑐᖓ ᐃᖅᑲᓇᐃᔭᖅᑎᒃᑲᓗ ᑕᐃᒃᑯᐊ ᑎᓕᓚᐅᖅᑕᒃᑲ ᓄᓇᕗᓕᒫᒥ ᕿᒥᕐᕈᓇᖁᓪᓗᒋᑦ ᐊᒻᒪᓗ 
ᐃᖅᑲᓇᐃᔭᖅᑎᕗᑦ ᖃᓄᐃᓕᖓᓕᕐᒪᖔᑕ ᑐᓴᕆᐊᖅᕕᒋᔪᒪᓪᓗᒋᑦ. ᑕᐃᒫᒃ ᓴᓂᑭᓗᐊᖅ ᓱᓕ ᖃᐅᔨᓴᖅᑕᐅᒻᒪᑕ 
ᕿᒥᕐᕈᓇᑦᑕᐅᒥᒻᒪᑕᐅᖅ ᖃᓄᖅ ᐃᖅᑲᓇᐃᔮᒃᓴᐃᑦ ᑐᓂᐅᖅᑲᑦᑕᐅᓲᖑᒻᒪᖔᑕ ᓄᓇᓕᓐᓄᑦ. ᐊᒻᒪᓗᒃᑕᐅᖅ  

ᑕᐃᒃᑯᐊ ᒪᓕᒃᑐᒋᑦ ᖃᓄᐃᓕᐅᕐᒪᖔᑕ, ᐃᓄᓕᕆᔨᐅᑉᐸᑕ, ᓘᑦᑖᖑᑉᐸᑕ, ᑐᓵᔨᐅᑉᐸᑕᓗ. ᐸᕐᓇᐅᑎ ᑖᓐᓇ 
ᐃᓘᓇᖓ ᕿᒥᕐᕈᓇᒃᑕᐅᓚᐅᕐᓗᓂ ᐊᐅᔭᖃᐃ ᐱᔭᕇᖅᑕᐅᓛᖅᑐᖅ ᐊᖏᓚᐅᖏᓂᓐᓂ ᐃᖅᑲᓇᐃᔮᒃᓴᑲᕐᓂᕐᒥᒃ 
ᑐᓂᓯᒋᐊᒃᓴᖅ ᓄᓇᓕᓐᓄᑦ. 
 
ᐊᑕᐅᑦᑎᒃᑯᑦ ᒪᓕᒐᓕᐅᑎᐅᖃᑕᐅᔪᖅ ᕿᓚᕝᕙᖅ ᐅᖃᐅᓯᖃᓚᐅᕐᒥᒻᒪᓐ ᐃᖅᑲᓇᐃᔭᖅᑎᓂᒃ ᓲᕐᓗ ᐃᓄᓕᕆᔨᒃᑯᓐᓂᑦ 
ᓄᓇᓕᓐᓂ. ᑖᒃᑯᐊᑕᐅᖅ ᑕᕝᕙ ᕿᒥᕐᕈᓇᖃᓯᐅᑎᔭᕗᓐ ᐊᓪᓚᕕᑦᑕ ᐃᓗᐊᓂ. ᖁᔭᓐᓇᒦᒃ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐅᓇ ᐊᐱᕆᐅᑎᒋᔭᕋ ᑐᓵᔩᑦ ᒥᒃᓵᓄᑦ. ᑕᒪᓐᓇ ᕿᒥᕐᕈᓇᑦᑕᐅᓕᖅᐸᖅᑲᐃ 
ᐃᓚᒋᔭᐅᓂᐊᖅᑲ ᑐᓵᔩᑦ. ᓇᑯᒻᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐸᕐᓇᐃᔾᔪᑎᖃᑦᑐᑦ ᑕᐃᒃᑯᐊ ᑐᓵᔨᓄᑦ 
ᐋᓐᓂᐊᓯᐅᑎᑐᐃᓐᓇᐅᖏᑦᑐᓄᑦ ᐃᓄᓕᕆᔩᓗ. ᐸᕐᓇᐃᓯᒪᒐᑦᑕ ᐃᖅᑲᓇᐃᔭᖅᑐᓕᕆᔾᔪᑎᒃᓴᓂᒃ ᖃᓄᑎᒋ 
ᐊᒃᑎᒋᔪᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᒪᖔᑦᑕ ᓄᓇᓕᓐᓂ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 212 - 2(3): ᑮᓇᐅᔭᓂᑦ ᖃᐅᔨᓴᖅᑎᒻᒪᕆᐅᑉ ᐅᓂᒃᑳᖓ ᐊᒻᒪ ᐃᓗᐊᓐᖏᓕᐅᕈᑎᑦ 

ᑮᓇᐅᔭᓕᕆᔨᒃᑯᑦ ᐃᓗᐊᓂ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒃᓴᖃᑦᑐᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ. ᑖᓐᓇ 
ᓇᐃᓴᐃᔨᕐᔪᐊᑉ ᐅᓂᒃᑳᖓᓂ ᐊᐱᖅᓲᑎᒃᓴᖃᕋᒪ. ᑎᑎᕋᖅᓯᒪᔪᖅ ᒪᑉᐱᒐᖅ 4-ᒥ, ᓈᒻᒪᓈᖅᓯᔪᓂᒃ 
ᑮᓇᐅᔭᓕᕆᔾᔪᑎᓄᑦ ᓴᖅᑭᑦᑎᖃᑦᑕᖏᒻᒪᑦ ᒪᓕᒐᓕᐅᖅᕕᒻᒧᓐ.  
 
ᐊᒻᒪᓗ ᒪᑉᐱᒐᖅ 25-ᒥ ᑎᑎᕋᖅᓯᒪᖏᒻᒪᓐ. ᑎᓴᒪᐅᒻᒪᑕ ᐊᖅᑯᑎᒋᔭᐅᖃᑦᑕᖅᑐᓐ ᑮᓇᐅᔭᓕᕆᔾᔪᑎᓄᑦ. 
ᓈᓴᐃᔨᕐᔪᐊᒃᑯᓐᓅᖅᑕᐅᓚᐅᖅᑎᓐᓇᒍ. ᐊᕝᕗᐃᓪᓗᑎᒃ ᓈᓴᖅᑕᐅᓂᐊᖅᑐᓂᒃ ᐊᒻᒪᓗ ᐅᓂᒃᑳᓕᐅᖅᑐᑎᒃ. ᐃᒻᒪᖃ 
ᖁᓕᓂᓪᓘᓐᓃᑦ ᑕᖅᑭᓂᒃ ᐊᑯᓂᐅᑎᒋᓚᐅᕐᒪᑕ ᑮᓇᐅᔭᓕᕆᔾᔪᑎᒃᓴᓂᒃ ᐋᖅᑭᒃᓱᐃᓇᓱᐊᖅᑐᑎᒃ 
ᐅᓂᒃᑳᓕᐅᕋᓱᐊᖅᑐᑎᒃ ᐊᒻᒪᓗ ᐱᖓᓱᓂᒃ ᑕᖅᑭᓂᒃ ᓈᓴᐃᔨᕐᔪᐊᑯᓐᓄᑦ ᐱᐊᓂᒃᓯᒪᔪᓂᒃ ᑐᓂᓯᒍᓐᓇᖅᓯᓚᐅᖏᒻᒪᑕ 
ᑮᓇᐅᔭᓕᕆᔾᔪᑎᒥᓂᕐᒥᓂᒃ.  
 
ᐊᒻᒪᓗ 35-ᒥ ᑎᑎᕋᖅᓯᒪᒻᒥᒻᒪᑦ. ᒪᕐᕉᓐᓂᒃ ᐱᔾᔪᑎᖃᖔᖅᑐᑎᑦ ᐅᓂᒃᑳᓚᕐᒪᑕ, ᓱᒻᒪᑦ ᑭᖑᕙᖅᑎᑦᑎᓚᐅᕆᐊᒃᓴᖅ 
ᑕᒫᓂ ᓄᖅᑲᖓᔾᔪᑎᖃᖅᖢᑎᒃ ᑮᓇᐅᓕᕆᔨᒃᑯᑦ ᑎᑎᕋᕐᕕᖓᓐᓂ. 
 
ᖃᓄᐃᑦᑐᒥᒃ ᐅᕙᑦᑎᓐᓄᑦ ᖃᓄᐃᑦᑐᒥᒃ ᓄᖅᑲᖓᔾᔪᑎᖃᓚᐅᕐᒪᖔᑕ ᑕᐃᒃᑯᐊ ᐅᖃᐅᓯᐅᓚᐅᖅᑐᑦ ᓈᓴᐃᔨᖅᔪᐊᒃᑯᑦ 
ᐅᓂᒃᑳᖓᓐᓂ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᕝᕙᓂ 86ᒥ ᐅᖃᐅᓯᕆᔭᖓ ᑕᕝᕙ ᑕᒪᓐᓇ ᐊᐱᖅᑯᓯᕆᔭᖓ, 
paragraph 86. (ᑐᓵᔨᒃᑯᑦ) ᑎᑎᕋᖅᓯᒪᔪᖅ ᑖᓐᓇ ᓈᓴᐅᑎᓕᕆᔾᔪᑎᖃᖅᑐᒍᑦ ᑕᐃᒪᓐᖓᓂᒃ ᒐᕙᒪᒃᑯᑦ 
ᑮᓇᐅᔭᓕᕆᔾᔪᑎᖏᓐᓂᒃ. ᐃᓛᓐᓂᒃᑯᑦ ᖃᐅᔨᒪᔪᒃᓴᐅᒐᑦᑎ ᓇᒻᒥᓂᖅ ᐱᓇᓱᐊᒐᖃᖅᑐᑦ ᑮᓇᐅᔭᓕᕆᔾᔪᑎᖏᓐᓂᑦ 
ᐊᑐᖃᑦᑕᓕᕋᑦᑕ ᑕᐃᒃᓱᒪᓐᖓᓂᓂᒃ. 
 
ᓯᑎᐱᕆ 2005ᒥ, ᐊᒥᓲᓐᖏᓗᐊᕐᒪᑕ ᑕᐃᒃᑯᐊ ᐊᑐᐊᒐᖏᑦ ᐊᑐᓐᖏᑦᑐᒥᓃᑦ. (ᑐᓵᔨᒃᑰᓐᖏᑦᑐᖅ) ᑕᒪᓐᓇ 
ᐱᔾᔪᑕᐅᓗᐊᓚᐅᖅᑐᖅ. ᐊᓯᖏᓪᓗ ᐱᓕᕆᔩᑦ ᑕᒪᒃᑯᓂᓐᖓ ᖃᐅᔨᒪᓂᖃᑦᑎᐊᓚᐅᖅᑐᑦ ᐊᓯᖏᓐᓂᑦ 
ᐱᓕᕆᐊᒃᓴᖃᓗᐊᓚᐅᖅᑐᑎᑦᑕᐅᖅ, ᐃᓚᖓᓪᓗ ᐊᓪᓚᒥᒃ ᐱᓕᕆᐊᒃᑖᖅᖢᓂ. ᑕᒪᒃᑯᐊ ᖃᐅᔨᒪᔨᖁᑎᒋᔭᕗᑦ 
ᑕᒪᒃᑯᓂᓐᖓ accountants-ᖑᔪᑦ ᐊᒥᒐᓗᐊᕐᓂᖓ ᑕᒪᔾᔭ ᐱᔾᔪᑕᐅᓗᐊᓕᓚᐅᖅᑐᖅ, ᑕᒪᒃᑯᓂᓐᖓ ᒪᓕᒐᕐᓂᑦ 
ᑖᒃᑯᐊ ᒫᓐᓇ public sector rules-ᓂᒃ ᖃᐅᔨᒪᓗᐊᓐᖏᒻᒫᖅᖢᑎᒃ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᕙᓂᑦᑕᐅᖅ ᑎᑎᕋᖅᓯᒪᓐᖏᒻᒪᑦ ᒪᕐᕉᒃ, ᐱᖓᓱᓂᑦ 
ᖃᐅᔨᒪᑦᑎᐊᓐᖏᓚᐅᕐᒪᑕ ᐃᖅᑲᓇᐃᔮᒥᓂᑦ. ᑕᐃᔭᐅᓐᓂᕐᒪᑦ ᑮᓇᐅᔭᓕᕆᔾᔪᑎᓂᑦ ᑲᒪᔨᐅᑎᑕᐅᓕᖅᑐᒥᓂᖅ 
ᐊᒻᒪᓗᑦᑕᐅᖅ ᐃᓇᖏᖅᑎᑦᑎᔨᐅᑐᐃᓐᓇᖅᑐᓂ ᒥᓂᔅᑕᐅᑉ ᑐᖏᓕᖓᓂᒃ ᐃᖅᑲᓇᐃᔮᖏᓐᓂᑦ ᑲᒪᔨᐅᑎᑕᐅᔪᒥᓂᖅ 
ᑮᓇᐅᔭᓕᕆᔾᔪᑎᓂᑦ. 
 
ᐊᐱᖅᑯᑎᒃᓴᖃᖅᑐᖓ ᒥᓂᔅᑕᒪᑦ ᓯᕗᓪᓕᐅᑎᑦᑎᒐᓗᐊᖅᐸᖃᐃ ᒐᕙᑦᑎᒍᑦ ᓈᒻᒪᓈᖅᓯᔪᓂᑦ ᑮᓇᐅᔭᖃᕈᓐᓇᖁᓪᓗᒋᑦ 
ᐃᖅᑲᓇᐃᔭᖅᑎᖃᕈᓐᓇᖁᓪᓗᒋᑦ ᑮᓇᐅᔭᓕᕆᔾᔪᑎᒃᓴᓂᒃ ᑲᒪᑦᑎᐊᕈᓐᓇᕐᓂᐊᕐᒪᑕ ᓈᒻᒪᓈᖅᓯᔪᓂᑦ.  
 
ᑭᒃᑯᑐᐃᓐᓇᐃᑦ ᓄᑦᑎᖅᑐᖃᕐᓂᐊᕌᖓᑦ ᐊᓯᖏᓐᓄᑦ ᐃᖅᑲᓇᐃᔮᓄᑦ, ᓱᒻᒪᓕ ᑕᐃᒫᒃ 
ᐃᓄᖃᓐᖏᑎᑦᑎᓚᐅᑲᖃᑦᑕᖅᐸᑦ ᐊᑯᓐᓂᖓᓂ ᑕᒪᑐᒪᓂ, ᐃᓄᖃᕆᐊᖃᖅᑐᖃᖅᑎᓪᓗᒍ ᐃᖅᑲᓇᐃᔭᕐᕕᖓᓐᓂ?  
 
ᒥᓂᔅᑕᐃᑦ ᑖᒃᑯᐊ ᐋᖅᑭᒃᓱᐃᒐᓱᐊᕋᓗᐊᖅᐸᑕ ᑕᒪᑐᒪ ᐅᑭᐅᖑᓂᐊᖅᑐᒧᑦ, ᓈᒻᒪᓈᖅᓯᔪᓂᑦ ᑮᓇᐅᔭᖃᕈᓐᓇᖁᓪᓗᒋᑦ 
ᐊᒻᒪᓗ ᐃᖅᑲᓇᐃᔭᖅᑎᖃᕈᑎᒃᓴᓂᑦ ᐱᑕᖃᕈᓐᓇᖁᓪᓗᒋᑦ, ᐋᖅᑭᒃᓱᐃᔪᓐᓇᕐᓂᐊᕐᒪᑕ ᑮᓇᐅᔭᓕᕆᔾᔪᑎᓂᑦ 
ᓈᒻᒪᓈᖅᓯᓗᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᒪᓐᓇ ᑐᐊᕕᕈᑎᒋᓯᒪᔭᕗᑦ, ᑕᒪᒃᑯᓂᓐᖓ 
ᖃᐅᔨᒪᑦᑎᐊᖅᑐᓂᑦ ᐊᔪᓐᖏᑦᑎᐊᖅᑐᓂᑦ ᐃᖅᑲᓇᐃᔭᖅᑎᑕᕆᐊᖃᖅᑐᒍᑦ. ᒫᓐᓇ ᕿᓂᕆᐊᖃᓚᐅᖅᑐᒍᑦ 
ᐱᓕᕆᔪᒃᓴᓂᑦ, ᑕᒪᒃᑯᐊᓗ ᒫᓐᓇ ᐱᓕᕆᔨᖃᓐᖏᑦᑐᑦ ᐱᓕᕆᐊᒃᓴᐅᒐᓗᐃᑦ. ᓇᑭᑐᐃᓐᓇᖅ ᕿᓂᖅᑐᒍᑦ 
ᐃᖅᑲᓇᐃᔭᖅᑎᐅᓇᔭᖅᑐᓂᑦ, ᐊᒻᒪᓗ ᑕᒪᒃᑯᐊ ᓇᓂᑐᐃᓐᓇ ᐱᓕᕆᔨᒋᔭᕗᑦ ᐃᓕᓐᓂᐊᖅᑎᑕᐅᖏᓐᓇᓕᖅᖢᑎᒃ, 
ᑕᒪᒃᑯᐊ ᓱᓇᑐᐃᓐᓇᐃᑦ ᖃᐅᔨᔭᕆᐊᖃᖅᑕᕗᑦ ᑕᒪᒃᑯᓄᓐᖓ ᖃᐅᔨᓴᕐᓂᐅᓂᐊᖅᐸᒃᑐᓄᑦ 
ᐊᑯᐊᕕᐅᑕᐅᕚᓪᓕᖁᓪᓗᒋᑦ, ᐱᐊᓂᓚᐅᑲᓂᖅᓴᐅᖃᑦᑕᖁᓪᓗᒋᑦ. ᑕᒪᒃᑯᐊ ᒫᓐᓇ ᐱᓕᕆᒋᔭᕗᑦ 
ᐃᓕᓐᓂᐊᖅᑎᑕᐅᖏᓐᓇᖅᑐᑦ, ᐊᒻᒪᓗ ᐊᓯᖏᓐᓂᑦ ᐊᑭᓕᕆᒃᓴᓂᑦ ᕿᓃᓐᓇᖅᑐᒍᑦ, ᑕᒪᒃᑯᐊ ᑐᐊᕕᕈᑎᒋᓯᒪᔭᕗᑦ. 
ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᓪᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑎᑎᕋᖅᓯᒪᔪᒥᒃ 9-ᓂᓪᓘᓐᓃᑦ ᖁᓕᓂᓪᓘᓐᓃᑦ ᑕᖅᑭᓂᑦ 
ᐊᑯᓂᐅᑎᒋᒪᐅᕐᒪᑕ ᑮᓇᐅᔭᓕᕆᔾᔪᑎᒃᓴᒥᓂᒃ ᐋᖅᑭᒃᓱᐃᒐᓱᐊᖅᑐᑎᑦ.  

ᒐᕙᒪᒃᑯᑦ ᐱᓕᕆᔨᖏᑦ ᐃᖅᑲᓇᐃᔭᖅᑎᖏᓪᓗ ᑮᓇᐅᔭᓕᕆᔾᔪᑎᒥᓂᒃ ᑐᓂᓯᓯᒪᒋᐊᖃᕐᒪᑕ ᑮᓇᐅᔭᓕᕆᔨᒃᑯᑦ 
ᑎᑎᕋᕐᕕᖓᓐᓄᑦ. 
 
ᑕᐃᒫᒃ ᑭᖑᕙᖃᑦᑕᒪᐅᕐᒪᑕ ᓇᓕᐊᑐᐃᓐᓇᖅ ᒐᕙᒪᒃᑯᓐᓂ ᐱᓕᕆᕖᑦ, ᑮᓇᐅᔭᓕᕆᔾᔪᑎᒥᒃ ᑐᓂᓯᓇᓵᖃᑦᑕᒪᐅᕐᒪᑕ 
ᐱᔭᐅᒋᐊᖃᖅᑐᓂᑦ ᑮᓇᐅᔭᓕᕆᔨᒃᑯᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᒪᐃᓚ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᒪᓐᓇ ᐅᖃᐅᓯᕆᔭᖓ ᐊᐱᖅᑯᑎᒋᔭᖓᐃᓛᒃ 
ᐱᔾᔪᑕᐅᖃᑕᐅᓗᐊᓚᐅᖅᑐᖅ ᑕᒪᒃᑯᓂᖓ ᖃᐅᔨᔭᕆᐊᖃᑕᑎᓐᓂ ᑕᑯᔭᕆᐊᖃᖅᑕᑎᓐᓂ ᑐᓂᔭᐅᓇᓵᓗᐊᑕᖅᑐᑕ 
ᑕᒪᓐᓇ ᐊᔪᕐᓇᑐᐊᓗᐊᖏᓐᓇᓚᐅᖅᑐᖅ. ᓲᓇᐅᓚᐅᕐᒪᖔᑕᓗ ᐊᔪᕐᓇᕈᑕᐅᑦᑕᓚᐅᖅᑐᑦ ᓴᖅᑭᑎᑦᑎᔪᓐᓇᕈᒪ 
ᐱᔪᓐᓇᖅᑎᑕᐅᒍᒪ ᑕᐃᒃᑯᐊ ᓇᓗᓇᐃᔭᕈᓐᓇᓂᐊᖅᑕᒃᑲ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᐅᒪᔭᒃᑯᓪᓕ ᑕᒪᓐᓇ ᑮᓇᐅᔭᓕᕆᔨᒃᑯᑦ ᑎᑎᕋᓲᖑᒻᒪᑕ ᒐᕙᒪᑎᒃᑯᑦ 
ᐃᖅᑲᓇᐃᔭᖅᑎᖏᓐᓄ ᑐᓴᐅᒪᔾᔭᐅᒋᐊᖃᖅᑐᓂᑦ ᐋᖅᑭᒃᓱᐃᖁᓪᓗᒋᑦ. ᑕᐃᒫᑦ ᑕᕝᕙ ᓇᓗᓇᐃᔭᐃᑦᑎᐊᑲᓐᓂᖁᓪᓗᒍ 
ᒥᓂᔅᑕ ᓴᖅᑭᑦᑎᒍᓐᓇᕐᒪᖔᖅ ᑐᓂᔭᐅᓚᐅᖅᓯᒪᔪᓂ ᑕᐃᒃᓱᒪᓂᐅᑎᓪᓗᒍ ᒐᕙᒪᑎᒃᑯᓐ ᐃᖅᑲᓇᐃᔭᕕᖏᓐᓄᑦ 
ᐅᓪᓗᖏᓐᓂ ᖃᖓ ᖃᐅᔨᒪᓂᐊᕐᒪᑕ ᐊᒻᒪᓗ ᒐᕙᒪᑎᒃᑯᓐᓂ ᐃᖅᑲᓇᐃᔭᖅᑎᐅᔪᑦ ᑎᓯᖁᑎᒋᔭᐅᔪᓪᓗ ᒐᕙᒪᑎᒃᑯᓐᓄ 
ᖃᖓ ᑭᐅᓯᓕᑕᐃᓐᓇᓚᐅᕐᒪᖔᑕ ᑕᔾᕗᖓ ᑮᓇᔭᓕᕆᔨᒃᑯᑦ ᐊᓪᓚᕕᖏᓐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᒪᐃᓚᒃ.  
  
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᒪᒃᑯᓂᖓ ᓴᖅᑭᑎᑦᑎᔪᓐᓇᕈᒪ ᓴᖅᑭᑎᑦᑎᔪᓐᓇᓂᐊᖅᑐᖓ 
ᐃᒃᑯᐊ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᓚᐅᖅᑳᕐᓗᒋᑦ ᑕᒪᑐᒥᖓ ᐱᔪᓐᓇᕋᔭᕐᒪᖔᑦᑕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᐋᕆᐊᒃ. 
 
ᐊᐱᖅᑯᑦ 213 - 2(3): ᐋᓐᓂᐊᖅᑐᓄᑦ ᐅᒥᐊᖅᔪᐊᖅ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ ᑖᒃᓱᒧᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᒧᑦ. ᑕᐃᒪ 
ᖃᖓᑭᐊᖅ ᓄᓇᕕᒻᒥ Northern Quebec-ᒥ ᐅᒥᐅᕐᔪᐊᒥ ᖃᐅᔨᓴᖅᑐᖃᕐᓂᓚᐅᖅᓯᒪᒻᒪᑦ ᐊᒻᒪ ᑕᒪᐅᖓ ᓄᓇᕗᒻᒧ 
ᑕᐃᒫᒃ ᐱᓕᕆᔪᖃᕐᓂᐅᓴᒋᕚ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐋᓐᓂᐊᖃᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᐅᒥᐊᕐᔪᐊᖅ Northern Quebec-
ᒥᐅᓚᐅᖅᑐᖅ ᒥᓂᔅᑕ. ᒪᓕᒐᓕᐅᖅᑎᐅᔪᖅ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑳ? 
 
ᐅᖃᖅᑎ: ᐋᕆᐊᒃ ᐊᐱᖅᑯᑎᒋᔭᐃ ᓇᓗᓇᐃᕆᐊᒃᑲᓂᐊᓪᓚᒍ. ᐋᕆᐊᒃ. 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓴᖅᓯᒪᒐᑦᑕᐃᓛᒃ ᖃᐅᓴᖅᑐᒥ ᐋᓐᓂᐊᓯᐅᑎᒋᖅᑐᓂ ᓘᑦᑖᒋᖅᑐᓂ ᑕᐅᓇᓂ 
Northern Quebec-ᒥ ᐱᓕᕆᓚᐅᖅᓯᒪᔪᒥ, ᐊᒻᒪ ᑐᓴᖅᑎᑕᐅᓯᒪᒋᓪᓗᑕ ᑐᓴᐅᑎᒃᑯᑦ ᓈᓚᐅᑎᒃᑯᑦ ᑕᐅᒪ ᓄᓇᕗᒻᒧ 
ᓄᓇᕗᒻᒥ ᐱᓕᕆᔪᖃᓛᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᖏᑎᐊᖅᑕᕋ ᖃᓄᐃᓘᕐᓂᐅᔪᒥ ᑕᐅᓇᓂ 
Northern Quebec-ᒥ ᐋᓐᓂᐊᖅᑐᓕᕆᓂᐅᑉ ᒥᒃᓵᓄᑦ ᖃᐅᔨᒋᐊᕈᓐᓇᖅᑕᕋ ᑖᒃᑯᐊᓗ ᐃᖅᑲᓇᐃᔭᖅᑎᒃᑲ ᐊᒻᒪ 
ᑭᐅᓛᕐᓗᒍ. ᐅᒥᐅᕐᔪᐊᒥᓪᓖᓛᒃ ᑐᓴᓚᐅᖅᓯᒪᖏᓐᓇᒪ ᑕᒪᒃᓱᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᖃᐅᔨᒋᐊᓚᐅᕐᓗᓂᐅᒃ ᑭᐅᓛᖅᐹᑎᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ. 
ᐹᓇᐸᔅ. 
 
ᐊᐱᖅᑯᑦ 214 - 2(3): ᐃᓕᓐᓂᐊᓂᕐᒧᑦ ᐃᓕᓴᕆᔭᐅᒍᑎᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᒥᓂᔅᑕᖓᓐᓄ ᐃᓕᓐᓂᐊᖅᑐᓕᕆᔨᒃᑯᑦ. 
ᐅᖃᖅᑎᑦᑎᔩ ᒪᑯᐊ ᐃᓐᓇᑐᖃᐃᓪᓗ ᐃᓐᓇᐃᓪᓗ ᐃᓕᓐᓂᐊᕐᕕᒻᒧᑦ ᑕᒪᒃᑯᓄᖓ Kidergarten-ᒥ ᑕᕝᕗᖓGrade 
12-ᒧ ᑎᑭᓪᓗᒍ ᐃᓕᓐᓂᐊᕐᕕᒻᒧᑦ ᖃᐅᖁᔭᐅᓯᒪᖃᑦᑕᕐᒪᑕ ᐃᓕᓐᓂᐊᑎᑦᑎᖁᔭᐅᓪᓗᑎ ᖃᓄᑐᐃᓐᓇᖅ ᑕᒪᒃᑯᓂᖓ 
ᐃᓄᐃᑦ ᐃᓕᖅᑯᓯᖏᓐᓂ.  
 
ᐅᖃᖅᑎᑦᑎᔩ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᕐᐳᖅ ᑕᒪᒃᑯᐊ ᐃᓕᓐᓂᐊᑎᑦᑎᔪᑕᐅᔪᑦ ᑕᒪᒃᑯᓂᖓ ᐃᓐᓇᑐᖃᐅᔪᓂ, 
credit-ᑖᕈᑕᐅᖃᑦᑕᕐᒪᖔᑕ ᑕᒪᒃᑯᓂᖓ ᐃᓕᓐᓂᐊᕆᐊᖅᑎᐅᔪᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᑦ ᐱᓕᕆᐊᓕᒃ. ᐲᑯ. 
 
ᐊᖓᔪᖅᑳ ᐃᐅᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᓐᓂᓕᒫᖅ ᑕᐃᒃᑯᐊ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᐃᖁᔩᓐᓇᖃᑦᑕᖓᑕ ᑕᕝᕗᖓ ᐃᓕᓐᓂᐊᖅᕕᐅᔪᓄᑦ ᐊᒻᒪᓗ ᐅᖃᖅᑏ 
ᑕᒪᒃᑯᐊ ᐃᓐᓇᕆᔭᐅᔪᑦ ᑕᕝᕗᖔᒐᐃᒻᒪᑕ ᒥᑭᓂᖅᐹᓂᒃ ᒍᕋᐃᑦ 6-ᒧᑦ ᑕᐃᒃᑯᐊ ᐃᓕᓴᕆᔭᐅᓯᒪᕙᑦᑐᑦ ᑖᒃᑯᓇᓐᖓᑦ 
ᐃᓕᓴᕕᐅᔪᓂᒃ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒍ ᑖᓐᓇ simple-ᑯᓘᒐᓗᐊᖅ. Credit-ᑖᕈᑕᐅᖃᑦᑕᖅᑳᑦ ᑕᒪᒃᑯᓄᖓ 
ᐃᓕᓐᓂᐊᖅᑎᐅᔪᓄᑦ ᑖᒃᑯᐊ ᐃᓕᓐᓂᐊᕐᑎᑦᑎᔭᕌᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕋᑖᖅᑐᖓ ᒪᓕᒃᑲᔭᖅᑐᖅ ᑭᓱᒥᒃ ᐱᒻᒪᖔᑕ. 
 
ᑖᒃᑯᐊ credit-ᑖᕈᑕᐅᕙᑦᑐᑦ ᖁᑦᑎᓂᖅᓴᐅᔪᒦᒻᒪᑕ, 90-ᒋᐊᖃᖃᑦᑕᖅᑐᑦ ᐃᓕᓴᕆᔭᐅᔾᔪᑎᖏᑦ ᒍᕋᐃᑦ 12-ᒥ  
ᐱᔭᕇᓐᓂᐊᕐᓗᓂ ᐊᒻᒪᓗ ᑕᕝᕙᓂᑦᑕᐅᖅ ᐃᓗᐊᓂ  

ᐃᓄᒃᑎᑐᑦ ᐃᓕᓐᓂᐊᕐᐸᑦᑐᑎᒃ ᐅᖃᐅᓯᓕᕆᓂᕐᒧᓐ, ᐃᓄᐃᑦ ᖃᐅᔨᒪᔭᑐᖃᖏᑦ.  
 
ᑕᒪᒃᑯᐊ ᐃᓕᓐᓂᐊᕐᑎᑦᑎᔾᔪᑕᐅᔪᑦ ᐃᓕᓴᖅᓯᖃᑦᑕᓂᐊᕐᒪᖔᑦᑕ ᑕᐃᒃᑯᓄᖓᓕ ᐊᑦᑎᓂᖅᓴᐅᔪᓄᑦ ᐃᓕᓐᓂᐊᕐᕕᒻᒥ. 
ᑖᒃᑯᐊ ᐃᓕᓴᐃᔭᖅᑐᐸᑦᑐᑦ ᐊᑦᔨᒌᖏᑦᑐᓂᒃ. ᐅᖃᖅᑏ, ᑖᓐᓇ ᐃᓚᒋᒻᒪᔾᔪᒃ ᐃᓕᓐᓂᐊᖅᑕᐅᔭᕆᐊᖃᑉᐸᑦᑐᓂ.  
 
ᐄ, ᑕᐃᒃᑯᐊ ᐱᑎᑕᐅᓲᖑᔪᑦ. ᐄ, ᐊᖏᖅᑐᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᓄᖅ ᑕᐃᒪ ᓈᓴᐅᑎᑖᖅᑎᑕᐅᖃᑦᑕᖅᐸᓐ ᑖᒃᑯᐊ, 
ᓈᓴᐅᑎᑖᖃᑦᑕᖅᑐᒥᓂᐅᑉᐸᑕ. ᓲᕐᓗ ᑭᓪᓕᓯᓂᐊᕐᓂᕐᒨᓐ, ᐃᓕᖅᑯᓯᓕᕆᓂᕐᒨᓐ, ᐅᖃᐅᓯᓕᕆᓂᕐᒨᓐ. ᑕᒪᒃᑯᐊ 
ᐊᑦᔨᒌᖏᑑᒻᒪᑕ. ᖃᓄᖅ ᑕᐃᒪ ᓈᓴᐅᑎᑖᖅᑎᑕᐅᖃᑦᑕᖅᐸᓐ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᑦᑎᓂᖅᓴᐅᔪᓂ ᑕᐃᒃᑯᐊ credit-ᖑᔪᑦ 
ᐃᓕᓐᓂᐊᖅᑕᖓᓄᑦ ᑕᓪᓕᒪᐅᓲᖑᒻᒪᑕ, 5. ᕿᑐᓐᖓᑲᑦᑕᐅᖅ ᐃᓕᓐᓂᐊᕐᕈᑎᖏᓐᓄᑦ ᐃᓄᒃᑎᑑᖃᑦᑕᕐᒪᑕ 5 
credits-ᑖᓲᖑᒻᒪᑕ ᐃᓕᑕᕆᔭᐅᔾᔪᑎᖓᓂᒃ ᐃᓄᒃᑎᑐᑦ ᐃᓕᓐᓂᐊᖅᑕᖓᓄᑦ. ᑕᐃᒫᒃ ᐊᕕᑦᑐᖅᓯᒪᐅᖃᑦᑕᖅᑐᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᑎᑯᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᒐᓗᐊᖅᑐᖓ ᒥᑦᑎᒪᑕᓕᒃᒥ ᐊᒻᒪᓗ ᐊᕐᕕᐊᓂ ᑕᒪᒃᑯᐊ 
ᐃᓕᓐᓂᐊᕐᕈᑎᒃᓴᓕᐅᖅᑐᐃᓐ ᐱᔭᕇᖅᓯᕙᓪᓕᐊᔫᒐᓗᐊᓐ ᑭᓯᐊᓂᓕ ᖃᐅᔨᔪᒪᕗᖓ, ᐅᖃᖅᑎᑦᑎᔩ, ᑖᒃᑯᐊ ᖃᓄᖅ 
ᓈᓴᐅᓯᓕᖅᓱᓚᑦᑖᖃᑦᑕᕐᒪᖔᑕ ᑖᒃᑯᐊ test-ᖃᓚᐅᖅᑐᑏᒃ. Test-ᖃᖃᑦᑕᐸᖅᑲᐃ ᐃᓕᓐᓂᐊᖅᑎᐅᔪᓐ ᓲᕐᓗ 
ᐃᓕᒻᒪᖔᑕ ᖃᐅᔨᓴᖅᑕᐅᓗᑎᒃ ᑖᒃᑯᓇᓐᖓᑦ ᐃᓐᓇᕆᔭᐅᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒫᑦᓴᐃᓐᓇᑦᑕᐅᖅ ᐃᓕᑕᕆᔭᐅᔾᔪᑎᖃᕐᓂᐊᖅᑲᑕ 
ᐃᓕᓐᓂᐊᖅᑕᖓᓐᓂᒃ ᑲᔪᓯᔭᖏᓐᓂᒃ ᖃᐅᔨᓴᖅᑕᐅᖃᑦᑕᖅᑐᑦ ᑐᑭᓯᔭᐅᒪᑦᑎᐊᕐᕋᓗᐊᕐᒪᖔᑕ, 
ᐃᓕᓴᖅᓯᒪᒐᓗᐊᕐᒪᖔᑕᓘᓐᓃᑦ ᑕᕝᕙᓂ ᐃᓕᓐᓂᐊᕐᕕᒻᒥ. ᐄ, ᑕᐃᒫᑦᓴᐃᓐᓇᖅᑕᐅᖅ. ᐄ, ᑕᐃᒪᐃᖃᑦᑕᖅᑐᑦ. 
ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 215 - 2(3): ᓄᑖᑦ ᐃᖅᑲᓇᐃᔭᖅᑎᓂᑦ ᐃᒡᓗᓕᕆᓂᕐᒧᑦ ᐊᑐᐊᒐᐅᑉ ᐊᑦᑐᐃᓂᖏ 

ᐃᖅᑲᓇᐃᔭᖅᑎᓂᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇᑦᑕᐅᖅ ᒥᔅᑕ. ᐹᓇᐸᔅ ᐅᐱᒋᔪᒪᔭᕋ, ᐃᒫᒃ ᒥᓂᔅᑕᐅᔪᒥᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᒫᒃ ᐊᓐᖔᑐᐃᓐᓇᖅᑎᕋᑖᕐᖓᒍ ᑭᐅᑦᑎᐊᖃᑦᑕᖅᑐᓂᓗ.  

ᐊᐱᕆᔪᒪᔭᕋᓕ ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑕᖓᓐᓄᑦ. ᐅᖃᖅᑏ, ᑕᐃᒃᑯᐊ ᓄᑖᖑᔪᖅ ᐊᑐᐊᒐᐅᔪᖅ 
ᐃᖅᑲᓇᐃᔭᖅᑎᓄᑦ ᐃᓪᓗᖃᑦᑎᑕᐅᓂᖏᓐᓄᑦ ᐃᓱᒫᓗᒍᑕᐅᖃᑦᑕᕐᖓᓐ. ᐃᖃᓗᓐᓂᑑᖏᑦᑐᖅ ᑭᓯᐊᓂ ᓄᓇᕗᓕᒫᒥ.  
 
ᐱᓇᓱᐊᕈᓯᐅᓚᐅᖅᑐᒥ ᑕᐃᒃᑯᐊ ᑐᓴᕋᔅᓴᐅᔪᑦ ᖃᐅᔨᓴᕈᑎᒥᓂᐅᔪᑦ ᑕᐃᒃᑯᐊ ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖅᑎᐅᔪᑦ 
ᒐᕙᒪᒃᑯᓐᓄᑦ ᓄᓇᑦᑎᐊᕐᒥᐅᑕᐅᖃᑦᑕᓚᐅᕐᕋᓗᐊᕐᖓᑕ ᑭᓯᐊᓂ ᓄᓇᕗᒻᒥ ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖅᑎᐅᔪᑦ 
ᑕᐃᒃᑯᐊ ᑭᐅᓚᐅᖅᑐᑦ. ᐊᒥᓱᑦ ᐊᐅᓪᓛᑐᐃᓐᓇᕆᐊᖃᖅᑐᒋᔭᐅᓪᓗᑎᑦ ᐃᖅᑲᓇᐃᔭᖅᑎᐅᔪᑦ ᐃᓪᓗᑭᑦᓴᓂᕐᒧᑦ.  
 
ᑖᓐᓇ ᒥᓂᔅᑕᐅᔪᑦ ᐃᒡᓗᓕᕆᔨᖅᔪᐊᒃᑯᓐᓄᑦ ᐅᖃᕈᓐᓇᖅᐹ ᑕᒪᔅᓱᒥᖓᖃᐃ ᐅᔾᔨᓱᑦᑎᐊᕋᓱᒃᑲᓗᐊᖅᑲᑦ ᑕᒪᓐᓇ 
ᐊᑐᐊᒐᐅᔪᖅ ᐊᑲᐅᓐᖏᓂᖅᓴᒃᑯᑦ ᐃᑉᐱᒋᔭᐅᓂᖃᕐᒪᖔᖅ ᑕᐃᒃᑯᓄᓐᖓ ᐃᖅᑲᓇᐃᔭᖅᑎᐅᔪᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓄᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐊᕐᕌᒍᒦᒻᒪᓪᓘᓐᓃᑦ ᐱᓕᕆᐊᒋᒋᐊᓯᓚᐅᖅᑕᕗᓐᓂ 
ᖃᐅᔨᓇᖅᓯᔫᒥᒐᔭᖅᑑᒐᓗᐊᖅ. ᐃᒻᒪᖃᓗ ᖃᐅᔨᓴᖅᑕᐅᓛᖅᑐᐃᑦ 237ᖑᓚᐅᖅᓱᑎᑦ ᑖᒃᑯᓄᓐᖓ Nunavut 
Employees’ Union-ᑯᓐᓄᑦ ᒫᓐᓇ 2600ᖏᓐᓃᑎᓪᓗᒋᑦ ᐃᖅᑲᓇᐃᔭᖅᑎᖁᑎᒋᔭᕗᑦ ᓄᓇᕘᒥ. ᑕᒪᓐᓇ 
ᑐᑭᓯᓇᖅᓯᔫᒥᒐᔭᖅᑐᖅ ᑭᓯᐊᓂ ᓇᓗᓇᓐᖏᑦᑐᖅ ᑕᐃᑲᓂ ᐊᕐᕌᒍᓂ ᖃᐃᔪᓂ, ᖃᓄᑎᒋ ᑕᒪᓐᓇ 
ᐊᑦᑐᐃᓂᖃᕐᓂᐊᕐᒪᖔ. ᑖᓐᓇ ᐊᕐᕌᒍᓄᑦ ᑕᓪᓕᒪᓄᑦ ᐱᓕᕆᐊᖃᕈᒫᓐᓂᐊᓚᐅᖅᓱᑎᑦ ᐃᖃᓗᓐᓂ, ᐊᒻᒪᓗ ᐊᕐᕌᒍᓄᑦ 
ᖁᓕᓄᑦ ᐊᑦᑐᖅᑕᐅᓂᖃᕐᓂᐊᓚᐅᖅᑎᓪᓗᒋᑦ ᑲᖏᖅᖠᓂᕐᒥᑦ ᐊᒻᒪᓗ ᐃᖃᓗᑦᑑᑦᑎᐊᕐᒥᐅᑕᐃᑦ. ᐃᒻᒪᖄ ᑕᒪᓐᓇ 
ᑖᕙᓂᒋᐊᒃᑲᓂᐊᖅᔪᒃ ᐊᕐᕌᒎᒃ ᒪᕐᕉᒃ ᐱᖓᓱᓪᓘᓐᓃᑦ ᑎᑭᓯᒪᓕᖅᐸᑕ ᑐᑭᓯᓇᖅᓯᔫᒥᓂᖅᓴᐅᒐᔭᖅᑐᖅ 
ᓇᓗᓇᓐᖏᑦᑐᖅ ᑕᒪᓐᓇ ᐊᑦᑐᐃᓂᖃᕐᓂᐊᕐᒪᖔᖅ ᑖᒃᑯᓇᓐᖓᑦ ᐃᖅᑲᓇᐃᔭᖅᑎᓂᑦ ᐊᐅᓪᓚᖃᑦᑕᕋᔭᕐᓂᖅᐸᑕ 
ᑕᒫᓐᖓᑦ ᓄᓇᕘᒻᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᐃᒡᓗᓕᕆᔨᖅᔪᐊᒃᑯᑦ 
ᐅᖃᖃᑎᖃᖅᓯᒪᒻᒪᖔᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑕᒪᒃᑯᐊ ᐃᖅᑲᓇᐃᔭᖅᑎᖏᑕ ᒥᔅᓵᓄᑦ? ᑕᐃᒃᑯᐊ 
ᕿᒥᕐᕈᔭᐅᑎᓪᓗᒋᑦ ᐊᐱᖅᓱᖅᑕᐅᖃᓯᐅᔾᔭᐅᓛᕐᖓᑕ ᑖᓐᓇ ᐃᓚᓕᐅᔾᔭᐅᓯᒪᓗᓂ, ᖃᐅᔨᒪᔭᐅᑦᑎᐊᕈᓐᓇᓛᕐᖓᑕ 
ᐱᔾᔪᑎᒋᔭᐅᓪᓗᐊᓪᓚᕆᒃᑲᔭᕐᒪᖔᖅ ᐊᐅᓪᓚᖃᑦᑕᓕᖅᑎᓪᓗᒋᑦ ᑕᒪᒃᑯᐊ ᐃᖅᑲᓇᐃᔭᖅᑎᒋᔭᖏᑦ ᒐᕙᒪᒃᑯᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐅᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᐃᒻᒪᖄ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᖓᔪᖅᑳᖓᑦ 
ᐅᖃᖃᑎᒋᒐᔭᖅᑲᕋ ᑕᒪᑦᓱᒪᐅᑉ ᒥᑦᓵᓄᑦ.  
 
ᐃᒻᒪᖄᓗ ᑖᒃᑯᐊ ᒫᓐᓇ ᐃᖅᑲᓇᐃᔮᖅᑖᕋᓱᐊᖅᑐᐃᑦ ᑕᒫᓐᖓᑦ ᓄᓇᕘᒻᒥᒃ ᖃᐅᔨᑎᑦᓴᐅᑎᒋᓗᒋᑦ 
ᐃᒪᐃᑦᑑᓂᖃᖅᑯᖅ ᑕᒡᒐ ᒫᓂ ᐃᖃᓗᓐᓂ ᐊᒻᒪᓗ ᐃᖃᓗᑦᑑᑦᓯᐊᒥᓗ ᑲᖏᖅᖠᓂᕐᒥᓪᓗ ᐃᒪᐃᑦᑑᓂᖃᕋᔭᖅᑯᒍᑦ 
ᓯᕗᓂᒃᓴᑎᓐᓂ ᐃᖅᑲᓇᐃᔮᕐᓂᐅᑉ ᐊᑦᑐᐃᓂᖃᕋᔭᖅᐹᓗᒍᑎᒋᓯᓐᓈᕐᓗᒍᖃᐃ ᐱᐅᒐᔭᖅᑐᖅ. ᑖᓐᓇ ᐊᐱᖅᑯᑎᐅᔪᖅ, 
ᖁᔭᓐᓇᒦᒃ. 
 
ᐅᖃᖅᑎ: ᑐᓪᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐅᖃᖃᑖᕐᖓᑦ ᕿᒥᕐᕈᒋᐊᓪᓗᒍ, ᐊᕐᕌᒎᒃ ᒪᕐᕉᒃ ᐱᖓᓱᓪᓘᓐᓃᑦ, 
ᐄ, ᖁᕕᐊᒋᔭᕋ ᑖᓐᓇ ᓄᑖᑦᑎᐊᖑᒻᒪᑦ. ᑐᑭᓯᓂᐊᖅᑐᖅ ᑭᓯᐊᓂ ᒫᓐᓇ ᖃᓄᐃᓕᐅᖅᐹᓪᓕᖏᒃᑯᑦᑕ 
ᖃᐅᔨᓴᕋᓱᐊᓐᖏᒃᑯᑦᑎᒍᓗ, ᑭᓱᓪᓚᕆᓐᓂᑦ ᐱᔾᔪᑎᖃᕐᓗᑎᑦ ᐊᐅᓪᓛᕙᒻᒪᖔᑕ ᐃᖅᑲᓇᐃᔭᖅᑎᐅᔪᑦ ᐊᕐᕌᒎᒃ ᒪᕐᕉᒃ 
ᐱᖓᓱᑦ ᑎᓴᒪᓪᓗ ᑕᓪᓕᒪᓪᓘᓐᓃᑦ ᐊᑐᐃᓐᓇᐅᒍᓐᓃᕋᔭᕐᖓᑕ.  
 
ᑕᐃᒪᓗ ᒥᓂᔅᑕᐅᔪᖅ ᑕᐃᒪᐃᒋᐅᖅᓯᒪᓐᖏᑉᐸᑕ ᐸᕐᓇᒍᑎᐅᔪᒥᒃ ᐱᑕᖃᖅᑲᑦ ᑕᒪᓐᓇ ᐊᕐᕌᒍᒥᑦ ᑕᐃᓐᓇ 
ᐊᑐᓕᖅᑎᑕᐅᓚᐅᖅᓯᒪᒻᒪᓂᒃ. ᖃᐅᔨᓇᓱᒍᓐᓇᖅᑎᒋᒐᔭᖅᑕᖏᓐᓂᑦ, ᑕᐃᒫᒃ ᐊᐅᓪᓛᐸᓪᓕᐊᓕᕐᒪᖔᑕ ᑕᒪᓐᓇ 
ᐱᔾᔪᑎᒋᓪᓗᒍ ᐃᓪᓗᐃᑦ ᐊᑭᑐᓗᐊᕐᓂᖏᓐᓄᑦ., ᒥᓂᔅᑕ ᑕᐃᒪᐃᒍᓐᓇᖅᑳ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᑕᕝᕙᓐᖓᑦ ᐃᒡᓗᓕᕆᔨᒃᑯᓐᓃᖔᕐᓗᖓ ᐊᖏᖅᑯᖓ, ᐃᒻᒪᖄ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦᑕᐅᖅ ᐅᖃᖃᑎᒋᒋᐊᖃᕋᔭᕋᑦᑎᒍᑦ ᑕᒪᑦᓱᒪᓐᖓᑦᑕᐅᖅ ᐱᓕᕆᐊᖃᕈᒪᒻᒪᖔᑕ ᖃᓄᖅ 
ᐃᒡᓗᓕᕆᔨᒃᑯᑦ ᖃᐅᔨᓴᕐᓂᖃᕋᔭᕐᓂᖅᐸᑕ ᐃᒡᓗᐃᑦ ᒥᒃᓵᓅᖓᒐᔭᕐᒪᑦ. ᑖᒃᑯᐊ ᐃᖅᑲᓇᐃᔭᖅᑏᑦ 
ᐊᓐᓂᕆᓪᓚᕆᒐᑦᑎᒍ, ᐊᒻᒪᓗ ᑖᒃᑯᐊ ᓇᒻᒥᓂᖅᑖᕋᓱᐊᕈᑎᐅᔪᐃᑦ NDAP-ᑰᓂᕋᖅᑕᐅᔪᐃᑦ ᐃᖅᑲᓇᐃᔭᖅᑎᓄᑦ 
ᐱᒐᓱᐊᖅᑕᐅᓪᓚᕆᓐᓂᖅᓴᐅᓕᕐᒪᑕ. ᑕᒪᓐᓇᑦᑕᐅᖅ ᐊᑑᑎᖃᓪᓚᕆᑦᑐᖅ ᑕᑯᒃᓴᕈᔾᔫᒥᒻᒥᔪᖅᑕᐅᖅ ᑖᒃᑯᐊ 
ᐃᖅᑲᓇᐃᔭᖅᑎᖁᑎᒋᔭᕗᑦ ᑕᒫᓂ ᓄᓇᕘᒻᒥ. ᑕᒪᒃᑯᓂᓐᖓ ᐃᒡᓗᑖᕈᑕᐅᒐᓱᐊᕈᑎᐅᒍᓐᓇᖅᑐᓂᑦ 
ᐱᓇᓱᐊᓂᖅᓴᐅᓕᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᐅᔪᖅ ᐅᖃᕋᑖᕐᖓᑦ ᑕᐃᒃᑯᐊ indepth program ᓇᒻᒥᓂᖅ 
ᐃᓪᓗᖃᓂᕐᒧᑦ ᑕᒪᒃᑯᐊᓗ ᖃᐅᔨᒪᔭᕗᑦ ᐊᑐᐃᓐᓇᐅᑎᑦᑎᖑᐊᑕᖅᓯᓐᓇᕋᓱᒻᒪᑕ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 
ᓇᒻᒥᓂᖅ ᐃᓪᓗᖃᓂᕐᒧᑦ ᑭᓯᐊᓂᓕ ᐃᓱᒫᓗᒍᑎᒋᒐᒃᑯ ᑕᐃᔅᓱᒧᖓ ᓇᒻᒥᓂᖅ ᐃᓪᓗᑖᕈᒪᖏᑦᑐᓄᑦ ᕿᓚᒥᑲᐃᓐᓇᖅ 
ᒪᐅᖓᑲᐃᓐᓇᖅᓯᒪᒍᒪᑐᐃᓐᓇᖅᑐᓄ ᕿᓂᖁᓪᓗᒍ. 
 
ᑕᒻᒪᖅᓯᒪᔪᖅᓯᐅᖅᑎᑐᐊ ᐅᓂᒃᑳᖓ ᐆᑦᑑᑎᑦᑎᐊᕙᐅᕗᖅ ᐃᖅᑲᓇᐃᔭᖅᑎᑦᑎᐊᕙᐅᔪᓂ ᐱᓯᒪᑦᑎᔪᓐᓇᔮᖏᓇᑦᑕ 
ᐊᔪᖏᑐᒻᒪᕆᐊᓗᓐᓂᑦ. ᐱᓗᐊᖅᑐᒥ ᓈᓴᐅᓯᓕᕆᓂᕐᒥᑦ ᑮᓇᐅᔭᓕᕆᓂᕐᒥᑦ, ᑕᐃᒪ ᓄᖅᑲᕈᑕᐅᕙᑦᑐᑦ 
ᒪᐅᖓᖏᔪᑕᐅᓚᕿᕙᒻᒥᔪᖓ ᐊᑭᑐᓗᐊᕐᒃᓂᖓ ᐊᒻᒪᓗ ᖃᐅᔨᒪᔪᐃᓐᓴᐅᒐᑦᑕ ᑕᒪᒃᓱᒥᖓ.  
 
ᑕᐃᒪᓕ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐊᖏᕈᓐᓇᖅᐹ ᐸᕐᓇᒍᑕᐅᔪᒥ ᖃᐅᔨᒪᔾᔪᑕᐅᓂᐊᖅᑐᒥ ᐅᕙᑦᑎᓐᓄ 
ᐊᔾᔨᖓᓂᓪᓗᑕᐃᒃᑯᐊ ᐸᕐᓇᒍᑕᐅᔪᑦ ᖃᐅᔨᒪᔾᔪᑕᐅᖃᑦᑕᓂᐊᖅᑐᑦ ᑕᐃᒃᑯᐊ ᐊᐅᓪᓚᐸᓪᓕᐊᓕᕐᓂᖏᓐᓄᑦ ᐃᓪᓗᐃᑦ 
ᐊᑭᑐᓗᐊᓕᕐᓂᖏᓐᓄ ᐊᑐᖅᑐᐊᕐᓗᒋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ ᖃᐅᔨᒋᐊᑦᑎᐊᓂᐊᖅᑲᕋ 
ᖃᓄᐃᓘᒃᑲᓂᐅᑎᒋᒍᓐᓇᓂᐊᕐᒪᖔᑦᑎᒍᒋ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐱᒻᒪᕆᔾᔪᐊᖑᑎᓪᓗᒋ ᑕᒫᓂ ᓄᓇᕗᒻᒥ 
ᐃᖅᑲᓇᐃᔮᖃᖁᑦᑎᐊᖁᓇᕐᒪᑕᐃᓛᒃ. 

ᑕᒪᓐᓇ ᖃᐅᔨᓴᕐᓂᐊᖅᐸᕋ ᖃᓄᐃᓘᒃᑲᓐᓂᕈᓐᓇᓂᐊᕐᒪᖔᑦᑎᒍ ᖃᐅᔨᓴᕐᓂᕆᔪᓐᓇᕋᔭᖅᑕᕗᑦ ᑕᒪᒃᑯᓄᖓ 
ᐃᖅᑦᑲᓇᐃᔭᖅᑎᐅᔪᓂ ᐊᐅᓪᓚᖃᑦᑕᕐᒪᖔᑕ ᐃᓪᓗᐃᑦ ᒥᒃᓵᓄᑦ ᐃᕿᐊᓱᒧᑦ ᑕᒫᓃᒋᐊᖅ ᐊᐅᓪᓚᖃᑦᑕᖅᑲᑦ 
ᓇᓗᓇᖏᑦᑐᖅ. 
 
ᑕᒪᓐᓇ ᖃᐅᔨᓴᑦᑎᐊᕆᐊᖃᕐᓂᐊᖅᑕᕗᑦ ᑖᒃᑯᐊ ᐃᓛᒃ ᐃᓄᑑᑎᒍᓐᓇᒃᔮᖏᓐᓇᑦᑎᒍ ᐃᒻᒪᖃ ᑕᐃᒃᑯᐊ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖃᑎᒋᒍᑦᑎᒍ  ᑕᒪᒃᓱᒥᖓ ᖃᓄᐃᓘᒃᑲᓐᓂᕈᓐᓇᕐᒪᖔᑕ ᑖᒃᑯᐊ ᐃᓪᓗᐃᑦ 
ᐊᐅᓚᕈᑕᐅᓚᖃᖃᑦᑕᕐᒪᖔᑕ ᐃᖅᑲᓇᐃᔮᑖᖅᓯᒪᔪᒧᑦ ᑕᒪᐅᖓ ᓄᓇᕗᒻᒧ ᑕᐅᓇᖓᑦ ᖃᓪᓗᓈᑦ 
ᓄᓇᖓᓐᖔᖅᓯᒪᔪᐃᑦ ᑕᒪᒃᑯᐊ ᐱᓕᕆᐊᕆᑦᑎᐊᕆᐊᓕᕗᑦ ᓇᓗᓇᖏᑦᑐᖅ ᖃᐅᔨᓕᓴᑦᑎᐊᕐᓗᑎᒍᓗ ᑖᓐᓇ 
ᐃᒻᒪᖃᓗ ᐃᓄᐃᑦ ᑖᒃᑯᐊ ᓇᒻᒥᓂᖃᑦᑕᐅᑎᒋᔪᐃᑦ ᐃᖅᑲᓇᐃᔮᓂ ᑕᒪᒃᑯᓇᖓᑦ ᐱᖃᓯᐊᖁᑦᓯᐊᖁᓇᖅᑯᐃᑦ ᒐᕙᒪᒃᑯ 
ᐃᖅᑲᓇᔮᒃᓴᓂ ᐊᒥᒐᖃᑦᑕᑎᓪᓗᒋ ᑖᒃᑭᐊ ᐃᖅᑲᓇᐃᔮᒃᓴᐃᑦ ᐱᐅᓂᖅᓴᐅᑎᒋᐊᕐᓗᑎᒍ ᐱᓕᕆᐊᕆᔪᒪᕙᕗᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᑲᑦᑐᒃ: 
 
ᐊᐱᖅᑯᑦ 216 - 2(3): ᒐᕙᒪᑐᖃᒃᑯᓐᓂᑦ ᐋᔩᖃᑎᒌᒍᑕᐅᔪᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᓯᕗᓕᖅᑎ ᐊᐱᕆᑲᐃᓐᓇᕈᒪᒐᒃᑯ. ᑕᐃᓇᓃᓐᓇ James Bay-ᒥᖃᐃ ᒪᑯᐊ 
ᕿᕐᑭᖅᑕᐃᑦ ᐊᖏᖃᑎᒌᒍᑕᐅᒐᓱᐊᖅᓯᒪᒻᒪᑕ ᐊᒻᒪ ᒐᕙᒪᑐᖃᒃᑯᓐᓄ ᐊᒻᒪᓗ ᐊᓪᓇᓄᑦ ᑕᐅᓇᓂ ᑕᒪᓐᓇ 
ᖃᓄᐃᓕᖓᓕᕋᓗᐊᕐᒪᖔᖅ ᑖᓐᓇ ᑐᓴᖅᕕᒋᔪᒪᒃᓱᒍ ᐊᐱᕆᔭᕋ. ᐅᖃᖅᑎᑦᑎᔩ, ᓇᑯᕐᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ James Bay cree-ᖑᓂᕋᖅᑕᐅᔪᑦ 
ᐊᐃᕙᖃᑎᒌᑉᐸᓪᓕᐊᔪᒃᓱᓕ ᐃᓕᒋᔭᐅᒐᓗᐊᖅᑐᒍᑦ ᑭᓯᐊᓂ ᐊᖏᕈᑎᒥᑦ ᐱᔭᕇᓚᐅᖏᑦᑐᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᑎᔩ. ᑕᐃᒃᓱᒪᓂ 1999-ᒥ ᓂᕈᐊᖅᑕᐅᕋᑖᖅᑎᓪᓗᑕ ᑖᓐᓇ ᓯᕗᓪᓕᐹᒥ 
ᐊᐱᖅᑯᑎᒋᓚᐅᖅᓯᒪᔭᕋ ᐅᓪᓗᒥᓱᒃᓱᓕ ᐊᖏᖃᑎᒌᓚᐅᖏᐸᓪᓚᐃᔪᑦ ᖃᖓᓕᑭᐊ ᑖᒃᑯᐊ ᐊᖏᖃᑎᒌᓛᖅᑐᑦ 
ᓂᕆᐅᓐᓇᐸᑦ ᖃᖓᐅᓛᕐᒪᖔᖅ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ ᓅᑉᐸᓪᐊᓕᓯᒪᓕᖅᑑᒐᓗᐊᑦ 
ᐊᖏᕈᑎᑖᖅᐸᓪᓕᐊᓇᓱᑦᑎᓪᓗᒋᑦ ᑕᐃᒪ ᑖᒃᑯᐊ ᐃᓗᓕᖏᑦ ᐊᖏᕈᑎᑦᑕ ᑕᒪᒃᑯᓂᖓ ᐊᐅᓚᑦᑎᕙᓪᓕᐊᓂᕐᒧᑦ 
ᐆᒪᔪᓂ ᑕᒪᒃᑯᓂᖓᓘᓐᓃᑦ ᐊᕙᑎᓄᑦ. ᑖᒃᑯᐊ ᐅᕙᒍᑦ ᐊᖏᕈᑎᖓᓂ ᐊᑦᔨᐸᓗᐊᓃᓐᓂᐊᖅᑑᒐᓗᐊᓐ ᐊᒻᒪᓗ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᒃᑐᐃᓂᐊᖅᑲᑕ, ᑖᒃᑯᐊ ᐃᓄᐃᑦ ᐊᖏᖅᑳᕆᐊᖃᕐᓂᐊᖅᑐᑎᒃ. ᑕᒪᒃᑯᐊ ᓴᐳᒻᒥᑏᓐ 
ᑕᕝᕙᓃᓐᓂᐊᖅᑐᓐ ᐊᖏᕈᑎᐅᑉ ᐃᓗᐊᓂ ᑖᒃᑯᐊ ᓱᓖᓛᒃ ᐱᔭᕇᖅᓯᒪᖏᒻᒪᑕ ᑕᐃᒫᒃ ᐅᓂᒃᑳᕆᓗᐊᕈᓐᓇᖏᓚᒃᑲ 
ᐃᓗᓕᒃᓴᖏᑦ ᑖᒃᑯᐊ ᐸᕐᓇᐸᓪᓕᐊᓕᖅᑑᒐᓗᐊᓐ ᓈᒻᒪᕈᔪᓕᖅᑑᒐᓗᖓᑦ ᐊᖏᕈᑎᒃᓴᖓᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᑲᑦᑐᒃ. 

ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐃᓛᒃ ᑐᑭᓯᑦᑎᐊᕈᒪᐅᑎᑦᑐᒋᑦ ᐃᓄᐃᑦ ᑖᓐᓇ ᐅᖃᒻᒪᓐ ᐃᓄᐃᑦ ᖃᓄᐃᑦᑐᓐ. 
ᓇᑯᒻᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᖏᕈᑎᕗᑦ ᓴᐳᒻᒥᔾᔪᑎᒋᒐᑦᑎᒍ ᑖᒃᑯᐊ ᐃᓅᓪᓗᑕ 
ᓄᓇᕗᒻᒥᐅᑕᐅᓪᓗᑕ ᑕᕝᕙ ᐱᔪᓐᓇᐅᑎᕗᑦ ᐊᒃᑐᖅᑕᐅᓂᐊᖅᑲᑕ ᐊᖏᖅᑎᑕᐅᖅᑳᕆᐊᖃᕋᑦᑕ. ᑖᓐᓇ ᑕᕝᕙ 
ᑖᒃᓱᒧᖓ ᑐᕌᕈᑎᓕᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 217 - 2(3): ᐅᓐᓄᐊᓯᐅᖅᐸᒃᑐᑦ ᕿᑭᖅᑖᓘᑉ ᐃᑲᔪᖅᑕᐅᕕᖓᓐᓂ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᑖᓐᓇ ᐴᖅᓯᓚᐅᖅᑐᒧᓐ ᒪᓕᒐᓕᕆᔨᒃᑯᑦ 
ᒥᓂᔅᑕᖓᓐᓄᑦ, ᐋᒐᓕᐊᓰᓐ ᐴᖅᓯᓚᐅᖏᑦᑐᒧᓐ.  
 
ᐱᓇᓱᐊᕈᓯᐅᓚᐅᖅᑐᒥ ᑖᓐᓇ ᒥᓂᔅᑕᐅᔪᖅ ᐊᐱᕆᓚᐅᕐᕋᒃᑯᑦ. ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᑕᐃᒃᑯᐊ 
ᐃᖅᑲᓇᐃᔭᖅᑏᓐ ᑭᐳᑦᑕᖃᑦᑕᕐᒪᑕ ᖃᑦᓯᓄᑦ ᐃᑲᕐᕋᓄᑦ. ᐊᓯᔾᔨᖅᑕᖃᑦᑕᕐᒪᖔᖅ ᐊᐱᕆᓚᐅᕐᕋᒃᑯ ᐊᒻᒪᓗ 
ᑭᐅᔭᐅᓚᐅᖅᑐᖓᓗᑦ 12-ᓄᑦ ᐃᑲᕐᕋᓄᑦ ᐱᓕᕆᖃᑦᑕᓚᐅᕐᕋᓗᐊᕐᒪᑕ, 8-ᓄᖔᖅ ᐋᖅᑭᑦᑕᐅᓂᐊᕐᓕᖅᑐᓐ. 
ᑕᐃᒪᐃᑦᑑᒻᒪᑦ ᐊᒃᓱᕈᖏᓂᖅᓴᐅᓕᕋᔭᖅᑐᓐ. 
 
ᑕᐃᒪ ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᐃᓱᒪᔅᓴᖅᓯᐅᕈᑎᒋᔭᐅᓚᐅᕐᒪᖔᖅ ᑕᐃᒃᑯᐊ ᐃᖅᑲᓇᐃᔭᖅᑏᓐ 
ᖃᓄᐃᔅᓴᖏᒃᑲᓗᐊᕐᒪᖔᑕ ᑕᐃᒪᐃᑦᑐᒥᒃ 12-ᓄᑦ ᐃᒃᑲᕋᓄᑦ ᐃᖅᑲᓇᐃᔭᖃᑦᑕᕈᒪᒻᒪᖔᖅ ᐅᕝᕙᓘᓐᓃᑦ 8-ᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎ ᒪᓕᒐᓕᕆᓂᕐᒥᒃ ᐱᓕᕆᐊᕐᓕᒃ. ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᓇᓂᓯᔪᓐᓇᐃᓕᐅᖅᑲᓯᒪᒐᑦᑕ ᐃᑲᕐᕋᖏᑦ 
ᑕᑭᓗᐊᕐᓚᐅᕐᓂᖏᑕ ᐱᑦᔪᑎᒋᓪᓗᒋᑦ. ᑕᒪᒃᑯᓄᖓ ᖃᑕᓐᖑᑎᒌᓄᑦ ᐃᓄᓐᓄᑦ. 
 
ᑕᐃᒪᐃᑦᑑᓂᖓ ᐱᑦᔪᑎᒋᓪᓗᒍ 8-ᓄᑦ ᐃᑲᕐᕋᓄᑦ ᐋᖅᑭᒃᑕᐅᖔᖅᐸᓐ ᐃᒻᒪᖃ ᐃᓱᕐᕆᔮᕐᓂᖅᓴᐅᓕᕋᔭᖅᑐᑦ ᐃᓄᐃᑦ 
ᐃᓚᖃᐅᑦᑐᑦ ᑕᒫᓂ. ᑕᐃᒪᓐᓇ ᐋᖅᑭᑯᑦᑎᒃᑯ ᐃᓄᐃᑦ ᐅᓄᖅᓯᓂᖅᓴᐅᑲᓐᓂᕐᓂᐊᕐᕋᓱᒋᔭᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑭᓯᐊᓂ ᐊᐱᖅᑯᑎᖃᖅᑲᐅᔪᖓ ᖃᐅᔨᒋᐊᖅᕕᐅᖅᑳᓚᐅᕐᕋᓗᐊᖅᐹᓐ 
ᑕᐃᒃᑯᐊ ᐃᑲᔪᖅᑕᐅᕕᒻᒥ ᐃᖅᑲᓇᐃᔭᖅᑎᑦ. ᑖᓐᓇ ᒥᓂᔅᑕ ᐅᖃᖔᒻᒪᓐ ᐊᓯᖏᓐᓂᒃ ᑭᐅᔭᖓᓗ ᒪᓕᓪᓗᒍ, 
ᐃᖅᑲᓇᐃᔭᖅᑎᓪᓕ ᖁᔭᓇᐅᓐᓃᓚᓯᒪᔫᔮᖅᑕᖏᑦ. ᐊᐱᕆᔭᐅᖑᐊᕈᓗᓚᐅᖏᑦᑐᑎᓪᓘᓐᓃᑦ ᐃᓱᒪᔅᓱᕋᒥᒃ ᒐᕙᒪᒃᑯᑦ. 
ᕼᐄᓛᒃ. ᖁᔭᓐᓇᒦᒃ. 

ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᒐᕙᒪᐅᓪᓗᑕ ᐃᓱᒪᓕᐅᕈᓐᓇᖅᑎᑕᐅᔪᒍᑦ 
ᐱᐅᓂᖅᓴᐅᓇᓱᒋᒍᑦᑎᒃᑯ. ᐊᓯᔾᔨᕆᐊᖃᕋᓱᒋᓐᓈᒍᑦᑎᒍᓗ. ᑕᐃᒪᐃᑦᑐᒥᒃ ᐃᖅᑲᓇᐃᔮᖅᑖᖅᑎᑕᐃᓯᒪᔪᒍᓐ. ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ ᐊᐅᓚᑕᐅᖏᒻᒪᑕ. ᐄ, ᐃᓱᒪᓕᐅᓲᖑᔪᒍᑦ ᑕᐃᒪᓐᓇ ᐱᐅᓂᖅᓴᐅᓂᐊᖅᑑᔮᖅᐸᓐ ᑕᖅᑲᒃᑯᓄᖓ 
ᓄᓇᕗᒻᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᖃᐅᔨᒪᕚ ᐃᖅᑲᓇᐃᔭᖅᑏᓐ ᐊᓯᔾᔨᑕᕐᓂᖏᑦ 
ᖃᓄᑎᒋᐅᒻᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᖃᐅᔨᒪᔪᖓ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔪᑦ 
ᐅᓄᓐᖏᑐᖅᔪᐊᕐᒪᕆᐊᓘᒻᒪᑕ ᑲᓐᖑᓇᖅᑕᒻᒪᕆᒃᑐᓘᓐᓃᑦ. ᐊᓯᔾᔨᕋᓱᒃᑕᕗᑦ ᑕᒪᓐᓇ ᕿᓂᕐᓂᖅᓴᐅᓇᓱᓐᓂᐊᖅᑐᑕᓗ 
ᐃᓄᓐᓂᒃ ᑕᐃᑲᓂ ᐃᖅᑲᓇᐃᔭᖅᑎᐅᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐅᐱᕆᒃᑲᓂᕐᐸᕋ ᐃᖅᑲᓇᖅᑎᖏᑦ ᐊᓯᔾᔨᖅᑕᐅᓂᖏ ᖃᐅᔨᒪᕙᖃᐃ. 
ᐊᕐᕋᒍ ᒪᕐᕉᒃ ᐱᔭᕇᖅᓯᒪᔪᑦ ᑐᓴᖅᓯᒪᒐᒥᐅᒎᖅ ᖃᓄᐃᒻᒪᑕ ᑕᐃᒪ ᐃᖅᑲᓇᐃᔭᖅᑎᑦᑎᑲᐃᓐᓇᕆᐊᖃᖅᑭᑕ, 
ᐃᖅᑲᓇᐃᔭᐃᓐᓇᕋᔭᖅᑐᓂᑦ ᐊᒻᒪᓗ ᓄᖅᑲᓴᕋᐃᓗᐊᕐᓂᖏᑦ ᑕᒪᔾᔭᐅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᑲᓕᖅ. 
 
ᓯᕗᓕᖅᑎ ᐹᓪ ᐅᖃᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᓛᒃ ᑕᒪᒃᑯᐊ ᓈᓴᐅᑏᑦ ᐱᓯᒪᖏᓇᒃᑭᑦ ᓵᓂ 
ᑖᓐᓇ ᖃᐅᔨᒍᒪ ᐅᖃᐅᑎᓛᖅᐸᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ. ᐹᓇᐸᔅ. 
 
ᐊᐱᖅᑯᑦ 218 - 2(3): ᐋᓐᓂᐊᔪᓂᑦ ᐊᐅᓪᓚᐅᔾᔨᖃᑦᑕᕐᓂᕐᒧᑦ ᐃᓗᐊᓐᖏᓕᐅᕈᑎᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᐅᖃᖅᑎᑦᑎᔩ, ᒫᑦᓯ 3-ᒥ ᐱᕙᓪᓕᐊᔪᓕᕆᔨᒃᑯᓐᓂ ᑖᓐᓇᒎᖅ ᓂᕆᓱᕋᓐᓂᑐᐃᓐᓇᐅᒪᒡᒎᖅ. 
ᐋᖅᑭᒃᓱᓚᐅᖅᑕᖓ ᓇᒻᒥᓂᖅ ᑖᒃᑯᐊ ᐋᓐᓂᐊᕕᓕᐊᖅᓯᒪᔪᑦ ᑐᔪᒥᕕᒃᓴᒥ ᐋᖅᑭᒃᓱᐃᔭᕆᐊᖃᓂᖅ ᖃᖓᑦᑕᐅᓂᑦ 
ᐋᖅᑭᒃᓱᐃᔭᕆᐊᖃᕐᓂᖅ. ᑭᓱᓂᒃᑯᐊ ᓂᕆᓱᕋᕐᓂᐅᕙᑦ? ᖃᓄᐃᒻᒪᑦ ᑕᒪᓐᓇ ᑕᐃᒪᓐᓇᐃᓕᖓᕙ ᖃᓄᐃᒻᒪᒃ ᒪᑯᐊ 
ᒪᐃᔭᐃᓪᓗ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔩᑦ ᑲᑎᒪᔨᖏᑦ ᑎᑎᕋᕐᕕᒋᓂᐊᕐᓂᕋᖅᑐᓂᒋᑦ ᑕᐃᒪᓐᓇᐃᓕᖓᕙ 
ᖃᓄᐃᒻᒪᑦ ᑲᑕᒪᓐᓇ ᐊᒻᒪ ᐅᑎᖅᑎᔮᖏᓐᓂᕋᖅᑐᓂᐅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᐅᓯᕆᓪᓗᒍ ᓯᓂᑕᖅᕕᖃᖅᑎᑦᑎᓂᕐᓗ 
ᐊᒻᒪᓗ ᓄᑦᑕᐅᑎᓕᕆᓂᕐᒧᑦ ᑐᕌᖓᔪᑦ ᐃᖅᑲᓇᐃᔭᖅᑎᕗᓪᓗ ᑕᒪᒃᑯᐊ ᐋᓐᓂᐊᕕᓕᐊᖅᑐᓪᓗ ᐃᖏᕋᔭᓐᓂᖏᑦ 
ᐃᑲᔫᓯᐊᖅᑖᕆᐊᖃᖃᑦᑕᕐᒪᑕ ᓇᒻᒥᓂᕐᓗ ᓇᒻᒥᓂᖅ ᐋᖅᑭᒃᓱᐃᓲᖑᓪᓗᑎ ᓯᓂᑦᑕᕕᒻᒦᒃᖢᑎ ᖃᖓᑦᑕᐅᓯᖅᑐᑎᒃᑯᑦ 
ᐅᕙᒍᑦ. 
 
ᑕᐃᒃᑯᐊ ᖃᖓᑦᑕᐅᓯᕐᓂᐊᖅᑕᕗᑦ ᓇᓪᓕᐅᒃᑯᒫᖅᑕᐅᓯᒪᖏᑦᑐᑎᒎᖅᑐᑦ ᐆᑦᑑᑎᒋᓗᒍ ᐃᑉᐱᐊᕐᔪᒻᒥ 
ᖃᖓᑦᑕᐅᓯᖅᑕᐅᓂᐊᕐᐸᑦ ᓱᑲᔪᒃᑯᑦ ᐊᐅᓪᓚᖅᑎᑕᐅᓇᔭᖅᑐᑦ ᑕᐃᑲᓂ ᐸᓐᓂᕐᑑᒧᑦ ᑎᑎᕋᕐᕕᖓ ᐋᖅᑭᒃᓱᐃᑦᑕᓕᕐᐳᖅ 
ᖃᖓᑕᓂᕆᓂᐊᖅᑕᖏᓐᓂ ᑕᐃᒃᑯᐊ ᐊᓯᔾᔨᕐᐸᓪᓕᐊᓕᖅᑎᓪᓗᒍ ᑕᒪᓐᓇ ᒫᓐᓂ ᓴᓇᔭᐅᖃᑦᑕᓚᐅᕋᓗᐊᕐᒪᑕ 
ᐸᓐᓂᕐᒃᑑᒧᑦ. 
 
ᓄᑦᑎᖅᑕᐅᒻᒪᑕ ᐃᓱᐊᖏᒐᓚᑦᑐᓂᑦ ᓴᖅᑭᖅᑐᖃᓚᐅᖅᓯᒪᔪᖅ ᐊᒻᒪᓗ ᖃᖓᑦᑕᐅᓯᖅᓰᓂᖅ ᐱᑕᖃᕋᓂ. 
ᑕᐃᒪᐃᑦᑑᓚᐅᖅᑐᑦ ᑕᐃᒃᑯᐊ ᐱᓇᓱᐊᕈᓯᐅᑉ ᓄᓐᖑᐊᓂ ᐊᔪᖅᖅᓯᐅᖃᓚᐅᖅᓯᒪᕗᑦ ᑕᒪᒃᑯᐊ ᐋᖅᑭᓱᖅᓯᒪᓕᖅᑕᕗᑦ 
ᓲᕐᓗ ᐋᓐᓂᐊᕕᒻᒥ ᐊᓂᓐᓂᕐᐸᑦ ᖃᖓᑦᑕᐅᓯᖅᓯᔨᑕᖃᖏᑉᐸᑦ ᐋᖅᑭᓱᑦᑕᐅᓯᒪᓕᖅᑐᑦ ᑕᒪᒃᑯᐊ.  
 
ᐃᓱᐊᖏᓕᐅᕈᑕᐅᕈᓘᔭᓚᐅᖅᑐᑦ ᑭᐊᓯᓂ ᑕᐃᒃᑯ ᐱᔨᑦᑎᖅᑏᑦ ᖃᐅᔨᒃᑲᐅᓯᒪᓕᖅᑕᕗᑦ ᐊᒻᒪᓗ 
ᑎᑎᕋᕐᕕᒋᓂᐊᕐᒥᔭᕗᑦ ᒪᐃᔭᐃᑦ ᐋᓐᓂᐊᕖᓪᓗᒪ ᐊᓯᔾᔨᖅᓂᖓᓂ ᐊᒻᒪᓗ ᐋᓐᓂᐊᕕᓕᐊᖅᑐᖅ 
ᖃᖓᑦᑕᐅᓯᖅᑕᐅᓂᐊᖅᑐᖅ.  
 
ᐊᓪᓚᕕᓐᓂ ᑲᒪᓂᐅᔪᑦ ᐃᖃᓗᓐᓃᓚᐅᖅᑑᒐᓗᐊᑦ ᐸᓐᓂᕐᑑᒨᖅᑕᐅᒻᒪᑦ, ᐄ, ᑖᓐᓇ ᖃᖓᑦᑕᐅᓯᖅᑕᐅᓇᔭᖅᑐᖅ 
ᐋᓐᓂᐊᕕᒻᒥ ᐅᕝᕙᓘᓐᓃᑦ ᑐᔪᕐᒥᕕᒻᒥ. ᑕᒪᑯᐊ ᐊᓯᔾᔨᖅᓯᒪᓕᖅᑕᕗᑦ ᓯᐊᒪᑎᖅᑕᐅᓯᒪᔪᑦ ᑕᒪᒃᑯᐊ ᒪᓕᓪᓗᑎᒃ. 
ᑕᒪᒃᑯᐊ ᐱᔨᑦᑎᕈᑏᑦ ᑕᐃᒪᓐᓇ ᑐᕌᖓᔪᖅ ᐋᖅᑭᒃᓯᒪᓕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᒫᓐᓇᓱᓕ ᕿᒪᑦᑕᐅᖃᑦᑕᕐᐸᑦ ᑕᐃᒃᑯᐊ ᐋᓐᓂᐊᕕᒻᒦᑦᑐᑦ 
ᐃᓂᒃᓴᖃᕈᓃᐸᑦᑐᑎᓪᓗ ᖃᖓᑕᓲᒥ ᓱᓕ ᑕᒪᓐᓇ ᓱᒃᑲᔪᒃᑰᓐᓂᕋᕋᓗᐊᖅᑎᓪᓗᒋᑦ ᖃᓄᐃᒻᒪᓪᓕ ᑕᐃᒪ ᐅᓪᓗᒥ 
ᑕᒪᓐᓇ ᐋᖅᑭᒌᖅᓯᒪᖏᓚᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓗᒃᑳᖅ  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ ᐊᓯᔾᔨᖅᑕᐅᓯᒪᓕᖅᑎᓪᓗᒋᑦ 
ᐱᓇᓱᐊᕈᓯᐅᖅᑰᓕᖅᑐᖏᓐᓇ ᐋᖅᑭᒋᐊᕆᐊᖃᖅᓯᓚᐅᕐᕋᑦᑕ ᖃᓄᐃᑦᑐᖃᓚᐅᕐᒪᖔᖅ ᒫᓐᓇᕈᓗᒃ ᖃᐅᔨᒪᖏᑦᑐᖓ  

ᑭᓯᐊᓂ ᑭᒃᑰᒻᒪᖔᑲ ᖃᐅᔨᒃᑲᑦᑕᐅᒍᒪᔪᖓ ᐊᒻᒪᓗ ᑕᐃᒃᑯᐊ ᑐᓴᒃᑲᓐᓂᐊᕋᒃᑭᓐ ᐃᖅᑲᓇᐃᔭᖅᑎᕗᓐ.  
 
ᐄ, ᐱᐅᓯᕚᓪᓕᖅᑎᓐᓇᓱᒃᑕᕗᑦ ᑕᒪᒃᑯᐊ ᐱᕙᓪᓕᐊᔾᔪᓰᓐ ᑭᓯᐊᓂ ᐃᓕᖅᑯᐸᓐᓕᐊᓇᓱᓐᓂᖓ ᐊᑯᓂᕈᓘᓂᐊᕐᒥᒻᒪᑦ. 
ᐃᓛᒃ, ᕿᓚᒥᑯᓘᔾᔮᖏᒻᒪᓐ ᐸᖕᓂᖅᑑᒧᑦ ᑕᐃᒃᑯᐊ ᖃᖓᑦᑕᐅᓯᖅᑕᐅᓂᐊᖅᑐᑦ ᑕᐃᒃᑯᓂᖓ ᐊᑦᔨᖏᓐᓂᒃ ᐸᐃᑉᐹᓂᒃ 
ᑕᑯᓂᐊᖅᑐᓐ ᑕᑯᓂᐊᖅᑐᓐ.  
 
ᕿᒪᑦᑕᐅᔪᖅᑕᖃᕐᓂᖅᐸᓐ, ᐊᑲᐅᖏᓕᐅᕈᑎᑕᖃᕐᓂᐸᓪᓘᓐᓃᑦ ᑕᐃᒃᑯᐊ ᐊᑎᖏᑦ ᖃᐃᑕᐅᓂᐊᖅᐳᓐ ᐅᓪᓗᒥ 
ᑲᒪᒋᒋᐊᕐᓂᐊᕐᕋᒃᑭᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᓐ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖃᐃ ᑕᒫᓂ ᕿᑭᖅᑖᓗᒻᒥ ᑕᐃᒃᑯᐊ ᐋᓐᓂᐊᕕᓕᐊᖅᑕᖅᑐᓐ 
ᖃᐅᔨᒪᒐᓗᐊᑎᐳᓐ ᓇᒧᑦ ᑕᓚᐴᕆᐊᔅᓴᖅ ᓇᒧᓐ ᓱᒃᑲᔪᒃᑯᑦ, ᓇᒧᑦ ᓇᒃᓯᐅᔾᔨᔭᕆᐊᔅᓴᖅ ᓲᕐᓗ ᕿᒪᑦᑕᐅᓕᕈᓂ ᓇᒧᓐ 
ᐅᖄᓚᔭᕆᐊᖃᑉᐳᖅ. ᑕᒪᑐᒥᖓᖃᐃ ᒥᓂᔅᑕ ᓴᖅᑭᑎᑦᑎᔪᓐᓇᖅᐸ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑖ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᐊᐅᓚᓂᐊᖅᐸᓐ ᓄᓇᓕᓐᓂᒃ 
ᕿᒪᑦᑕᐅᓗᓂᓗ ᐅᖄᓚᒐᔭᖅᑐᖅ ᐋᓐᓂᐊᕕᒻᒥᓐᓄᑦ. ᒫᓃᑉᐸᓐ ᕿᒪᑦᑕᐅᐸᓪᓘᓐᓃᑦ ᐅᖄᓚᒐᔭᖅᑐᖅ ᐱᑯᖓ 
ᑐᔪᕐᒥᕕᐅᖃᑦᑕᖅᑐᒧᓐ, ᑕᒻᒫᕐᑕᖅᕕᒻᒧᓐ. ᐄ, ᑕᐃᓐᓇ ᐅᖄᓚᐅᑦ ᐸᖕᓂᖅᑑᒦᑦᑐᖅ. 
 
ᖃᐅᔨᒃᑲᑦᑕᐅᑎᒍᓐᓇᖅᑕᕋ ᐃᓕᒃᓯᓐᓄᑦ. ᐊᒻᒪᓗ ᕿᒪᑦᑕᐅᔪᖅᑕᖃᕐᓂᖅᐸᑦ, ᐊᑲᐅᖏᑦᑕᖃᕐᓂᖅᐸᓪᓘᓐᓃᑦ ᐊᑎᖏᑦ 
ᐱᔪᒪᑐᐃᓐᓇᑕᒃᑲ ᐊᑎᖏᑦ ᐋᖅᑭᓐᓂᐊᕐᕋᑦᑐᒃᑯ.  
 
ᐊᒻᒪᓗ ᑕᐃᒪᐃᓕᖅᖃᐅᑎᓪᓗᖓ ᑕᐃᒃᑯᐊ ᑐᓴᐅᒪᔾᔪᑏᓐ ᐊᑐᐃᓐᓇᕈᖅᑎᓂᐊᖅᑕᒃᑲ ᑐᔪᕐᒥᕕᓐᓄᑦ, ᑕᒻᒫᕐᑎᖅᕕᒻᒥ, 
ᐋᓐᓂᐊᕕᒻᒥᓗ ᑕᐃᒃᑯᐊ ᓈᓴᐅᑏᑦ ᓴᖅᑭᔮᖅᑐᒧᓐ ᐃᓕᐅᖅᑲᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 219 - 2(3): ᕿᑭᖅᑖᓘᑉ ᐋᓐᓂᐊᕕᖓᓂᒃ ᐊᑐᖅᑐᐊᕐᓂᖅ ᓂᐅᕕᐊᖃᕐᓂᕐᓘᓐᓃᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ. ᑕᐃᒪᓐᖓᑦ  
ᑲᑎᒪᔨᕋᓛᑦ ᑲᑎᒪᑲᑕᑦᑎᓪᓗᒋᑦ ᐅᓄᖅᑐᐃᓱᖅᑐᑕ ᐊᐱᕆᔭᐅᖃᑦᑕᓚᐅᕐᕋᑦᑕ ᒥᓂᔅᑕᒧᓐ ᒫᓐᓇᕋᑖᖑᓚᐅᖅᑐᖅ 
ᑎᑎᖅᑲᑎᒍᑦ ᑭᐅᓯᒪᓕᕐᒪᓐ. ᖁᔭᓐᓇᒦᕈᒪᓪᓗᒍᓗ ᒥᓂᔅᑕ ᑭᐅᓯᒪᓕᕐᒪᓐ ᐃᓚᖓ ᑕᐃᓐᓇ ᐊᐱᖅᑯᑎᒋᔭᐅᓚᐅᖅᑐᖅ 
ᐅᖃᖅᑏ, ᓴᖅᑭᑕᐅᓚᐅᖅᑐᖅ ᐱᓕᕆᐊᖃᑦᑐᖅ ᐋᓐᓂᐊᕕᐅᑉ ᒥᒃᓵᓄᑦ.  

ᕿᑭᑦᑖᓘᑉ ᐋᓐᓂᐊᕕᖓᓄᒃ, ᐃᖃᓗᓐᓂ; ᐊᐱᕆᓚᐅᖅᑐᖅ ᖃᐅᔨᓯᒪᓕᖅᐹᓐ ᐋᓐᓂᐊᕕᓕᐊᖅᑎᓪᓗᒋᑦ 
ᐊᑲᐅᓂᖅᓴᐅᒻᒪᖔᖅ ᐊᑐᖅᑐᐊᕐᓗᒍ, ᓂᐅᕕᑦᑎᐊᕐᒪᕆᓪᓗᒍᓘᓐᓃᓐ. ᒥᓂᔅᑕ ᓇᓗᓇᐃᖅᓯᓯᒪᒻᒪᓐ 
ᐃᓱᒪᓕᐅᓚᐅᖏᒻᒪᑕ ᓱᓕᒎᖅ ᐅᑕᖅᑭᒻᒪᑕ QC-ᑯᓐᓂᑦ, ᕿᑭᖅᑖᓗᒃ ᑯᐊᐳᕋᐃᓴᓐᑯᓐᓂᑦ ᑐᒃᓯᕋᐅᑎᓂᒃ 
ᓴᖅᑭᑦᑎᓂᐊᕐᖓᑕ, ᐱᓕᕆᕕᑦᓯᒎᖅ ᑎᑎᕋᖅᓯᒪᓕᖅᑐᒐᓗᐊᖅ ᐊᕐᕌᓂ QC-ᑯᓐᓂᑦ, ᕿᑭᖅᑖᓘᑉ ᑯᐊᐳᕋᐃᓴᓐᑯᖏᑦ 
ᐊᐱᖅᓱᖅᑐᑎᒃ, ᐊᑐᖅᑐᐊᕐᓗᒍᓘᓐᓃᑦ ᓂᐅᕕᕐᓗᒍᓘᓐᓃᑦ ᐊᑲᐅᓂᖅᓴᐅᒻᒪᓐ ᒥᓂᔅᑕᖃᐃ 
ᓇᓗᓇᐃᖅᓯᕕᒋᔪᓐᓇᖅᐹᑎᒍᑦ ᓯᕗᒧᐊᒃᓯᒪᓕᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᑮᓇᐅᔭᓕᕆᓂᕐᒥᒃ ᐱᓕᕆᐊᕐᓕᒃ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑭᐅᓯᒪᓕᕐᒪᖔᑕ, ᑭᐅᓯᒪᓕᕋᓗᐊᕐᒪᐋᖔᑕ ᐅᕝᕙᓘᓐᓃᑦ ᒫᓐᓇ ᓱᓕ 
ᑐᓴᖅᓯᒪᖏᑦᑐᖓ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᓂᒃ ᑕᕝᕙᓂ ᐱᓕᕆᕕᒃ ᑎᑎᕋᖅᑐᒥᓂᐅᒻᒪᓐ QC-ᑯᓐᓄᑦ contract-
ᑕᐅᓯᒪᓪᓗᑎᒃ ᐋᓐᓂᐊᕕᒻᒥ ᓴᓇᓂᐊᕐᒪᑕ. ᐃᒻᒪᖃᖃᐃ ᑕᖅᑲᒪᓂ ᓇᓗᓇᐃᖅᓯᒪᔪᖅᑕᖃᓚᐅᖅᐸ ᖃᓄᐃᑦᑐᒥᒃ 
ᐊᑭᓕᖅᓱᐃᖃᑦᑕᕐᓂᐊᕐᒪᖔᑕ ᒐᕙᒪᒃᑯᑦ ᐊᑐᖅᑐᐊᕐᓂᐊᖅᐸᑕ ᑕᑉᐱᒃᓱᒥᖓ ᐅᕝᕙᓘᓐᓃᑦ ᓂᐅᕕᕐᓂᐊᖅᐸᑕ 
ᑐᑭᒧᐊᒍᑎᒃᓴᕆᓂᐊᖅᑕᖏᓐᓂᒃ ᑐᒃᓯᕋᐅᑎᖏᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐅᖃᖅᑎᑦᓯᔩ, ᖃᓄᓪᓗᐊᕕᒃ ᑎᑎᕋᖅᕕᐅᓚᐅᕐᒪᖔᑕ ᑕᑯᓯᒪᔫᔭᓐᖏᑦᑐᖓ, 
ᐊᐅᓚᔨᔫᔭᓐᖏᑦᑐᖓᓗ, ᖃᐅᔨᒋᐊᕈᓐᓇᓂᐊᖅᐸᕋ ᑕᒪᓐᓇ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᖃᐅᔨᑎᓪᓗᒍ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᓐ, ᑐᑐ. 
 
ᑐᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᑐᖅᑐᐊᒐᕐᓂᒃ ᐊᑐᐊᒐᖏᑦ ᐅᖃᖅᓯᒪᖕᒪᑕ ᓈᒻᒪᓈᖅᑐᓂᒎᖅ 
ᑭᓯᐊᓂ ᐊᑭᒋᔭᖓᑦ ᐊᑑᑎᖃᕐᓂᐊᖅᐸᑦ ᖄᒃᑲᓐᓂᐊᒍᑦ ᐊᑭᖃᔾᔮᙱᑉᐸᑦ. 
 
ᐊᐱᖅᑯᑎᒐ ᒥᓂᔅᑕᒧᑦ ᐃᒃᓯᕙᐅᑕᕆᔭᐅᒻᒪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ, ᑕᐃᒪᓐᓇᐃᓕᑎᓪᓗᒋᑦ, 
ᐊᑐᖅᑐᐊᕈᒪᖕᒪᖔᑦᑕ ᐅᕝᕙᓘᓐᓃᑦ ᓂᐅᕕᕈᒪᒻᒪᖔᑦᑕ ᑕᒻᒪᖅᓯᒪᔪᖅᓯᐅᖅᑎᐅᑉ ᑮᓇᐅᔭᖅᑐᕈᕕᓂᕐᓂᒃ ᓴᖅᑭᓯᒪᖕᒪᒍ, 
ᐋᖅᑭᒃᓯᓯᒪᓕᖅᐹᑦ? ᑭᓱᑦ, ᖃᔅᓯ ᑖᓚᐅᓪᓗᒍ ᓈᒻᒪᒃᑲᔭᕐᒪᖔᑦ ᒐᕙᒪᒃᑯᓐᓄᑦ ᐊᑭᓕᖅᓱᒐᒃᓴᖅ ᑕᐃᓐᓇ. 
ᐊᑐᖅᑐᐊᕐᓗᒍᓘᓐᓃᑦ ᓂᐅᕕᕐᓗᒍᓘᓐᓃᑦ ᑕᐃᒃᑯᐊ ᓇᓖᕌᖅᑕᐅᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᑖᓐᓇ ᐃᓱᒪᒋᓗᐊᖅᓯᒪᙱᑕᕗᑦ ᓱᓕ ᑕᕝᕙᓂ ᐃᖃᓗᓐᓂ 
ᐋᓐᓂᐊᕐᕕᒃᓴᐅᓂᐊᖅᑐᖅ ᖃᓄᐃᑦᑐᖅ-ᖃᓄᖅ ᐋᖅᑭᐅᒪᓕᕐᓂᐊᕐᒪᖔᑦ ᐊᑐᖅᑐᐊᖅᑐᐃᓐᓇᕐᓂᐊᕐᒪᖔᑦᑎᒍᓗ ᐅᕝᕙ 
ᓂᐅᕕᕐᓂᐊᕐᒪᖔᑦᑎᒍ ᐅᕝᕙ. ᑕᐃᒃᑯᐊᓕ ᓂᐅᕕᖅᓯᒪᓕᖃᓗᐊᖅᑕᕗᑦ ᑲᖏᖅᖠᓂᕐᒥᓗ ᐃᖃᓗᒃᑑᑦᓯᐊᕐᒥᓗ 
ᐋᓐᓂᐊᕐᕕᒃ. ᑭᓯᐊᓂ ᑖᓐᓇ ᐃᖃᓗᖕᓂ ᓴᓇᔭᐅᔪᖅ ᒫᓐᓇ ᐃᓱᒪᒃᓴᖅᓯᐅᕈᑎᒋᓯᒪᙱᑕᕗᑦ ᑖᓐᓇ 
ᖃᓄᐃᑦᑑᓂᐊᕐᒪᖔᑦᑕ. ᒪ’ᓇ, ᐅᖃᖅᑎᑦᓯᔨ. 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᕙᕋ ᒥᓂᔅᑕ ᐃᓱᒪᓕᐅᓚᐅᙱᒻᒪᑕ ᓱᓕᒎᖅ ᐅᖃᕋᑖᕐᒪᑦ. 
ᐅᖃᖅᑎ, ᐊᐱᖅᑯᑎᒐᓕ ᐃᒃᓯᕙᐅᑕᐅᒐᒥ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑭᐅᓯᒐᔭᕐᒪᑕ ᐱᔾᔪᑎᐅᔪᒥᒃ 
ᑕᒻᒪᖅᓯᒪᔪᖅᓯᐅᑎᓄᑦ ᑮᓇᐅᔭᖅᑐᕈᑎᕕᓂᕐᓄᑦ ᓴᖅᖅᑭᑕᖏᓐᓂᒃ ᑲᒪᒐᔭᖅᑎᓪᓗᒋᑦ ᑕᐃᒃᑯᐊ ᐊᑐᖅᑐᐊᕈᑎᓂᒡᒎᖅ 
ᐊᑭᑐᔪᓂᒃ ᐊᑭᓕᖅᓱᐃᖃᑦᑕᕐᒪᑕ ᒐᕙᒪᒃᑯᑦ ᐋᖅᑭᒃᓯᓯᒪᓕᖅᐸᑦ? ᖃᔅᓯ ᑖᓚᒥᒃ ᐊᑭᓕᖅᓯᖃᑦᑕᕈᒪᒐᔭᕐᒪᙶᕐᒥᒃ 
ᐃᒡᓗᕐᔪᐊᕐᒧᑦ? ᐊᑐᖅᑐᐊᕐᓂᐊᖅᐸᔾᔪᒃ ᓂᐅᕕᕐᓂᐊᖅᐸᔾᔪᒡᓘᓐᓃᑦ? ᖁᔭᓐᓇᒦᒃ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᐃᓛᒃ ᐊᐱᖅᑯᓯᕆᔭᖓᑦ ᖃᓄᖅ 
ᐃᓱᒪᒃᓴᖅᓯᐅᕈᑎᑐᐃᓐᓇᐅᔮᕐᒪᑦ. ᑭᐅᔪᓐᓇᕋᓗᐊᖅᑐᖓ ᑕᒪᓐᓇ ᐃᓱᒪᓗᐊᓚᐅᖅᓯᒪᙱᓐᓇᑉᑎᒍᑦ ᓱᓕ. 
ᖃᓄᐃᓕᐅᕐᓂᐊᕐᒪᖔᑦᑎᒍᑦ ᑖᓐᓇ ᐋᓐᓂᐊᕐᕕᐅᔪᖅ-ᓂᐊᖅᑐᖅ ᐃᖃᓗᓐᓂ. ᑭᓯᐊᓂ ᑕᒪᒃᑯᓂᖓ 
ᐃᓱᒪᒃᓴᖅᓯᐅᕈᑎᖃᓗᐊᓚᐅᙱᑦᑐᖑᑦ ᓱᓕ, ᐅᕙᓂ ᐱᓕᕆᕝᕕᐅᓪᓗᑕ. ᒪ’ᓇ, ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 7. ᑎᑎᖅᑲᑎᒍᑦ ᐊᐱᖅᑯᑏᑦ. 
ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᕈᑎᒧᑦ. 
ᑲᑎᒪᔾᔪᑎᒃᓴᖅ 10. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 11. ᑲᑎᒪᔨᕋᓛᑦ ᐅᓂᒃᑳᖏᑦ. ᑲᑎᒪᔾᔪᑎᒃᓴᖅ 12. 
ᑲᑎᒪᔨᕋᓛᑦ ᒪᓕᒐᒃᓴᓂᒃ ᕿᒥᕐᕈᔩᑦ ᐅᓂᒃᑳᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 13. ᑎᑎᖅᑲᑦ ᓴᖅᑭᑕᐅᓂᖏᑦ. 
ᐅᑲᓕᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 084 - 2(3): ᒪᓕᒐᓕᕆᔾᔪᑎᓂᑦ ᐱᔨᑦᑎᕋᐅᑎᓄᑦ ᑲᑎᒪᔩᑦ ᐊᕐᕌᒍᑕᒫᑦ 

ᐅᓂᒃᑳᖓᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᐅᖃᖅᑎᑦᑎᔨ, ᑖᒃᑯᐊ ᓴᖅᑭᖅᑎᒍᒪᓕᕐᒥᔭᒃᑲ ᑖᒃᑯᐊ Legal Services Board 
ᐊᕐᕌᒍᑕᒫᖅᓯᐅᑎᖏᑦ 2004-05-ᒥ ᐅᓂᒃᑳᕆᓯᒪᔭᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐊᑭᓱ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 085 - 2(3): ᑭᐅᔾᔪᑎᒃ ᐊᑎᓕᐅᕈᑕᐅᓚᐅᖅᑐᖅ 3-2(3)ᒧᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔩᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᒐᒪ ᐅᑯᓂᖓ ᑎᑎᖅᑲᓂᒃ 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᒥᒃ ᑭᒡᒍᑎ 3-2(2) ᐃᒡᓗᒃᓴᖅᑖᒃᑲᓐᓂᕈᒪᓪᓗᑎᒃ ᑲᖏᖅᖠᓂᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 086 - 2(3): ᑭᖑᓪᓕᖅᐹᖅ ᐅᓂᒃᑳᖅ - ᖃᐅᔨᓴᐃᓂᖅ ᓄᓇᕘᒥ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᓂᕐᒥᒃ, ᓯᑎᐱᕆ 8, 2005ᒥ (ᐲᑯ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 087 - 2(3): ᓄᓇᕘᒥ ᓯᓚᑦᑐᓴᕐᕕᒻᒧᑦ ᐊᕐᕌᒍᑕᒫᑦ ᐅᓂᒃᑳᖅ 2004-2005 

(ᐲᑯ) 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᐅᑯᓂᖓ ᑎᑎᖅᑲᓂᒃ 
ᕿᒥᕐᕈᓇᒃᑕᐅᓚᐅᖅᑎᓪᓗᒋᑦ ᓄᓇᕘᒥ ᐃᓕᓴᐃᔨᕈᖅᓴᕈᖅᓴᓂᕐᒧᑦ ᐃᓕᓐᓂᐊᕈᑏᑦ ᐊᒻᒪᓗᑦᑕᐅᖅ ᓯᓚᑦᑐᓴᕐᕕᖕᒥ 
ᐊᕐᕌᒍᓕᒫᖅᓯᐅᑎᖏᑦ ᐅᓂᒃᑳᓕᐊᖏᓐᓂᑦ 2004-05. 
 
ᐅᖃᖅᑎ: ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. 
ᐱᖁᔨᕗᖔᕈᑏᑦ. ᑐᑐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 010 - 2(3): ᒪᓕᒐᓕᐅᕐᕕᒻᒥ ᑎᒃᑯᐊᖅᑕᐅᒍᑎᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  
 
ᐃᒪᐃᒻᒪᑦ ᓈᓴᐅᑎᖓᑦ 42, ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᐅᓚᑦᑎᔩᓪᓗ ᑲᑎᒪᔨᖏᑕ ᐱᖁᔭᖅᔪᐊᖓ, 
ᑎᒃᑯᐊᖅᓯᖃᑦᑕᖁᔨᖕ `ᒪᑦ ᑐᖏᓕᖓᓂᑦ ᐅᖃᖅᑏ ᐃᒃᓯᕙᐅᑕᕐᓂᒃᓗ ᑲᑎᒪᑐᐃᓐᓇᖅᑐᑦ, ᐊᒻᒪᓗ 
 
ᐃᒪᐃᒻᒪᑦ ᓈᓴᐅᑎᖓ 38, ᒪᓕᒐᓕᐅᖅᑏᑦ ᑲᑎᒪᔨᖏᑦ ᐊᐅᓚᑦᑎᔩᓪᓗ ᑲᑎᒪᔨᖏᑕ ᐱᖁᔭᖅᔪᐊᖓ, 
ᑎᒃᑯᐊᖅᓯᖃᑦᑕᖁᔨᖕ `ᒪᑦ ᑲᑎᒪᔨᐅᖃᑕᐅᓂᐊᖅᑐᓂᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖁᑎᖏᓐᓂᑦ ᒪᓕᒐᓕᐅᖅᑏᑦ, ᐊᒻᒪᓗ 
 
ᐃᒪᐃᒻᒪᑦ ᓈᓴᐅᑎᖓᑦ 17 ᒪᓕᒐᓕᐅᖅᑏ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑕ ᐱᖁᔭᖅᔪᐊᖓ, ᒪᓕᒐᓕᐅᖅᑎᒃᑯᑦ 
ᑲᑎᒪᔨᖏᑦ ᑎᒃᑯᐊᖅᓯᖃᑦᑕᖁᔭᐅᖕᒪᑕ ᑲᑎᒪᔨᕋᓛᓄᑦ ᐃᑲᔪᖃᑦᑕᕐᓂᐊᕐᒪᑕ ᐅᖃᐅᔾᔨᒋᐊᖅᑎᑦᑎᖃᑦᑕᕐᓗᑎᒃᓗ, 
ᐊᒻᒪᓗ 
 
ᐃᒪᐃᒻᒪᑦ ᒪᓕᒐᓕᐅᖅᑏᑦ ᑲᑎᒪᔨᖏᑦ ᒫᓐᓇ ᑎᒃᑯᐊᖅᓯᔪᓐᓇᖅᓯᖕᒪᑕ; 
 
ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᑲᖏᖅᖠᓂᕐᒥᐅᑦ ᐅᐊᖕᓇᖓᓄᑦ, ᐲᑕ 
ᕿᓚᕝᕙᖅ ᐸ̀ᓂᖅᑑᕐᒧᑦ ᒪᓕᒐᓕᐅᖅᑎ ᑎᒃᑯᐊᖅᑕᐅᖁᓪᓗᒍ, ᑐᖏᓕᕆᓂᐊᕐᓗᓂᐅᑉ ᐅᖃᖅᑎᐅᑉ ᐊᒻᒪᓗᑦᑕᐅᖅ 
ᑎᒃᑯᐊᖅᑕᐅᓯᒪᓂᖓ ᐸᑎᖅ ᓇᑦᓯᖅ, ᒪᓕᒐᓕᐅᖅᑎ ᓄᓇᓕᖕᓄᑦ, ᑎᒃᑯᐊᖅᑕᐅᓯᒪᓂᖓ ᐲᖅᑕᐅᖁᓪᓗᒍ ᐊᒻᒪᓗ  
 
ᐱᖁᔨᕗᖓ ᐄᑐᐊᖅ ᐲᑯ, ᒪᓕᒐᓕᐅᖅᑎᒋᔭᐅᔪᖅ ᐃᖃᓗᐃᑦ ᑲᓇᖕᓇᖓᓄᑦ, ᑲᑎᒪᔨᕈᖁᓪᓗᒍ ᑲᑎᒪᔨᓕᕆᔩᑦ 
ᑲᑎᒪᔨᖏᓐᓄᑦ ᐊᒻᒪᓗᑦᑕᐅᖅ ᑎᒃᑯᐊᖅᑕᐅᓯᒪᓂᖓ ᐲᑕ ᕿᓚᕝᕙᐅᑉ ᐲᖅᑕᐅᖁᓪᓗᒍ ᑕᐃᒃᑯᓄᖓ, ᐊᒻᒪᓗ 
 
ᐱᖁᔨᕗᖓ ᐄᑐᐊᖅ ᐲᑯ, ᒪᓕᒐᓕᐅᖅᑎ ᐃᖃᓗᐃᑦ ᑲᓇᖕᓇᖓᓄᑦ, ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᖏᓐᓄᑦ 
ᒪᓕᒐᓕᕆᓂᕐᒧᑦ ᐱᐅᓯᓕᕆᓂᕐᒧᑦ, ᐱᔪᓐᓇᐅᓯᕆᓂᕐᒧᓪᓗ, ᑎᒃᑯᐊᖅᑕᐅᓯᒪᓂᖓ ᓕᐅᓇ ᐊᒡᓘᒃᑲᖅ ᐲᖅᑕᐅᖁᓪᓗᒍ 
ᐊᒻᒪᓗᑦᑕᐅᖅ 

ᐱᖁᔨᕗᖓ, ᐲᑕ ᕿᓚᕝᕙᖅ ᒪᓕᒐᓕᐅᖅᑎᐅᔪᖅ ᐸᖕᓂᖅᑑᒥ, ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᖏᓐᓄᑦ 
ᐊᔭᐅᖅᑎᒃᑯᑦ ᐊᒻᒪᓗᑦᑕᐅᖅ ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᐊᒻᒪᓗᑦᑕᐅᖅ 
ᑎᒃᑯᐊᖅᑕᐅᓗᓂ ᑭᖑᕝᕕᖅᑎᐅᓂᐊᖅᑎᓪᓗᓂ ᑲᑎᒪᔨᕋᓛᖏᓐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ 
ᐊᒻᒪᓗᑦᑕᐅᖅ ᑎᒃᑯᐊᖅᑕᐅᓯᒪᓂᕆᔭᖓᑦ ᐸᑎᖅ ᓇᑦᑎᖅ ᑭᖑᕕᖅᑎᐅᓪᓗᓂ ᑲᑎᒪᔨᕋᓛᓄᑦ ᐲᖅᑕᐅᖁᓪᓗᒍ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒪᖕᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᑦ. ᓂᕈᐊᕈᒪᓕᕐᒪᑕ. ᓈᒪᒃᓴᖅᑐᑦ ᐃᓵᒃᓕᑦ. 
ᓈᒪᒃᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. 
 
>>ᐸᑦᑕᒃᑐᖅᑐᑦ 
 
ᑲᑎᒪᔾᔪᑎᓯᒃᓴᖅ 16. ᐱᒋᐊᖅᑎᑕᐃᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᔅᓴᖅ 18. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 19. ᑲᑎᒪᑐᐃᓐᓇᕐᓂᑦ 
ᐱᖁᔭᔅᓴᓐᓂ ᐊᑭᖏᓐᓂᓪᓗ ᑲᑎᒪᔾᔪᑎᖃᕐᓗᑎ. ᐱᖁᔭᔅᓴᖅ 9, ᐱᖁᔭᖅ ᐊᑐᓐᖏᑲᐃᓐᓇᑎᑦᑎᓂᕐᒧᑦ ᐱᖁᔭᕐᔪᐊᖅ, 
ᐱᖁᔭᔅᓴᖅ 12, ᐊᑐᖅᑐᔅᓴᖅ ᐊᐅᓚᔾᔪᑎᓄᑦ ᐊᒻᒪᓗ ᐋᖅᑭᐅᒪᐃᓐᓇᕈᑎᓄᑦ ᐱᖁᔭᕐᔪᐊᖅ 2006-07 ᐋᕆᐊᖅ 
ᐃᒃᓯᕙᐅᑕᐅᓂᐊᖅᑐᖅ. 
 
ᓄᖅᑲᖃᓚᐅᒃᑲᑦᑕ 20-ᒥᓂᔅᓯ.  
 
ᐃᖅᓱᒃᑎ. 
 
>>ᓄᖅᑲᖓᑲᐃᓐᓇᖅᑐᑦ 15:21ᒥ ᐊᒻᒪ ᐱᒋᐊᒃᑲᓂᖅᑐᑎᑦ 15:45ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᑲᑎᒪᒋᐊᖁᓕᕐᒥᒐᑦᑎ. ᑕᕝᕙᓂ ᑲᑎᒪᓂᑦᑎᓐᓂ ᐱᓕᕆᓚᐅᖅᐳᒍᑦ.  ᐊᒻᒪᓗ ᑖᒃᑯᐊ 
ᐱᓕᕆᐊᔅᓵᓗᑉᐳᑦ Billl 12 ᐊᒻᒪᓗ Bill 9. (ᑐᓵᔨᒃᑯᑦ) ᑲᑎᒪᔨᕋᓛᑦ ᖃᓄᐃᑦᑐᒪᕙᓐ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᑎᒍᒪᔭᕗᓐ ᐱᖁᔭᒃᓴᖅ 12 ᐊᒻᒪ ᑲᔪᓯᓂᐊᕐᓗᑕ ᕿᒥᕐᕈᔭᐅᓂᖏ ᑮᓇᐅᔭᐃᑦ 
ᐊᑐᖅᑐᒃᓴᐃᑦ ᐸᕐᓇᒍᑎᐅᔪᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᑭᖑᓂᐊᒍᑦ ᐊᐅᓚᑦᑎᔨᒃᑯᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓗ ᑭᖑᓪᓕᐅᓂᐊᕐᓗᑎᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᐃᒪ ᐊᖏᖅᐱᑖ ᑖᓐᓇ ᐱᖁᔭᒃᓴᖅ 12 ᑲᒪᒋᓗᒍ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐊᒡᓘᒃᑲᖅ, ᑕᑲᓄᖓ ᐃᖅᑲᓇᐃᔭᖅᑎᓐᓂᒃ ᓇᔅᓴᕈᒪᕕᓐ ᐊᐱᖅᓱᖅᑕᐅᕕᒻᒧᓐ. ᒥᔅ. 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ (ᑐᓵᔨᒃᑯᑦ): ᑲᑎᒪᔩᑦ ᐊᖏᖅᐹᓐ ᑖᒃᑯᐊ ᑕᑲᓄᖓ ᐃᖏᒋᐊᖅᑐᕈᓐᓇᓯᒻᒪᑎᒃ.  
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᖅᑏ, ᑖᒃᑯᐊ ᐃᓯᖅᑎᓐᖑᐊᖅᑕᓯᓐᓇᓚᐅᕐᒥᒃᑭᓐ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᒥᓂᔅᑕ 
ᐊᒡᓘᒃᑲᖅ ᓇᓗᓇᐃᖅᓯᒪᓂᐊᕐᖓᓐ ᑭᒃᑰᒪᖔᑎᒃ ᐅᖃᐅᓯᕆᓚᐅᕐᒥᒃᑭᒃ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓪᓕᒪᒋᓕᖅᑕᖓ ᐅᓪᓗᖅ, ᓴᐃᒥᓐᓄᑦ 
ᑕᐃᕕᑦ ᕌᒻᔅᑕᓐ, ᑐᖏᓕᕆᔭᕋ ᐋᓐᓂᐊᖅᑐᓕᕆᔨᒃᑯᓐᓄᑦ, ᑕᓕᖅᐱᓐᓂ, ᐃᐅᕆᒃ ᕕᑦᕘᑦ, ᑖᓐᓇ ᑭᖑᕝᕕᐅᑎᓯᒪᔪᖅ 
ᐃᑲᔪᖅᑎᒧᓐ ᑐᖏᓕᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ H-12-ᒦᑦᑐᒍᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᐊᖏᑎᑐᐃᓐᓇᐅᓚᐅᖏᓂᑦᑎᓐᓂ ᑕᐃᒪ ᐃᖅᑲᐃᑎᑦᑎᒍᒪᔪᖓ ᐊᐱᖅᓱᖃᑦᑕᖏᓪᓗᑎᒃ ᐃᒫᒃ ᑲᖐᓱᑐᐃᓐᓇᕐᓗᑎᒃ 
ᐅᕝᕙᓘᓐᓃᑦ ᐃᓱᒪᒋᔭᐅᔪᓂᒃ ᐅᖃᑐᐃᓐᓇᕋᓱᖁᔨᔪᒥᒃ. ᐅᓪᓗᑐᐃᓐᓇᕐᒥᒃ ᐃᖅᑲᐃᑎᓚᐅᕐᒥᒐᑦᓯ, 
ᐃᖅᑲᐃᑎᒃᑲᓐᓂᓕᕆᕙᑦᓯ.  
 
H-12. ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᓴᐳᔾᔨᔩᑦ. $4,612,000. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): H-13. ᐃᓚᐅᓕᓴᐃᓂᕐᒧᑦ ᐱᓕᕆᐊᑦ. ᐊᐱᖅᑯᑎᒃᓴᐃᑦ. ᑲᑎᑦᑐᒋᑦ ᐊᐅᓚᓂᖏᑦ. ᒥᔅᑕ. 
ᑲᑦᑐᒃ.  
 
ᑲᑦᑐᒃ: ᐄ, ᑕᐃᓐᓇ ᐃᓱᒫᓘᑎᒋᖃᑦᑕᓚᐅᖅᑕᕋ ᑎᒻᒥᓲᑉ ᒥᑭᓗᐊᕐᓂᖓ ᑕᐃᒃᑯᐊ ᐊᖏᕐᕋᕆᐊᓖᑦ 
ᕿᒪᑦᑕᐅᖃᑦᑕᕐᓂᖏᑦ ᐊᒻᒪᓗ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑲᐅᖏᓕᐅᕈᑎᖃᑉᐸᓪᓚᐃᒐᑦᑕ. ᐊᑏ ᐅᖃᐅᓯᕆᔭᑎᒃ ᐅᖃᐅᓯᕆᒃᑲᓐᓂᑲᐃᓐᓇᒃᑭᓐ. 
 
ᑲᑦᑐᒃ (ᑐᓵᔨᒃᑯᑦ): ᐃᓱᒫᓗᒍᑎᒋᖃᑦᑕᓚᐅᕐᕋᒃᑯ ᐱᓇᓱᐊᕐᕈᓯᐅᓚᐅᖅᑐᒥᖃᐃ ᑕᐃᒃᑯᐊ ᖃᖓᑕᓲᑦ ᒥᑭᓗᐊᕐᓂᖏᑦ 
ᑕᐃᒃᑯᐊᓗ ᐊᐅᓚᕆᐊᖃᑦᑑᒐᓗᐊᓐ ᕿᒪᑦᑕᐅᖃᑦᑕᖅᓯᒪᓲᖑᒻᒪᑕ ᑭᖑᓪᓕᕐᒧᓐ ᓂᐅᕕᐊᖑᓯᒪᔪᒃᑰᓂᐊᖅᑐᑎᒃ. ᑕᐃᒪᓕ 
ᐅᖃᕋᓱᑐᐃᓐᓇᖅᑐᖓ ᐃᓕᓐᓂᒃ ᖃᐅᔨᒋᐊᕐᓂᐊᕐᕋᕕᐅᒃ ᑐᓴᖅᑎᓛᕐᓗᖓᓗ ᐊᔪᓐᓇᕈᓐᓃᑐᐊᖅᑲᑦ. 
ᐃᓱᒫᓗᒍᑎᖅᔪᐊᕐᕆᒐᒃᑯᐃᓛᒃ. ᑕᒪᓐᓇ ᐊᓯᔾᔨᖅᑕᐅᒋᐊᖃᓪᓚᕆᓕᕐᖓᓐ ᐃᓱᒫᓗᒋᔭᐅᖃᑦᑕᕐᖓᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᖏᕇᓚᐅᖅᑐᖓᓗ 
ᕿᒥᕐᕈᒋᐊᕐᓂᐊᕐᓂᕋᖅᑐᒍ ᖃᓄᐃᓕᖓᓪᓚᕆᖃᑦᑕᕐᒪᖔᑕ ᐊᒻᒪᓗ ᑕᐃᒃᑯᐊ ᖃᖓᑕᓲᓕᕆᔨᐅᔪᑦ 
ᐅᖃᐅᔾᔭᐅᓯᒪᓕᖅᑑᒐᓗᐊᓐ ᕿᒥᕐᕈᑲᓐᓂᕋᓱᖅᑐᒍᑦ ᖃᓄᐃᑦᑐᓂᒃ ᖃᖓᑕᓲᓂᒃ ᐊᑐᖃᑦᑕᕐᒪᖔᑦᑕ.  
 
ᐊᒻᒪᓗ ᑖᓐᓇ ᑎᑎᕋᖅᕕᒋᓛᕐᒥᒋᒃᑭᓐ ᖃᐅᔨᒋᐊᕆᐊᒃᑲᓐᓂᓚᐅᕐᓗᒍ. ᐱᓯᒪᓕᑐᐊᕐᕈᒃᑭᓐ ᑐᓴᖅᑎᑦᑐᒫᕆᒃᑭᓐ ᐊᒻᒪᓗ 
ᑲᒪᒋᓇᓱᐊᕐᓗᒍ  

ᑕᕝᕙᓂ ᑳᓐᑐᕌᒃᑦ-ᑎᓐᓂ ᐃᓗᐊᓂ ᐊᑲᐅᙱᓕᐅᕈᑎᖃᖃᑦᑕᕐᖓᑕ ᑕᕝᕙᓂ ᑕᐃᔅᓱᒧᖓ ᑳᓐᑐᕌᒃᑦ-ᒋᔭᐅᔪᒧᑦ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑦᑐᒃ, ᐊᐱᖅᑯᑎᒃᓴᐃᑦ ᓱᓕ? 
 
ᑲᑦᑐᒃ (ᑐᓵᔨᑎᒍᑦ): ᐋᒡᒐᐃ, ᐱᑕᖃᕈᓐᓃ. 
 
ᐃᒃᓯᕙᐅᑕᖅ: ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ.  ᑐᙵᓱᒃᑎᑦᑐᒪᕙᕋ ᒥᓂᔅᑕ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᒋᔭᖏᑦ.  ᑭᓇ 
ultimate decision-ᓕᐅᖃᑦᑕᕐᒪᖔᖅ ᑕᒪᒃᑯᓄᖓ ᑐᑭᓯᔪᒪᔪᖓ Medical Travel ᑐᐊᕕᕐᓇᖅᑐᒃᑯᓪᓘᓐᓃᑦ 
ᒪᓕᑦᑕᐅᔭᕆᐊᖃᕐᒪᖔᑦ ᑖᓐᓇ.   
 
ᐃᒃᓯᕙᐅᑕᖅ: ᐅᑕᖅᑭᑲᐃᓐᓇᕆᑦ. (ᑐᓵᔨᑎᒍᑦ) ᐊᑲᐅᙱᓕᐅᕈᑎᖃᒐᓛᒃᑲᑦᑕ. ᑐᓵᔾᔪᑎᑦᑎᓐᓄᑦ. ᐊᑏᒎᖅ. ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᒃᑎᑦᑎᒍᒪᓪᓗᒍ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ.  
ᐊᐱᖅᑯᑎᒋᔭᕋ ᑭᒃᑯᑦ ᐃᓱᒪᓕᐅᖃᑦᑕᖅᑲᑦ ᐊᐅᓪᓚᖅᑐᖃᕐᓂᐊᖅᑎᓪᓗᒍ ᑐᐊᕕᕐᓇᑐᒃᑯᓪᓘᓐᓃᑦ ᐊᓯᐊᒍᓪᓗᐃᓛᒃ?   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᓘᒃᑖᖑᔪᖅ 
ᐋᓐᓂᐊᓯᐅᖅᑎᐅᔪᓪᓘᓐᓃᑦ ᑕᐃᒃᑯᐊ ᐃᓱᒪᓕᐅᕈᓐᓇᖃᑦᑕᖅᑐᑦ ᑭᒃᑯᑦ ᐊᐅᓪᓚᕆᐊᖃᕐᓂᐊᕐᒪᖔᑦᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: Thank you Minister. Mr. Barnabas. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ forms-ᓂᒃ ᑎᑎᕋᕆᐊᖃᓲᖑᒻᒪᑕ ᑕᐃᒃᑯᐊ escort-ᖑᒻᒥᔪᐃᑦ ᑕᐃᒪᓕ 
ᐊᐅᓪᓚᖅᑎᑕᐅᖃᑦᑕᕆᐊᖃᖅᑐᐃᑦ ᑕᒪᒃᑯᐊ forms-ᖑᔪᐃᑦ ᑕᐃᑯᖓ ᐸᖕᓂᖅᑑᒧᑦ ᖃᓄᖅ ᑕᒪᓐᓇ 
ᓱᒃᑲᑎᒋᖃᑦᑕᖅᐸ ᐊᖏᖅᑕᐅᓇᓱᐊᕐᓂᕆᔭᐅᔪᑦ ᑖᒃᑯᓇᙵᑦ ᐊᐅᓪᓚᖅᑐᒃᓴᐅᒻᒪᖔᖅ ᑖᓐᓇ 
ᒪᓕᒃᑎᒃᓴᐅᒻᒪᖔᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
  
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᐊᕕᕐᓇᖅᑐᓄᑦ, ᑐᐊᕕᕐᓇᑐᒃᑯᑦ 
ᐊᐅᓪᓚᕈᔾᔭᐅᑉᐸᑕ ᑖᓐᓇ ᐊᔾᔨᒋᙱᐊᕐᔪᒻᒥᔭᖓᑦ. ᐃᒫᒃ ᐋᖅᑭᒃᓱᐃᓂᕐᒧᑦ ᓘᒃᑖᒧᑦ ᑕᑯᔭᖅᑐᕐᓗᓂ ᐃᖃᓗᓐᓂ 
ᐅᕝᕙᓘᓐᓃᑦ ᐋᑐᕚᒥ. 
 
ᑐᐊᕕᕐᓇᖅᑐᖃᓪᓚᕆᑦᑎᓪᓗᒍᓕ ᑖᒃᑯᐊ ᐸᐃᑉᐹᖏᑦ ᑕᐃᒃᑯᐊᓕ ᓘᒃᑖᖑᔪᑦ ᐋᓐᓂᐊᓯᐅᖅᑎᓘᓐᓃᑦ 
ᐋᖅᑭᒃᓯᒍᓐᓇᖃᑦᑕᖅᑐᑦ ᓵᑕᖅᑕᐅᔪᖃᖅ-ᐃᓛᒃ ᓂᐅᕕᖅᑕᐅᔪᖃᖃᑦᑕᕆᐊᖃᖅᑲ ᖃᖓᑕᓲᒥᑦ.  ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ: ᐃᒃᓯᕙᐅᑕᖅ. ᑖᒃᑯᐊᓕ positions-ᖑᔪᐃᑦ ᖃᔅᓯᐊᖅᑎᖅᓱᑎᑦ ᐳᓚᕋᓲᖑᕙᑦ ᑕᒪᒃᑯᓇᙵᑦ ᓄᓇᓕᓐᓂ 
ᒥᑭᓐᓂᖅᓴᐅᔪᓂᒃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ.  ᒥᓂᔅᑕ ᐊᒡᓘᒃᑲᖅ. 
  
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᑕᐃᒪ ᕌᒻᔅᑕᓐ ᑭᐅᓂᐊᕐᖓᒍ ᑖᓐᓇ ᐊᐱᖅᑯᑎᐅᔪᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᕌᒻᔅᑕᓐ. 
 
ᕌᒻᔅᑕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒃᑲᔭᖅᑐᖅ ᖃᓄᐃᑦᑑᑉᐸᑦ ᓘᒃᑖᖑᔪᖅ ᑕᒪᒃᑯᐊ ᐃᓚᒌᖑᔪᓂᒃ 
ᑕᖅᑭᑕᒫᓲᖑᔪᑦ ᓄᓇᓕᓐᓄ ᐃᓚᖏᑦ ᒪᑯᓂᖓ ᖃᐅᔨᒪᔨᑐᒻᒪᕆᐅᔪᐃᑦ ᐃᒫᒃ ᐊᑕᐅᓯᐊᖅᑐᑎᓪᓘᓐᓃᑦ 
ᒪᕐᕈᐊᖅᑎᖅᑐᑎᓪᓘᓐᓃᑦ ᐃᒪᐃᓕᖓᔪᖅ ᐋᖅᑭᒃᓯᒪᖃᑎᒌᓲᑦ ᐋᓐᓂᐊᓯᐅᖅᑎ ᐊᖏᔪᖅᑳᖓᑦ ᐅᕝᕙᓘᓐᓃᑦ ᑕᐃᒃᑯᐊ 
ᓘᒃᑖᕆᔭᕗᑦ ᑕᕝᕙᓂ ᐋᓐᓂᐊᕕᒻᒥ. 
 
ᐊᒻᒪ ᓄᓇᓕᓐᓅᒃᑲᓐᓂᕆᐊᖃᖅᑲᑕ ᐋᖅᑭᒃᓯᖃᑦᑕᓲᖑᒻᒥᔪᖅ ᐊᑯᓂᐅᓂᖅᓴᖅ ᑕᑉᐱᑯᙵᖅ-ᐃᓛᒃ 
ᓄᓇᓕᓐᓅᕐᓂᐊᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕌᒻᔅᑕᓐ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ positions ᑕᒫᓂ ᓄᓇᓕᖕᓃᓚᐅᒃᑳᖓᑦᑕ ᐃᓛᒃ ᐊᑯᓂᐅᙱᑦᑐᖅ 
ᓄᓇᓕᓐᓃᖃᑦᑕᕐᒪᑕ ᐊᒻᒪᓗ ᑕᑯᔭᒃᓴᖏᑦ ᐅᓄᖅᑑᓪᓗᑎᑦ ᑕᐃᒪᓕ ᑕᐃᒃᑯᐊ ᑕᑯᔭᐅᙱᑦᑐᕕᓃᑦ ᖃᓄᖅ ᑕᐃᒪ 
ᑲᒪᒋᔭᐅᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐃᒪᐃᓕᖓᔪᖅ 11-ᖑᒻᒪᑕ 
ᐃᖅᑲᓇᐃᔭᖅᑎᐅᔪᑦ ᓘᒃᑖᖑᔪᑦ ᐊᒻᒪᓗ ᑕᒪᒃᑯᓂᖓ ᑎᑭᑎᑦᑎᑲᐃᓐᓇᓲᖑᒥᔪᒍᑦ ᖃᓪᓗᓈᓐ ᓄᓇᖏᓐᓂ ᖃᓪᓗᓈᓐ 
ᓄᓇᖓᓐᓂ. 
 
ᐊᔪᕐᓇᓐᖏᒐᐃᑉᐸᑦ ᑕᐃᒃᑯᐊ ᑕᑯᔭᐅᒋᐊᓕᒥᓃᑦ ᐋᖅᑭᑦᑕᐅᖃᑦᑕᕐᑐᑦ ᑕᐃᒫᒃ ᑕᑯᔭᐅᔪᖃᕆᐊᖃᕋᐃᑉᐸᑦ ᑕᒪᒃᑯᓂᖓ 
ᐃᒫᒃ ᓴᐅᓂᓕᕆᔨᐅᔪᓂᓪᓘᓐᓃᑦ ᐃᒫᒃ ᐊᐅᓪᓚᕆᐊᖃᖅᑲᑕ ᐊᐅᓪᓚᕈᓐᓇᖅᑎᑕᐅᓲᖑᒻᒥᔪᑦ ᐅᑕᖅᑭᑲᓐᓂᕈᓐᓇᖅᑲᑦ 
ᑖᓐᓇ ᓄᓇᓕᓐᓂ ᑕᐃᒃᑯᐊ ᐋᖅᑭᔅᓱᓕᓯᑕᐅᖃᑦᑕᕐᒥᔪᑦ ᑕᐃᒃᑯᐊ ᓘᒃᑖᑦ ᑎᑭᓐᓂᐊᑎᓪᓗᒍ ᑕᑯᔭᐅᔪᒫᕐᓂᐊᖅᑐᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓛᓐᓂᒃᑯᑦ physicians-ᖑᔪᐃᑦ ᐅᕗᖓ ᑎᑭᖃᑦᑕᕐᒪᑕ ᐃᖃᓗᓐᓄ 
ᐊᒻᒪᓗ ᑕᒪᒃᑯᐊ ᑭᒡᒐᕐᑐᕆᔭᓐᓂᓪᓕ ᑕᑯᔭᕆᐊᖃᕐᐸᑦ ᑖᒃᑯᐊ physicians-ᖑᔪᐃᑦ ᑕᒪᓃᓚᐅᒃᑲᓐᓂᕆᔭᖏᓐᓂ ᓱᕐᓗ 
ᓴᐅᓂᓕᕆᔨ ᑕᒫᓃᓚᐅᑲᓐᓂᖓᓂ ᑕᑯᔭᕆᐊᖃᕐᐸᑦᑐᑦ ᐅᕝᕙᓘᓐᓃᑦ ᓯᐅᑎᓕᕆᔩᑦ ᖃᓄᑐᐃᓐᓇᖅ 
ᓇᓕᐊᓐᓂᑐᐃᓐᓇᖅ ᐱᔭᕆᐊᖃᕐᑐᖃᕐᑎᓪᓗᒍ ᑕᐃᒪᓕ ᖃᖓᑕᓲᖅ ᑎᑭᑦᑐᓐᓇᓐᖏᑦᑕᕌᖓᑦ ᑭᖑᕙᓲᖑᒻᒪᑕ ᑕᒪᒃᑯᐊ 
ᑕᑯᔭᐅᔭᕆᐊᓖᑦ.  
 
ᖃᓄᕐᓕ ᑕᐃᒪ ᐱᖃᑦᑕᕐᐸᑦ ᑕᒫᓃᓚᐅᑲᑐᐃᓐᓇᕐᓗᑎᑦ ᓘᒃᑖᑦ ᑕᑯᔭᕆᐊᖃᕐᑕᒥᓂᑦ ᑕᑯᓐᖏᓪᓗᑎᑦ ᐊᒻᒪᓗ 
ᑕᑯᔭᐅᔭᕆᐊᓖᑦ ᓇᓗᓇᓐᖏᒻᒪᑦ ᑕᑯᔭᐅᒃᑲᓐᓂᔮᒍᓐᓃᖅᑐᑎᑦ ᐊᕐᕌᒍᒧᑦ ᐊᕐᕌᒎᑉ ᑕᒪᑐᒪ ᐃᓗᐊᓂ ᑭᓯᐊᓂ ᓘᒃᑖᖅ 
ᐅᑎᖅᑎᑕᐅᓂᐊᖅᐸᑦ ᑕᕝᕗᖓ ᓄᓇᓕᒻᒧᓘᓐᓃᑦ ᐅᕝᕙᓘᓐᓃ ᑕᕝᕗᖓ ᐃᖃᓗᓐᓄᑦ. ᖃᓄᐃᓕᖓᑦᑕᕐᐸᓕ ᑕᒪᓐᓇ 
ᑕᐃᒪᓐᓇᐃᖅᑐᖃᕌᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐆᑦᑑᑎᒋᓗᒍ 
ᖃᖓᑕᓲᖅᑕᖃᕐᓂᖏᑉᐸᑦ ᓯᓚ ᐱᔾᔪᑎᒋᓪᓗᒍ ᐋᖅᑭᔅᓯᒋᐊᒃᑲᓐᓂᕋᔭᖅᑐᒍᑦ ᑖᒃᑯᓂᖓ ᑕᑯᔭᐅᕕᔅᓴᖏᓐᓂ ᑕᐃᓐᓇ 
ᓘᒃᑖᖑᔪᖅ ᑕᑯᔭᐅᔪᒫᕐᓂᐊᕐᓗᓂ ᑕᐃᒪᓕ ᑐᐊᕕᕐᓇᖅᑐᖃᖅᑲᑦ ᕿᒥᕐᕈᒐᔭᕐᒥᔪᖅ ᒪᓕᓪᓗᒋ. ᐅᖃᖅᑲᐅᒐᒪ ᑕᐃᒃᑯᐊ 
ᐊᐅᓪᓚᖅᑎᒍᓐᓇᕋᔭᕐᒥᔭᕗᑦ ᓄᓇᖓᑕ ᓯᓚᑖᓄᑦ ᐊᐅᓪᓚᕐᓗᓂ. 
 
ᐊᒻᒪᓗ ᑕᐃᒃᑯᐊ ᐊᒥᓲᓗᐊᕐᓂᐊᖅᑑᔮᖅᑲᑕ ᖃᐅᔨᒪᔪᓄᑦ ᓱᕐᓗ ᓴᐅᓂᓕᕆᔨᐅᔪᓄᑦ ᑕᐃᓐᓇ ᓄᓇᓕᓐᓃᓐᓇᕆᔭᖓ 
ᓘᒃᑖᖑᔪᖅ ᐊᑯᓂᐅᓂᖅᓴᐅᑲᓐᓂᕈᓐᓇᕋᔭᖅᑐᖅ ᑕᒪᒃᑯᐊ ᐃᓱᒪᒋᔭᐅᔪᓐᓇᖅᑐᑦ ᐃᓱᒪᒋᔭᐅᔪᓂᓛᒃ 
ᐊᔾᔨᒌᖃᑦᑕᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᑯᓗᒻᒥ ᐊᐱᖅᑯᑎᔅᓴᖃᕐᑐᖓ. ᑕᐃᓐᓇ ᐊᐱᖅᑯᑎᒌᓐᓇᖃᑦᑕᓚᐅᖅᓯᒪᔭᕋ 
ᑕᐃᒃᑯᐊ ᒪᓕᒐᔅᓴᐅᔪᑦ ᑭᒃᑯᑦ ᐊᔾᔭᖅᑕᐅᔭᕆᐊᖃᖃᑦᑕᕐᒪᖔᑕ ᐃᓛ, ᐋᓐᓂᐊᕕᓕᐊᖅᓯᒪᔪᑦ ᐊᒻᒪᓗ ᐃᓄᑑᔪᓐᓇᕐᑐᑦ 
ᐃᓄᑑᔪᓐᓇᕐ. ᑕᐃᓐᓇ ᓄᓇᓕᐅᔪᑦ, ᖃᐅᔨᒃᑲᓐᓂᕈᒪᑐᐃᓐᓇᖅᑐᖓ ᑕᕝᕙᓂ ᑕᖅᑭᒥ ᐃᑳᕐᓂᐊᖅᑐᒥ ᐊᐃᐳᕈᓪᒥ 
ᐊᑐᕆᐊᓕᕐᓂᐊᖅᑐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓛ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᑐᐊᒐᐅᔪᖅ ᐋᖅᑭᒋᐊᖅᑕᐅᒐᔭᕐᓗᓂ 
ᐊᐃᑉᐳᕈᓪ 1-ᒥᑦ ᐊᑐᓕᕐᓗᓂ ᐊᒻᒪᓗ ᐊᖏᖅᑕᐅᓯᒪᓕᖅᑲᑦ ᒥᓂᔅᑕᐅᔪᓂᑦ ᐊᑐᓕᖅᑎᑕᐅᒋᐊᕐᓗᓂ 
ᓴᖅᑭᔮᖅᑎᑕᐅᒋᐊᕐᓗᓂ ᑕᒪᑯᓇᓂ ᓄᓇᓕᓐᓂ ᒫᓐᓇᐅᔪᖅ ᐱᔭᕇᔭᖅᓯᒪᔪᒫᕐᓂᐊᖅᑕᕗᑦ ᐊᕐᕌᒍ ᑮᓇᐅᔭᑎᒍᑦ 
ᐊᕐᕌᒎᔪᖅ ᐱᒋᐊᓕᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒥᖓ ᑐᓴᖅᑎᑦᑎᒋᕐᓂᐊᕐᓂᕋᖅᓯᒪᓪᓗᓯ ᐅᖃᖃᑦᑕᓚᐅᖅᓯᒪᒐᔅᓯ 
ᑕᐃᒪᓐᓇᑐᐃᓐᓇᕐᓂᐊᖅᐳᕐᓱᓕᖃᐃ CBC-ᑯᓪᓘᓐᓃᑦ ᐅᕝᕙᓘᓐᓃᑦ ᐳᓛᕋᖅᐸᓪᓕᐊᔭᔅᓯᓐᓄ ᓄᓇᓕᓐᓄ. ᑖᓐᓇ 
ᐱᒋᐊᓕᖅᐸᑦ CBC-ᑯᓪᓘᓐᓃᑦ ᓇᐅᒃᑯ ᑕᒪᐅᓇ ᑐᓴᕋᔅᓴᑎᒍᑦ ᐃᓛᒃ, ᑐᓴᖅᑕᐅᔪᓐᓇᑐᒃᑯᑦ ᐱᓕᕆᐊᖑᓂᐊᕆᕚ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑉᓴᓛ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑳᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓂᕆᐅᒃᑲᓗᐊᖅᑐᖓᓕ ᑐᓴᖅᑎᑦᑎᒍᒪᓪᓗᖓ 
ᑖᔅᓱᒧᖑ ᐊᑐᐊᒐᐅᒐᔭᖅᑐᒥᒃ ᓯᐲᓰᒃᑯᑑᖏᑦᑐᖅ. 
 
ᑕᑯᔪᒪᔪᖓ ᓄᓇᓕᐅᔪᑦ ᐋᓐᓂᐊᖃᖅᑕᐃᓕᒪᑎᑦᑎᔨᐅᔪᑦ ᓄᓇᓕᓐᓂ ᑐᓴᖅᑎᑦᑎᔨᐅᒋᐊᕐᓗᑎᒃ ᐊᒻᒪᓗ ᑎᑎᖅᑲᑎᒍᑦ 
ᑕᐃᒃᑯᐊ ᐊᐅᓪᓚᖅᑐᑦ ᐊᐅᓪᓚᕐᓂᐊᖅᑐᑦ ᑕᐃᒃᑯᐊ ᐊᑐᐃᓐᓇᐅᖁᔭᒃᑲ. 

ᑐᓂᐅᖃᐃᖃᑦᑕᕐᓗᑎᒃ ᐋᓐᓂᐊᓯᐅᖅᑎᑦ ᓘᑦᑖᓘᓐᓃᑦ ᐊᒻᒪᓗ ᑕᒪᒃᑯᓇᓂᖓ ᑐᔪᕐᒥᕕᐅᕙᑦᑐᓂ ᐅᑕᖅᑭᕕᐅᕙᑦᑐᓂᒃ 
ᐊᑐᐃᓐᓇᐅᑎᑕᐅᕙᓪᓗᑎᒃ ᐊᒻᒪᓗ ᓯᐲᓯᒃᑯᖃᐃ ᐊᖅᑯᑎᒋᔭᐅᒍᓐᓇᕐᒥᔪᑦᑕᐅᖅ ᑭᓯᐊᓂ ᐃᖅᑲᓇᐃᔭᖅᑎᐅᔪᑦ 
ᐋᖅᑭᒃᓯᖁᒐᔭᖅᑕᒃᑲ ᑖᒃᑯᓂᖓ ᐸᕐᓇᒃᓯᒪᔪᓂᒃ ᐃᒫᒃ ᐊᔾᔨᒌᖏᕈᓘᔭᖅᑐᓂᒃ ᑐᓴᖅᑎᑦᑎᔾᔪᑎᖃᓚᐅᕐᓗᑕ ᑖᒃᑯᓂᖓ 
ᑐᑭᓯᒋᐊᕈᑎᔅᓴᐅᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᑭᖑᓪᓕᖅᐹᕆᓂᐊᖅᑕᕋ ᑖᓐᓇ ᐊᐱᕆᔭᕋ ᑕᐃᒪ 
ᓇᓗᓇᐃᖅᓯᖁᓚᐅᖅᓯᒪᒐᕕᑦ ᑖᒃᑯᐊ ᒪᓕᒐᒃᓴᐅᖃᑦᑕᖅᑐᑦ ᑖᒃᑯᓂᖓ ᐊᕕᒃᑐᖅᓯᒪᔪᓂ ᐱᖓᓱᓂ ᓄᓇᕗᒥ 
ᐊᔾᔨᒌᖏᓐᓂᕋᖅᑰᓚᐅᖅᓯᒪᒐᒃᑭᑦ ᑖᓐᓇ ᓄᓇᕗᓗᒃᑖᕐᒧᑦ ᐊᑐᖅᑐᒃᓴᐅᓂᐊᕐᐹ, ᑖᒃᑯᓄᖓ ᐊᕕᒃᑐᖅᓯᒪᔪᓄᑦ 
ᐱᖓᓱᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᖅᖢᖓᓗ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒪᑉᓴᓛ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑳᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐊᑐᐊᒐᕆᔭᐅᓚᐅᖅᑐᖅ ᓯᕗᓂᖓᓂ 
ᐊᑕᐅᓯᐅᓚᐅᕐᒪᑦ ᓄᓇᕗᓕᒫᓄᑦ ᐃᓕᖓᓪᓗᓂ ᐃᓗᐊᖏᓐᓂᖅᓴᐅᓚᐅᕐᒪᑦ ᐊᔾᔨᒌᖏᑦᑑᑎᐅᖕᒪᑕ 
ᑲᔪᓯᑎᑕᐅᕙᓪᓕᐊᓂᖓ. 
 
ᐃᓱᒪᓚᐅᕋᑦᑕ ᐋᖅᑭᒋᐊᖅᑕᐅᒃᐸᑦ ᓇᓗᓇᐃᔭᑦᑎᐊᖅᓯᒪᓂᖅᓴᐅᓂᐊᕐᓗᓂ ᐊᑐᐊᒐᖃᕐᓗᑎᒡᓗ ᐃᓄᖕᓄᑦ ᑕᐃᒫᒃ 
ᐋᖅᑭᒃᓱᐃᔨᐅᖃᑦᑕᕐᓂᐊᖅᑐᓄᑦ ᐃᓱᒪᓕᐅᖅᑎᐅᖃᑦᑕᕐᓂᐊᖅᑐᓄᑦ ᓄᓇᓕᖕᒥᐅᓄᑦ ᐊᔾᔨᒌᖏᑦᑑᑎᐅᓗᐊᖅᑎᓪᓗᒋᑦ 
ᑕᐃᒫᒃ ᐃᓗᐊᖏᔾᔪᑕᐅᖃᑦᑕᓚᐅᕐᒪᑕ ᐊᒻᒪᓗ ᑐᓴᐅᒪᑎᑦᑎᒐᓱᐊᕐᓗᑕ ᐃᖅᑲᓇᐃᔭᖅᑎᑦᑎᓐᓄᑦ ᖃᓄᐃᑦᑐᓂᒃ 
ᐊᑐᐊᒐᖃᕐᓂᐊᕐᓂᖏᓐᓂᒃ ᖃᐅᔨᒪᑎᑦᑎᖃᑦᑕᕐᓂᐊᕐᒪᑕ ᐃᑲᔪᖅᑕᐅᒋᐊᖃᖅᑐᑦ. 
 
ᐊᒻᒪᓗᑦᑕᐅᖅ ᐊᑕᐅᓯᑦᑕᐃᓐᓇᕐᒧᑦ ᐃᑲᔪᖅᑕᐅᒋᐊᖅᑐᖃᑦᑕᕐᓂᐊᕐᒪᑎ ᑕᐃᒫᒃ ᖃᐅᔨᒪᔭᖃᕐᓗᑎᒃ ᐊᑕᐅᓯᑦᑕᐃᓐᓇᕐᒥᒃ 
ᐅᐸᒐᒃᓴᖃᕐᓗᑎᒃ ᐃᓗᐊᕐᓂᖅᓴᐅᓂᐊᕋᓱᒋᓚᐅᕋᑦᑎᒍᑦ ᑕᐃᒫᒃ ᐊᑲᐅᓂᖅᓴᐅᒍᓐᓇᕐᓂᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. ᒪᒃᐱᒐᖅ 13ᒦᑦᑐᒍᑦ. ᐃᓅᓕᔭᐃᔾᔪᑎᑦ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓅᓕᓴᐃᔾᔪᑎᓄᑦ ᐸᕐᓇᐃᔾᔪᑕᐅᓯᒪᔪᑦ ᑖᒃᑯᐊ ᐱᓕᕆᕕᖓᓄᑦ 
ᑭᓇᐅᔭᓕᕆᔾᔪᑏᑦ ᓇᐃᒡᓕᒋᐊᖅᓯᒪᓪᓗᑎᒃ ᖃᔅᓯᓂᒃ ᐃᖅᑲᓇᐃᔭᖅᑎᖃᕐᓂᐊᕐᓂᖏᓐᓂᒃ ᓇᓗᓇᐃᖅᓯᒪᖕᒪᑦ 
ᐅᓄᖅᓯᕚᓪᓕᖅᑐᑦ 60-ᐅᖕᒪᑕ ᐃᖅᑲᓇᐃᔭᖅᑎᒃᓴᐃᑦ ᓇᓗᓇᐃᖅᓯᒪᔪᑦ ᑕᕝᕙᓂ ᑭᓲᖕᒪᖔᑕ 
ᐅᓂᒃᑲᐅᓯᕆᔪᓐᓇᖅᐸᐃᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓇᓕᐊᖕᓂᒃ ᒪᒃᐱᒐᕐᓂᒃ ᐅᖃᐅᓯᖃᕐᒪᖔᖅᐱᑦ ᐅᖃᐅᑎᒍᓐᓇᖅᐱᐅᖕ? 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑎᑎᕋᖅᓯᒪᔪᓂ ᒪᒃᐱᒐᖅ 28 H-28 ᑮᓇᐅᔭᓕᕆᔾᔪᑏᑦ 
ᓂᑭᑦᑖᖅᓱᒋᑦ ᐱᓕᕆᕝᕕᖕᓄᑦ ᐋᖅᑭᒃᓱᖅᓯᒪᖕᒪᑕ 06-07 ᓇᓚᐅᑦᑖᖅᑕᐅᓯᒪᔪᑦ ᐃᖅᑲᓇᐃᔭᖅᑎᒃᓴᖅᑖᕈᑕᐅᓂᐊᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᔅᑐ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑳᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓂᑭᑦᑖᖅᓱᒋᑦ ᐊᔾᔨᕐᕕᐅᓂᐊᖅᑐᑦ 
ᑖᒃᑯᐊ ᐱᓕᕆᕝᕖᑦ. 
 
ᓯᕗᓪᓕᖅᐹᖅ, ᐅᓄᖅᓯᕙᓪᓕᖅᑐᑦ 26ᓂ ᐋᓐᓂᐊᕕᖕᓂ ᐊᒻᒪᓗᑦᑕᐅᖅ ᐅᓂᒃᑲᐅᑎᑦᑎᐊᑲᐃᓐᓇᕐᓗᒋᑦ 
ᐃᓅᓕᓴᐃᔨᒃᑯᓐᓂ ᐅᑯᐊ, ᐃᓕᓐᓂᐊᕐᕕᒃᑯᓐᓂ ᐊᒻᒪᓗ ᓄᓇᓕᖕᓂ ᐃᖏᕐᕋᔾᔪᑎᓕᕆᔩᑦ ᖃᐅᔨᓴᖅᑕᐅᒋᐊᖅᑐᖅᑐᑎᑦ 
ᖃᖓᑕᓲᖅᑎᒃᑰᖅᑎᑕᐅᖃᑦᑕᖅᑐᑦ ᑖᒃᑯᐊ ᐅᑎᖅᑎᑕᐅᓚᐅᖅᑐᑦ.  
 
ᒫᓐᓇ ᑳᓐᑐᕌᒃᑦ-ᑎᑕᐅᓯᒪᓕᖅᑐᑦ 6-ᓂᒃ ᐃᖅᑲᓇᐃᔭᖅᑎᑖᒃᑲᓐᓂᓚᖓᒻᒥᔪᑦ, ᖃᐅᔨᓴᖅᑎᐅᔪᑦ ᓘᒃᑖᒃᑯᓐᓂ 
ᕿᑭᖅᑖᓗᒻᒥ ᑕᒫᓂ 26-ᖑᒻᒪᑕ ᐋᓐᓂᐊᕐᕕᒻᒥ ᕿᑭᖅᑖᓘᑉ ᐋᓐᓂᐊᕐᕕᖓᓂᒃ ᐊᒻᒪᓗᑦᑕᐅᖅ ᑰᔾᔪᐊᕌᓗᖕᒥ ᑕᐃᒃᑯᐊ 
ᑐᔪᕐᒥᕕᖕᒦᓚᐅᖅᑐᑦ ᐅᑎᖅᑎᑕᐅᓚᐅᕐᒪᑕ ᓄᓇᕗᒻᒧᑦ ᐊᒻᒪᓗᑦᑕᐅᖅ ᐊᐅᓚᑦᑎᔨᒃᑯᑦ ᐊᒡᓚᕝᕕᖓᓂᒃ 
ᐋᓐᓂᐊᕕᓕᕆᔨᒃᑯᑦ.  
 
ᑖᒃᑯᐊᑑᙳᐊᖅᑰᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᐊ ᓄᑖᖑᒻᒪᑕ ᐃᓂᒋ-ᐃᖅᑲᓇᐃᔭᖅᑎᓄᑦ 
ᐃᓂᒃᓴᐃᑦ ᐋᓐᓂᐊᕕᒻᒥ ᓄᑖᒥ, ᓇᓗᓇᐃᒃᑯᑕᖃᕆᐊᖃᕐᓂᖏᑦ ᖃᐅᔨᒪᔪᒃᓴᐅᔪᖅ ᑖᓐᓇ ᒥᓂᔅᑕ.  
 
ᖃᓄᑎᒋ ᐃᖅᑲᓇᐃᔮᑦ ᑖᒃᑯᐊ ᐅᓄᖅᓯᕚᓪᓕᖅᑐᑦ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ 12-ᒥᓕᐊᓐ ᑖᓚᕌᕐᓂᐊᕐᒪᑕ 26-
ᒥᓕᐊᓐ 743-ᑕᐅᓴᓐᖑᔾᔭᔪᒻᒪᑕ ᐊᕐᕌᓂ. 38-ᒥᓕᐊᓐ 226-ᑕᐅᓴᓐ ᑕᒪᑐᒪᓂ ᐅᑭᐅᑦᑎᓐᓂ, ᑖᓐᓇ ᑕᕝᕙ 2.1-ᒥᓕᐊᓐ 
ᐅᖃᐅᓯᕆᓚᐅᖅᑕᖓᑦ ᑕᖅᑭᐅᓚᐅᖅᑐᒥᒃ ᑐᓴᕐᓇᖅᑐᑎᒍᑦ, ᑖᒃᑯᐊ ᐃᓚᓕᐅᑎᔭᐅᓚᐅᖅᐹᑦ ᓈᓴᐅᑏᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᖃᐃ ᒪᓕᒐᓕᐅᖅᑎ ᐊᐱᕆᒍᓐᓇᖅᑲᕋ 
ᓇᓗᓇᐃᔭᐃᒃᑲᓐᓂᓚᐅᕐᓕ ᒪᒃᐱᒐᕐᒥᒃ ᑖᒃᑯᐊ ᓈᓴᐅᑏᑦ ᐅᖃᐅᓯᕆᑲᐃᓐᓇᖅᑲᐅᔭᖏᑦ?  
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. Page 23-ᒦᑦᑐᖅ ᐸᕐᓇᐃᔾᔪᑎᒋᓯᒪᔭᖓᓐᓂᒃ, ᐃᓅᓕᓴᐃᔾᔪᑏᑦ ᐊᒻᒪᓗ 
ᑕᐅᕗᖓ ᒪᒃᐱᒐᖅ 23-ᒧᑦ ᑎᑎᕋᖅᓯᒪᖕᒪᑕ ᐃᖏᕐᕋᔾᔪᑎᓕᕆᔩᑦ ᐋᓐᓂᐊᕕᓕᕆᔩᓪᓗ ᓘᒃᑖᖃᕈᑏᑦ ᐊᒻᒪᓗ 
ᓄᓇᓕᖕᓂ ᐋᓐᓂᐊᕖᑦ. ᑖᒃᑯᐊ ᑲᑎᑦᓱᒋᑦ H-13-ᒦᑦᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᔅ ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᓪᓕᒋᐊᖅᓯᒪᔪᑦ ᑖᒃᑯᐊ ᑎᑎᕋᖅᓯᒪᔪᑦ 
ᐊᔾᔨᒋᓪᓕᖅᐹᓪᓕᖅᓯᒪᒻᒪᒋᑦ ᓄᒃᑎᖅᑕᐅᓚᐅᕐᒪᑕ ᐃᖅᑲᓇᐃᔭᖅᑏᑦ ᐃᓱᒪᓐᓂᐊᖅᑎᒃᑯᓐᓂᒃ ᓄᓇᕗᑦ ᒐᕙᒪᖓᑦ 
ᓄᒃᑎᖅᑕᐅᓚᐅᖅᖢᑎᒃ. 
 
ᕿᑭᖅᑖᓘᑉ ᐋᓐᓂᐊᕕᖓᓄᑦ 26-ᖑᓕᖅᖢᑎᑦ ᐃᖅᑲᓇᐃᔭᖅᑏᑦ ᑮᓇᐅᔭᐃᑦ ᓄᒃᑎᖅᑕᐅᓚᐅᕐᒥᔪᑦ ᑕᐃᑯᖓ 
ᐃᓂᒃᓴᖓᓄᑦ. ᑲᖏᖅᖠᓂᕐᒧᓪᓗᒃᑕᐅᖅ ᐋᓐᓂᐊᕐᕕᖕᒥ ᐱᓕᕆᔨᑦ ᓄᒃᑎᖅᑕᐅᓚᐅᕐᒥᔪᒃᑕᐅᑦ 
ᐋᖅᑭᒋᐊᖅᑕᐅᒃᑲᓐᓂᖅᖢᒋᓪᓗ, ᑮᓇᐅᔭᓕᕆᔾᔪᑏᑦ ᑖᒃᑯᐊ ᓄᒃᑎᖅᑕᐅᖕᒪᑕ. ᑖᒃᑯᐊ ᐃᓱᒪᓐᓂᐊᕐᕖᑦ ᐊᒻᒪᓗ 
ᐋᓐᓂᐊᕐᕖᑦ ᐊᒻᒪᓗ ᑲᖏᖅᖠᓂᕐᒥ ᐋᓐᓂᐊᕐᕕᖏᑦ ᑖᒃᑯᐊ ᑕᕝᕙ ᐋᖅᑭᓱᖅᑕᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᔭᒃᑎᐊᒃᑲᓐᓂᖁᔭᕋ ᑕᕝᕙ ᑖᒃᑯᐊ ᐃᖅᑲᓇᐃᔮᑦ ᑲᖏᖅᖠᓂᕐᒥ 
ᐋᓐᓂᐊᕕᖕᒦᑦᑐᑦ ᐃᖅᑲᓇᐃᔭᖅᑏᑦ ᓄᓇᓕᖕᓂ ᐋᓐᓂᐊᕕᖕᓂ, ᓄᒃᑎᖅᑕᐅᕙᑦ? ᐋᓐᓂᐊᕐᕕᓕᕆᔨᒃᑯᓐᓄᑦ ᐊᒻᒪᓗ 
ᓘᒃᑖᒃᑯᑦ ᐱᓕᕆᐊᖏᓐᓄᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒫᒃ ᓇᓗᓇᐃᖅᑕᐅᑉᐸᑦ ᑕᕝᕙ ᓄᓇᓕᖕᓂ ᐋᓐᓂᐊᕕᓕᕆᔾᔪᑏᑦ 
ᐅᖃᐅᓯᕆᖅᑲᐅᖕᒪᒋᑦ ᑕᕝᕙᓂ ᐋᓐᓂᐊᕐᕕᖕᒥ ᐃᖃᓗᖕᓂ ᐊᒻᒪᓗᑦᑕᐅᖅ ᑲᖏᖅᖠᓂᕐᒥ ᐅᖃᐅᓯᕆᖅᑲᐅᒐᕕᑦ 
ᐋᓐᓂᐊᕖᓪᓖ ᑕᐃᒃᑯᐊ ᐃᖃᓗᒃᑑᑦᓯᐊᕐᒥ ᓄᒃᑎᕐᕕᐅᓂᐊᖅᐸᑦᑕᐅᖅ? ᖃᓄᑎᒋᓕ ᑖᒃᑯᐊ ᓄᓇᓕᖕᓂ 
ᖃᐅᔨᓴᕆᐊᖅᑕᐅᕝᕖᑦ ᐅᕝᕙᓘᓐᓃᑦ ᐋᓐᓂᐊᕐᕕᓕᕆᔾᔪᑎᒃᑯᑦ ᐋᖅᑭᒃᓱᖅᓯᒪᕙᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᑕᒫᓂ ᑮᓇᐅᔭᓕᕆᔾᔪᑎᑦᑎᓐᓂᒃ, 
ᐃᖃᓗᒃᑑᑦᑎᐊᑉ ᐋᓐᓂᐊᕕᖓ ᑕᒫᓂ ᑎᑎᕋᖅᓯᒪᖏᒻᒪᑕ ᓄᓇᓕᓐᓂ ᐋᓐᓂᐊᕕᓕᕆᔨᒃᑯᓐᓂ ᓄᑦᑎᖅᑕᐅᒍᓐᓇᖅᑐᓐ 
ᐋᓐᓂᐊᕕᓕᕆᔨᒃᑯᓐᓄᑦ. ᖁᔭᓐᓇᒦᒃ, ᒥᓂᔅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᐃᒃᓯᕙᐅᑖᖅ, ᓇᓗᓇᐃᔭᖅᑕᐅᑲᓐᓂᖁᓪᓗᒍ ᑖᓐᓇ. ᓱᒻᒪ ᑕᐃᒪᐃᓕᐅᖅᑕᓕᕐᓂᖅᐸᓐ 
ᓄᑦᑎᖅᑕᐅᓂᖅᐸᓐ ᓄᓇᓕᓐᓄᑦ, ᐋᓐᓂᐊᕕᒻᒥᒃ ᐋᓐᓂᐊᕕᒻᒧᓐ ᐊᖏᓂᖅᓴᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑲᖏᖅᖠᓂᖅ ᑖᓐᓇ 
ᖃᓄᐃᓕᐅᕈᑎᒋᖑᐊᕐᓗᒍ ᑕᐃᒃᑯᐊ ᐃᕐᓂᓱᐃᔩᓐ ᐋᓐᓂᐊᕕᒻᒧᓐ ᓄᑦᑎᖅᑕᐅᓚᐅᕐᒪᑕ ᑕᐃᒫᑦᓴᐃᓐᓇᖅ ᑲᒪᔨᐅᒻᒪᑕ 
ᑕᕝᕙᓐᖓᓐ ᖃᐅᔨᓴᕐᓂᐊᕐᕕᒻᒥᒃ ᑕᐃᑯᖓ ᐋᓐᓂᐊᕕᖓᓄᑦ ᓄᑦᑎᖅᑕᐅᓚᐅᕐᒪᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᐊᒻᒪᓗᒃᑕᐅᖅ ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥ, ᑎᑎᕋᖅᓯᒪᒻᒪᑕ ᓯᕗᓪᓕᐅᑎᑕᐅᖁᔭᐅᔪᓂᒃ. ᑖᒃᑯᐊ 
ᑎᑎᕋᖅᓯᒪᔪᑦ 2005-06-ᒧᑦ ᑐᕌᖓᔪᓐ. ᑲᔪᓯᑎᑦᑎᓂᐊᖅᑕᐅᔪᔪᓐ ᖃᓂᕐᓂᖅᓴᐅᔪᑦ ᐊᖏᕐᕋᖏᓐᓄᑦ 
ᑲᒪᒋᔭᐅᔪᓐᓇᖁᓪᓗᒋᑦ. ᐊᕐᕌᓂᐅᓚᐅᖅᑐᒥ ᑕᐃᒫᒃ ᐅᓂᒃᑳᖅ ᐱᐊᓂᒃᓯᒪᖏᑦᑑᒐᓗᐊᖅ ᓱᓕ 
ᑲᔪᓰᓐᓇᓂᐊᕐᓂᕋᖅᑕᐅᓪᓗᓂ 2006-07-ᐸᒧᓐ. ᒫᓐᓇᒧᖅᑲᐃ ᖃᓄᐃᓕᖓᓕᕐᒪᖔᑕ ᐅᓂᒃᑲᐅᑎᒍᓐᓇᖅᑖᑎᒍᑦ 
ᑖᒃᓱᒪ ᒥᓂᔅᑕᐅᑉ. ᒫᓐᓇᒧᑦ ᓱᓕ ᖃᓄᑎᒋᑦ ᐊᒃᑎᒋᔪᒥᒃ ᑲᔪᓯᑎᑦᑎᑲᓐᓂᕆᐊᖃᒻᒪᖔᑕ ᐱᐊᓂᒃᑕᐃᓯᒪᖏᑦᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓈᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓯᕕᑐᔪᒧᓐ ᐸᕐᓇᐃᔾᔪᑎᒋᓯᒪᓕᕋᑦᑎᒍ. 
ᐃᒫᖓᐃ, ᓯᕕᑐᔪᒧᓐ ᑲᒪᒋᔭᐅᒋᐊᖃᓲᓐ ᐃᓅᓯᕐᒥᓄᑦ ᑲᔪᓰᓐᓇᖅᑐᓐ ᑕᒪᒃᑯᐊ ᓴᓇᔭᐅᕙᓪᓕᐊᓂᕆᓂᐊᖅᑕᖓ ᓱᓕ 
ᐋᖅᑭᐊᓂᒃᓯᒪᖏᒻᒪᓐ. ᓱᓕ ᒫᓐᓇ ᓄᓇᕗᑦ ᓯᓚᑖᓅᖅᑕᐅᒋᐊᖃᖃᑦᑕᕐᒪᑕ. 
 
ᕿᒥᕐᕈᒐᑦᑕ ᓱᓕ ᐋᖅᑭᒃᓱᐃᒐᓱᐊᖅᑐᑕ ᐸᕐᓇᐃᔾᔪᑎᒃᓴᓂᒃ ᓄᓇᓕᓐᓂ ᐋᓐᓂᐊᕕᖃᕈᑎᒃᓴᓂᒃ ᐊᒻᒪᓗ 
ᐋᓐᓂᐊᖃᕐᓇᐃᔾᔪᑎᒃᓴᓂᒃ. ᑕᒪᒃᑯᐊ ᑕᕝᕙ ᖃᓂᕐᓂᖅᓵᓐᓄᒥᐅᓄᑦ ᐃᓱᒪᒋᔭᐅᓂᐊᕐᒪᑕ. 
 
ᓄᓇᓕᒻᒥᐅᓄᑦ ᐅᕝᕙᓘᓐᓃᑦ ᓄᓇᓖᑦ ᐊᕕᑦᑐᖅᓯᒪᓂᖏᑕ ᐊᓚᕝᕕᖏᓐᓂ ᓄᓇᕗᓕᒫᒥᓪᓘᓐᓂᑦ ᑐᕌᖓᔪᑦ ᑖᒃᑯᐊ 
ᑲᖏᖅᖠᓂᕐᒥᓪᓗ, ᐃᖃᓗᒃᑑᑦᑎᐊᕐᒥᓪᓗ, ᐃᖃᓗᓐᓄᑦ ᑕᒪᐅᖓ ᑎᑭᑦᓱᒍ ᑲᒪᒋᔭᐅᔾᔪᑎᒋᔭᖏᑦ. ᓄᓇᕗᒻᒥᐅᓄᑦ 
ᑲᒪᒋᔭᐅᓂᖅᓴᐅᖔᕐᓂᐊᖏᒻᒪᑕ. ᑕᐅᕗᖓ ᓯᕕᑐᔪᒧᑦ ᐸᕐᓇᐃᔾᔪᑎᒋᓯᒪᔭᕗᓐ ᑖᒃᑯᐊ 
ᐋᖅᑭᓱᖅᐸᓪᓕᐊᓇᓱᐊᕐᓂᐊᖅᑐᑎᒍ ᐃᓕᓴᐃᕙᓪᓕᐊᒐᓱᐊᖅᑐᑕ ᐃᖅᑲᓇᐃᔭᖅᑎᒃᓴᓂᒃ, ᐊᓐᓂᐊᓯᐅᖅᑎᓂᒃ, 
ᐃᓱᒪᓐᓂᐊᖅᑎᓂᒃ, ᐊᓯᒐᓚᖏᓐᓂᓪᓗ. ᑕᒪᒃᑯᓄᖓ ᑲᒪᒋᔭᐅᒍᓐᓇᖅᑐᓂᒃ.  
 
ᐃᒻᒥᒃᑰᖓᓪᓗᑎᒃ ᓇᓗᓇᐃᖅᓯᓪᓗᑕᓯᒪᖏᒃᑲᓗᐊᖅᑐᒍᑦ ᖃᑦᓯᓂᒃ ᐅᑭᐅᓂᒃ ᐋᖅᑭᓱᖅᐸᓪᓕᐊᓂᐊᕐᒪᖔᑕ ᖃᖓ 
ᐅᑭᐅᖅ ᐱᒋᐊᖅᑎᑕᐅᓂᐊᕐᒪᖔᑕ ᑭᓯᐊᓂᓕ ᖃᓂᕐᓂᖅᓴᒧᓐ ᑲᒪᒋᔭᐅᕕᒃᓴᖃᓕᕈᓐᓇᖁᓪᓗᒋᑦ ᑖᒃᑯᐊ 
ᐊᑐᐊᒐᕆᒐᓱᐊᕋᑦᑎᒍ.  
 
ᓯᕕᑐᔪᒧᓐ ᐸᕐᓇᐃᔾᔪᑎᒋᓯᒪᔭᕗᓐ ᖃᓂᕐᓂᖅᓴᒥᒃ ᑲᒪᒋᔭᐅᔾᔪᑎᖃᕈᓐᓇᕐᓂᐊᕆᕗᑦ. ᐃᒻᒪᖃ ᑲᒪᒋᔭᐅᒍᓐᓇᕐᓗᑎᒃ 
ᓄᓇᓕᓐᓂ, ᐃᖃᓗᓐᓂ, ᑲᒪᒋᔭᐅᔭᖅᑐᕆᐊᖃᑦᑐᑦ ᐅᕝᕙᓘᓐᓃᑦ ᑲᖏᖅᖠᓂᕐᒥᓘᓐᓃᑦ, ᔨᐊᓗᓇᐃᒥᓘᓐᓂᑦ. 

ᐊᓯᒐᓚᖏᑦ ᑖᒃᑯᐊ ᓯᓚᑖᓅᖃᑦᑕᕆᐊᓖᑦ ᐊᖏᕐᕋᒥᓄᑦ ᐅᑎᕈᓐᓇᕐᓂᐊᕐᒪᑕ ᑕᒪᐅᖓ ᓄᓇᕗᒻᒧᑦ ᐅᑎᕈᓐᓇᓂᐊᕐᒪᑕ 
ᑲᒪᒋᔭᐅᒋᐊᖅᑐᖅᓯᒪᔪᑦ ᑕᐅᓄᖓ ᖃᓪᓗᓈᓄᑦ ᑕᒪᑐᒪᓂ ᐅᓪᓗᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᔪᓰᓐᓇᖅᓱᒍ. 2006-07-ᒧᓐ ᑐᕌᖓᔪᓐ. ᐋᓐᓂᐊᕖᓐ, 
ᐋᓐᓂᐊᕕᖃᕈᑏᓪᓗ, ᐱᕙᓪᓕᐊᑎᑕᐅᓂᐊᖅᐸᑕ ᐊᒻᒪᓗ ᑲᓕᒐᕐᓂᒃ ᓇᔅᓴᖃᑦᑕᖅᑐᓐ ᐊᖏᕐᕋᒥ 
ᑲᒪᒋᔭᐅᔪᓐᓇᕐᓂᐊᖅᐸᓪᓕ ᓇᒃᓴᕈᓐᓇᖅᑐᓂᒃ ᐱᑕᖃᐅᕐᓗᑎᒃ ᖃᓄᐃᑦᑑᖕᒪᖔᑕᓕ ᑖᒃᑯᐊᓕ ᑕᐅᑐᓐᖑᐊᖅᐱᓯᐅᒃ 
ᐊᖏᓪᓕᕙᓪᓕᖅᑕᐅᓂᐊᕐᒪᑕ ᑲᒪᔾᔪᑎᒃᓴᐃᑦ ᐱᕚᓪᓕᖅᑎᑕᐅᓂᐊᖅᐸᑕ ᖃᓄᑎᒋ ᑕᐅᑐᓐᖑᐊᖅᐱᓯᐅᒃ 
ᐅᑭᐅᖑᓂᐊᖅᑐᒥ ᑕᒪᑐᒪᓂ ᐅᑭᐅᖑᓂᐊᖅᑐᒥᓗ ᑭᖑᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᕝ ᕌᓐᔅᑕᓐ ᑕᒪᑐᒧᖓ ᑭᐅᓂᐊᕐᒪᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᕌᒻᔅᑕᓐ. 
 
ᕌᒻᔅᑕᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᒃᑑᑎᒋᔪᓐᓇᖅᐹᕋ ᐊᑕᐅᓯᖅ. ᐃᖃᓗᒃᑑᑦᑎᐊᒥ, ᑕᐃᑲᓂ ᐋᓐᓂᐊᕕᑖᓵᕐᒥ, 
ᐸᕐᓇᐅᖅᓯᐅᖅᓯᒪᔪᑦ ᖃᐅᔨᓴᖅᑕᐅᖃᑦᑕᕈᓐᓇᕐᓗᑎᒃ ᖃᓄᐃᑦᑐᓂᒃ ᐋᓐᓂᐊᖃᕐᒪᖔᑦ ᑕᐃᒪᐃᓕᐅᖃᑦᑕᓚᐅᖅᓯᒪᔪᑦ 
ᔭᓗᓇᐃᒧᑦ ᐊᐅᓪᓚᖅᑎᑕᐅᓪᓗᑎᒃ ᐊᒻᒪᓗ ᑲᖏᖅᖠᓂᕐᒥ ᐃᓕᐅᖅᑲᐃᕙᓪᓕᐊᓕᕐᒥᔪᒍᑦ 
ᑰᔾᔪᐊᓕᕈᑎᒋᔭᐅᖃᑦᑕᕐᓂᐊᖅᑐᑦ ᑕᖅᑭ 6 ᐱᓚᒃᑕᐅᔭᕆᐊᖃᖅᐸᑕ ᑭᒍᑎᕐᓗᒃᑐᑦ ᓱᕈᓰᑦ. 
 
ᑰᔾᔪᐊᕌᓗᖕᒥ ᐱᓕᕆᐊᕆᔭᐅᖃᑦᑕᓚᐅᖅᑑᒐᓗᐊᑦ ᑲᖏᖅᖠᓂᕐᒧᑦ ᑕᒪᕐᒥᒃ ᑕᐃᑯᓐᖓᖅᑕᐅᓂᐊᓕᖅᑐᑦ 
ᐅᓄᒃᑲᓐᓂᓕᖅᖢᑎᒃᓗ ᑕᒪᒃᑯᐊ ᐱᔨᑦᑎᕈᑏᑦ ᑕᐃᑲᓂ ᐋᓐᓂᐊᕕᖕᒥ ᑲᒪᒋᔭᐅᖃᑦᑕᖅᑐᑦ ᓄᓇᕗᑦ ᓯᓚᑖᓅᖅᑐᑦ 
ᐅᓄᖏᓐᓂᖅᓴᐅᓂᐊᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᕌᒻᔅᑕᓐ. ᑐᑐ. 
 
ᑐᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᕼᐃᕋᐃᓐᓅᒃ ᐱᕙᓪᓕᐊᔪᐊᐃᓐᓅᓕᕐᒪᑕ ᑕᒪᒃᑯᐊᓗ ᐱᔨᑦᑎᕈᑏᑦ 
ᓄᓇᕗᑦ ᐃᓗᐊᓄᑦ ᐅᑎᖅᑎᑕᐅᓕᖅᖢᑎᒃ. ᐅᑎᕐᕕᒋᒃᑲᓐᓂᕈᒪᑐᐃᓐᓇᖢᒍ ᒥᓂᔅᑕᕆᔭᐅᔫᑉ ᐅᖃᖅᑲᐅᔭᖓ 
ᐅᐊᑦᑎᐊᒃᑲᓐᓂᖅ ᐋᓐᓂᐊᕕᒃ ᐊᒻᒪ ᓗᒃᑖᑦ ᒥᒃᓵᓄᒃ. ᐅᖃᖅᑲᐅᓪᓗᓂ ᓅᑕᐅᓂᐊᕐᒪᑕᒎᖅ ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᓐᓄᑦ ᐃᓱᒪᓕᕆᓂᕐᒧᑦ ᑐᕌᖓᔪᑦ ᐱᔨᑦᑎᕈᑏᑦ ᑕᒫᓂ ᐃᖃᓗᖕᓂᑦ ᐊᒻᒪᓗ 12ᖑᓪᓗᑎᒃ ᐃᖅᑲᓇᐃᔮᑦ 
ᑕᐃᖅᑲᐅᔭᑏᑦ? ᖃᔅᓯᐅᖅᑲᐅᔪᓂᒃᑯᐊ ᐃᖅᑲᓇᐃᔮᑦ ᓅᑕᐅᖃᓯᐅᔾᔭᐅᓂᐊᖅᑐᑦ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 12 ᓅᑕᐅᓂᐊᖅᑐᑦ ᐅᑎᖅᑎᑕᐅᓂᐊᖅᑐᑦ 
ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᕿᓚᒻᒥᐅᓂᖅᓴᐅᓂᐊᕋᓱᒋᓚᐅᖅᓯᒪᔫᒐᓗᐊᖅ 
ᐊᑯᓂᐅᓂᖅᓴᐅᓕᕐᒪᑦ. ᖃᓄᐃᑦᑐᓂᑭᐊ ᐊᑲᐅᓐᖏᓕᐅᕈᑎᖃᖃᑦᑕᓚᐅᕐᒪᑕ ᐅᕝᕙᓘᓐᓃᑦ 
ᐅᖁᒪᐃᒃᓴᐅᑎᖃᖃᑦᑕᓚᐅᕐᒪᑕ ᑕᒪᒃᑯᐊ ᓅᑕᐅᓇᓱᒃᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ, ᔮᓐᓄᐊᕆ 2006ᒥ 
ᑖᒃᑯᐊ ᑕᐅᓯᒋᐊᓚᐅᖅᓯᒪᔪᑦ, ᑕᐃᒃᑯᐊᓗ ᐊᑲᐅᓐᖏᓕᐅᕈᑕᐅᖃᑦᑕᓚᐅᖅᑐᑦ ᓅᑦᑎᓇᓱᓕᖅᑎᓪᓗᒋᑦ. ᐄ, ᔫᓂᒥ 
ᑖᒃᑯᐊ ᑎᒍᓚᐅᖅᓯᒪᒐᒃᑭᑦ ᐱᓕᕆᕝᕕᒃᑖᕆᓚᐅᖅᓯᔭᒃᑲ ᑭᖑᕐᖓᓐᓂᑦ ᑭᓱᓂᒃ ᐊᑲᐅᓐᖏᓕᐅᕈᑎᖃᖃᑦᑕᓕᕐᒪᖔᒥᒃ 
ᓇᓗᔪᖓ. ᑕᐃᑲᓂᓕ ᐃᓛᒃ ᖃᐅᔨᒋᐊᕈᓐᓇᕆᓪᓗᖓ ᑭᓲᓚᐅᕐᒪᖔᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊᖃᐃ ᓯᐊᓛᖏᑦ ᑭᓲᖕᒪᖔ ᑕᒪᒃᑯᐊ 
ᐊᑲᐅᓐᖏᓕᐅᕈᑕᐅᖃᑦᑕᓚᐅᖅᑐᑦ ᖃᐅᔨᒪᕙᐃᑦ ᔭᓐᓄᐊᕆᒥ ᓇᓗᓇᐃᖅᑕᐅᓚᐅᖅᓯᒪᖕᒪᑕ ᐊᒻᒪᓗ 
ᓅᑕᐅᔭᕆᐊᖃᓚᐅᖅᖢᓂ ᐅᓪᓗᖓ ᐅᓇᐅᓕᖅᐸᑦ ᑭᓯᐊᓂ ᓱᕙᓪᓚᐃᖏᑦᑑᑲᐃᓐᓇᓚᐅᖅᓯᒪᖕᒪᑦ ᑭᖑᕐᖓᒍᑦ .  
 
ᑭᓱᒥᑭᐊᖅ ᐱᔾᔪᑎᖃᖅᖢᑎᒃ ᐊᑲᐅᓐᖏᓕᐅᕈᑎᖃᖅᖢᑎᒃᓘᓐᓃᑦ ᑕᒪᒃᑯᐊ ᓅᑕᐅᔪᓐᓇᐃᓪᓕᐅᖅᑲᓐᓂᖅᐸᑦ. ᐄ ᑖᓐᓇ 
ᖃᐅᔨᒪᔪᒃᓴᐅᖏᑦᑑᒐᓗᐊᖅ ᑕᐃᒃᑯᓂᖓ ᑭᓯᐊᓂ ᐅᑯᐊ ᓯᐊᓛᖏᑦ ᖃᐅᔨᐸᒍᓗᒃᑐᒃᓴᐅᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒥᓂᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓂᕋ ᒪᓕᒃᓗᒍ ᑖᓐᓇ 
ᐃᓱᓕᐅᕈᑕᐅᓚᐅᖅᓯᒪᔪᖅ ᔮᓐᓄᐊᕆ 6ᒥ, ᐄᑉᐳᕈ 1, 2005ᒥ ᓅᑕᐅᕙᓪᓕᐊᓂᐊᓕᓚᐅᖅᓯᒪᔪᖅ ᐊᒻᒪᓗ ᐄᑉᐳ 
ᐊᑯᓐᓂᖓᓂ ᐃᓕᖅᑭᒃᐸᓪᓕᐊᑎᑦᑎᓇᓱᒃᓗᑎᒃ. ᑕᒪᒃᑯᐊ ᖃᐅᔨᒋᐊᒃᑲᓐᓂᕈᓐᓇᖅᑕᒃᑲ ᑭᓲᓚᐅᕐᒪᖔᑕ ᑕᒪᒃᑯᐊ 
ᐊᑲᐅᓐᖏᓕᐅᕈᑏᑦ ᓅᑎᑦᑎᓇᓱᓕᖅᑎᓪᓗᒋᑦ. 
 
ᑭᓯᐊᓂ ᑐᑭᓯᐅᒪᓂᕋ ᒪᓕᒃᓗᒍ ᐃᓱᒪᓕᐅᕆᓚᐅᖅᓯᒪᔪᑦ ᔭᓐᓄᐊᕆᒥ ᐊᑐᓯᒋᐊᖅᖢᓂ ᐃᑉᐳ 1, 2005ᒥ. ᑖᒃᑯᐊ 
ᐱᔭᕇᖅᑕᕐᕕᒃᓴᖏᑦ ᑕᐃᒪᐃᓕᖓᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᑎᑕᐅᔪᒪᓇᔭᖅᑐᖓ ᑭᓱᓂᒃ ᖃᓄᐃᑦᑐᓂᒃ 
ᐱᕙᓪᓕᐊᔪᖅᑕᖃᓚᐅᕐᒪᖔᑦ ᐊᒻᒪᓘᓐᓃᑦ ᐊᑲᐅᖏᓕᐅᕈᑎᓂᒃ ᐱᑕᖃᓚᐅᕐᒪᖔᑦ. ᑖᒃᑯᐊ ᓅᑕᐅᓯᒪᓕᕐᒪᑕ ᓄᓇᕗᑦ 
ᒐᕙᒪᒃᑯᖏᓐᓄᑦ ᑮᓇᐅᔭᖅᑐᕐᓂᖅᓴᐅᔾᔪᑎᒋᓕᖅᐱᑎᒎᑦ ᑖᒃᑯᓂᖓ ᐊᐅᓚᑦᑎᓇᓱᒃᖢᑕ contractᑕᐅᓯᒪᓂᖓᓂ 
ᐊᑭᑐᓂᖅᓴᐅᓐᓇᖅᓯᒪᕙ ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᒪᑖᒻ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑳᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓄᑦ 
ᐅᑎᖅᑎᖅᑕᐅᖕᒪᑕ 1.475 ᒥᓕᐊᓐᑖᓚᓂᒃ ᐊᑭᓖᖃᑦᑕᓕᖅᑐᒍᑦ ᓱᕐᕋᓗᐊᕌᓗᒃᓯᒪᖏᑦᑐᖅ ᑮᓇᐅᔭᖅᑐᕈᑎᖏᑦ 
ᕼᐃᓛᒃ, ᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᒥᓂᔅᑐ ᑕᒪᑐᒥᖓ ᓇᐅᑦᑎᖅᓱᕈᒪᓂᐊᖅᐳᖅ ᖃᐅᔨᓂᐊᕋᑦᑕ 
ᖃᔅᓯ ᑖᓚᖏᑦ ᖃᔅᓯᑐᕐᓂᖏᑦ ᐊᑭᑦᑐᕐᓂᖅᓴᐅᖕᒪᖔᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑐᓐᓂᖅᑯᑕᐅᖕᒪᑕ ᐃᒻᒪᖃ 
ᐊᕐᕌᒍ ᑕᒫᓂ March-ᖑᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒪᑖᒻ ᒥᓂᔅᑐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑳᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᐸᒋᑦ 
ᐊᖏᖅᓯᒪᓕᕇᓚᐅᖅᐳᖓᓕ ᑖᒃᑯᐊ ᓇᐅᑦᑎᖅᓱᕈᒪᓪᓗᒋᑦ. 
 
ᐊᒻᒪᓗ ᕿᒥᕐᕈᓇᓛᕈᒪᓂᐊᕐᒥᔪᒍᑦ ᐃᓘᓐᓇᖏᓐᓂ ᐃᒡᓗᕐᔪᐊᓂᒃ ᐊᐅᓚᑕᑦᑎᓐᓂ ᓱᕈᓯᒃᑯᕕᐅᒐᓗᐊᖅᐸᑕ 
ᐃᓐᓇᒃᑯᕕᐅᒐᓗᐊᖅᐸᑕ ᑭᓱᒃᑯᕕᐅᒐᓗᐊᖅᐸᑕ ᐃᓘᓐᓇᑦᑎᐊᖏᑦ ᐱᔨᑦᑎᕈᑏᑦ ᑕᒪᒃᑯᓄᖓ ᑐᕌᖓᔪᑦ 
ᖃᐅᔨᓴᕈᒪᓂᐊᖅᑕᕗᑦ ᓄᓇᕗᑦ ᒐᕙᒪᒃᑯᖏᑦᑕ ᐊᐅᓚᑉᐸᒋᑦ ᐅᕙᓘᓐᓃᑦ ᐋᒃᑲ. ᐱᔨᑦᑎᕈᑏᑦ ᑕᒪᒃᑯᐊ 
ᖃᐅᔨᓵᕆᔪᒪᔭᕗᑦ. 
 
ᐊᒻᒪᓗ ᖃᐅᔨᓴᑦᑎᐊᕈᒪᔭᕗᑦ ᑕᒪᒃᑯᐊ ᐊᙳᑎᓯᒪᒐᓗᐊᕐᒪᖔᑦᑕ ᐅᓪᓗᒥᒧᑦ ᐊᒻᒪᓘᓐᓃᑦ ᑮᓇᐅᔭᖅᑐᕐᓂᖏᑦ 
ᖃᐅᔨᓴᕐᓗᒋᑦ ᐱᓕᒻᒪᒃᓴᖅᑕᐅᔭᕆᐊᓕᐅᒐᓗᐊᑦ ᑕᒪᒃᑯᐊ ᖃᐅᔨᒪᖏᑐᐃᓐᓇᕆᐊᖃᕋᑦᑎᒃᑯᑦ.  
 
ᑕᒪᒃᑯᓂᖓ ᐱᔨᑦᑎᕈᑎᓂᒃ contract-ᑏᑦᑎᒍᑦᑕ ᑕᒪᒃᑯᓂᖓ ᐱᔨᑦᑎᕈᑎᓂᒃ ᑎᓕᓯᓯᒪᒍᑦᑕ ᑕᒪᒃᑯᐊ 
ᖃᐅᔨᓴᖅᑕᐅᖃᐅᓯᑎᖁᔭᐅᓂᐊᕐᑕᒃᑲ ᐃᓕᓐᓂᐊᕆᐊᖃᕐᓂᖅᐸᑕᓘᓐᓃᑦ ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᑕᐃᒪᖓᓂ 
1999ᒥᓂᑦ ᑕᒪᒃᑯᐊ ᖃᐅᔨᓴᖅᑕᐅᓯᒪᖏᑦᑎᐊᕐᒪᑕ ᓯᕗᓪᓕᐅᑎᓯᒪᓗᒋᑦ ᐱᔨᑦᑎᕈᑏᑦ ᖃᐅᔨᓴᕆᐊᖃᖅᑕᕗᑦ 
ᐊᑯᓚᐃᑦᑐᒃᑯᑦ ᐊᒻᒪᓗ ᐊᖏᖅᓯᒪᑦᑎᐊᖅᐳᖓ ᑕᒪᒃᑯᐊ ᑐᑭᓯᔭᓕᒫᒃᑲ ᒪᓕᒐᓕᐅᕐᕕᖕᒧᑦ ᓴᖅᑭᓚᕈᒪᓪᓗᒋᑦ ᐊᒻᒪᓗ 
ᒪᓕᒐᓕᐅᕐᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑐ ᐅᖃᖅᑲᐅᖕᒪᑦ 12-ᖑᖕᒪᑕᒎᖅ ᐃᖅᑲᓇᐃᔮᑦ ᓅᑕᐅᔪᑦ 
ᑲᔪᖅᓴᐅᑎᑎᒍᖃᐃ ᓴᖅᑭᔮᖅᑎᑕᐅᓚᐅᖅᐳᑦ  

ᐅᕝᕙᓘᓐᓂᑦ ᐃᓐᓄᒃᑕᐅᓯᒪᓕᕇᓚᐅᖅᐸᑦ ᐃᓕᑦᓴᐃᑎᒋᓪᓗᑎᒡᓗ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᐅᓚᐅᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑳᖅ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ ᐃᓐᓄᒃᓯᒪᓐᓂᖅᐸᑕ 
ᑕᐃᒃᑯᐊ ᓅᑕᐅᖃᓯᐅᔾᔭᐅᑐᐃᓐᓇᓚᐅᖅᑐᑦ ᐃᓐᓄᒃᓯᒪᖏᑦᑐᓪᓗ ᑲᔪᖏᖅᓴᐅᑎᑎᒍᑦ ᓴᖅᑭᔮᖅᑎᑕᐅᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᑦ ᐃᖅᑲᓇᐃᔭᖅᑎᑦ ᓅᑕᐅᓚᐅᖅᐸᑦ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑳᖅ (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ ᐱᖓᓱᑦ ᑎᓴᒪᓪᓘᓐᓃᑦ 
ᓅᑕᐅᓚᐅᖅᑐᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᖃᐃ ᖃᐅᔨᒪᕗᖅ ᓯᐊᓛᖏᓪᓘᓐᓃᑦ ᑭᓲᓚᐅᕐᒪᖔᑦ ᑕᐃᒃᑯᐊ 
ᐃᖅᑲᓇᐃᔮᑦ ᓅᑕᐅᔪᑦ ᒐᕙᒪᒃᑯᓐᓄᑦ ᓴᓗᒻᒪᖅᓴᐃᔩᖅᑲᐃ, ᓂᕿᓕᐅᖅᑎᓪᓘᓐᓃᑦ ᑭᓱᓪᓚᕆᐅᓚᐅᖅᐸᑦ ᑕᐃᒃᑯᐊ 
ᐃᖅᑲᓇᐃᔮᑦ ᓅᑕᐅᔪᑦ ᒐᕙᒪᒃᑯᓐᓄᑦ? ᑳᑐᕌᒃᑦ-ᑎᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᒃ ᐃᓄᐃ-ᐃᓅᓯᑦᑎᐊᕙᓕᕆᔨᑦ 
ᑕᐃᒃᑯᐊ ᐃᓘᓐᓇᖏᑦ ᐱᔪᒪᒍᕕᒋᑦ ᐱᔪᓐᓇᑦᑎᐊᕆᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᕕᐅᒍᓐᓇᖅᐱᑕ ᑕᐃᒃᑯᐊ ᑳᓐᑐᕌᒃᑦ-ᑎᒧᑦ 
ᐃᖅᑲᓇᐃᔭᓚᐅᖅᑐᑦ ᒐᕙᒪᒃᑯᓐᓅᖅᑕᐅᖕᒪᑕ ᐊᔪᙱᑦᑎᐊᕋᓗᐊᖅᐸᖃᐃ? ᐃᓛᓐᓂᒃᑯᑦ ᒐᕙᒪᒃᑯᑦ 
ᐊᔾᔨᒋᙱᑕᖏᓐᓂᒃ ᐊᔪᙱᓐᓂᖃᕆᐊᖃᖅᑎᑦᑎᓲᖑᒻᒪᑕ. ᓇᓗᓇᐃᖅᓯᕕᐅᒍᓐᓇᖅᐱᑕᖃᐃ ᑕᐃᒃᑯᐊ ᒐᕙᒪᒃᑯᓐᓄᑦ 
ᓅᑦᑐᑦ, ᒐᕙᒪᒃᑯᑦ ᐱᔪᓐᓇᕐᓂᖃᖅᑎᑦᑕᕆᐊᖃᖅᑕᖏᓐᓄᑦ ᐊᙳᑎᓯᒪᒐᓗᐊᕐᒪᖔᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 



ᓇᒃᑲᔾᔭᐅ, ᒫᑦᓯ 6, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1348

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᓂᕋ ᒪᓕᒃᖢᒍ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓚᒋᔭᐅᖃᑕᐅᓚᐅᕐᒪᑕ ᑖᒃᑯᐊ ᓄᒃᑎᖅᑕᐅᕙᓪᓕᐊᓕᖅᑎᓪᓗᒋᑦ, ᓄᓇᕗᑦ ᒐᕙᒪᒃᑯᖏᑦ. 
ᐊᒻᒪᓗ ᐃᓚᒋᔭᐅᖃᑕᐅᓚᐅᕆᓪᓗᑎᑦ ᓄᒃᑎᖅᑕᐅᕙᓪᓕᐊᓕᕐᒪᑕ ᐊᒻᒪᓗ ᐃᖅᑲᓇᐃᔮᖏᑦ ᖃᓄᐃᑦᑑᓂᐊᕐᒪᖔᑦ 
ᓇᓗᓇᐃᙳᖅᓯᒪᔪᓂᒃ. 
 
ᑕᒪᓐᓇ ᐱᕙᓪᓕᐊᔾᔪᓯᖅ ᒪᓕᒃᖢᒍ ᑕᐃᒪᐃᓚᐅᖅᑐᑦ. ᑭᓯᐊᓂ ᓇᓗᓇᐃᖅᓯᕕᒋᒃᑲᓐᓂᕈᓐᓇᖅᑕᕋ 
ᐃᖅᑲᓇᐃᔭᖅᑐᓕᕆᔨᒃᑯᓪᓗ ᖃᐅᔨᒋᐊᕐᕕᒋᓗᒋᑦ ᖃᓄᐃᓕᖓᓚᐅᕐᒪᖔᑦ ᑕᐃᒃᑯᐊ ᓅᒃᑕᐅᓂᐊᖅᑐᑦ ᓄᓇᕗᑦ 
ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓲᕐᓗ ᐆᒃᑑᑎᒋᓗᒍ ᓂᕿᓕᐅᖅᑎᑕᖃᖅᐸᑦ ᐊᖓᔪᖅᑳᕐᒧᑦ ᐃᓕᔭᐅᑉᐸᑦ 
ᑐᑭᖃᓗᐊᕌᓗᒐᔭᙱᒻᒪᑦ? ᒥᓂᔅᑕ ᑖᓐᓇ ᕿᒥᕐᕈᐊᕐᓂᕋᖅᓯᒪᒻᒪᑦ ᖁᔭᓐᓇᒦᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ) ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓴᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᒋᐊᕐᓂᐊᖅᑕᕋ. 
ᐃᖅᑲᓇᐃᔭᖅᑎᖃᕈᒥᓇᖃᑦᑕᕐᒪᑦ ᐊᔪᙱᑦᑎᐊᖅᑐᓂᒃ. ᑕᐃᒃᑯᐊ ᑐᓴᐅᒪᔾᔪᑏᑦ ᒪᓕᒐᓕᐅᖅᑎᒧᑦ 
ᑐᓐᓂᖅᑯᑎᒋᓂᐊᖅᐸᒃᑲ ᐊᒻᒪᓗ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᒡᑕ. Page 13-ᒦᒃᑲᑦᑕ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨ ᓄᖅᑲᖅᐳᖅ) ᐊᐱᖅᑯᑎᒋᖅᑲᐅᔭᕋ ᐃᒻᒪᖃ ᐅᖃᒐᓛᖅᑳᕐᓗᒍ 
ᑖᒃᑯᐊ treatmentᖃᕐᓂᑉ ᒥᒃᓵᓄᑦ. 
 
ᑮᓇᐅᔭᑦ ᐊᑐᖅᑕᐅᖃᑦᑕᖅᑐᖅ ᐃᑲᔫᑎᖃᓪᓚᕆᒻᒪ ᒥᓂᔅᑕ ᖃᐅᔨᒪᖁᓪᓗᒍ ᐱᓗᐊᖅᑐᒥᒃ ᑕᐃᒃᑯᐊ Social Health-
ᑐᐃᓐᓇᕐᒨᙱᑦᑐᖅ ᑕᒪᒃᑯᐊ Counseling Service-ᒐᓚᐃᑦ ᐊᑐᖅᑕᐅᔪᒪᖃᑦᑕᓕᖅᑐᑦ, ᐃᒥᐊᓗᒻᒨᖅᐸᓪᓘᓐᓃᑦ 
Alcoholic Programs-ᓄᑦ ᐅᕝᕙᓗᕐᔪᐊᑦ Substance Abuse-ᒐᓚᓐᓄᓪᓗ. ᐊᒻᒪ ᐃᓚᖓᓂᒃ ᐊᒃᓱᕉᓴᓗᐊᖅᑐᑦ 
ᐃᑲᔪᖅᑕᐅᑎᓪᓗᒋᑦ ᑕᐃᒃᑯᐊ ᐃᑲᔪᖅᑕᐅᔪᒪᓕᖅᑐᑦ ᑕᒪᑐᒧᖓ ᐊᒥᒐᖅᓴᓪᓚᕆᖃᑦᑕᖅᑑᒻᒪᑕ ᓄᓇᓕᓐᓂ 
ᐃᑲᔪᖅᑕᐅᔪᒪᒐᓗᐊᖅᖢᑎᒃ ᐱᑕᖃᙱᒃᖢᓂ.  
 
ᐅᖃᓗᒡᕕᐅᖃᑦᑕᓚᐅᕋᒪ ᐃᓛᒃ ᑕᐃᓐᓇ ᑕᐅᓄᖓ Manitoba-ᒧᑦ ᐊᐅᓪᓚᖅᑐᖃᖃᑦᑕᕆᐊᖃᓚᐅᕐᒪᑦ 
ᖁᔭᓕᓪᓚᕆᖃᑦᑕᓚᐅᖅᑐᖅ ᐊᔪᓕᐅᖅᑲᓕᕋᒥ ᐃᑲᔪᖅᑕᐅᔪᒪᖕᒪᑦ ᐅᖃᓘᑎᓚᐅᖅᓯᒪᒡᓗᒍ.  
 
ᑕᒪᒃᑯᐊ ᐊᑑᑎᖃᓪᓚᕆᒻᒪᑕ ᑭᓯᐊᓂ ᓄᓇᑦᑎᓐᓂ ᓄᓇᓕᓐᓂ ᑕᐃᒃᑯᐊ ᐃᑲᔪᖅᑕᐅᔾᔪᑎᒐᓚᐃᑦ ᑕᒪᒃᑯᐊᖃᐃ 
ᐸᕐᓇᐸᓪᓕᐊᔭᐅᒐᓗᐊᖅᐳᑦ so that these programs Social Intervention - ᒐᓚᓐᓄᑦ ᑐᕌᖓᔪᑦ 
ᑕᐃᒃᑯᓄᖓ ᐅᖃᐅᓯᕆᖅᑲᐅᔭᓐᓄᖅᑲᐃ.  

ᑕᒪᓐᓇ ᐋᖅᑭᒋᐊᖅᑕᐅᕙᓪᓕᐊᒻᒪᖔ ᓄᓇᑦᑎᓐᓂ ᐃᓚᖓᓂ ᐱᑕᖃᓕᕐᔫᒥᖁᓪᓗᒍ Major Centres-ᓘᓐᓃᑦ 
ᑕᒪᓐᓇᖃᐃ ᒥᓂᔅᑕ ᑭᐅᔪᓐᓇᕐᐸᐅᒃ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᓂᖓ ᑭᐅᔾᔪᓯᒋᖅᑲᐅᔭᓐᓄ 
ᐊᕐᕕᐊᕐᒥᐅᑕᕐᒧ ᑭᐅᓚᐅᖅᑎᓪᓗᖓ. ᐱᓕᕆᕕᒃᑯᑦ ᕿᒥᕐᕈᓕᕐᒪᑦ ᐃᓘᓐᓇᖓᓂ ᖃᓄᖅ ᑕᐃᒃᑯᐊ 
ᐱᔨᑦᑎᕋᐅᑕᐅᓲᖑᒻᒪᖔᑕ ᓄᓇᓕᓐᓂ ᐃᓱᒪᓘᑎᒋᔭᖓ ᒪᓕᒐᓕᐅᖅᑎᐅᑉ ᓴᖅᑭᓚᐅᖅᑕᖓ ᖃᓄᐃᑦᑐᓂ 
ᐃᓕᓐᓂᐊᕈᑎᔅᓴᖅᑕᖃᕐᒪᖔᖅ ᓄᓇᓕᓐᓂ ᐊᑐᖅᑕᐅᒍᓐᓇᕐᑐᓂ ᐃᓱᒪᓕᕆᔨᐅᑉᐸᑦ ᓄᓇᓕᓐᓃᑦᑐᖅ 
ᐃᓅᓯᓕᕆᔪᓐᓇᕐᓗᑎᑦ. ᐱᓕᕆᕕᐅᓪᓗᑕ ᑕᕝᕙᓐᓂ ᑕᒪᓐᓇ ᕿᒥᕐᕈᓇᑦᑎᐊᕆᐊᖃᕐᑕᕗᑦ ᖃᓄᑎᒋ 
ᐱᑦᑎᐊᕐᓯᒪᓕᕐᒪᖔᑕ. 
 
ᐃᓚᖏᑦ ᓄᓇᓖᑦ ᐱᑦᑎᐊᖅᓯᒪᔪᒻᒪᕆᐅᔫᒐᓗᐊᑦ ᐃᓚᖏᓪᓗ ᐱᑦᑎᐊᕐᓯᒪᓐᖏᓂᖅᓴᐅᓪᓗᑎᑦ ᑕᒪᑐᒥᖓᓕᕆᑎᓪᓗᒋ 
ᑕᒪᒃᑯᐊ ᐃᓱᒪᓘᑎᒋᔭᐅᔪᑦ ᐃᓚᖏᑦ ᑭᐅᔪᓐᓇᕐᓂᐊᕋᑦᑎᒍ ᓄᓇᕗᓕᒫᒧᑦ ᑐᕌᖓᓗᑎᑦ 
ᐅᐸᓗᖓᐃᔭᐅᑎᓕᐅᕐᓂᐊᕋᑦᑎᒍ, ᑭᓯᐊᓂ ᑮᓇᐅᔭᖅᑐᖁᑎᔅᓴᖅᑕᖃᕐᒥᔫᒐᓗᐊᖅ ᑕᕝᕙᓂ ᑲᓇᑕᐅᑉ ᒐᕙᒪᒃᑯᖏᓐᓂ 
ᑮᓇᐅᔭᖅᑐᕈᑎᔅᓴᓂᑦ ᐱᓯᒪᒐᓗᐊᕐᒥᔪᒍᑦ ᑕᐃᒪᓐᓇ ᐃᒥᐋᓗᒻᒧᓪᓗ ᐊᔪᓕᕈᑎᖃᕐᐸᑦᑐᓄ ᑕᒪᑐᓄᖓ 
ᐃᑲᔪᕈᑕᐅᖃᑦᑕᓂᐊᖅᑐᑦ ᑕᒪᓐᓇ ᕿᒥᕐᕈᕆᐊᖃᕐᑕᕗᑦ ᖃᐅᔨᓴᖅᑎᐊᑲᓐᓂᕐᓗᑎᒍᓪᓗ ᐅᐸᓗᖓᐃᔭᐅᑎᓕᐅᕐᓂᐊᕋᑦᑕ 
ᓄᓇᕗᒻᒧᑦ ᓄᓇᓕᓐᓄ ᐊᑐᖅᑕᐅᔪᓄᑦ.  
 
ᑭᐅᒐᓗᐊᖅᐸᕋᖃᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᐃᑲᔪᓪᓚᕆᑦᑐᖅ ᑕᒪᓐᓇ. ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖃᑦᑕᕐᑐᖅ ᑕᐃᒃᑯᐊ 
ᐊᒥᓲᓐᖏᑦᑐᕈᓗᐃᑦ, ᐅᓄᓐᖏᑦᑐᕈᓗᐃᑦ ᓱᓇᑐᐃᓐᓇᕐᓄᑦ ᐊᔪᓕᕈᑕᐅᕙᑦᑐᓄᑦ ᐃᑲᔪᕈᑎᐅᕙᑦᑐᓄᑦ ᓄᓇᕗᒻᒥ 
ᐊᑲᐅᓐᖏᓕᐅᕈᑎᑕᖃᕐᒥᒐᑦᑕ ᐊᓯᖏᓐᓂ ᐃᓚᒌᓄᑦ ᒪᓕᒐᓕᕆᓂᕐᒧᑦ, ᐃᖅᑲᕐᑐᐃᕕᓕᕆᓂᕐᒧᓘᓐᓃᑦ ᑕᒪᒃᑯᓄᖓ 
ᓄᖅᑲᕐᔫᒥᑎᑦᑎᓂᕐᒧᑦ ᐊᔪᓕᕈᑕᐅᕙᑦᑐᓂᑦ. 
 
Page 23 -ᒥᑦ ᒪᑉᐱᒐᔅᓯᓐᓂ ᐸᕐᓇᐅᑎᖁᑎᒋᔭᖏᓐᓂ ᐅᖃᖅᓯᒪᔅᓯ ᑐᕌᒐᔅᓴᖃᕐᒪᑕᒎᖅ 
ᐃᖏᕐᕋᔾᔪᑎᖃᑎᖃᑎᑦᑎᕋᓯᒎᖅ ᐃᓚᒌᓄᑦ.  
 
ᐃᓅᓯᓕᕆᓂᕐᒧᑦ ᐊᑦᑐᐊᓂᖃᕐᑐᓂᑦ ᐱᔾᔪᑎᖃᕐᓂᖅᑲᑦ ᓱᕐᓗ ᓄᖅᑲᑎᑦᑎᕚᓪᓕᕆᐊᖃᖅᑯᑎ ᐃᒥᐋᓗᒻᒧᓪᓘᓐᓂᑦ 
ᐊᔪᓕᕈᑕᐅᕙᑦᑕᓄᑦ ᐃᑲᔪᕈᑕᐅᕙᑦᑐᓄᑦ ᐃᓅᓯᓕᕆᔨᐅᔾᔪᑎᒋᔭᖏᑦ ᓄᓇᓕᓐᓂᑐᐃᓐᓇᖅ ᐃᑲᔪᖅᑕᐅᓗᑎᑦ ᓱᕐᓗ 
ᐃᒪᓐᓇ ᓄᖅᑲᕐᔫᒥᑎᑦᑎᓂᐊᖅᐸᑕ ᑕᐃᒃᑯᓂᖓ ᐃᑲᔪᖅᑕᐅᓂᐊᖅᑐᓂᑦ ᓱᕐᓗ ᒪᓕᒐᕐᓂᐊᑎᒃᑯᓐᓂ 
ᐃᖅᑲᕐᑐᐃᕕᒃᑯᓄᓪᓘᓐᓃᑦ ᓴᓐᖓᓈᖅᐸᑕ ᐊᐅᓪᓚᓚᐅᓐᖏᓐᓂᖏᓐᓂ ᓱᕐᓗ ᓄᖑᑕᐅᖃᑦᑕᕐᒪᑕ ᑮᓇᐅᔭᐃᑦ ᑕᐃᒃᑯᐊ 
ᐃᓄᓕᕆᔨᐃᑦ ᐊᑭᓖᑎᑕᐅᓪᓗᑎᑦ ᖃᖓᑦᑕᐅᑎᖏᓐᓂ ᖃᓄᑭᐊᖅ ᐊᐅᓚᓂᖃᕐᒪᖔᖅ ᖃᐅᔨᒪᓐᖏᑦᑐᖓ. 
 
ᐸᓖᓯᒃᑯᓄᖅᑲᐃ ᐊᐅᓪᓚᖅᑎᑕᐅᒐᔪᑦᑐᓇᐃ? ᐊᑲᐅᓐᖏᓕᐅᕈᑎᖃᕐᑎᓪᓗᒋᑦ ᐃᓚᒌᑦ 
ᐃᖅᑲᑐᖅᑕᐅᔪᖃᕆᐊᖃᕐᑐᖃᕐᑎᓪᓗᒍ. ᐸᓖᓯᒃᑯᑦ ᓇᒻᒥᓂᖅ ᐱᓕᕆᐊᖃᖃᑦᑕᕐᐹᑦ ᐅᕝᕙᓘᓐᓃᑦ ᐱᓕᕆᕕᔅᓯᓐᓄᑦ 
ᐊᑭᓖᕙᑉᐸᑦ ᐸᓖᓯᒃᑯᓐᓄᑦ ᖃᖓᖅᑕᐅᓯᖅᑕᐅᓯᒪᓐᖏᑉᐸᑕ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᑰᓕ, ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑕᖅ. ᖃᐅᔨᒪᔪᖓ ᐃᓚᖏᑎᒍᑦ 
ᐱᓕᕆᖃᑦᑕᕆᐊᖃᓲᖑᒐᑦᑕ ᐆᑦᑑᑎᒋᓗᒍ ᐃᓚᒌᓄᑦ ᐱᑦᑎᐊᖃᑦᑕᐅᑎᓐᖏᑎᓪᓗᒋᑦ ᐃᓚᒋᖓ ᑕᐃᒃᑯᐊ 
ᐊᐅᓪᓚᖅᑎᑕᐅᓲᖑᒻᒪᑕ ᖃᐅᔨᒪᑦᑎᐊᖏᑦᑐᖓ ᐃᓚᐅᖃᑦᑕᕐᒪᖔᑦᑕ ᑭᓇᑐᐃᓐᓇᖅ ᑎᒍᔭᐅᓯᒪᔪᒥᓪᓗᑭᐊᖅ 
ᐅᖃᐅᓯᖃᕐᒪᖔᕐᒪ ᖃᐅᔨᒪᓐᖏᑦᑐᖓᐅᒐᓗᐊᖅ ᓇᐅᒃᑯᑦ ᓄᖅᑲᑎᑦᑎᑎᓪᓗᑕ ᓱᕐᓗ ᐃᒪᖅᑲ 
ᓇᓗᓇᐃᒃᑲᓂᐊᕐᔪᒃᑯᕕᐅᖓᐃ ᐊᐱᖅᑯᑏᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᖃᐅᔨᒪᑦᑎᐊᓐᖏᒻᒥᔪᖓ ᐊᑦᑐᐊᓂᖃᖅᐸᑦ ᐃᖅᑲᕐᑐᐃᕕᒻᒧᑦ ᐸᓖᓯᒃᑯᑦ 
ᐱᓕᕆᕕᖓᓘᓐᓃᑦ ᒪᓕᒐᓕᕆᔨᒃᑯᑦ ᐊᑭᓖᖃᑦᑕᕐᐸᑦ ᓄᓇᓕᓐᓄᑦ ᐊᐅᓪᓚᐅᑎᒋᓂᐊᖅᑕᖓᓄᑦ ᐅᕝᕙᓘᓐᓃᑦ 
ᐃᓅᓯᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᐊᑦᑐᐊᓂᖃᕐᐸ ᐅᕝᕙᓘᓐᓃᑦ ᑖᒃᑯᐊ ᒪᕐᕉᒃ ᐃᖅᑲᓇᐃᔭᖃᑎᒌᑉᐸᑉᐸᒃ 
ᐱᓕᕆᕕᐅᔫᒃ. ᑭᒡᒐᖅᑐᐃᒐᒪ ᓄᓇᓕᖕᓂ ᑲᖏᖅᖠᓂᕐᒥᒃ ᑕᐃᒃᑯᐊ ᑎᑭᕝᕕᐅᑦᑕᕐᒪᑕ ᐃᓄᓕᕆᔭᐅᔭᕆᐊᖃᖅᑐᓂᒃ.  
 
ᖃᐅᔨᒪᑦᑎᐊᙱᑦᑐᖓᐅᒍᓗᐊᖅ ᑕᐃᒪᓐᓇᐃᓕᖃᑦᑕᕐᒪᖔᑕ ᐃᖅᑲᓇᐃᔭᖅᑎᒧᑦ ᐅᖃᐅᔾᔭᐅᓚᐅᕋᒪ ᓄᓇᓕᖕᓂ 
ᐃᓄᓕᕆᔨᒃᑯᑦ ᑕᐃᒃᑯᐊ ᑐᓴᖅᑎᑦᑎᖃᑦᑕᖅᓯᒪᖕᒪᑕ ᐊᒡᒍᖅᑐᖅᓯᒪᓂᕐᒥᒎᖅ ᑐᔪᕐᒥᕕᖃᙱᒻᒪᑕᒎᖅ ᑭᓯᐊᓂ 
ᖃᖓᑦᑕᐅᑎᖏᒡᒎᖅ ᐱᑕᖃᖅᑑᒐᓗᐊᑦ ᑖᓐᓇ ᑕᕝᕙ ᐊᐱᖅᑯᑎᒋᔭᕋ. 
 
ᑕᐃᒪᓐᓇᒎᖅ ᐃᖏᕐᕋᔾᔪᑎᖏᑦ ᖃᖓᑦᑕᐅᑎᖏᑦ ᐱᔨᑦᓯᑦᑕᖅᑯᓯ. ᑕᐃᒪᓐᓇ ᑲᒪᒋᔭᐅᔪᖃᕆᐊᖃᓕᖅᑎᓪᓗᒍ. ᑭᓲᕙ 
ᑐᑭᖃᖅᐸ ᖃᓄᖅ ᑲᒪᒋᔭᐅᔭᕆᐊᖃᖅᑐᑦ H-23-ᒥ ᒪᒃᐱᒐᖓᓂᒃ ᐸᕐᓇᐅᑎᒃᓯᖕᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐊᒡᓘᒃᑲᖅ. 
  
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎ ᑐᓴᕈᒥᓇᖅᑐᒥᒃ ᓴᖅᑭᒃᑎᖕᒪᑦ. 
ᐃᒪᓐᓇᐃᓕᔭᕌᖓᑦ ᐃᓄᓕᕆᔨᒃᑯᑦ ᐱᓕᕆᕕᖓᑦ ᐆᑦᑑᑎᒋᓗᒍ ᐱᓕᕆᐊᖃᖃᑦᑕᕋᑦᑕ ᐱᕋᔭᒃᑕᐅᓂᑯᓂᒃ, 
ᐱᔨᑦᑎᕈᑎᒃᓴᓂᒃ ᐱᔨᑦᓯᖅᑕᐅᔭᕆᐊᖃᖅᑕᖏᓐᓂᒃ ᑭᙴᒪᔭᖏᓐᓂᒃ ᐱᔨᑦᓯᕋᕋᔭᖅᐳᒍᑦ ᐃᓛᓐᓂᒃᑯᓪᓗ ᑕᐃᓐᓇ 
ᐃᓚᒌᑦ ᓲᕐᓗ ᐊᐅᓪᓚᖅᑎᑕᐅᒡᓗᑎᑦ ᓄᓇᓕᖕᓂ ᖃᖓᑦᑕᐅᑎᖏᓐᓂᒃ ᐊᑭᓖᖃᑦᑕᖅᑐᒍᑦ. ᑕᐃᒪᓕ ᑕᐃᓐᓇ 
ᐃᖅᑲᖅᑐᒐᒃᓴᐅᔪᖅ ᒪᓕᒐᓕᕆᔨᒃᑯᖅᑲᐃ ᐱᓕᕆᕕᖓᓄᐊᖅᑐᖅ ᐃᒻᒪᖃ ᑖᒃᑯᐊ ᐱᔨᑦᓯᕋᕈᑏᑦ 
ᑕᐃᒪᓐᓇᐃᑉᐸᓪᓚᐃᒻᒪᑎᒃ. 
 
ᑖᒃᑯᐊ ᐊᑦᓱᕉᓴᐅᑎᒋᔭᕗᑦ ᑕᐃᒪᓐᓇᐃᑦᑐᓂᒃ ᐱᔨᑦᓯᕋᖅᑎᓪᓗᑕ ᓇᒧᑦ ᐃᓕᖃᑦᑕᕆᐊᖃᖅᑎᒋ-ᐃᓕᕙᒋᐊᖃᕋᑦᑎᒍᑦ? 
ᐃᑲᔪᖅᓱᐃᓇᓱᒃᑎᓪᓗᑕ ᐱᔨᑦᓯᕋᕈᑎᑦᑎᒍᑦ? ᓄᓇᕗᒥ ᖃᐅᔨᒪᔪᒍᑦ ᐱᓕᕆᔾᔪᑎᒃᓴᑦᑎᓐᓂ ᐊᒥᒐᖅᓯᒐᑦᑕ. 
 
ᐅᖃᐅᓯᖃᕐᓗᖓᓗ ᐃᓄᓕᕆᔨᒃᑯᓐᓃᙶᖅᓯᒪᓪᓗᖓ ᑕᐃᓐᓇ ᖃᖓᑦᑕᐅᑎᖓᑦ ᐊᑭᓕᖅᑕᐅᒐᔭᖅᑐᖅ 
ᐱᕋᔭᒃᑕᐅᓯᒪᔫᑉ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐊᐱᖅᑯᑎᐅᔪᖅ, ᑕᐃᒪᓕ ᑲᒪᒋᔭᐅᔭᕆᐊᖃᓕᖅᑎᓪᓗᒋᑦ ᐱᓕᕆᐊᓯᒍᑦ 
ᐃᖏᕐᕋᔾᔪᑎᑐᐃᓐᓇᖓᑦ ᖃᖓᑦᑕᐅᑎᖓᓗ ᑐᔪᕐᒥᕕᖓᓪᓗ ᐊᑭᓕᖅᑕᐅᕗᖅ. ᑭᓯᐊᓂ ᑐᔪᕐᒥᕕᖕᒧᐊᖅᑕᐅᑉᐸᑕ 
ᐊᔪᕐᓇᕋᔭᖅᑐᖅ ᐃᓛᒃ ᐃᖅᑲᓇᐃᔭᖅᑎᐅᑉ ᐃᓚᖓᓄᑦ ᐃᓄᓕᕆᔨᑐᖄᓘᓕᖅᑐᖅ ᑐᔪᕐᒥᕕᖓᓂᒃ ᓲᕐᓗ 
ᑲᒪᒋᔭᐅᔭᕆᐊᖃᖅᑑᑉ ᑲᒪᔭᕆᐊᖃᓚᐅᕐᒪᑦ.  
 
ᑕᐃᒪᓐᓇ ᐋᖅᑭᒃᓱᖅᑕᐅᑦᑎᐊᒃᑲᓐᓂᕐᓗᑎᖃᐃ ᐱᓕᕆᐊᓯ ᓄᓇᓕᖕᓂ ᐃᒃᓯᓐᓇᐃᖃᑦᑕᕐᓂᐊᙱᒻᒪᑕ 
ᑐᔪᕐᒥᕕᒃᓴᖃᙱᓪᓗᑎᑦ ᑲᒪᒋᔭᐅᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐊᒡᓘᒃᑲᖅ. 
  
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓇᕐᓂᐊᖅᐸᕋ, ᖃᓄᐃᑦᑐᓂᒃ 
ᐃᖏᕐᕋᓂᕐᒥᒃ ᒪᓕᖃᑦᑕᕐᒪᖔᑦᑕ. ᑖᒃᑯᐊ ᒪᓕᒃᓯᒪᓂᐊᕐᒥᔪᑦ ᐃᓄᓕᕆᔨᒃᑯᑦ ᐃᖅᑲᓇᐃᔮᖓᓐᓄᑦ 
ᕿᒥᕐᕈᓇᕐᓂᑦᑎᓐᓄᑦ. ᑕᐃᒪᐃᓕᔪᖃᖅᑎᓪᓗᒍ, ᑕᐃᒪᓐᓇ ᐱᔨᑦᓯᑦᑎᐊᖁᓪᓗᑕ ᑕᐃᒃᑯᓄᖓ ᑭᒃᑯᑐᐃᓐᓇᕐᓄᑦ 
ᐱᔨᑦᓯᖅᑕᐅᕙᒃᑐᓄᑦ ᐊᖏᖅᐸᕋ ᑕᒪᓐᓇ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. H-13-ᒥ ᒪᒃᐱᒐᕐᒦᒃᑲᑦᑕ. ᐃᓅᓕᓴᐃᓂᕐᒧᑦ ᐱᓕᕆᐊᑦ. ᑲᑎᓪᓗᒋᑦ. 
ᐊᐅᓚᔾᔪᑎᒃᓴᐃᑦ ᐋᖅᑭᐅᒪᐃᓐᓇᕈᑏᑦ. 107-ᒥᓕᐊᓐ 660-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ H-14, 15, 16, ᑐᓴᒐᒃᓴᑐᐃᓐᓇᐃᑦ. ᐅᑎᒃᑲᓐᓂᕐᓗᓯ ᒪᒃᐱᒐᖅ 4-ᒧᑦ. H-4. 
ᐃᓄᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ. ᐱᓕᕆᕕᖓᓐᓄᑦ ᓇᐃᓈᖅᓯᒪᔪᑦ. ᐊᕕᑦᑐᖅᓯᒪᓂᖏᑦ 
ᐊᑭᓕᕆᐊᓖᑦ ᑲᑎᓪᓗᒋᑦ. ᐊᐅᓚᔾᔪᑏ ᐋᖅᑭᐅᒪᐃᓐᓇᕈᑏᑦ. 224-ᒥᓕᐊᓐ 709-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐱᓕᕆᕕᖓᑦ ᐱᔭᕇᕐᒪᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᖅᑲᓇᐃᔭᖅᑎᑎᓪᓗ ᕌᒻᔅᑕᓐ, ᕕᑦᕗᑦ. ᒪᑐᒋᐊᕈᑎᒃᓴᓂᒃ 
ᐅᖃᐅᓯᒃᓴᖃᖅᐲᑦ? ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᔭᒃᑲ ᑕᐃᕝ ᐊᒻᒪᓗ ᐃᐅᕆᒃ 
ᑕᕝᕙᓃᖃᑎᒌᓐᓇᕋᒃᑭᒃ. ᐊᑕᐅᑦᑎᒃᑯᓪᓗ ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑎᓕᒫᑦᑎᐊᒃᑲ ᐃᓚᐅᖃᑦᑕᓚᐅᖅᑐᑦ 
ᑕᕝᕗᖓ ᐸᕐᓇᐃᖃᑦᑕᖅᑎᓪᓗᒋᑦ ᒪᓕᒐᓕᐅᖅᑎᓕᒫᓪᓗ ᖁᔭᓐᓇᒦᖅᖢᒋᑦ ᐅᖃᐅᓯᒃᓴᕆᖃᑦᑕᓚᐅᖅᑕᖏᓐᓄᑦ 
ᐊᑐᓕᖁᔭᓕᐊᕆᖃᑦᑕᖅᑕᖏᓪᓗ ᐊᒻᒪᓗᑦᑕᐅᖅ ᐅᓪᓗᓄᑦ ᑎᓴᒪᓄᑦ ᑖᒃᑯᓄᖓ ᐱᓕᕆᐊᖃᖅᑎᓪᓗᑕ ᑕᐃᒃᑯᐊᓗ 
ᐱᓕᕆᐊᒃᓴᕗᑦ ᑲᒪᒋᒋᐊᓪᓚᒃᑲᓐᓂᕐᓂᐊᖅᑕᒃᑲ ᐊᖏᕈᑎᒋᓯᒪᔭᒃᑲ ᐃᑲᔪᕈᑎᒃᓴᓄᑦ ᑐᓂᕐᕈᑎᒃᓴᓄᓪᓗ ᐱᔾᔪᑎᖃᖅᑐᑦ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ: ᑕᕝᕗᖓᕐᓂᐊᓕᕐᒥᒐᑦᑕ ᑕᐃᒪ Executive and Intergovernmental Affairs. (ᑐᓵᑯᔨᒃᑯᑦ) 
ᒐᕙᒪᐅᖃᑎᒌᒃᑐᓕᕆᔨᒃᑯᑦ. ᒫᓐᓇᐅᔪᖅ ᓯᕗᓕᖅᑎ ᐅᑲᓕᖅ ᐅᖃᓪᓚᖕᓂᐊᕐᒪᑦ ᒪᑐᐃᕆᐊᕈᑎᒥᓂᒃ 
ᒥᓂᔅᑕᕆᔭᐅᑎᓪᓗᒍ ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᓯᕗᓕᕐᑎᓕᕆᔨᒃᑯᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᐅᓐᓄᓴᒃᑯᑦ ᖁᔭᓐᓇᒦᒃ ᐅᓂᒃᖄᕈᓐᓇᖅᑎᑕᐅᖕᒥᒐᒪ ᑖᒃᑯᓂᖓ.  
 
ᑖᒃᑯᐊ ᐅᓂᒃᑳᕆᓂᐊᖅᑕᒃᑲ ᐊᐅᓚᔾᔪᑎᒋᓂᐊᖅᑕᕗᑦ 2006-07ᒥ ᐊᓪᓚᕕᓐᓂᖔᖅᑐᑦ. 
 
ᑖᒃᑯᐊᖏᓛᒃ ᐋᖅᑭᒃᓱᖅᓯᒪᔭᕗᑦ ᐃᑲᔫᑎᐅᓇᓱᑦᑐᑎᒃ ᐱᓇᓱᐊᖅᑕᑦᑎᓐᓂ ᐋᖅᑭᓱᖅᓯᒪᔭᑦᑎᓐᓂ ᐱᒻᒪᕆᐅᒋᔭᑦᑎᓂ 
ᑖᒃᑯᐊᓗ ᖃᓄᒃᑲᓐᓂᖅ ᐱᕈᖅᑎᑦᑎᒃᑲᓐᓂᕈᓐᓇᕐᒪᖔᑦᑕ ᓄᓇᑦᑎᓐᓂ ᐊᒻᒪᓗ ᐃᓕᖅᑯᓯᑯᓗᑦᑎᓐᓂ ᖃᓄᕐᓗ 
ᓴᙵᑎᒃᑲᓐᓂᕈᓐᓇᕐᒪᖔᑦᑎᒍᑦ ᕿᒥᕐᕈᓯᒪᓪᓗᑎᒍᑦ.  
 
ᑖᓐᓇᐃᓛᒃ ᐊᓪᓚᕕᒐ ᑖᒃᑯᐊ ᐊᒻᒪᓗ ᓯᓚᑎᑦᑎᓐᓂ ᒐᕙᒪᓕᕆᓂᕐᒧᑦ ᑲᒪᔩᑦ ᑖᒃᑯᐊ ᐊᑐᒐᕆᕙᑦᑕᕗᑦ ᐃᑲᔪᖅᐸᑦᑐᑦ 
ᑕᒪᒃᑯᓂᖓ ᐊᐅᓚᑦᑎᔨᓂᒃ ᑲᑎᒪᔨᐅᖃᑎᒋᔭᓐᓂᒃ ᐊᒻᒪᓗ ᑕᒪᒃᑯᓂᖓ ᑐᕌᕈᑎᔅᓴᓂᒃ ᑐᓂᓯᕙᑦᑐᑕ ᐊᔾᔨᒌᖏᑦᑐᓄᑦ 
ᐊᓪᓚᕕᓄᑦ ᒐᕙᒪᕆᔭᑦᑎᓐᓂ ᖃᓄᒃᑲᓐᓂᖅ ᐃᑲᔪᖃᑎᒌᒃᑲᓐᓂᕈᓐᓇᕐᒪᖔᑦᑕ ᐊᒻᒪᓗ ᖃᐅᔨᒪᖃᑎᒌᑦᑎᐊᕋᓱᑦᑐᑕ. 
ᑖᒃᑯᐊᖏᓛᒃ ᑐᓂᕙᑦᑐᑎᒍᑦ ᐊᑐᖅᑕᐅᒋᐊᓖᑦ ᐃᖅᑲᓇᐃᔭᖅᑎᓕᒫᑦᑎᓐᓄᑦ ᖃᓄᒃᑲᓐᓂᕐᓗ 
ᐃᑲᔪᖃᑎᒌᒃᑲᓐᓂᕆᐊᖃᕐᒪᖔᑦᑕ ᓇᓗᓇᐃᖅᓯᕙᑦᑐᑕ. ᓯᓚᑎᑦᑎᓐᓄᑦ ᒐᕙᒪᐅᔪᓄᑦ ᖃᐅᔨᒪᖃᔭᖃᖃᑦᑕᕆᓪᓗᑕ 
ᐊᒻᒪᓗ ᐃᑲᔪᖅᑕᐅᕙᑦᑐᓂ ᐃᖅᑲᓇᐃᔭᖅᑎᓐᓄᑦ ᖃᓄᕐᓕ ᐱᐅᓯᖃᕆᐊᖃᕐᒪᖔᑕ ᓯᓚᑎᑦᑎᓐᓄᑦ ᑲᓇᑕᓕᒫᒥᑦ 
ᐊᒻᒪᓗ ᑕᒪᒃᑯᐊ ᓄᓇᓖᑦ Provinces ᐊᒻᒪᓗ ᑕᒪᒃᑯᐊ ᓯᓚᑎᑦᑎᓐᓂ ᒐᕙᒪᐅᔪᑦ ᐊᒻᒪ ᐱᓗᐊᖅᑐᒥᒃ 
ᓄᓇᖃᖅᑳᖅᓯᒪᔪᓄᑦ ᖃᓄᒃᑲᓐᓂᖅ ᐊᐅᓚᒋᐊᖃᕐᒪᖔᑦᑕ ᐊᒻᒪᓗ ᐊᖏᕈᑎᒥᒃ ᑖᔅᓱᒥᖓ ᑐᑭᒧᐊᒃᑎᑦᑎᖃᑦᑕᕆᓪᓗᑕ.  
 
ᑖᒃᑯᐊᓗ ᐋᖅᑭᔅᓱᖅᓯᒪᔭᕗᑦ ᓯᓚᑎᑦᑎᓐᓄᑦ ᑐᓴᕋᔅᓴᐅᑎᑉᐸᑦᑐᒍ ᐊᒻᒪᓗ ᒐᕙᑦᑕ ᐃᓗᐊᓂ ᖃᓄᕐᓕ 
ᑐᑭᒧᐊᑦᑎᑕᐅᒃᑲᓐᓂᕈᓐᓇᕐᒪᖔᑕ ᐃᖅᑲᓇᐃᔭᖅᑎᑦᑎᓐᓄᑦ.  
 
ᑕᒪᓐᓇᐃᓛᒃ ᑭᖑᓪᓕᕐᒥ ᒐᕙᒪᐅᓂᕗᑦ ᐊᑐᓕᕋᑦᑎᒍᑦ ᐊᒻᒪᓗ ᐋᖅᑭᔅᓱᐃᓯᒪᓪᓗᑕ ᐊᑐᕈᒥᓇᑦᑎᐊᖅᑐᓂᒃ ᑖᒃᑯᐊ. 
 
ᑕᕝᕙ ᐱᒻᒪᕆᒋᔭᕗᑦ ᐋᖅᑭᔅᓱᓚᐅᖅᓯᒪᔪᑦ ᑲᑎᒪᔨᐅᓪᓗᑕ ᓇᓗᓇᐃᖅᓯᒪᔪᑦ “ᐱᓇᓱᐊᖅᑕᕗᑦ” ᑖᒃᑯᐊ 
ᑲᔪᓯᑎᒐᓱᓐᓂᐊᖅᑕᕗᑦ 2004ᒥ 2009-ᒧᑦ.  
 
ᐅᐱᒍᓱᑦᑎᐊᖁᖓᐃᓛᒃ ᑖᒃᑯᐊ ᐱᔭᕇᖅᓯᒪᔭᕗᑦ ᐊᖏᔪᑲᓪᓚᐅᖕᒪᑕ ᑭᓯᐊᓂᑦᑕᐅᖅ ᓱᓕ ᐱᔭᔅᓴᕗᑦ ᓄᖑᓱᐃᑦᑑᖕᒪᑕ 
ᑕᐅᕗᖓᓕᒫᖅ ᐋᖅᑭᔅᓱᐃᕙᓪᓕᐊᒋᐊᖃᕋᑦᑕ.  
 
ᑖᒃᑯᐊ ᐋᖅᑭᓱᖅᓯᒪᔭᕗᑦ 2006-07ᒧᑦ ᑲᑎᑦᑐᒋᑦ 11 ᒥᓕᐊᓐ 306 ᑕᐅᓴᓐᖑᓂᐊᖅᑐᑦ, ᑖᒃᑯᐊ ᐊᖏᓪᓕᒋᐊᒐᓛᑦᑐᑦ 
ᐊᕐᕋᓂ ᐊᑐᓚᐅᖅᑕᑦᑎᓐᓂ 1 ᒥᓕᐊᓐ 237 ᑕᐅᓴᓐᒥ, ᑖᓐᓇ ᐊᖏᓪᓕᒋᐊᕈᑎᒋᓗᐊᖅᑕᖓᖃᐃ ᐱᓗᐊᖅᑐᒥᑦ ᑖᓐᓇ 
ᐊᓪᓚᕝᕕᐅᓂᐊᓕᖅᑐᖅ ᓄᑖᖅ ᑕᔅᓱᒥᖓ ᐱᔪᓐᓇᐅᑎᓂᒃ ᑎᒍᓯᕙᓪᓕᐊᓇᓱᓐᓂᐊᕋᑦᑕ ᒐᕙᒪᑐᖃᒃᑯᓐᓂᑦ. 
ᐱᓗᐊᖅᑐᖅ ᐅᔭᕋᓐᓂᐊᓂᕐᒧᑦ ᐊᒻᒪᓗ ᐅᖅᓱᐊᓗᖕᓂᐊᕐᓂᕐᒧᑦ. ᑖᒃᑯᐊ ᑲᑎᑦᑐᒋᑦ 1 ᒥᓕᐊᓐ 114 ᑕᐃᓴᓐ 
ᓴᓂᕐᕙᒃᑕᐅᓯᒪᔪᑦ ᑖᔅᓱᒧᖓ ᐊᓪᓚᕝᕕᔅᓴᐅᓂᐊᖅᑐᒧᑦ.  



ᓇᒃᑲᔾᔭᐅ, ᒫᑦᓯ 6, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᒻᒪᓗ ᑖᒃᑯᐊ ᐊᑭᑦᑐᕆᐊᕈᑎᒐᓚᐃᑦ ᐊᖏᓗᐊᖏᑦᑑᒐᓗᐊᑦ 123 ᑕᐅᓴᓐᖑᓂᐊᕐᒥᔪᑦ ᑖᒃᑯᐊ 
ᐃᖅᑲᓇᐃᔭᖅᑎᑦᑎᓐᓄᑦ ᑐᕌᖓᔪᑦ ᐊᖏᓪᓕᒋᐊᒐᓛᒋᐊᖃᕐᖓᑕ. 
 
ᑖᒃᑯᐊᓗ ᐊᓪᓚᕕᑦᑕ ᓱᓕ ᐊᔾᔨᒌᖏᑦᑐᓂᒃ ᐱᐅᓯᖃᖅᐸᒻᒥᒐᑦᑕ ᐊᓪᓚᕝᕕᖃᕋᓗᐊᖅᑐᑕ ᑖᒃᑯᐊ ᑐᕌᖓᓗᐊᖅᑐᑦ 
ᑮᓇᐅᔭᓕᕆᓂᕐᒧᑦ ᐸᕐᓇᐃᕙᓪᓕᐊᓂᕐᒧᑦ ᑐᓴᕈᑎᒃᑯᑦ ᑐᓴᖅᑎᑦᑎᕙᓪᓕᐊᓂᖅ ᐊᒻᒪᓗ ᖃᐅᔨᓴᖅᐸᓪᓕᐊᓂᖅ 
ᑕᒪᒃᑯᓂᖓ ᖃᓄᐃᓕᐅᖅᐸᓪᓕᐊᖕᒪᖔᑕ ᒐᕙᒪᑦᑕ ᐃᓗᐊᓂ. ᑕᕝᕙᓂ ᐊᓪᓚᕕᓐᓂ ᑖᒃᑯᐊ ᐃᑲᔪᖅᐸᒻᒥᔪᓐ 
ᐊᐅᓚᑦᑎᔨᑦ ᑲᑎᒪᔨᖏᓐᓂ ᐊᒻᒪᓗ ᒥᓂᔅᑕᐃᑦ ᐊᒡᒍᖅᓯᒪᔪᓂ.  
 
ᑖᒃᑯᐊᖃᐃ ᐱᓗᐊᖅᑐᒥᒃ ᑐᕌᕈᑎᒃᓴᓂᒃ ᐋᖅᑭᒃᓱᐃᕙᑦᑐᓐ ᑲᑎᒪᔾᔪᑎᒋᓂᐊᖅᑕᑎᓐᓂᒃ ᐊᐅᓚᑦᑎᔨᐅᓪᓗᑕ ᐊᒻᒪᓗ 
ᖃᓄᕐᓕ ᑕᒪᒃᑯᐊ ᓴᖅᑭᑦᑎᒍᓐᓇᓂᐊᕐᒪᖔᑦᑎᒍ ᐸᕐᓇᑕᐅᕙᒃᑭᓪᓗᑎᒃ.  
 
ᑖᒃᑯᐊᖏᓛᖅ ᐱᓗᐊᖅᑐᒥᒃ ᑐᕌᕈᑎᐅᕙᑦᑐᑦ ᐋᖅᑭᒃᓱᓚᐅᖅᓯᒪᔭᕗᓐ ᐱᓇᓱᐊᖅᑕᕗᒻᒥ ᑕᐃᔭᐅᔪᒥᒃ. ᐃᓄᐃᑦ 
ᐃᓕᖅᑯᓯᖏᑦ ᐊᒻᒪᓗ ᑕᒪᒃᑯᐊ ᐊᖏᕈᑎᓐ ᐊᑐᖅᑕᐅᒋᐊᖃᕐᓂᖏᓐᓂᒃ ᐊᒻᒪᓗ ᓱᓕ ᓯᐊᒻᒪᖅᑎᕆᕙᓪᓕᐊᓂᖅ 
ᐱᔭᕆᐊᖃᕐᓂᑎᓐᓂ.  
 
ᑕᒪᓐᓇᐃᓛᖅ ᓯᐊᒻᒪᖅᑎᕆᓂᖅ ᐃᑲᔫᑎᖃᒻᒪᕆᒃᓯᒪᔪᖅ ᐊᒡᒍᖅᓯᒪᔪᓂ ᓄᓇᓕᓐᓂ ᐊᒻᒪᓗ ᐃᑲᔫᑎᖃᖅᓯᒪᒋᓪᓗᓂ 
ᒐᕙᒪᐅᓪᓗᑕ ᖃᓄᖅ ᐊᑐᖅᐸᓪᓕᐊᔭᑦᑎᓐᓂᒃ.  
 
ᑖᒃᑯᐊᓗ ᕿᒥᕐᕈᔭᐅᕙᓪᓕᐊᓯᒪᔪᑦ ᐊᑐᓕᖁᔭᐅᓯᒪᔪᑦ ᑕᐃᒃᓱᒧᖓ Auditor General-ᒧᓐ ᖃᓄᑭᐊᖅ ᐃᓄᒃᑎᑐᑦ 
ᑕᐃᔭᐅᒐᓗᐊᖅ. ᐊᑎᓕᐅᖅᑕᐅᓂᖅᑲᑦ ᖁᕕᐊᓇᕋᔭᖅᑑᒐᓗᐊᖅ ᐃᓄᒃᑎᑐᑦ ᖃᓅᓛᖅᑑᒐᓗᐊᑭᐊᖅ. ᑖᒃᑯᐊ 
ᐊᑐᓕᖅᑎᒐᓱᓐᓂᐊᕐᒥᔭᕗᑦ ᑖᒃᑯᓄᖓ ᐊᒡᒍᖅᓯᒪᔪᓄᑦ ᒐᕙᒪᒋᔭᑦᑎᓃᖔᖅᑐᓐ ᐊᒻᒪᓗ ᑕᒪᒃᑯᓄᖓ ᑎᒥᐅᔪᓄᑦ. 
ᒐᕙᒪᐅᑉ ᐃᓗᐊᓃᖏᑦᑑᒐᓗᐊᓄᑦ.  
 
ᐅᓂᒃᑳᕋᓱᒃᑲᓗᐊᕋᒪ. ᖁᔭᓐᓇᒦᒃ. 
 
ᐄ, ᑖᒃᑯᐊᓗ ᑮᓇᐅᔭᓕᕆᔨᑦ ᐅᓂᒃᑳᕆᔭᐅᓯᒪᒻᒪᑕ ᑮᓇᐅᔭᓕᕆᔨᒃᑯᓃᖔᖅᑐᓐ ᐊᒡᒍᖅᓯᒪᔪᓐ ᐃᓱᒫᓗᒋᔭᐅᓪᓗᑎᒃ 
ᓄᓇᓕᓐᓄᑦ ᐊᒡᒍᖅᓯᒪᔪᓄᑦ. ᑖᒃᑯᐊ, ᐄ, ᐃᓱᒫᓗᓇᖅᑑᒐᓗᐊᑦ ᑭᓯᐊᓂ ᑕᒪᒃᑯᐊ ᐋᖅᑭᒋᐊᕋᓱᒃᑲᓂᕐᓂᐊᕐᒥᔭᕗᓐ 
ᑐᕌᕈᑎᒋᓗᒍ ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑖᒃᑲᓐᓂᒐᓱᒋᐊᖃᕋᑦᑕ ᒐᕙᒪᐅᔪᒥ. ᑖᓐᓇ ᐊᖏᕈᑎᐅᑉ ᐃᓗᐊᓃᒻᒪᓐ 
ᐊᑐᕋᓱᐃᓐᓇᓂᐊᖅᑕᕗᓐ. 
 
ᐊᕐᕌᒎᓚᐅᖅᑐᒥᓗ ᑕᒪᓐᓇ ᓇᒻᒥᓂᖅ ᐊᓪᓚᕕᓐᓃᖔᖅᑐᖅ ᑖᒃᑯᐊ ᓇᒻᒪᓂᒃ ᐋᖅᑭᒃᓱᐃᔩᑦ, ᓄᐊᑦᑎᔩᑦ, ᐸᖕᓂᖅᑑᒧᑦ 
ᓅᑦᑎᐊᕈᓐᓇᓚᐅᕐᖓᑕ ᑕᒪᓐᓇ ᖁᕕᐊᒋᑦᑎᐊᖅᑕᕋ. ᑕᐃᓐᓇ ᐊᓪᓚᒡᕕᒃ. ᐊᐅᓚᑦᑎᐊᓕᖅᑐᓂ, ᐃᖅᑲᓇᐃᔭᖅᑎᓂᓪᓗ 
ᑕᑕᓕᖅᑐᑎᒃ ᐊᒻᒪᓗ ᐃᓕᓐᓂᐊᕐᑎᑦᑎᕙᓪᓕᐊᓪᓗᑎᒃ ᑐᑭᒧᐊᑦᑎᑦᑎᔨᐅᓂᐊᖅᑐᒥᒃ ᑕᐃᑲᓂ. ᑖᓐᓇ 
ᖁᕕᐊᓇᑦᑎᐊᖅᑐᖅᑦ ᐊᐅᓚᑦᑎᔨᖃᕐᓂᐊᕐᖓᓐ.  
 
ᑕᒪᓐᓇᓖᓛᒃ ᑮᓇᐅᔭᓕᐅᕋᓱᐊᕐᓂᖅ, ᐱᕙᓪᓕᐊᔪᓕᕆᓂᖅ ᐱᒻᒪᕆᐅᑎᒻᒥᒐᑦᑐᒍ ᓄᓇᕗᒻᒥᐅᑕᓕᒫᓄᑦ. ᑕᒪᓐᓇ ᑕᕝᕙ 
ᑎᒍᓯᕙᓪᓕᐊᓂᖅ ᐱᔪᓐᓇᐅᑎᓂᒃ ᐊᑕᔾᔪᑎᖃᓪᓚᕆᓐᓂᐊᖅᑐᖅ ᑕᒪᑐᒧᖓ ᑐᕌᖓᔪᓄᒃ. ᑕᒪᒃᑯᐊ ᐃᖏᕐᕋᖃᑦᑕᓂᕐᒧᑦ 
ᐅᕙᒍᑦ ᓄᓇᓕᓐᓃᖔᖅᑐᓂᒃ ᐅᕙᑦᑎᓐᓄᑦ ᑐᓐᓂᔭᐅᖃᑦᑕᕆᐊᖃᕋᓗᐊᖓᑕ. ᑖᓐᓇᓗ ᑮᓇᐅᔭᖃᒃᑲᓐᓂᕋᓱᓐᓂᖅ 
ᐊᐅᓚᔾᔪᑎᑦᑎᓐᓄᑦ ᐃᑲᔪᒃᑲᓂᕖᖔᓂᐊᕐᒥᔪᖅ. 
 
ᐊᓪᓚᕕᑉᐳᑦ ᐊᑐᕐᓗᒋᑦ ᑕᕝᕘᓇ ᐱᓇᓱᒃᑎᓪᓗᑕ, ᑖᒃᑯᐊ ᐸᕐᓇᐸᓪᓕᐊᖏᓐᓇᓂᐊᖅᑕᕗᑦ ᓯᓚᑎᑦᑎᓐᓄᑦ ᒐᕙᒪᐅᔪᖅ 
ᖃᓄᒃᑲᓐᓂᖅ ᖁᕝᕙᕆᐊᖅᑲᓐᓂᕈᑎᒃᓴᓂᒃ ᒐᕙᒪᐅᓪᓗᑕ ᕿᓂᕋᓱᒃᑎᓪᓗᑕ ᑕᒪᒃᑯᐊ ᐃᑲᔪᖅᑎᒋᖃᑦᑕᓂᐊᕐᒥᔭᕗᑦ 
ᓯᓚᑎᑦᑎᓐᓂ ᒐᕙᒪᐅᔪᓐ ᐊᒻᒪᓗ ᐃᑲᔪᖅᑕᐅᕕᔾᔪᐊᖃᑦᑕᖅᓯᒪᒻᒥᔪᒍᓂᓛᒃ ᑖᒃᑯᓄᖓ ᐅᓪᓗᒥᒧᓐ ᖁᕕᐊᒋᓯᒪᔭᕗᑦ.  
 

 ᓴᓐᖏᖅᑎᕈᑎᒃᑲᓂᕐᓂᒃ ᕿᓂᒃᑲᓐᓂᕋᓱᒃᑲᓂᕐᓂᐊᖅᑐᒍ.  
 ᑖᒃᑯᐊᓗ ᓯᓚᑎᑦᑎᓐᓂ ᐊᒡᒍᖅᓯᒪᔪᑦ ᓄᓇᕗᑦ ᑐᓐᖓᕕᒃᑯᑦ, ᐊᒻᒪᓗ ᑕᒪᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᑲᔪᖃᑎᒌᓐᓇᓂᐊᕐᒥᔪᒍᑦ ᐊᖏᕈᑎᒥᒃ ᑐᑭᒧᐊᑦᑎᑦᑎᕙᓪᓕᐊᑎᓪᓗᑕ.  

ᑕᐃᒪᐃᒃᑲᓗᐊᖅᑎᓪᓗᒍ ᓱᓕ ᑕᒪᓐᓇ ᓄᓇᑖᕋᓱᓐᓂᖅ ᓄᖅᑲᓚᐅᖏᒻᒪᑦ. ᐃᓄᐃᑦ ᓄᓇᕗᒻᒥ 
ᓄᓇᑖᖅᓯᒪᓕᕋᓗᐊᖅᑎᓪᓗᒋᑦ ᑭᓯᐊᓂ ᓯᓚᑎᑦᑎᓃᖔᖅᑐᑦ ᑭᓪᓕᑎᓐᓂ ᐊᖏᕈᑎᑖᕋᓱᑉᐸᒻᒪᑕ. ᑖᒃᑯᐊ ᐃᓄᐃᑦ 
ᓄᓇᕗᒻᒥ ᐊᒻᒪᓗ ᑖᒃᑯᐊ ᐊᓪᓚᐅᔪᑦ ᑯᕇᖑᓂᕋᖅᑕᐅᔪᑦ James Bay-ᒥ, ᐊᒻᒪᓗ ᑕᐅᓇᓂ Athabasca-ᒦᑦᑐᑦ, 
Denesuline, ᑕᐃᒫᒃ ᑕᐃᔭᐅᓲᑦ. ᓱᓕ ᐱᔭᕇᖅᐸᓪᓕᐊᒐᓱᐊᕐᖓᑕ ᐃᓚᒋᔭᐅᖃᑦᑕᕐᒥᔪᒍᑦ ᓄᓇᕗᒻᒧᑦ 
ᐊᒃᑐᐊᓂᖃᒻᒪᑕ.  
 
ᑖᓐᓇ ᓄᓇᕕᒃ ᑕᕆᐅᖓᓄᑦ ᐊᖏᕈᑎᐅᔪᖅ ᐱᔭᕇᖅᐸᓪᓕᐊᓯᒪᓕᖅᑑᒐᓗᐊᖅ ᓂᕈᐊᕈᑕᐅᓛᖅᑐᓂ ᐅᑭᐊᒃᓵᖅ.  
 
ᑖᓐᓇ ᐃᓚᒋᔭᐅᖃᑦᑕᖅᓯᒪᒻᒥᔪᒍᑦ ᑕᕝᕙᓂ ᐱᔭᕇᕋᓱᒃᑎᓪᓗᒋᑦ. ᐊᒻᒪᓗ ᑖᒃᑯᐊ ᐊᓪᓚᐅᔪᑦ Denesuline, 
Manitoba-ᒥ ᐊᒻᒪ, Athabasca Denesuline, ᑖᒃᑯᐊ ᑭᕙᓪᓕᕐᒥ ᐊᑦᑐᕐᓂᖃᓪᓚᕆᒃᓯᒪᔪᑦ ᓱᓕ 
ᑲᑎᕙᓪᓕᐊᓇᓱᒃᑎᓪᓗᒋᑦ ᐃᓚᒋᔭᐅᖃᑦᑕᓂᐊᕐᒥᒍᑦ. ᓴᐳᒻᒥᑎᒐᓱᓪᓗᑕ ᓄᓇᕗᑦ ᐱᓇᓱᒃᑕᖏᓐᓂᒃ.  
 
ᑖᒃᑯᐊ ᓴᓂᑭᓗᐊᕐᒥᐅᑕᐃᑦ ᐃᑲᔪᖃᑦᑕᖅᓯᒪᒻᒥᔭᕗᑦ, ᑲᔪᓯᕙᓪᓕᐊᑦᑎᐊᕋᓱᒃᑐᑦ. ᑖᒃᑯᐊ ᑲᑎᒪᔨᐅᑉ ᓵᖓᓅᓛᖅᑐᑎᑦ 
ᐃᓱᒫᓗᒋᔭᒥᓐᓂᒃ ᐅᓂᒃᑳᕆᐊᖅᑐᕐᓗᑎᑦ, ᑰᒻᒥᒃ ᓯᒥᑦᑎᕙᓪᓕᐊᓂᕐᒥᒃ ᑯᐸᒃ ᐃᓗᐊᓂ ᑕᐃᔭᐅᓲᖅ East Main 1A, 
ᐊᒻᒪᓗ Rupert Diversion ᑕᐃᒃᑯᐊ ᐊᑎᓖᑦ ᑕᐃᒫᒃ ᖃᓪᓗᓈᑎᑐᑦ.  
 
ᓄᑖᒥᓗ ᒐᕙᒪᖃᓕᖅᑎᓪᓗᑕ ᒐᕙᒪᑐᖃᓂᒃ. ᑖᓐᓇ ᑲᑎᖃᑎᒋᔪᓐᓇᖅᓯᒪᓕᕐᒥᔭᕋ ᕼᐊᐳᕐ, ᒪᕐᕈᐊᑎᖅᑐᒍ.  
 
ᓯᕗᓪᓕᕐᒥᒃ ᕖᕝᕗᐊᕆ 24-ᖑᓚᐅᖅᑐᒥᒃ ᑖᒃᑯᐊ ᐃᓚᒋᓪᓗᒋᑦ ᓯᕗᓕᖅᑎᓕᒫᑦ ᑲᓇᑕᑉ ᐃᓗᐊᓂ 
ᐅᓂᒃᑳᖃᑎᒋᖃᑦᑕᕈᓐᓇᓚᐅᕐᒥᔭᕗᑦ ᐃᓱᒫᓗᒋᔭᑦᑎᓐᓂ ᓄᓇᕗᑉ ᒥᔅᓵᓄᑦ. ᐊᒻᒪᓗ ᖃᐅᑐᐊᕐᖓᑦ ᐅᕙᒍᑦ 
ᐅᑭᐅᖅᑕᖅᑐᒥᐅᑕᐅᓪᓗᑕ, ᕼᐊᓐᓕ, ᐱᐊᓐᑎ ᑖᒃᑯᐊ ᑖᓐᓇ ᓇᒻᒥᓂ ᐅᓂᒃᑳᕐᕕᒋᔪᓐᓇᓚᐅᕆᓪᓗᑎᒍᑦ ᐅᑭᐅᖅᑕᖅᑑᑉ 
ᐃᓱᒫᓘᑎᒋᔭᖏᓐᓂᒃ.  
 
ᐄ, ᑐᓴᑦᑎᐊᕈᒪᒐᓗᐊᖅᑐᖓᓕ ᓯᕗᓂᑦᑎᓐᓂᒃ ᑖᓐᓇ Prime Minister ᐃᒫᒃ ᐅᑭᐅᖅᑕᖅᑐᓄ ᐃᑲᔪᒃᑲᓐᓂᖁᓪᓗᒍ.  
 
ᐊᒻᒪᓗ ᑕᒪᒃᑯᓂᖓ ᐱᒻᒪᕆᒋᔭᑦᑎᓐᓂ ᑲᔪᓯᑎᒋᐊᑦᑎᐊᖁᒃᑲᓐᓂᓚᐅᖅᑕᕋ ᑎᒍᓯᕙᓪᓕᐊᓂᕐᒥᒃ ᐱᔪᓐᓇᐅᑎᓂᒃ 
ᐊᒻᒪᓗ ᑕᒪᒃᑯᐊ ᐊᑭᑐᔪᖅᓯᐅᑏᑦ ᐊᔾᔨᒌᙱᑦᑐᑦ. ᐊᙳᑎᔾᔪᑎᔅᓴᐅᓂᐊᖅᑐᑦ ᑲᓇᑕᓕᒫᒧᑦ ᑕᒪᒃᑯᐊ 
ᐅᓂᒃᑳᕆᒐᓚᓚᐅᕐᒥᔭᒃᑲ. ᐃᓛᒃ ᐅᓂᒃᑳᕇᖅᑲᐅᒐᒪᐃᓛᒃ ᑕᒪᒃᑯᐊ ᑎᒍᓯᕙᓪᓕᐊᓂᖅ ᐱᔪᓐᓇᐅᑎᓂᒃ ᑖᓐᓇ 
ᐱᒻᒪᕆᐊᓘᒻᒪᑦ ᑕᒪᒃᑯᐊ ᓂᖏᖅᑕᕐᓂᖅ ᐅᕙᑦᑎᓐᓄᑦ ᑐᓂᔭᐅᖃᑦᑕᕆᐊᖃᕋᓗᐊᕐᖓᑕ ᐅᕙᒍᑦ 
ᓄᓇᖓᓃᙶᖅᓯᒪᒻᒪᑕ. ᑖᓐᓇᓗ ᐊᖏᕈᑎ ᑐᑭᒧᐊᕈᑎᒌᓐᓇᓂᐊᖅᑐᑎᒍᑦ ᑎᒍᓯᕙᓪᓕᐊᑎᓪᓗᑕ ᑕᒪᒃᑯᓂᖓ. 
ᐊᔾᔨᒌᑎᑕᐅᒋᐊᖃᕋᓗᐊᕋᑦᑕ ᑲᓇᑕᒥᐅᑕᑎᑐᑦ ᓯᓚᑎᑦᑎᓐᓂ ᒐᕙᒪᐅᔪᓄᑦ.  
 
ᑖᓐᓇᓕ ᐊᖏᖃᑎᒋᒐᓱᓐᓂᖅ ᑲᔪᓯᕙᓪᓕᐊᒐᓱᐃᓐᓇᖅᑕᕗᑦ ᑎᒃᑯᐊᖅᓯᓯᒪᐃᓕᖅᑐᑕᓗ ᐊᐃᕙᔨᒥᑦ, ᑖᒃᑯᓄᖓ 
ᑐᕌᖓᓂᐊᖅᑐᒥᒃ. ᐊᒻᒪᓗ ᐱᔭᕇᕋᓱᒍᒪᓂᐊᖅᑐᒍᑦ 2008-ᕈᓚᐅᙱᓐᓂᖓᓂᒃ.  

ᐃᓚᖓᓗ ᑖᓐᓇ ᓄᑖᖑᒻᒥᔪᖅ ᐊᓪᓚᕝᕕᓐᓃᙶᖅᑐᖅ ᑖᓐᓇ ᖃᐅᒻᒪᖅᑯᓯᓕᕆᓂᖅ ᑲᑎᒪᔨᕕᑦᑕ ᐊᓪᓚᕝᕕᕋᓛᖓᑦ 
ᑖᓐᓇᐃᓛᒃ ᐊᖏᓗᐊᙱᑦᑐᓂᒃ ᑮᓇᐅᔭᖃᖅᑎᑕᕋᓗᐊᕗᑦ 35-ᑕᐅᓴ ᑭᓯᐊᓂ ᓅᑉᐸᓪᓕᐊᖁᒐᓗᐊᕐᒥᒐᑦᑎᒍᑦ 
ᓯᕗᓂᑦᑎᓐᓂ ᓇᓗᓇᙱᑦᑐᖅ ᐸᕐᓇᐸᓪᓕᐊᓯᒪᔫᒥᓕᕈᑦᑕ ᐃᓗᓪᓕᑲᓐᓂᓛᕐᒥᔫᒐᓗᐊᖅ. ᑖᓐᓇᐃᓛᒃ ᐱᓗᐊᖅᑐᒥᒃ 
ᐊᒡᒍᖅᓯᒪᓪᓚᕆᒻᒪᑦ ᑕᒪᓐᓇ ᐃᓕᖅᑯᓯᖓᑦ. 
 
6-ᒪᕇᑦ ᐊᓪᓚᕝᕖᑦ ᑖᔅᓱᒥᖓ ᐊᑐᓂ ᑲᒪᒐᓱᒻᒪᑕ ᑖᓐᓇ ᑲᑎᑎᕆᐊᒃᑲᓐᓂᕋᓱᑦᑕᕗᑦ ᐋᖅᑭᔅᓯᒪᑦᑎᐊᕐᔫᒥᔪᓂᒃ 
ᐸᕐᓇᐃᖃᑦᑕᓂᐊᕐᖓᑕ.  
 
ᑕᑯᓐᓈᙳᐊᖅᑐᒍ ᑕᒪᓐᓇ ᖃᐅᒻᒪᖅᑯᑎᓕᕆᓂᖅ 20-ᐳᓴᓐᑦ-ᒪᕆᐊᓗᒻᒥ ᑮᓇᐅᔭᓕᒫᑦᑎᐊᑎᓐᓂ ᐊᑐᖅᐸᒻᒪᑦ 
ᒐᕙᒪᐅᓪᓗᑕ. ᑕᒪᓐᓇ ᑕᕝᕙ ᐋᖅᑭᒋᐊᕆᐊᖃᕐᖓᑦ ᐊᑐᓗᐊᖅᐸᒻᒪᑦ ᑮᓇᐅᔭᓂᒃ.  
 
ᑖᓐᓇᐃᓛᒃ ᐃᒫᒃ ᐸᕐᓇᐃᕙᓪᓕᐊᒐᓱᐊᕐᓂᐊᖅᑐᑦ ᖃᓄᒃᑲᓂᕐᓗ ᐅᖅᓱᐊᓗᒻᒥ ᐊᑐᕈᓐᓃᒃᑲᓐᓂᕈᓐᓇᓂᐊᕐᒪᖔᑦᑕ 
ᓯᕗᓂᑦᑎᓐᓂ. ᑕᒪᓐᓇ ᐊᕙᑎᑦᑎᓄᓪᓗ ᐊᑦᑐᐊᓂ-ᐊᑦᑐᑲᒻᒪᔅᓯᓯᒪᓗᐊᕐᖓᑦ ᓇᒥᓕᒫᖅ.  
 
ᐄ, ᑖᒃᑯᐊ ᑕᕝᕙ ᓇᐃᓪᓕᒋᐊᖅᓯᒪᔫᒐᓗᐊᑦ ᐅᓂᒃᑳᕆᒐᓛᒃᓯᒪᔭᒃᑲ. 
 
ᓇᓗᓇᙱᑦᑐᖅ ᐊᐱᖅᑯᓯᔅᓴᖃᕐᓂᐊᕐᒥᒐᔅᓯ ᖃᓄᒃᑲᓐᓂᖅ ᐊᑐᖁᔭᔅᓯᓐᓂᓗ ᓇᓗᓇᐃᖅᓯᓂᐊᕐᒥᒐᔅᓯ 
ᓯᕗᓂᕆᓂᐊᖅᑕᑎᓐᓂ ᓂᕈᐊᖅᑕᐅᖃᑎᒋᓯᒪᔭᓐᓂ ᑐᓴᕋᓐᓈᓂᐊᖅᑯᖓ ᐊᒻᒪᓗ ᑭᐅᓇᓱᖃᑦᑕᕐᓂᐊᕆᕗᖓ 
ᐊᐱᖅᑯᓯᔅᓴᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, Premier ᐅᑲᓕᖅ. ᑕᐃᑯᖓ ᐊᐱᖅᓱᖅᑕᐅᕕᒻᒨᕈᑎᒃᓴᖃᖅᐱᑦ ᐃᖅᑲᓇᐃᔭᖅᑎᖕᓂᒃ? 
ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔩ ᐊᖏᖅᐸᑦ ᑕᐃᑯᙵᖃᑎᖃᕆᐊᙵᑦ ᐃᖅᑲᓇᐃᔭᖅᑎᒥᓂᒃ? ᐊᖏᖅᐱᓯ? 
ᖁᔭᓐᓇᒦᒃ, ᐊᖏᕐᒪᑕ. ᐃᖅᓱᑎ, ᐃᑲᔪᒃᑭᑦ ᑕᐅᕗᖓᖃᑎᒋᓗᒋᑦ.  
 
ᖁᔭᓐᓇᒦᒃ. Premier ᐅᑲᓕᖅ, ᑐᓴᐅᒪᑦᑎᐊᕐᓂᐊᕋᑦᑕ ᑖᒃᑯᐊ ᑭᒃᑰᒻᒪᖔᑕ ᑕᒪᐅᙵᖃᑎᒋᔭᑎ 
ᐅᖃᐅᓯᕆᑲᐃᓐᓇᒃᑭᑦ.  
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, ᑕᒫᓃᖃᑎᒃᑲ ᑖᓐᓇ ᓴᐅᒥᓐᓃᑦᑐᖅ ᖃᐅᔨᒪᔭᓯ 
ᑐᖏᓕᕆᔭᕋ ᒐᕙᒪᓕᕆᓂᕐᒧᑦ ᐊᒻᒪᓗ ᑖᒃᑯᓄᖓ ᖁᑦᑎᓂᖅᐹᓄᑦ ᐃᖅᑲᓇᐃᔭᖅᑎᓄᑦ ᐊᓪᓚᑦᑎᒋᕙᑦᑕᕋ ᑕᐃᕕᑦ 
ᐅᒥᓪᕈᐃᑦᑐᖅ ᓴᐅᒥᓐᓃᑦᑐᖅ. ᑖᓐᓇ ᑕᓕᖅᐱᓐᓃᑦᑐᑦ ᑮᓇᐅᔭᓕᕆᔨᒋᔭᕗᑦ Terry Rogers ᑕᒫᓃᖃᑎᒋᓂᐊᖅᑕᒃᑲ 
ᐊᒻᒪᓗ ᖃᐃᖁᑲᐃᓐᓇᖃᑦᑕᓂᐊᕐᒥᔭᕋ ᓇᓕᐊᑐᐃᓐᓇᖅ ᐊᐱᖅᑯᑎᔅᓴᖃᕋᐃᑉᐸᑦ ᐊᓪᓚᕝᕕᑦᑎᓐᓅᖓᔪᓂᒃ 
ᐊᐅᓚᑦᑎᕕᐅᑉ ᑐᕌᖓᔪᓂ ᑐᖏᓕᕆᓯᓐᓈᕐᒥᔭᕋ John Walsh. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. Minister Chair of the standing commitee (ᑐᓵᔨᒃᑯᑦ) ᑕᐃᒪ ᑖᒃᑯᐊ ᑲᑎᒪᔨᑦ 
ᐃᔅᓯᕙᐅᑕᖓᑦ ᑲᑎᔨᕋᓛᖏᑦ ᒐᕙᒪᓕᕆᓂᕐᒧᑦ ᐅᖃᐅᓯᕐᖓᐅᑎᔅᓴᖃᖃ? ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  

ᑖᒃᑯᐊ ᕿᒥᕐᕈᓯᒪᒻᒪᑕ ᑕᒪᒃᑯᓂᖓ ᐱᓕᕆᐊᔅᓴᐅᔪᓂᒃ ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 2006-07 ᐊᒻᒪᓗ 
ᐃᓱᒪᒋᓯᒪᔭᑦᑎᓐᓂ ᐅᖃᕈᒪᕗᖓ. 
 
ᐊᒻᒪᓗ ᖃᐅᔨᓚᐅᕐᒥᒐᑦᑕ 2006-07 ᑮᓇᐅᔭᑦ ᐊᑐᖅᑐᔅᓴᑦ 11 ᒥᓕᐊᓐ 306 ᑕᐅᓴᓐ ᐊᒥᓱᕈᕆᐊᖅᓯᒪᒻᒪᑕ 
46ᐳᓴᓐᒥᒃ ᓯᕗᓪᓕᖅᐹᖑᓚᐅᖅᓯᒪᔪᓂᑦ 7 ᒥᓕᐊᓐ 734 ᑕᐅᓴᓐ 1999-2000ᒥ ᐱᓕᕆᕕᐅᔪᑦ 06-07 ᑮᓇᐅᔭᑦ 
ᐊᑐᖅᑐᔅᓴᖏᑦ 5ᐳᓴᓐᒥ ᖁᑦᑎᓂᖅᓴᐅᒻᒪᑦ ᐋᖅᑭᒋᐊᖅᑕᐅᓯᒪᓚᐅᖅᑐᓂᑦ 05-06ᒧᑦ ᑮᓇᐅᔭᓂ ᐊᑐᖅᑐᔅᓴᓂ.  
 
ᐊᒥᓱᑲᓪᓚᐅᔪᑦ ᐃᓱᒫᓗᒍᑕᐅᔪᑦ ᓴᖅᑭᖃᑦᑕᖅᓯᒪᒻᒪᑕ ᑮᓇᐅᔭᓂ ᐊᑐᖅᑐᔅᓴᓂ ᐱᓕᕆᕕᓐᓄᑦ ᐸᕐᓇᒍᑕᐅᔪᓂ 
ᓂᓪᓕᕐᕕᖃᑲᐃᓐᓇᕈᒪᔪᖓ ᐱᕙᓪᓕᐊᓂᐅᓯᒪᔪᓂ ᑕᒪᒃᑯᓄᖓ.  
 
ᐃᓚᖓᓂᓗ ᑕᒪᒃᑯᐊ ᒥᓂᔅᑕᐅᔪᑦ ᐊᒻᒪᓗ ᐱᓕᕆᕕᖏᑦ ᒪᓕᒐᑎᓪᓗᒍ ᓴᖅᑭᕆᐊᖃᖅᑕᖏᑦ ᐊᕐᕋᒍᑦ 
ᐱᖓᓱᒃᑲᓪᓚᐅᔪᑦ ᓄᓇᕗᑦ ᒐᕙᒪᒃᑯᖏᑦ ᐊᓯᖏᑦ ᑕᐃᒪᐃᓯᒪᖏᒻᒥᔪᖅ. 
 
ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᓕᕆᒋᐊᖃᒻᒪᕆᒻᒪᑕ ᐃᓂᖅᑎᕆᖃᑦᑕᕐᓂᕐᒧᑦ ᑕᒪᔅᓱᒧᖓ ᐊᓯᖏᓐᓄᑦ 
ᐱᓕᕆᕕᓐᓄᑦ. ᑲᑎᒪᔨᕋᓛᖑᔪᓪᓗ ᐅᖃᒃᑲᓐᓂᕈᒪᕗᑦ ᐊᕐᕋᒍᑕᒫᑦ ᑮᓇᐅᔭᑎᒍᑦ ᐃᑲᔪᕈᑕᐅᕙᑦᑐᑦ 
ᐊᖓᔪᖃᐅᑎᖏᓐᓄᑦ ᑎᒥᖁᑎᖏᓐᓄᑦ ᐃᓚᓕᐅᔾᔭᐅᓯᒪᓗᑎᒃ ᐱᓕᕆᐊᕆᔭᖏᓐᓄᑦ ᒪᓕᒐᑎᒍᑦ 
ᓴᖅᑭᖃᑦᑕᕆᐊᖃᕐᓂᖏᓐᓄᑦ ᐊᒻᒪᓗ ᑕᒪᒃᑯᐊ ᒪᓕᒃᑲᓗᐊᕐᒪᖔᑕ ᑮᓇᐅᔭᓕᕆᓂᕐᒧᑦ ᐱᖁᔭᕐᓂᒃ. 
 
ᑲᑎᒪᔨᕋᓛᖑᔪᓪᓗ ᐃᓱᒫᓗᒋᔭᖃᕐᒪᑕ ᑕᒻᒪᖅᓯᒪᔪᖅᓯᐅᖅᑎᑐᐊᖑᔪᖅ ᖃᐅᔨᓂᕆᓚᐅᖅᑕᖏᓐᓂ ᐅᖃᖅᓯᒪᓪᓗᑕᓗ 
ᑕᒪᔅᓱᒧᖓ ᓱᕐᓗ ᓄᓇᕗᑦ ᒐᕙᒪᒃᑯᖏᑦ ᓯᖁᒥᑦᑎᒐᔪᖕᒪᑕ ᒪᓕᒋᐊᓕᒐᓗᐊᒥᓂᒃ ᒪᓕᖏᑦᑐᑎᒃ. ᒪᑯᓄᖓᓕ 
ᑐᕌᖓᔪᓂᒃ ᒪᓕᒐᓕᐅᕐᕕᖕᒥ ᐊᖏᖅᑕᐅᖃᖅᑎᓐᓇᒋᑦ ᑖᓐᓇᑦᑕᐅᖅ ᖃᐅᔨᓵᖑᒋᐊᓪᓚᖑᓱᒻᒥᔪᖅ ᑲᑎᒪᔨᕋᓛᖑᔪᓂᒃ 
ᓈᓚᓐᓂᖃᓕᖃᑕ ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᐅᓂᒃᖄᖏᓐᓂ. 
 
ᐊᒻᒪᓗ ᐅᖃᒃᑲᓐᓂᕈᒪᒻᒥᔪᒍᑦ ᒥᓂᔅᑕᐅᔪᑦ ᓴᖅᑮᖃᑦᑕᖁᓪᓗᒋᑦ ᒪᓕᒐᓕᐅᕐᕕᒻᒥ ᐊᖏᖅᑕᐅᓯᒪᔪᓂ ᐊᐅᓚᑦᑎᔨᒃᑯᑦ 
ᑲᑎᒪᔨᖏᓐᓂ ᐊᒻᒪᓗ ᓯᕗᓕᖅᑎᐅᔪᖅ ᑕᓐᓇ ᓂᐊᖁᕆᔭᐅᒻᒪᑦ ᑖᒃᑯᓄᖓ ᐊᐅᓚᑦᑎᔨᒃᑯᓐᓄᑦ. 
 
ᑕᐃᒪᓕ ᑲᑎᒪᔨᕋᓛᖑᔪᑦ ᖃᐅᔨᒪᒐᓗᐊᖅᑐᒍᑦ ᐊᑐᐃᓐᓇᐅᑎᑕᐅᕙᑦᑐᑦ ᑕᖅᑲᒃᑯᑎᒎᓇ ᐃᒫᒃ ᓴᖅᑭᔮᖅᑎᑕᐅᓪᓗᑎᒃ 
ᖃᕋᓴᐅᔭᒃᑯᑦ ᑐᑭᓯᒋᐊᕐᕕᖓᓂ. ᓴᖅᑭᑕᐅᓂᖏᓐᓂ ᒪᓕᒐᓕᐅᕐᕕᒻᒥ ᑭᖑᕙᓗᐊᖏᓪᓗᑎᒃ ᐃᓕᖅᓴᓯᒍᒪᓂᐊᕐᒪᑕ 
ᖃᐅᔨᔾᔪᑕᐅᓂᐊᖅᑐᕐᓗᑎᓪᓗ ᒐᕙᒪᒃᑯᑦ ᑭᐅᑦᑕᖃᑦᑕᕆᐊᖃᕐᓂᖏᑦ ᒪᓕᒐᓕᐅᕐᕕᒻᒧᑦ. 
 
ᐊᒻᒪᓗ ᑖᒃᑯᐊ ᓴᖅᑮᖃᑦᑕᕐᓂᐊᖏᑦ ᓄᑖᖑᔪᓂᒃ ᐋᖅᑭᒋᐊᖅᓯᒪᔪᓂ ᐊᑐᐊᒐᐅᔪᓂᒃ ᐱᕕᖃᖅᑎᑦᑎᒐᔭᖅᐳᑦ 
ᒥᓂᔅᓴᐅᔪᓕᒫᓂ ᐅᖃᕈᓐᓇᖃᑦᑕᕐᓗᑎᒃ ᒪᓕᒐᓕᐅᕐᕕᖕᒥ ᑕᒪᒃᑯᐊ ᒪᓕᒐᓕᐅᖅᑎᓕᒫᑦ ᓈᓚᑦᑎᓪᓗᒋᑦ. 

ᐃᓕᓴᖅᓯᒐᓗᐊᖅᑐᒍᑦ ᑕᒪᒃᑯᐊ ᑭᒃᑯᕈᓘᔭᕐᓄᑦ ᑐᓴᖅᑕᐅᔭᕆᐊᖃᖏᓐᓂᖏᓐᓄᑦ ᐃᓱᒪᒋᔭᐅᑎᓪᓗᒋᑦ ᒥᓂᔅᑕᐅᔪᓂᒃ 
ᒪᓕᒐᓕᐅᕐᕕᖕᒥ ᐅᖃᐅᓯᐅᔭᕆᐊᖃᖅᑐᑦ ᒪᓕᒐᓕᐅᖅᑎᓄᓪᓗ ᐊᑲᐅᓂᖅᓴᒥᒃ ᒪᑐᐃᖓᓂᖅᓴᒥᓪᓗ. 
 
ᒪᓕᒐᓕᐅᖅᑎᐅᔪᑦ ᖁᕕᐊᓱᖃᑦᑕᖅᓯᒪᔪᑦ ᑖᒃᑯᐊ ᐱᓕᕆᖃᑎᒌᓐᓂᖏᓐᓂ ᓄᓇᑦᓯᐊᕐᒥ ᔪᑳᓐᒥᓗ ᑖᒃᑯᓇᓂ ᐱᖓᓱᓂ 
ᐅᑭᐅᖅᑕᖅᑐᒥ ᐱᓕᕆᐊᕆᖁᔭᐅᔪᓂᒃ ᑖᒃᑯᐊ ᒐᕙᒪᑖᕐᓂᕆᓚᐅᖅᑕᑦᑎᓐᓂ ᐊᓯᔾᔩᓂᖏᓂᓛᒃ ᐊᒥᓱᒃᑲᓪᓚᐅᔪᓂᒃ 
ᐱᓂᐊᖅᑕᐅᓚᐅᖅᓯᒪᔫᒐᓗᐊᓂ ᖁᓚᕐᓇᕈᔪᓕᖅᐳᑦ ᑲᒪᒋᔭᐅᑎᓪᓗᒋᑦ ᐊᓯᖏᓐᓄᑦ ᐱᖃᓯᐅᑎᓪᓗᒋᑦ ᑕᐃᓐᓇ ᑲᓘᓇᒥ 
ᐊᖏᖃᑎᒌᒍᑕᐅᓚᐅᖅᑐᖅ. 
 
ᐊᒻᒪᓗ ᖁᓚᕐᓇᖏᒻᒥᔫᒐᓗᐊᖅ ᓄᓇᕗᑦ ᒐᕙᒪᒃᑯᖏᑦ ᐃᓕᓴᖅᓯᓯᒪᔪᑦ ᐊᔾᔨᐅᖏᑦᑐᓂᒃ ᐊᔅᓱᕈᕈᑎᒋᕙᑦᑕᕗᑦ 
ᓄᓇᕗᒻᒥ ᐅᑭᐅᖅᑕᕐᑑᒻᒪᓗ. ᑕᐃᒪᓕ ᑖᒃᑯᐊ ᒥᓂᔅᑕᐅᔪᑦ ᐊᔪᐃᓐᓇᖃᑦᑕᕆᐊᖃᖅᑯᑦ ᑕᐅᕗᖓ Ottawa-ᒧᑦ 
ᑕᐃᒪᐃᑦᑐᓂᑦ ᐃᒫᒃ ᐃᓄᓕᕆᔨᐅᑉ ᒥᔅᓵᓄᑦ. 
 
ᐱᓗᐊᖅᑐᒥ ᐃᔅᓯᕙᐅᑕᓖᑦ ᑖᒃᑯᐊ ᒐᕙᒪᑎᑐᖃᒃᑯᓐᓄᑦ ᐅᖃᓪᓚᑎᖃᕐᓂᐊᓕᒪᑦ 2006-07-ᒥᑦ ᐅᑯᐊ 
ᑮᓇᐅᔭᓕᕆᔪᑎᔅᓴᓂᑦ ᓅᑦᑎᖅᑕᐅᓂᐊᖅᑐᑦ ᐊᐅᓚᑦᑎᔨᐅᓂᐊᖅᑐᓄᑦ. ᐅᑯᐊ ᑕᕝᕙ ᑮᓇᐅᔭᓕᕆᔾᔪᑎᔅᓴᐃᑦ $1-
ᒥᓕᐊᓐ ᐅᖓᑖᓃᑉᐸᑕ ᑲᑎᒪᔨᕋᓛᑕᕝᕙ ᐃᑲᔪᖅᓱᖅᑕᐅᓚᐅᖅᑐᑦ ᑲᔪᓯᑎᑕᐅᒐᓱᐊᖁᓪᓗᒋᑦ ᑖᒃᑯᐊ ᓄᓇᓕᐅᔪᑦ 
ᓅᑦᑎᖅᑕᐅᕙᓪᓕᐊᓂᖏᑦ ᒐᕙᒪᑎᑐᖃᒃᑯᑦ ᐱᓕᕆᐊᖏᑦ. 
 
ᑭᓯᐊᓂᓕ ᑕᕝᕙ ᐋᔩᖃᑎᒌᑦᑐᓄᑦ ᐃᔅᓯᕙᐅᑕᖓᓐᓄᐊᖅᑐᑕ ᓇᓕᓇᓐᖏᑦᑐᖅ ᑕᒪᒃᑯᐊ ᐊᔪᕐᓇᖏᒻᒪᑕ. ᑲᑎᒪᔨᕋᓛᑦ 
ᑕᕝᕙ ᐋᔩᖃᑎᒌᒐᓱᐊᖅᑐᑦ ᐊᒥᓱᑲᓪᓚᓐᓂ ᓄᑦᑎᖅᑕᐅᔪᖃᕐᓂᐊᕐᒪᑦ ᐊᓲᓗᐊᔾᔮᖏᒻᒪᑕ ᓇᓗᓇᐃᑦᑎᐊᕐᓯᒪᓐᖏᒻᒪᑕ 
ᐋᑑᕚᒧᑦ ᑲᔪᓯᑦᑎᐊᕈᓐᓇᕈᑦᑕ. 
 
ᓇᒻᒥᓂᖅ ᑲᒪᑦᑎᐊᕈᓐᓇᕈᑦᑕᓗ ᖃᐅᔨᒪᒋᐊᖃᕐᒪᑕ ᓇᓗᓇᓐᖏᒻᒪᑦ ᑮᓇᐅᔭᓕᕆᔾᔪᑎᓂᑦ 
ᑲᒪᑦᑎᐊᓂᖅᓴᐅᔭᕆᐊᖃᕋᑦᑕ ᑮᓇᐅᔭᓂ ᓈᓴᐃᔨᕐᔪᐊᑯᓐᓄᑦ ᐅᖃᐅᓯᐅᓚᐅᖅᑐᑦ ᓇᓗᓇᐃᖅᓯᔾᔪᑕᐅᓚᐅᕐᒪᑕ 
ᑕᒪᒃᑯᓂᖓᑦ. ᑕᐃᒪᓐᓇ ᑲᑎᒪᔨᕋᓛᓄᑦ ᑐᓵᑲᑕᒋᐊᖅᑐᑎᑦᑎᓚᐅᖅᑐᑦ ᐅᔾᔨᔅᓱᖅᑎᐊᖑᓐᖏᓗᐊᕐᒪᑕ ᐃᓚᖏᑎᒍᑦ 
ᓄᓇᕗᑦ ᒐᕙᒪᖏᑦ ᐱᓕᕆᕕᑦ ᐊᑐᐊᒐᓂ ᒪᓕᒐᓱᐊᕆᐊᖅ ᐊᒻᒪᓗ ᓈᒻᒪᓈᖅᓯᒐᓱᐊᕆᐊᖅ ᑕᒪᒃᑯᓂᖓ 
ᑲᒪᒋᔭᐅᒋᐊᓕᓐᓂ.  
 
ᑕᐃᒪᖅᑐᕕ EIA-ᑯᑦ ᓱᖑᓂᖅᐹᓪᓕᑎᑦᑎᒍᓐᓇᕐᒪᑕ ᒐᕙᒪᑎᒃᑯᑦ ᐱᓕᕆᕕᖏᓐᓂ ᑕᐅᕗᖓ ᑕᕝᕙ ᐱᕕᑐᔪᒥ 
ᐃᐱᓐᓇᕐᓂᖃᕈᓐᓇᕐᒪᑕ ᐱᓕᕆᐊᖏᑦ ᑕᒪᒃᑯᐊ ᑲᔪᓯᑦᑎᐊᕈᓐᓇᖅᑲᑕ.  
 
ᐊᕐᕌᓂᐅᓚᐅᖅᑐᒥᑦ ᑲᑎᒪᔨᕋᓛᑯᑦ ᐊᔪᐃᓐᓇᓚᐅᕐᒪᑕ ᑲᑎᒪᔨᕋᓛᓄᑦ ᐊᔪᐃᓐᓇᕐᑕᐅᓚᐅᕐᒪᑕ ᐅᓂᒃᑳᓂᑦ ᐊᒥᓱᓂᑦ 
ᒐᕙᒪᑎᑐᖃᒃᑯᑦ ᐊᒻᒪᓗ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ ᑲᓇᑕᐅᑉ ᓄᓇᖁᑎᖏᓐᓂ ᐃᓚᐅᖃᑦᑕᕐᑎᓪᓗᒋᑦ 
ᐅᖃᓪᓚᑲᑕᒍᑕᐅᒋᐊᖃᕐᑐᑎᑦ. 
 
ᑕᒪᒃᑯᐊ ᐅᖃᐅᓯᖃᓚᐅᕐᒪᑕ ᑲᑎᒪᔨᕋᓛᒃᑯᑦ ᐅᓐᓄᒃ ᐅᓂᒃᑳᕆᐊᖅᑐᖃᑦᑕᖁᓪᓗᒋᑦ ᐊᑯᓚᐃᓐᓂᖅᓴᒥ. ᐊᒻᒪᓗ, 
ᓇᓕᐊᑐᐃᓐᓇᖅ ᓯᕗᓪᓕᐅᖁᔭᐅᔪᒥᑦ ᒐᕙᒪᑎᒋᔭᐅᔪᓄᑦ ᓇᓗᓇᐃᔭᐃᒋᐊᖅᑐᖃᑦᑕᖁᓪᓗᒋᑦ.  

ᐊᒻᒪᓗ ᒫᓐᓇ ᒥᓂᔅᑕᐃᑦ ᐱᑦᑎᐊᓂᖅᓴᐅᓕᕐᒪᑕ ᐅᓂᒃᑳᓂ ᖃᐃᑦᑎᖃᑦᑕᕐᓱᑎᑦ ᑲᑎᒪᔨᕋᓛᓄᑦ ᐱᓕᕆᐊᕆᔭᒥᓄᑦ 
ᐅᓂᒃᑲᐅᓯᖃᕐᓱᑎᑦ ᑕᐃᒪᐃᖏᓐᓇᖃᑦᑕᕐᐸᑕ ᐱᐅᓂᖅᓴᐅᒐᔭᖅᑐᖅ.  
 
ᑲᑎᒪᔨᕋᓛᑕᕝᕙ ᐃᓱᒪᒻᒪᑕ ᑕᒪᑐᒪᓂ ᐃᓚᐅᖏᓐᓇᓂᖅᓴᐅᔭᕆᐊᖃᕐᒪᑕ ᓴᖅᑭᔮᕐᓂᖅᓴᐅᒋᐊᖃᕐᒪᑕᓗ 
ᑐᓴᐅᒪᑎᑦᑎᓂᖅᓴᐅᓗᑎᑦ ᐃᓪᓗᔾᔪᐊᑎᓐᓂ ᐱᔾᔪᑎᒋᓪᓗᒋᑦ ᓄᓇᕗᑦ ᑭᓪᓕᖓᓄᑦ ᐋᖅᑭᔅᓰᒐᓱᐊᖅᑐᑦ ᓄᓇᓂᑦ. 
 
ᐊᒻᒪᓗᑦᑕᐅᖅ ᑕᐃᒪᓐᖓᓂ ᐃᑲᔪᖅᓱᖅᑕᐅᖏᓐᓇᖃᑦᑕᕋᓗᐊᕐᒪᑕ ᒐᕙᒪᑎᑐᖃᒃᑯᑦ ᐋᖅᑭᔅᓱᖅᑕᐅᒋᐊᖃᕐᒪᑕ 
ᐱᓕᕆᕕᖏᑦ ᐊᒻᒪᓗᑦᑕᐅᖅ ᓈᒻᒪᓈᖅᓯᓐᖏᓗᐊᖃᑦᑕᕐᒪᑕ ᑮᓇᐅᔭᓂᑦ ᖃᐃᑦᑎᖃᑦᑕᕐᑐᑦ ᐱᓪᓚᑦᑖᕆᐊᖃᕐᑐᓂᑦ 
ᓄᓇᒋᔭᐅᔪᓄᑦ ᐱᑎᑦᑎᖃᑦᑕᕆᐊᖃᓕᕐᒪᑕ. 
 
ᐊᒻᒪᓗᑦᑕᐅᖅ, ᒐᕙᒪᑎᒃᑯᓐᓂ ᑎᓕᓯᓚᐅᕐᒥᔪᑦ ᑕᐃᒪᓐᖓᓂᑦ ᑖᓐᓇᓴᐃᓐᓇᔪᒥᓃᑦ ᐃᓕᖅᑯᓯᖃᕋᓱᐊᕈᓐᓇᖁᓪᓗᒋᑦ 
ᐊᒻᒪᓗᑦᑕᐅᖅ ᑲᒪᑦᑎᐊᕋᓱᐊᖁᓪᓗᒋᑦ ᐃᓄᖁᑎᒥᓂᑦ. 
 
ᐱᓕᕆᖃᑎᒌᑦᑎᐊᕋᓱᐊᖁᓪᓗᒋᑦ ᑕᒪᒃᑯᐊ ᑎᒥᖁᑎᒋᔭᐅᔪᓄᑦ NTI-ᑯᓪᓗ ᖃᓄᕐᓗ ᓇᒻᒥᓂᖅ ᐋᖅᑭᓱᔅᓯᒪᓂᕐᒥᓂᒃ 
ᓱᓕᔪᒥᑦ ᓈᒻᒪᓴᓐᖏᒃᑳᖓᑕ ᑲᒪᒋᔭᐅᑦᑎᐊᕈᓐᓇᓂᐊᕐᒪᑕ ᑕᒪᒃᑯᐊ ᐊᑐᐊᒐᕆᔭᐅᔪᑦ ᐃᓱᒪᒋᓪᓗᒋᑦ.  
 
ᖃᐅᔨᒪᔪᒍᑦ ᑕᐃᒪ ᑲᑎᒪᔨᕋᓛᒃᑯᑦ Thomas Berger ᐊᑯᓐᓂᖓᓂ ᐅᓂᒃᑳᖓ, ᑖᓐᓇ ᐋᔩᖃᑎᒌᑦᑎᐅᔪᖅ ᑕᐃᓐᓇ 
ᓄᓇᕗᒻᒥ ᐊᖏᕈᑎᓕᐅᕈᑕᐅᓯᒪᔪᓂᑦ ᐱᐊᓂᓚᐅᕐᒪᑦ August ᐊᕐᕌᓂ, ᑲᑎᒪᔨᕋᓛᒃᑯᑦ ᑕᕝᕙ ᑕᑯᔪᒪᓂᐊᖅᑐᑦ 
ᑖᔅᓱᒥᖓ ᐅᓂᒃᑳᒥ ᑭᖑᓪᓕᖅᐹᒥ ᑕᒪᐅᖓ ᓴᖅᑭᑎᑕᐅᖁᓪᓗᒍ ᒪᓕᒐᓕᐅᕐᕕᒻᒧᑦ.  
 
ᓄᓇᕗᑦ ᒐᕙᒪᖓᑕ ᑲᒪᒋᒋᐊᓪᓕᖏᑦ ᑐᓴᐅᒪᑦᑎᑦᑎᔨᐅᓪᓗᑎ ᐊᒻᒪᓗ ᐸᖅᑭᔨᐅᓗᑎᑦ ᑕᒪᒃᑯᓂᖓ ᑲᓐᖑᓇᖅᑐᓂᑦ 
ᐃᓕᑕᕐᓯᓯᒪᒐᓗᐊᖅᑐᑦ ᑲᑎᒪᔨᕋᓛᑦ. ᐱᕙᓪᓕᐊᑎᑕᐅᓂᖏᑦ ᓱᒃᑲᓕᒻᒪᑕ ᓱᒃᑲᐃᒻᒪᑕ ᑖᒪᒃᑯᐊ ᒪᓕᒐᐃᑦ 
ᒪᓕᑦᑕᐅᑎᒐᓱᐊᖁᓪᓗᒋᑦ. ᐊᒻᒪᓗᑦᑕᐅᖅ ᑲᓐᖑᓇᖅᑐᓂᑦ ᑲᒥᓴᓇᒋᔭᐅᔪᖅ ᕿᒥᕐᕈᑎᑕᐅᓚᐅᕐᒥᔪᖅ ᑕᒪᑐᒥᖓ 
ᐱᓕᕆᑦᑎᐊᕐᓂᖅᓴᐅᒋᐊᖃᕐᒪᑕ ᐊᒻᒪᓗᑦᑕᐅᖅ ᑲᑎᒪᔨᕋᓛᑦ ᐱᓕᕆᑦᑎᐊᕐᓂᖅᓴᐅᓂᐊᓕᕐᒪᑕ ᑲᓐᖑᓇᖅᑐᓄᑦ 
ᐋᖅᑭᒃᓱᐃᒋᐊᖃᕐᒪᑕ. ᖃᓄᐃᑦᑐᓂᒃ ᑎᒥᖁᑎᖏᓐᓂᑦ ᑲᓐᖑᓇᖅᑐᓂᒃ ᓇᓗᓇᐃᒋᐊᖃᕐᒪᑕ.  
 
ᐅᖃᐅᓯᑐᐃᓐᓇᓂᒃ ᐱᖃᑦᑕᓚᐅᕐᒪᑕ ᐊᒻᒪᓗ ᓴᖅᑭᔮᖅᑎᑦᑎᒋᐊᖃᖅᑕᒥᓂᒃ ᑭᐅᑦᑕᕈᑦᑕᕆᐊᖃᖅᑕᒥᓂᒃ 
ᓴᖅᑭᔮᖅᑎᑦᑎᓂᖅᓴᐅᒋᐊᖃᕐᒪᑕ. ᑕᕝᕙ ᖁᕕᐊᑦᑐᖓ ᑕᐃᒫᒃ ᐱᕙᓪᓕᐊᖏᓐᓇᕐᒪᑕ ᑕᒪᐅᓇ. ᖁᕕᐊᑦᑐᖓᑦᑕᐅᖅ 
ᑕᑯᓯᒪᒐᑦᑕ ᐅᓂᒃᑳᓂᒃ ᑳᓐᑐᕌᖅᑎᑕᐅᔾᔪᑎᒃᓴᓄᑦ ᐋᖅᑭᒃᓱᐃᓯᒪᓕᕐᒪᑕ ᑕᐃᒪᓐᖓᓂᑦ. ᐃᓗᐊᕐᓂᖅᓴᐅᓕᕐᒪᑕ 
ᐊᒻᒪᓗᑦᑕᐅᖅ ᕿᓚᓈᕆᔭᖃᕐᒥᔪᑦ ᓴᖅᑭᔮᖅᑎᑦᑎᒍᓐᓇᕐᓂᐊᕐᒪᑕ ᐊᑭᓖᓯᐊᕆᔭᐅᕙᒃᑐᑦ ᐊᖓᔪᖅᑳᕆᔭᐅᔪᓄᑦ 
ᐃᖅᑲᓇᐃᔭᕐᕕᓐᓂᑦ ᐊᒻᒪᓗᑦᑕᐅᖅ ᐃᖏᕐᕋᔾᔪᑎᒋᔭᐅᖃᑦᑕᖅᑐᑦ ᑐᓐᖓᓵᕈᑕᐅᖃᑦᑕᕐᓂᖏ ᒐᕙᒪᒃᑯᑦ 
ᐊᖓᔪᖅᑳᖏᓐᓄᑦ ᐊᑐᖅᑕᐅᖃᑦᑕᖅᑐᑦ ᑮᓇᐅᔭᑦ ᑕᒪᒃᑯᓄᖓ ᓴᖅᑭᔮᖅᑎᑕᐅᓂᖅᓴᐅᓕᕐᒪᑕ ᐊᒻᒪᓗᑦᑕᐅᖅ 
ᑭᖑᓪᓕᖅᐹᒥᒃ ᓄᓇᓕᖕᓄᑦ ᖃᐅᔨᒪᔨᐊᖃᕐᒪᑕ ᑕᒪᒃᑯᓂᖓ ᓇᓗᓇᐃᔭᑦᑎᐊᖅᓯᒪᔪᑦ ᓇᓃᒻᒪᖔᑕ 
ᐊᑐᖅᑕᐅᖃᑦᑕᖅᑐᑦ ᑮᓇᐅᔭᑦ. ᑐᓴᐅᒪᔭᐅᑦᑎᐊᕈᓐᓇᕆᐊᖃᖅᑐᑦ  

ᑭᒃᑯᑐᐃᓐᓇᕐᓄᑦ ᓄᓇᓕᖕᒥᐅᓄᑦ. ᐊᒻᒪᓗ ᐊᑐᕐᓂᕐᓗᒃᑕᐅᖃᑦᑕᖏᓐᓂᖅᓴᐅᓕᕐᓗᑎᒃ ᑮᓇᐅᔭᑦ ᑕᒪᒃᑯᐊ 
ᓴᖅᑭᔮᖅᑎᑕᐅᓂᖅᓴᐅᓕᖅᐸᑕ ᓇᓗᓇᖏᑦᑐᖅ. 
 
ᑕᒪᒃᑯᐊ ᑕᕝᕙ ᑐᕌᒐᕆᔭᕗᑦ 2004ᒥ ᑲᑎᒪᓚᐅᑎᓪᓗᒋᑦ ᐊᕐᕕᐊᓂ. ᑕᒪᒃᑯᐊ ᑭᐅᑦᑕᕈᓐᓇᑦᑎᐊᕆᐊᖃᕐᒪᑕ ᓄᓇᕘᒻᒥ 
ᓴᖅᑭᔮᖅᑎᑦᑎᓂᖅᓴᐅᓗᑎᒃ ᑮᓇᐅᔭᓕᕆᔾᔪᑎᓂᒃ. ᑕᒪᒃᑯᐊ ᑕᕝᕙ ᐊᒃᓱᕈᑎᒋᔭᐅᓂᖅᓴᐅᒋᐊᖃᖅᑐᑦ. ᑖᒃᑯᐊ 
ᓯᕗᓕᖅᑎᖃᕆᐊᖃᕐᒪᑕ E.I.A-ᑯᓐᓂᑦ ᐊᒡᓚᕝᕕᖓᓂᑦ. 
 
ᐊᒻᒪᓗᑦᑕᐅᖅ ᑭᐅᔭᐅᑦᑎᐊᕋᓱᐊᖃᑦᑕᐃᓐᓇᕆᐊᓖᑦ ᑎᑎᕋᖅᑕᐅᓯᒪᒋᐊᓖᓪᓗ ᒪᓕᒐᑎᒍᑦ. ᑲᓇᑕᒥ ᑕᐃᒪᐃᖃᑦᑕᕐᒪᑕ 
ᓄᓇᐃᑦ ᒪᓕᒐᓕᐅᖅᓯᒪᖕᒪᑕ ᐊᐅᓚᑦᑎᔾᔪᑎᒃᓴᓂᑦ ᑎᑎᕋᖅᑕᐅᓯᒪᔾᔪᑎᓂᒃ ᒪᓕᒐᑎᒍᑦ ᐊᒻᒪᓗ ᐊᑭᓕᐅᓯᐊᒃᓴᖏᓐᓂᑦ 
ᓴᖅᑭᔮᖅᑎᑦᑎᒍᓐᓇᖅᖢᑎᒃ. ᐃᔨᕋᖅᑐᖃᑦᑕᔾᔮᖏᒻᒪᑕ ᓇᓕᐊᑐᐃᓐᓇᖅ ᑭᒡᒐᖅᑐᕐᒪᖔᑕ ᒐᕙᒪᒃᑯᓐᓂᑦ ᐊᒻᒪᓗ 
ᓇᖕᒥᓂᖅ ᐱᓕᕆᐊᕆᔭᐅᔪᓂᑦ ᑭᒡᒐᖅᑐᖅᑎᐅᖕᒪᖔᑕ ᖃᐅᔨᒪᔭᐅᑦᑎᐊᕐᓂᖅᓴᐅᖕᒪᑕ ᐊᒻᒪᓗᑦᑕᐅᖅ 
ᑎᑎᕋᖅᑎᖃᐅᖅᖢᑎᒃ ᒐᕙᒪᒃᑯᑦ ᑭᒃᑯᑦ ᑭᒡᒐᖅᑐᖅᑎᖃᕐᒪᖔᑕ ᓇᓗᔭᐃᔭᐃᔨᐅᓪᓗᑎᒃ 
ᓴᖅᑭᔮᖅᑎᑕᐅᑦᑎᐊᕆᐊᖃᖅᑐᑦ ᑕᒪᒃᑯᐊ ᑭᒃᑯᑐᐃᓐᓇᓄᑦ ᓄᓇᓕᖕᓄᑦ ᑭᒡᒐᖅᑐᖅᑎᖃᕐᒪᖔᑕ ᑭᒃᑯᓐᓂᑦ 
ᑭᒡᒐᖅᑐᖅᑎᖃᕐᒪᖔᑕ ᑭᒃᑯᓐᓂᑦ ᖃᐅᔨᒪᑦᑎᐊᕈᓐᓇᕐᓂᐊᕐᒪᑕ. ᑕᐃᒪᓐᓇ ᐱᑕᖃᐃᓐᓇᕆᐊᖃᖅᑐᑦ ᓄᓇᕘᒻᒥ. 
 
ᐃᒃᓯᕙᐅᑖᖅ, ᐊᐃᑦᑖᖑᒐᓗᐊᖅ ᑲᑎᒪᔨᕋᓛ ᓇᓂᓯᓚᐅᕐᒪᑕ ᐱᓕᕆᐊᕆᓂᐊᖅᑕᖏᓐᓂᑦ ᐸᕐᓇᐃᔾᔪᑎᒃᓴᖏᓐᓄᑦ 
ᐱᒻᒪᕆᒃᑐᒥᒃ ᖃᐅᔨᓴᕈᑕᐅᓯᒪᖏᒻᒪᑕ ᑕᒪᑐᒪᓂ ᓄᒃᑎᖅᑕᐅᕙᓪᓕᐊᑎᓪᓗᒋᑦ ᓄᓇᓕᖕᓄᑦ ᐱᓕᕆᐊᖏᑦ. 
ᐸᕐᓇᐃᔾᔪᑎᒋᓯᒪᔭᖏᑦ ᓇᓗᓇᐃᑦᑎᐊᖅᑑᒐᓗᐊᑦ ᕿᒥᕐᕈᖃᑦᑕᖅᓯᒪᓂᖏᑦ. ᓯᕗᓕᕆᓂᐊᖅᑕᑦᑎᓐᓂᑦ 
ᓄᒃᑎᖅᑕᐅᓯᒪᔪᓂᑦ ᓄᓇᓕᖕᓂᑦ ᐃᖅᑲᓇᐃᔭᖅᑎᖃᖅᑎᑦᑎᓂᖅᓴᐅᓂᐊᕐᓂᕋᖅᓱᑎᒃ ᑕᐃᒫᒃ ᑕᕝᕙ 
ᐊᐱᖅᑯᑕᐅᓚᐅᖅᑐᖅ ᑎᑎᖅᑲᑎᒍᑦ ᑲᑎᑦᑐᒋᑦ 111ᖑᖕᒪᑕ ᓱᓕ ᐃᓄᖃᖏᑦᑐᑦ ᐃᖅᑲᓇᐃᔮᑦ ᓄᓇᓕᖕᓂᑦ 2005ᒧᑦ 
ᑎᑭᑦᑐᒍ ᑕᐃᒪᐃᓚᐅᕐᒪᑦ. ᒫᓐᓇᒧᑦ ᑎᑭᑦᑐᒍᑦ ᐃᓗᐊᖅᓯᕚᓪᓕᖅᓯᒪᔫᒐᓗᐊᖅ ᓇᓗᓇᖏᑦᑐᖅ ᑎᓴᒻᐸ 2004ᒥ 
ᑎᑎᕋᖅᓯᒪᓕᖅᑐᑦ. ᓇᓗᓇᖏᒻᒪᑦ ᓱᓕ ᓄᓇᓕᖕᓄᑦ ᓄᒃᑎᖅᑎᑕᐅᕙᓪᓕᐊᓂᖏᑦ ᐱᓕᕆᕕᐅᔪᓂᑦ 
ᑲᔪᓯᑦᑎᐊᖅᓯᒪᖏᒻᒪᑕ ᐃᓚᖏᑦ. ᐊᕐᕌᓂᐅᓚᐅᖅᑐᖅ, ᑕᐃᒪ ᑲᑎᒪᔨᕋᓛᓄᑦ ᐅᖃᐅᓯᐅᓚᐅᖅᑐᖅ ᐊᐱᖅᓱᕈᑕᐅᓐᓗᓂ 
ᖃᑦᓯᖃᕋᔭᕐᒪᖔᑦ ᐊᒻᒪᓗ ᖃᓄᐃᑦᑐᓂᒃ ᐃᖅᑲᕈᑎᖃᐅᖃᑦᑕᕐᒪᖔᑕ ᓄᓇᓕᖕᓄᑦ ᓄᒃᑎᖅᓯᕙᓪᓕᐊᒐᓱᐊᖅᓱᑎᒃ 
ᐱᓕᕆᕝᕕᖕᓂᑦ. ᒫᓐᓇᕋᑖᑦᑎᐊᖅ ᑕᐃᒪ ᓈᓴᐃᔨᖅᔪᐊᒃᑯᑦ ᐅᓂᒃᑳᖓᓂᑦ ᓇᓗᓇᐃᔭᐃᓯᒪᖕᒥᔪᑦ 
ᓄᒃᑎᖅᓯᖃᑦᑕᖅᐸᓪᓕᐊᓂᖏᓐᓄᑦ ᓄᓇᓕᖕᓄᑦ ᐱᓕᕆᕝᕕᖕᓂᑦ. ᕿᒥᕐᕈᔭᐅᑦᑎᐊᕆᐊᖃᕐᓂᕋᐃᓪᓗᓂ ᑖᓐᓇ 
ᐱᐅᔪᒋᐊᕋᓗᐊᖓᓂᑦ ᓈᒪᒃᑲᓗᐊᕐᒪᖔᑦ ᓄᒃᑎᖅᓯᖃᑦᑕᕆᐊᖅ.  
 
EIA-ᑯᑦ ᑕᐃᒪ ᑲᑎᒪᔨᕋᓛᓄᑦ ᐅᖃᐅᓯᐅᓯᒪᔪᑦ ᐊᒡᓚᕝᕕᖓᓂᑦ ᑖᓐᓇ ᐃᑯᒻᒪᖅᑯᑎᓕᕆᔨᒃᑯᑦ ᐊᓪᓚᕝᕕᓕᐅᕐᓂᐊᕐᒪᑕ 
35,000ᓂᒃ ᓇᓗᓇᐃᔭᐃᓯᒪᔪᑦ ᐋᖅᑭᒃᓱᐃᔾᔪᑕᐅᓂᐊᖅᑐᓂᒃ ᐸᓇᐃᔨᐅᓂᐊᖅᑐᒥᒃ ᐃᑯᒻᒪᖅᑯᑎᓕᕆᔾᔪᑎᓄᑦ 
ᐆᒻᒪᖅᑯᑎᓕᕆᔾᔪᑎᓄᓪᓗ ᐅᖅᓱᐊᓗᖃᐅᑎᓄᓪᓗ ᐊᑐᖅᑕᐅᖃᑦᑕᖅᑐᐃᑦ ᑕᒪᒃᑯᐊ 
ᖃᐅᔨᓴᖅᑕᐅᑦᑎᐊᒃᑲᓐᓂᕐᓂᐊᕐᒪᑕ. 
 
ᐊᒻᒪᓗ ᐊᑐᖅᑕᐅᑦᑎᐊᕈᓐᓇᕐᓂᖅᓴᐅᔪᑦ ᐋᖅᑭᒃᓱᖅᑕᐅᒍᓐᓇᕐᓂᐊᕐᒪᑕ ᐊᐅᓚᑦᑎᔨᐅᓗᑎᒃᓗ ᒥᓂᔅᑕᐃᑦ 
ᐊᒡᓚᕝᕕᖏᑎᒍᑦ ᑐᑭᑖᕈᑕᐅᖃᑦᑕᖅᑐᓂᒃ ᐅᖃᐅᔾᔨᑦᑎᐊᕈᓐᓇᓂᐊᕐᒪᑕ ᐊᒻᒪᓗ ᑖᓐᓇ ᖃᓂᕐᓂᖅᓴᐅᔪᒥᒃ 
ᑲᒪᒋᔭᐅᓗᓂ, ᐅᑦᔨᓱᖅᑕᐅᓗᓂ ᑲᒪᒋᔭᐅᓂᐊᕐᒪᓐ. ᐊᕐᕌᓂᐅᓚᐅᖅᑐᖅ ᐅᖃᐅᓯᕆᓚᐅᖅᑕᒃᑲ 
ᐆᑦᑐᕋᖅᑕᐅᖃᑦᑕᖁᓪᓗᒋᑦ ᖃᓄᑎᒋ ᐱᓕᕆᔩᓐ ᐱᓕᕆᑦᑎᐊᕋᓗᐊᕐᒪᖔᑕ. ᐱᓕᕆᓂᐊᖅᑕᖓᑕ ᐸᕐᓇᐃᔾᔪᑎᖏᑦ 
ᐊᑐᐊᕐᓗᒋᓐ ᖃᓄᑎᒋ ᑲᔪᓯᑎᑕᐅᓯᒪᑦᑎᐊᕐᕋᓗᐊᕐᒪᖔᑕ ᑕᒪᒃᑯᐊ ᐸᕐᓇᐃᒍᑕᐅᓯᒪᔪᓐ. ᒥᓂᔅᑕᐃᒪ 
ᑲᑎᒪᖃᑎᒋᖃᑦᑕᖅᑐᒍ ᓯᕗᓪᓕᖅᐹᒥ, ᓯᕗᓪᓕᐅᑎᑕᐅᖁᔭᐅᓚᐅᖅᑐᖅ. ᖃᐅᔨᓴᕈᑕᐅᖁᔭᐅᓪᓗᓂ ᒪᑯᐊ 
ᐃᒻᒥᒃᑰᖃᑦᑕᖅᑐᓄᑦ ᐱᑦᔭᐃᒃᑯᑏᓐ. ᓯᕗᓪᓕᐅᑎᑕᐅᖁᔭᐅᓚᐅᕐᒪᑕ ᐃᒻᒥᒃᑰᔾᔭᐃᑯᑎᒃᓴᐃᓐ 



ᓇᒃᑲᔾᔭᐅ, ᒫᑦᓯ 6, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1360

ᐱᓕᕆᕝᕖᓐ ᐊᒃᓱᕉᑕᐅᖁᔭᐅᓪᓗᑎᒃ ᐆᑦᑐᕋᖅᑕᐅᔭᕆᐊᖃᓚᐅᖅᑐᓐ ᖃᓄᑎᒋ ᐱᕚᓪᓕᐅᑕᐅᒐᓗᐊᕐᒪᖔᑕ. 
ᐱᓕᕆᕝᕕᑐᐃᓐᓇᐅᔭᓐᖏᑦᑐᖅ ᑖᓐᓇ ᖃᐅᔨᓴᖅᑕᐅᖃᑦᑕᕐᓗᓂ ᑭᓯᐊᓂ ᓯᕗᓪᓕᐅᑎᑕᐅᖁᔭᐅᔪᖅ 
ᐃᓕᓴᖅᑐᓕᕆᔨᒃᑯᓐᓂᑦ.  
 
ᑖᓐᓇ ᓯᕗᓪᓕᐅᑎᑕᐅᖁᔭᐅᓚᐅᕐᒥᔪᖅ 2005-06-ᒥ. ᐱᐅᓯᓇᓱᐊᕐᕈᒪᓪᓗᑎᒃ ᓄᖅᑲᖃᑦᑕᖅᑐᓂᒃ ᐱᐊᓂᒃᓯᖏᑦᑐᑎᒃ 
ᐃᓕᓴᖅᑐᓂᒃ. ᑖᒃᑯᐊ ᑕᕝᕙ 2006-07-ᕙᒥ ᐸᕐᓇᐃᔾᔪᑕᐅᓯᒪᔪᓂ ᓱᓕ ᖃᓄᑐᐃᓐᓇᖅ ᐆᑦᑐᕋᖅᑕᐅᒍᓐᓇᖅᑐᒥᒃ 
ᓴᖅᑭᔮᖅᑎᑎᐹᓕᕐᒪᖔᑕ ᐃᓕᓴᕆᐊᖃᑦᑕᕈᓐᓇᖃᑦᑕᖁᓪᓗᒋᓐ ᐃᓕᓴᖅᑐᓐ. ᓱᓕᔪᒥᒃ ᑕᐃᒪ ᑕᐃᒪᓐᖓᓂᒃ 
ᐅᑦᔨᖅᓱᖃᑦᑕᕆᐊᖃᕋᑦᑕ ᖃᓄᑎᒋᑦ ᑲᔪᓯᑦᑎᐊᑎᑦᑎᒐᓗᐊᕐᒪᖔᑦᑕ ᑐᕌᕋᓱᐊᖅᑕᑎᓐᓄᑦ. ᐸᕐᓇᐃᒐᓱᐊᕈᒪᓪᓗᑕᓗ 
ᓱᓕ ᑮᓇᐅᔭᓕᕆᔾᔪᑎᑎᒍᑦ. ᑕᒪᒃᑯᐊ ᓈᒻᒪᓈᖅᓯᖏᑦᑐᑦ ᐱᒃᑯᒥᒋᔭᑦᑎᓐᓄᑦ ᓴᖅᑭᐹᓪᓕᕈᑕᐅᖏᑦᑐᑦ 
ᕿᒥᕐᕈᔭᐅᑦᑎᐊᖃᑦᑕᖁᓪᓗᒋᑦ ᓄᓇᓕᓐᓂ ᐊᒃᓱᕉᑎᒋᔭᐅᖃᑦᑕᖅᑐᓐ.  
 
ᑭᖑᓪᓕᖅᐹᒥ ᑕᒪᑐᒪᓂ ᖁᔭᓕᔪᒪᔭᕗᓐ ᑲᑎᒪᔨᕋᓛᖑᑎᓪᓗᑕ ᐱᕚᓪᓕᑎᑦᑎᔾᔪᑕᐅᓚᐅᖅᑐᓐ. ᖁᔭᓈᕆᒻᒥᔭᕗᑦᑕᐅᖅ 
ᑕᐃᒪ ᐱᓕᕆᖃᑎᒋᑦᑎᐊᕐᓂᖅᓴᐅᓂᐊᕐᓕᕋᑦᑎᒍ ᐊᓯᖏᑦ ᓄᓇᓕᓐᓃᑦᑐᓐ.  
 
ᐃᒃᓯᕙᐅᑖᖅ, ᑕᕝᕙ ᑖᒃᑯᐊ ᐅᓂᒃᑳᒃᑲ ᐱᐊᓂᔾᔫᒥᕙᒃᑲ. ᐃᒻᒪᖃ ᐊᓯᒃᑲ ᑲᑎᒪᔨᐅᖃᑎᒃᑲ ᐅᖃᐅᓯᒃᓴᖃᑦᑐᒃᓴᐅᒋᕗᑦ. 
ᓇᒻᒥᓂᖅ ᑕᒪᑐᒪᓂ ᐅᖃᓪᓚᒍᓐᓇᕐᒥᔪᓐ.  
 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᓚᐅᖏᓂᑦᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ, 77(1), ᐊᑐᕐᓗᒍ 10 ᒥᓂᔅᒥᑦ 
ᐅᖃᓪᓚᒍᓐᓇᖅᑐᓯ ᐊᒻᒪᓗ ᒪᓕᒡᓗᒍ 77(2), ᐃᓱᒪᔅᓲᑎᒋᔭᐅᓗᓂ ᐃᒃᓯᕙᐅᑕᕐᒧᓐ, ᑖᓐᓇ ᒪᓕᒐᓕᐅᖅᑎ 
ᐊᑕᐅᓯᐊᖏᓪᓗᓂ ᐅᖃᓪᓚᒍᓐᓇᖅᑐᖅ ᑭᓯᐊᓂ ᐃᓘᓇᖏᑦ ᐅᖃᓪᓚᑐᐃᓐᓇᐅᓯᒪᓕᕇᖅᐸᑕ.  
 
ᑕᐃᒪ ᒪᓕᒐᓕᐅᖅᑎᑦ ᐅᖃᐅᑎᒍᒪᔭᒃᑲ ᐊᔪᓐᓇᖏᑐᐊᓕᕌᖓᓐ ᒪᑉᐱᒐᐃᑦ ᕿᒥᕐᕈᓇᑦᑕᐅᓕᖅᐸᑕ ᐊᐱᖅᑯᑎᒃᓴᑎᑦ 
ᐊᐱᖅᑯᑎᒋᖃᑦᑕᓂᐊᖅᐸᓯᐅᒃ ᐊᒻᒪᓗ ᑲᖐᓱᑐᐃᓐᓇᖅᑐᓄᑦ ᐊᐱᖅᑯᑎᖃᖃᑦᑕᖏᓪᓗᓯ.  
 
ᐅᖃᐅᓯᒃᓴᐃᑦ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ ᐃᓱᓕᑉᐳᖅ) ᓯᕗᓪᓕᖅᐹᒥ, ᑐᓐᖓᓱᒃᑎᐊᕐᕆᑦᓯ ᑖᒃᑯᐊ 
ᐱᓕᕆᐊᓯ ᐱᔭᕆᐊᑐᔪᓪᓚᕆᐅᒻᒪᑕ. ᐃᒃᓯᕙᐅᑖᖅ, ᐅᓇ ᓯᕗᓪᓕᖅᐹᒥ ᐅᖄᓪᓚᓗᒍ, ᒥᑦᑕᕕᒻᒨᕆᐊᖃᕋᒪ, 
ᐃᕐᓂᑯᓗᒐᐃᓐᓇ ᑭᖑᕙᕆᐊᖅᑲᐅᒻᒪᓐ ᓯᓚ ᐱᐅᓂᖏᒻᒪ ᑲᖏᖅᖠᓂᕐᒥ ᖄᖏᖅᖃᐅᒻᒪᑕ. ᒫᓐᓇ 6-ᒦᖔᖅ 
ᐊᐅᓚᓚᖓᒻᒪᑕ ᐊᓂᒋᐊᖃᓚᖓᒐᒪ. ᐅᓇ ᐅᖃᐅᓯᕆᑲᐃᓐᓇᒐᓛᓪᓚᒍ. 
 
Mr. Chairman, ᑖᒃᑯᐊ Premier ᐅᖃᐅᓯᕆᖅᑲᐅᔭᖏᑦ ᐃᓱᒫᓘᒋᕙᓪᓕᐊᒐᑦᑎᒍ ᑕᐃᒃᑯᐊ ᐊᒥᓱᒐᓚᐃᑦ ᐊᒻᒪᓗ 
ᑖᓐᓇ ᓇᓗᓇᐃᕆᐊᒃᑲᓐᓂᖁᓂᐊᖅᖢᑎᒍ ᐅᓪᓗᒥᐅᖏᒃᑲᓗᐊᖅᐸᓐ ᑕᒫᓂ ᑲᑎᒪᓂᑦᑎᓐᓂ ᑖᓐᓇ Energy 
Secretariat ᐱᓗᐊᖅᑐᒥᒃ. 
 
ᑖᒃᑯᐊ ᐊᒥᓲᑎᓪᓗᒋᑦ ᑕᐃᒃᑯᐊ ᐊᑕᐅᓯᕐᒧᓐ ᑲᑎᑦᑎᐊᒻᒪᕆᓪᓗᒋᑦ ᐊᑕᐅᓯᕐᒧᓐ ᒥᓂᔅᑑᕝᕕᒋᔭᐅᓗᑎᒃ 
ᐱᐅᒐᔭᖅᑑᔮᓕᕋᓗᐊᕐᒪᓐ. Conflicting-ᖑᔮᓕᕐᖓᑕ ᓇᓕᐊᓐᓂᒃ ᐊᐱᕆᓂᐊᕐᕆᐊᔅᓴᖅ, long term plan ᒥᒃᓵᓄᑦ.  
ᑖᓐᓇ ᑐᐊᕕᓐᓇᖅᑑᔮᕆᐊᖃᑦᑑᕆᓚᖓᔭᕗᓪᓗ ᐊᕕᓯᒪᒍᓐᓃᕐᓗᑎᒃ ᐊᑕᐅᓯᕐᒧᓐ ᑲᑎᑕᐅᓗᑎᒃ. Secretariat-
ᖃᕐᓂᐊᖅᑲᓐ ᑕᐃᒃᑯᐊ ᐃᓗᐊᓅᑦᓯᐊᒻᒪᕆᓪᓗᒋᑦ. ᒫᓐᓇ Energy Minister-ᖃᑦᑐᑕᓗ. ᑕᐃᓐᓇᓗ Energy Minister  



ᓇᒃᑲᔾᔭᐅ, ᒫᑦᓯ 6, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1361

long term strategy-ᒥ ᐱᓕᕆᒐᒥ, conflicting, ᐃᓛᒃ ᑖᒃᑯᐊ ᑭᐳᒃᓯᒪᔫᔮᕐᒪᑕ ᐱᓕᕆᐊᑦ ᑖᓐᓇ 
ᑐᑭᓯᒋᐊᒃᑲᓐᓂᕈᒪᓚᖓᔭᒃᑲᓕ. 
 
ᐊᒻᒪ ᐅᓇ ᐅᖃᐅᓯᕆᐊᔾᔪᒍᒪᓪᓗᒍ ᐊᐱᖅᑯᑎᒃᓴᖃᓪᓚᑐᐃᓐᓇᕆᐊᖃᓚᖓᒐᒪ ᖃᐅᔨᒋᐊᒃᑲᓐᓂᕈᒪᔭᕋ 
ᐃᑉᐱᒋᑦᑕᖅᑕᕗᓐ ᑕᐃᒃᑯᐊ ᑭᕙᓪᓕᑉᒥᐅᓐ Denesuline, ᑕᒪᒃᑯᐊ Athabasca ᒥᒃᓵᓄᑦ, ᐱᓕᕆᑎᓪᓗᒋᑦ 
Manitoba-ᒥ ᐊᒻᒪᓗ ᑕᐃᒃᑯᐊ ᐃᓚᖏᓐ Saskatchewan-ᒥ. ᓄᓇᒥᒃ ᑎᒍᓯᔪᒪᒻᒪᑕ ᐅᕙᒍᑦ ᑎᒍᐊᓂᒃᓯᒪᔭᑦᑕ 
ᐃᓗᐊᓃᓕᖅᖢᑎᒃ ᑖᓐᓇ ᐃᓱᒫᓗᖕᓇᖅᑐᓪᓚᕆᐊᓘᖕᒪᑦ ᐅᖃᐅᑎᔭᐅᖃᑦᑕᖅᑐᒍᑦ. 
 
ᖃᐅᔨᒐᓗᐊᖅᑐᒍᑦ ᑕᒪᒃᑯᐊ confidential-ᖑᖕᒪᑕ ᑲᙳᓇᖅᑐᒦᒻᒪᑕ ᑭᓯᐊᓂ ᐅᖃᕈᓐᓇᖅᑐᖓ ᐃᒫᒃ ᓄᓇᕗᑦᒥ 
ᑎᒍᓯᓇᓱᒃᑎᓪᓗᑕ ᓄᓇᑖᕋᓱᒃᑎᓪᓗᑕ MLA-ᖑᑎᓪᓗᖓ Yellowknife-ᒥ MLAᖑᔪᑦ ᐊᒃᓱᐊᓗᒃ 
ᐃᓚᐅᓇᓱᖃᑦᑕᓚᐅᖅᓯᒪᔪᑦ ᑐᑭᓯᔪᒪᔪᑦ ᑲᙳᓇᕐᓂᖓ ᐃᓱᒪᒋᖏᒻᒪᕆᒃᖢᒍ ᐊᐱᖅᓱᖅᑐᑦ ᓄᓇᕗᑦ 
ᑎᒍᔭᐅᓗᐊᓕᖏᒃᑲᓗᐊᖃ.  
 
ᓄᓇᑐᖃᑐᐃᓐᓇᕐᒥ ᑎᒍᓯᔪᒪᖃᑦᑕᖏᒻᒪᑕ ᑮᓇᐅᔭᓕᐅᕐᕕᒃᓴᐅᔪᒥ ᓂᖏᕋᓱᓪᓚᕆᖕᒪᑕ ᑕᐃᖕᓇ ᐃᓚᖓᑦ 
ᓄᓇᕗᑦᒥᐅᓄᑦ ᑎᒍᒥᐊᖅᑕᐅᒐᓗᐊᖅᐸᑦ ᐊᕐᕕᐊᕐᒧᑦ ᑕᐃᖕᓇ ᖃᓂᓛᖑᔫᔭᖅᑐᒐᓗᐊᖅ ᑭᓯᐊᓂ ᑕᐅᕙᓐᓇ 
ᐅᕐᓂᒃᓯᒪᔭᐃᓐᓇᕆᒐᑦᑎᒍᑦ ᑕᐃᔅᓱᒪᓂ ᐊᒪᕈᖅᓯᐅᖃᑦᑕᓚᐅᕋᑦᑕ ᑕᐅᕗᖓ Manitoba borders, Saskatchewan 
border ᑎᑭᒻᒪᕆᒃᖢᒍ ᐃᓚᖓᓂ. ᑖᓐᓇ ᑐᑭᓯᐅᒪᒐᑦᑎᒍᑦ ᑕᐃᒃᑯᓄᖓ negotiators-ᖑᔪᓄᑦ 
ᑕᑯᔪᓐᓇᖏᑕᑦᑎᓐᓄᑦ ᑕᐃᒃᑯᓄᖓᑐᐊᒻᒪᕆᒃ ᐃᓱᒫᓗᒋᔭᐅᖏᒻᒪᑦ ᐅᕙᒍᑦᑕᐅᖅ ᐃᒃᐱᒋᓪᓚᕆᓕᕋᑦᑎᒍᑦ ᐃᓚᖓᓂ 
ᓴᙱᒃᑎᒋᐊᒃᑲᓐᓂᕆᐊᖃᖅᑑᔮᒻᒪᕆᒋᐊᖃᓕᖅᑐᒍᑦ. 
 
ᑖᔅᓱᒪ ᒥᒃᓵᓄᑦ, ᐃᒃᓯᕙᐅᑖᖅ, ᐊᐱᖅᓱᒃᑲᓐᓂᕈᓐᓇᓚᖓᔪᒍᑦ ᐱᐊᓂᖏᓐᓂᑦᑎᓐᓂ ᐅᐊᑦᑎᐊᕈ 
ᑕᒫᓃᖏᒃᑲᓗᐊᖅᑎᓪᓗᖓ ᑖᓐᓇ ᐊᓂᒍᕐᓂᖅᐸᑦ ᑖᓐᓇ ᒥᓂᔅᑐ ᑖᔅᓱᒧᖓ ᐊᐱᕆᒃᑲᓐᓂᕈᓐᓇᓛᕋᒃᑯ 
ᖁᔭᓐᓇᒦᕈᒪᔭᒋᑦ. 
 
ᐃᒃᓯᕙᐅᑖᖅ, ᑖᒃᑯᓂᖓ Federal Government-ᑯᓐᓂ ᐱᓕᕆᖃᑎᖃᖅᑎᓪᓗᓯ ᐅᕙᒍᑦ ᐃᑲᔪᖅᑐᐃᓪᓚᕆᒃᐳᒍᑦ 
ᓂᖏᒃᑲᓐᓂᕈᓐᓇᕋᔭᕆᐊᔅᓴᖅ ᓱᕐᓗ ᑕᐃᓐᓇ ᑐᓴᐱᓪᓚᓚᐅᖅᑕᕗᑦ premiers ᐃᓚᖏᓐᓄᑦ ᐅᖃᐅᓯᐅᔪᖅ ᐃᓛᒃ 
ᑲᑎᒪᑎᓪᓗᓯ training dollarsᓂ ᐃᒻᒪᖃ ᑎᒍᓯᒃᑲᓐᓂᕈᒪᓚᖓᔪᑦ trades ᒥᒃᓵᓄᑦ ᐱᓗᐊᖅᑐᒥᒃ ᑕᐃᓐᓇ 
ᐅᖃᐅᓯᕆᖃᐅᖏᑕᕋᓗᐊᓯ ᐅᕙᖓᓕ ᑎᓕᒋᐊᒃᑲᓐᓂᕋᔭᖅᑕᔅᓯ Develope-ᓯᒪᑦᑎᐊᖏᓐᓇᑦᑕ ᐃᓚᖓᓂᓗ 
ᐃᒡᓗᑐᖃᕕᓂᕐᓂ. 
 
ᐊᑐᕆᐊᖃᖅᖢᑕ first classᓂ ᐱᑖᕆᐊᖃᕋᑦᑕ ᑕᒪᒃᑯᐊ ᒥᒃᓵᓄᑦ ᐊᒥᓱᕈᕆᐊᖅᐸᓪᓕᐊᓂᖅᓴᐅᖕᒪᑕ. ᐃᓚᖏᑦ 
mining ᐅᔭᕋᒃᑕᕆᐊᖃᓕᖅᐸᓪᓕᐊᓪᓗᓂᓗ We need mining training, Miningᑐᐃᓐᓇᐅᖏᑦᑐᐊᓘᖕᒪᑕ 
Mining company’s electrician-ᖃᕆᐊᖃᕐᒪᑕ ᐅᐊᔭᓕᕆᔩᑦ ᓴᕕᒐᐅᔭᓕᕆᔩᑦ plumbers-ᖃᕆᐊᖃᕐᒪᑕ heavy 
equipment operators ᓄᓇᓯᐅᑎᓕᕆᔩᑦ ᑕᒪᒃᑯᓄᖓ carpenters-ᖃᕆᐊᖃᓲᖑᓪᓗᑎᒡᓗ ᑕᒪᒃᑯᐊᓕᒫᑦᑎᐊᖅ 
ᓱᓪᓗᓕᕆᔨᖃᕆᐊᖃᖅᖢᑎᒡᓗ ᐊᒥᓱᓄᑦ ᓄᓇᕗᑦᒥᐅᑦ ᓴᓇᔭᖅᑐᕈᓐᓇᕐᓂᖅᓴᐅᒐᔭᕐᒪᑕ ᑕᒪᓐᓇ. 
 
Premier ᑎᓕᒋᐊᒃᑲᓐᓂᕈᑎᒋᔭᕋ ᐅᖃᓪᓚᖃᑎᖃᓚᖓᑎᓪᓗᓯ ᐅᕙᑦᑎᓐᓂ 
ᐃᑲᔪᖅᑐᖅᑕᐅᑦᑎᐊᖅᐳᓰᓚᖃᑦᑕᖁᓪᓗᑎᑦ Premier, Prime Minister Harper ᐅᖃᓪᓚᖃᑎᒋᒃᑲᓐᓂᓕᕐᒥᒍᔅᓯᐅᒃ. 
 
ᒫᓐᓇ ᑕᐃᒫᑲᓚᐅᖅᑐᖓ ᒥᑦᑕᕐᕕᓕᐊᕆᐊᖃᓕᕋᒪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒃᑎᒻᒪᔭᕋᑦᑕᐅᖅ ᑖᓐᓇ Premeir ᐊᒻᒪ ᐃᖅᑲᓇᐃᔭᖅᑎᖏᑦ ᑖᒃᑯᐊ. 
ᑕᒪᓐᓇᑦᑕᐅᖅ ᐅᔭᕋᒃᓯᐅᕐᓂᖅ ᐊᒃᓱᕉᑎᒋᖕᒥᒐᒃᑯᑦᑕᐅᖅ ᒐᕙᒪᒋᔭᑦᑎᓐᓂ ᐱᒋᐊᕋᑖᖅᑎᓪᓗᑕ ᓄᓇᕗᒥ ᑖᒃᑯᐊ 
ᐅᔭᕋᒃᓯᐅᕐᕕᐅᔪᑦ ᒪᑐᑲᐅᑎᒋᓚᐅᖅᓯᒪᖕᒪᑎᒃ ᓱᕐᓗ ᑮᓇᐅᔭᖅ ᖃᐃᕙᓪᓕᐊᓇᔭᖅᑑᒐᐊᖅ ᓄᖅᑲᖅᖢᓂ ᑕᐃᑲᓂ 
ᐃᓚᖓᒍᑦ. ᑭᓯᐊᓂ ᑕᒪᓐᓇ ᑐᓴᐅᒪᑎᑦᑎᒃᑲᓐᓂᕆᐊᖃᕐᓂᑦᑎᓐᓂ ᐅᔾᔨᕆᓯᒪᔭᕋ ᑕᒪᒃᑯᐊ ᓄᓇᓖᑦ ᖃᓂᒋᔮᓂᑦᑐᑦ 
ᖃᓄᐃᑦᑐᑐᐃᓐᓇᕐᓂᒃ exploring-ᕕᐅᒃᐸᑕ ᑐᓴᐅᒪᖏᓗᐊᖃᑦᑕᕐᓂᖏᑦ ᓂᓪᓕᐅᑎᒋᔪᒫᕐᔪᖃᐅᒐᒃᑯ. 



ᓇᒃᑲᔾᔭᐅ, ᒫᑦᓯ 6, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᑐᓴᐅᒪᑎᑕᐅᒃᑲᓐᓂᕆᐊᖃᕐᒪᑕ ᓄᓇᖓᑕ ᖃᓂᒋᔭᖓᓂ ᖃᓄᐃᓕᐅᖅᐸᓪᓕᐊᖕᒪᖔᑕ ᓱᕐᓗ diamond 
mine-ᓕᕆᔪᓪᓗ ᐃᒡᓗᓕᖕᒥ ᓄᓇᑦᑕᓗ ᐊᑭᖔᖓᓂ ᑕᐅᕙᓂ ᓱᓕᑦᑕᐅᖅ ᑕᐃᒪᓐᓇ ᑕᐃᒪᓐᒪᐃᓐᓗᕆᔪᑦ ᑕᒪᒃᑯᐊ 
ᑐᓴᐅᒪᔭᐅᖏᓗᐊᕐᓂᑯᒧᑦ ᐃᓱᒫᓗᒋᔭᐅᖃᑦᑕᕐᒪᑕ ᒪᑯᐊ ᖃᓄᐃᓕᐅᕆᐊᖅᑐᖅᑐᐃᑦ ᖃᖓᑕᓲᒐᓛᓗᐃᑦ 
ᑎᑭᓐᓂᐊᕐᒥᖕᒪᑕ ᐅᐱᕐᖔᖅ ᖃᖓᑕᑲᑕᓕᕐᓗᑎᒡᓗ ᐱᓕᕆᕕᒡᔪᐊᓕᕐᓂᐊᕐᒥᖕᒪᑕ ᑕᒫᓂ ᓄᓇᑦᑕ ᐊᑯᓐᓂᖓᓂ. 
 
ᑕᒪᒃᑯᐊᓗ ᐊᖑᓇᓱᒃᑏᑦ ᑕᒪᒃᑯᓂᖓ ᐃᓱᒫᓗᖃᑦᑕᕐᒪᑕ ᑕᒪᒃᑯᐊ exploring-ᑐᑦ ᖃᓄᐃᓕᐅᖅᐸᖕᕐᒪᖔᑕ 
ᓄᓇᓕᖕᓂ ᑕᒪᓐᓇ ᐃᑲᔪᖅᑐᒻᒪᕆᒃᑲᒃᑯᓕ ᑕᒫᓂ ᓄᓇᕗᒥ ᐅᔭᕋᒃᓯᐅᕐᓂᕐᒧᑦ ᐱᕚᓪᓕᕐᔪᐊᖃᑦᑕᕐᑐᐊᓘᖕᒪᑕ ᓄᓇᓖᑦ 
ᖃᓂᒋᔭᖏᑦ ᐅᔭᕋᒃᓯᐅᕐᕕᖕᒥᓪᓘᓐᓃᑦ ᑕᒪᑐᒥᖓ ᓄᓇᓕᕆᓂᕐᒧᑦ ᐱᓕᕆᔨᐅᔪᓂᒃ ᓴᖅᑭᑦᑐᖃᕌᖓᑦ 
ᖃᐅᔨᕚᓪᓕᕈᑎᒋᓯᒪᓪᓚᕆᓕᖅᖢᒍᓗ. ᑖᓐᓇ ᓇᓂᓯᕕᒃ ᖃᓄᖅ ᐊᕐᕕᖕᒥᒡᓗ ᑕᐃᓐᓇ ᖃᓄᖅ ᐃᑲᔪᖅᑎᒋᕙᒻᒪᖔᑕ 
ᓄᓇᓖᑦ ᖃᓂᒋᔮᓃᑦᑐᓄᑦ. ᑖᒃᑯᓄᖓᑑᖏᑦᑐᑦ ᓄᓇᕗᒥᐅᑕᓕᒫᓄᑦ ᐃᖅᑲᓇᐃᔭᖃᑦᑕᕐᕕᐅᖃᑦᑕᑎᓪᓗᒋᑦ.  
 
ᑕᒪᓐᓇ ᑕᕝᕙ ᓂᓪᓕᐅᑎᒋᐊᕐᔪᔪᒪᖅᑲᐅᕙᕋ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᒫᓐᓇ ᐅᖃᓪᓚᑦᑐᐃᓐᓇᕐᓂᖅ ᐊᑎᖁᑎᖃᕈᓐᓃᕋᒪ. ᕿᓚᕝᕙᖅ. 
 
ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᐹᒥ ᑐᓐᖓᓱᑦᑎᒍᒪᓪᓗᒍ Premier ᐊᒻᒪ ᐃᖅᑲᓇᐃᔭᖅᑎᖏᑦ.  
 
ᑖᒃᑯᐊ ᐊᒥᓱᕈᖅᑎᑦᑎᖃᑦᑕᕐᓯᒪᔭᕋᓗᐊᕗᑦ ᐅᓪᓗᒥ ᐱᕕᖃᕐᓂᓐᓂ ᐅᖃᐅᓯᕆᑲᓐᓂᕈᒪᔭᒃᑲ. ᒐᕙᒪᑦᑕ ᓇᒻᒥᓂᖅ 
ᐊᐅᓚᑕᓪᓚᑖᕆᓐᖏᒧᑦ ᐃᒻᒪᖃ ᐋᖅᑭᔪᐃᑦᑐᖁᑎᒋᓗᐊᖃᑦᑕᕋᑦᑎᒍ ᐊᑯᓂᐅᓗᐊᖅᑐ ᐱᓗᐊᖅᑐᒥ 
ᐃᖅᑲᐃᑎᑕᐅᔾᔪᑎᒋᖃᑦᑕᕐᑕᕗᑦ ᑭᒃᑯᓕᒫᓄᑦ ᖁᑭᐅᑎᓕᕆᓂᖅ. ᑖᒃᑯᐊ ᑭᒡᒐᑐᕐᑕᕗᑦ ᑭᐅᔾᔪᑎᒋᓇᓱᐊᖅ 
ᐱᒡᒐᓇᖃᑦᑕᕐᖓᑦ.  
 
ᑖᒃᑯᐊ ᒐᕙᒪᓕᕆᔨᒃᑯᑦ Federal Government -ᑯᓐᓂ ᐱᓕᕆᖃᑎᖃᐃᓐᓇᕐᑑᒐᓗᐊᑦ ᑕᒪᑐᒥᖓ 
ᑐᓴᖅᐸᓪᓕᐊᖏᓐᓇᕐᑕᕗᑦ. ᑭᓯᐊᓂᑦᑕᐅᖅ ᐃᒻᒪᖃ ᒫᓂ ᓄᓇᕗᑦ ᐃᓗᐊᓂ ᓱᒃᑲᓕᔾᔪᑎᔅᓴᑲᓐᓂᖓᓂ ᐃᒻᒪᖃ 
ᖃᓄᖅᑑᑲᓐᓂᕆᐊᖃᕋᑦᑕ ᒫᓐᓇ. 
 
ᐸᓐᓂᖅᑑᒦᓐᖔᕋᑖᕋᒪ ᑐᓴᖅᑎᑕᐅᓚᐅᕐᒥᒐᒪ ᐃᓕᓴᐃᔪᓐᓇᖅᑐᒥᒎᖅ ᐱᑕᖃᑦᑎᐊᕋᓗᐊᖅᑐᓂ ᑭᓯᐊᓂ ᑕᐃᒪ 
ᐃᓕᓴᐃᔾᔪᑎᒋᓂᐊᖅᑕᖏᑕ ᑎᒍᔭᔅᓴᐃᑦ ᑕᐃᒃᑯᐊ ᐊᑐᕐᓂᐊᖅᑕᖏᑦ ᓱᓕᒎᖅ ᑎᑭᓚᐅᓐᖏᒻᒪᑕ ᑭᖑᕙᖅᓯᒪᒐᒥ 
ᖁᑭᐅᑎᑖᕈᓐᓇᕈᒪᒐᓗᐊᖅᑐᓂ, ᐊᐱᕆᒐᒃᑯ, “ᖃᓄᑎᒋ ᐅᑕᖅᑭᓕᕋᕕᑦ?” ᓱᓇᐅᕝᕙ ᐊᕐᕌᒎᓕᒫᐸᓗᒻᒥ 
ᐅᑕᖅᑭᓕᖅᑐᖅ ᑕᒪᓐᓇ ᓱᑲᐃᓗᐊᕐᓂᖓᖃᐅᔨᒪᔭᐃᓐᓇᑦᑎᐊᕆᓕᖅᑕᕗᑦ ᐃᖅᑲᐃᑎᑕᐅᔾᔪᑎᒋᕙᑦᑕᕗᑦ.  
 
ᑖᓐᓇ ᓯᕗᓕᖅᑎᑦᑕ ᑐᓴᖅᓯᒪᓂᐊᕐᖓᒍ ᐃᖅᑲᐅᒪᔾᔪᑎᒋᓗᓂᐅᓪᓗ ᑕᖅᑳᓐᖓᑦ ᑭᒡᒐᑐᕐᑕᑎᓐᓂ ᑖᓐᓇ 
ᐊᔭᐅᕆᔾᔪᑕᐅᔪᖅ. ᑖᓐᓇᐅᑕᕐᖓᑦ. ᐊᒻᒪᑦᑕᐅᖅ ᐅᕙᓂ ᓄᓇᕗᑦ ᒐᕙᒪᒃᑯᑦ ᐊᑖᓂ ᐱᓕᕆᐊᖏᑕ 
ᐊᑲᐅᓈᖅᓯᒪᓐᖏᓇᕐᒥᒻᒪᑦ ᖃᐅᔨᒪᔭᕗᑦ ᑕᒪᓐᓇ ᐃᖃᓗᓕᕆᓂᖅ.  
 
ᑕᐅᒃᑯᐊ ᑕᕆᐅᕐᒦᑦᑐᑦ, ᑕᓯᑦᑎᓐᓂᓗ ᐅᖁᒪᐃᓐᓂᖏᑦ ᐃᖃᓗᐃᑦ ᓂᐅᕐᕈᑕᐅᓂᐊᖅᑐᑦ ᐃᖃᓗᒐᓲᑕᐅᕙᑦᑐᑦ 
ᒐᕙᒪᑦᑎᓐᓂ ᐅᖁᒪᐃᓐᓂᖏᓐᓂ ᐋᖅᑮᔪᔾᔭᐅᕙᓐᖏᒻᒪᑕ ᑕᐅᓐᓇᖓᑦ ᑭᓯᐊᓂ ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᓐᓂ. 
ᑕᐃᒪ, ᑕᐃᓐᓇ ᖃᓕᕋᓕᓐᓂᐊᕐᓂᖅ ᐃᒻᒪᖃ ᐃᓱᒫᓗᓇᓗᐊᖃᑦᑕᖅᑐᖅ ᑕᐅᓇᓐᖓᑦ ᒐᕙᒪᑐᖃᒃᑯᑦ ᒥᓂᔅᑕᖓᑕ 
ᓄᓇᕗᒻᒧᑦ ᑐᓂᖅᑯᑎᒋᕙᒻᒪᒍ ᓯᐊᕐᒪᑎᖅᑕᐅᓂᐊᖅᑐᓂᓗ ᐅᖁᒪᐃᓐᓂᖓ ᓄᓇᕗᒥᐅᑦ, ᐄᓛ, ᓄᓇᕘᒥᐅᑦ 
ᐃᖃᓗᓕᕆᓂᕐᒧᑦ ᒪᑭᑕᓇᓱᐊᖅᑐᓄᑦ ᑭᓯᐊᓂ ᑕᕝᕙᓂ ᒐᕙᒪᑦᑕ ᐃᓗᐊᓂ ᐊᑖᓃᓘᓐᓃᑦ ᐃᖃᓗᓕᕆᓂᕐᒧᑦ 
ᑕᐃᒪᑦᑐᓕᕆᔪᓐᓇᖅᑐᓂᑦ ᐱᑕᖃᓐᖏᒥᒻᒪᑕ. ᑕᒪᓐᓇ ᐋᖅᑭᔅᓯᒪᓂᖃᕐᑑᒐᓗᐊᖅ ᑕᐃᑲᓂ ᐆᒪᔪᓕᕆᔨᕐᔪᐊᒃᑯᑦ 
ᐱᓕᕆᐊᖓᒍᑦ ᑭᓯᐊᓂ ᒐᕙᒪᕗᑦ ᐃᖃᓗᓕᕆᓂᕐᒧᑦ ᐱᕈᖅᓴᐃᓂᖃᕋᓱᒃᑲᓗᐊᖅᑎᓪᓗᒍ ᑖᓐᓇ ᐊᕕᔅᓯᒪᓐᖏᒻ, 
ᒪᒥᐊᓇᖅ, ᐊᕕᔅᓯᒪᓂᖓ ᐃᒻᒪᖃ ᐱᐊᓚᐃᔾᔪᑎᒋᒃᑲᓐᓂᕋᑦᑎᒍ ᑖᓐᓇᑦᑕᐅᖅ ᐃᓱᒫᓗᓇᖅᓯᒪᔪᒧᑦ 
ᐃᖅᑲᐃᑎᑦᑎᔾᔪᑎᒋᒋᐊᕈᒪᑐᐃᓐᓇᖅᑕᕋ ᓯᕗᓕᖅᑎᑎᓐᓄᑦ ᐱᓕᕆᔨᖏᓐᓄᓪᓗ ᑖᒃᑯᐊ ᐅᖃᖃᑎᖃᓕᕐᒥᑉᐸᑕ ᑕᒪᓐᓇ  



ᓇᒃᑲᔾᔭᐅ, ᒫᑦᓯ 6, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᓱᒪᒋᔭᐅᓂᖓ ᐋᖅᑭᒋᐊᖃᕐᓂᖓᓗ ᖃᓄᖅᑑᖅᑕᐅᔭᕆᐊᖃᕐᓂᖓ ᓇᓗᓇᐃᖅᑕᐅᑲᓐᓂᓛᖁᒧᑦ ᑕᑲᓄᖓ 
ᒐᕙᒪᑐᖃᒃᑯᓐᓄᑦ. 
 

ᐊᒻᒪ ᑭᖑᓪᓕᐹᖅ ᓇᐃᑦᑑᓗᒍ, ᑖᓐᓇ ᐅᖃᐅᓯᕆᓚᐅᕐᒥᔭᕋ ᑕᕝᕙᓂ ᒪᓕᒐᓕᐅᕐᕕᒻᒥ ᑕᒪᑐᒥᖓ ᐸᓖᓯᓕᕆᓂᕐᒧᑦ. 
ᑕᐃᒃᑯᐊᓴᐃᓐᓇᐃᑦᑕᐅᖅ ᑐᓴᖃᑦᑕᕐᒥᔭᕗᑦ ᓄᓇᑦᑎᓐᓂ ᐊᑲᐅᓐᖏᑦᑑᔪᑦ ᑭᓯᐊᓂ ᑕᒪᒃᑯᐊ ᐋᖅᑭᒋᐊᕈᑎᔅᓴᖏᓐᓂ 
ᐃᓚᑲᓐᓂᕈᒪᓪᓗᒍ ᕿᓂᖃᑎᒌᒋᐊᖃᕋᑦᑕ ᑖᒃᑯᐊ ᐱᓕᕆᔨᖏᑦ ᑐᓂᑐᐃᓐᓇᕈᒪᓇᒋᑦ ᐃᓱᒫᓘᓇᐅᑎᓂᑦ. 
 

ᑭᓯᐊᓂᑦᑕᐅᖅ ᐃᓇᑦᑎᑲᓐᓂᓂᕐᒥᑦ ᐃᖅᑲᐅᒪᖃᑎᖃᕐᓂᒥᓪᓗ ᐅᓪᓗᒥ ᓇᓗᓇᐃᖅᓯᓂᖃᑐᐃᓐᓇᖅᑐᖓ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦ, ᕿᓚᕝᕙᖅ. ᐊᓚᕋᓚᒃ. 
 

ᐊᓚᕋᓚᒃ: ᑎᓕᓚᐅᓇᐃᑯᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 

ᑐᓐᖓᓱᖁᔨᓪᓗᖓ ᑕᑲᒃᑯᓂᖓ ᐊᖓᔪᖅᑳᕆᔭᑦᑎᓐᓂ ᓯᕗᓕᖅᑎᑎᓐᓂᒃ. ᑕᕝᕙᓂ ᑐᓐᖓᓱᓪᓚᕆᓪᓗᑕ 
ᑭᐅᑦᑕᐃᓕᖃᑦᑕᓚᖓᓐᖏᓚᑎ ᐃᓕᕋᓱᓐᖏᓪᓗᑎᓪᓗ ᐅᕙᑦᑎᓐᓂᒃ. ᖁᔭᓐᓇᒦᒃ.  
 

ᑭᓯᐊᓂ ᐅᑯᓂᖓ ᓂᓪᓕᕈᑎᖄᕐᔪᒍᒪᔪᖓ ᐱᔭᕐᓂᖏᑦᑐᓪᓚᕆᐅᒻᒪᑕ ᑭᓯᐊᓂ ᑕᒪᒃᑯᐊᖃᐃ ᐃᒃᐱᒋᒌᖃᑎᖃᕐᓗᑕᓗ 
ᐊᒻᒪᓗ ᖃᓄᐃᓕᐅᕋᓱᐊᕐᓕᒪᖔᑦᑕ ᑐᓴᐅᒪᑎᑦᑎᔭᕆᐊᖃᕐᓂᕗᑦ ᑕᒪᒃᑯᓂᖓ ᓂᕈᐊᖅᑎᖁᑎᒋᖃᑦᑕᑎᓐᓂᒃ ᓄᓇᕗᑉ 
ᐃᓗᐊᓂ ᐱᓪᓚᕆᐊᓘᖕᒪᑦ. ᐊᒥᓱᒋᐊᒐᓚᐃᑦ ᑐᓴᐅᒪᙱᑦᓯᐊᒻᒪᕆᒐᓚᒃᑑᔭᓕᕐᒪᑕ ᑕᒪᒃᑯᓂᖓ 
ᐱᓕᕆᐊᖑᓇᓱᐊᖅᑐᓂᒃ. 
 

News-ᒃᑰᖃᑦᑕᕋᓗᐊᖅᖢᑎᓪᓗ ᑐᓴᒐᒃᓴᑎᒍᑦ ᓄᓇᓕᖕᓂ ᑐᓴᒐᒃᓴᓕᕆᔨᓂᒃ ᓂᓪᓕᐊᔪᓂᒃ 
ᐱᑕᖃᙱᓗᐊᕋᓱᒋᓪᓚᑦᑖᖃᑦᑕᕋᒃᑯ ᐱᓪᓚᕆᐊᓗᖕᓂ ᒪᑯᓂᖓ ᓲᕐᓗ ᑕᐃᒪ ᒫᓐᓇ Friday-ᖅᑲᐅᔪᒥᒃ 
ᐊᕐᕕᐊᓃᓕᖅᑲᐅᒻᒥᖕᒪᑕ ᑕᐃᒃᑯᐊ ᐃᓄᖕᓂ ᑐᓴᐅᒪᑎᑦᑎᒐᓱᐊᖅᑐᑦ. ᐊᒻᒪᓗ ᒫᓂᑑᕙᒦᙶᖅᑐᑦ ᑕᒪᐅᖓ ᓄᓇᕘᒧᑦ 
ᐊᖅᑯᑎᒃᑯᑦ ᐅᖃᐅᓯᐅᑎᓪᓗᒍ ᐅᖃᓪᓚᖃᑎᒌᒋᐊᖅᑐᑦᑐᑦ ᑐᓵᒋᐊᖅᑐᑦᑐᑦ ᐃᓄᖕᓂᒃ ᑐᓴᖅᑲᐅᓪᓗᖓᓗ 
ᐅᓂᒃᑲᐅᓪᓗᐊᑲᓪᓚᑦᑐᕕᓂᐅᖕᒪᑕ ᖁᔭᓐᓇᒦᓂᒃᑯᐊ. ᑭᓯᐊᓂ ᑕᐃᓐᓇᑑᙱᒻᒪᑦ ᒪᐅᓈᕆᐊᒃᓴᖓᓂᒡᓕ ᓲᕐᓗ 
ᐊᕐᕕᐊᕐᒥᐅᑦ ᐅᖃᓪᓚᒍᓐᓇᕋᓗᐊᖅᑎᓪᓗᒋᑦ ᓄᓇᒧᑦ ᖃᓂᓛᖑᒐᒥᒃ ᐃᕐᓂᖃᑦᑕᖅᑕᕕᓂᖓᓄᑦ 
ᐱᒋᐊᕈᑎᒃᓴᐅᓇᔭᖅᑐᒧᑦ. 
 

ᑭᓯᐊᓂ ᒪᑯᐊ ᓂᕐᔪᑏᑦ ᐊᔾᔨᒌᙱᑦᑐᑦ ᓄᓇᕗᓕᒫᒧᑦ ᐃᓕᖓᔫᔭᖅᑎᓪᓗᒋᑦ ᐊᒻᒪᓗ ᑕᒪᐅᖓ ᐃᒃᑮᕐᓇᖅᑐᒧᑦ 
ᐃᖏᕐᕋᕙᓪᓕᐊᖏᓐᓇᕐᒪᑕ ᑕᐃᒪᙵᑦ. ᑕᐅᓇᓂ ᐆᓇᕐᓂᖅᓴᒥᐅᑕᓂᒃ ᓄᓇᒧᑦ ᑕᒪᐅᖓ ᓄᓇᕗᒧᑦ 
ᓇᖁᓚᖅᓯᒪᔪᐊᓗᓐᓂᒃ ᑕᑯᖃᑦᑕᖅᓯᒪᓕᕋᑦᑕᓕ ᐃᓚᐃᑎᒍᑦ ᑕᐅᕙᓂ ᓲᕐᓗ ᐅᓇᓂᖅᑎᖅᐹᖑᔪᑎᒍᑦ ᐆᓇᕐᓂᐅᑉ 
ᓇᓛᓃᓐᓂᖅᐹᖑᔪᑎᒍᑦ ᑕᒫᓂ ᐅᑭᐅᖅᑕᖅᑐᒥ. ᑖᓐᓇ ᐱᔾᔪᑎᒋᓪᓗᒍ ᐃᑲᔪᖅᑐᐃᓪᓚᕆᒃᑲᓗᐊᕋᒪ 
ᐊᕐᕌᒍᑕᒫᖅᓯᐅᑎᑐᐃᓐᓇᕆᙱᓪᓗᒍ ᖃᓄᑭᐊᖅ ᓄᓇᓖᑦ ᑕᒪᒃᑯᐊᓘᓐᓃᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᔭᐅᕆᐊᒃᑲᓐᓂᖅᑎᑕᐅᔭᕆᐊᖃᕋᓱᒋᒐᒃᑭᑦ ᓄᓇᕗᑦ ᒐᕙᒪᒃᑯᓐᓄᑦ ᖃᓂᕐᓂᖅᓴᐅᔪᒥᒃ ᑐᓴᐅᒪᖃᑎᒌᓐᓂᕐᒥᒃ 
ᐃᓄᓗᒃᑖᑦ ᑐᓴᐅᒪᖃᑎᒋᓗᒋᑦ ᑕᒪᓐᓇ ᖃᓄᖅ ᐱᓪᓚᕆᐅᑎᒋᓂᖓᓂᒡᓗ ᐊᒻᒪᓗ ᓄᓇᐃᑦ ᐊᐅᓚᑕᐅᓂᕆᒐᔭᖅᑕᖓ 
ᐃᒪᐃᓪᓗ ᐊᐅᓚᑕᐅᓂᕆᒐᔭᖅᑕᖏᑦ ᓂᕐᔪᑏᓪᓗ ᐅᓚᕕᓵᖅᑕᐅᓇᔭᕐᓂᖏᑦ ᑕᒪᒃᑯᐊᓗᒃᑖᑦ ᑲᒪᒋᔭᕆᐊᖃᓚᖓᒻᒪᑕ 
ᐱᓗᐊᖅᑐᒥᒡᓗ. 
 

ᑕᐃᒪᓐᓇᐃᒃᑲᓗᐊᖅᑎᒡᓗᒍ ᑕᐅᕙᓂ ᑭᕙᓪᓕᕐᒥ ᓲᕐᓗ ᑰᖃᑦᓯᐊᖅᑐᒻᒪᕆᐊᓘᒡᓘᑕᓘᕋᑦᑕ, ᓱᓇᙳᕈᓐᓇᖅᑐᓂᒃ, 
ᐱᓪᓚᕆᙳᕈᓐᓇᖅᑐᓂᒃ ᐃᑲᔪᓕᕈᓐᓇᖅᑐᓂᒃ ᑕᒪᑐᒧᖓ ᖃᐅᔨᒪᖅᑯᑎᓕᐅᕐᕕᐅᓗᑎᒡᓘᓐᓃᑦ. 
ᐃᓱᒪᒋᔭᐅᓯᒪᓚᐅᖅᓯᒪᓪᓗᑎᒃ ᐅᐊᑦᑎᐊᕈᑲᓪᓛᓘᓕᖅᑐᖅ ᐆᒃᑐᕋᖅᑕᐅᖃᑦᑕᖅᖢᑎᒃ ᐆᒃᑐᕋᕐᕕᖏᓪᓘᓐᓃᑦ ᑕᑉᐸᑲ 
ᐃᒪᓕᕆᔨᒃᑯᑦ Federal Government ᑕᑉᐸᑲᐅᖏᓐᓇᕐᒪᑕ.  
 

ᓴᙱᓂᖅᓴᐅᒃᑲᓐᓂᖅᑐᒥᒃ ᑕᑯᓇᑦᑕᐅᒃᑲᓐᓂᓪᓚᑦᑖᕆᐊᖃᕋᓱᒋᓕᕋᒃᑭᑦ ᑕᒪᒃᑯᐊ ᐊᑯᓂᐅᙱᑦᑐᑦ 
ᐊᒃᓱᕈᓕᕆᐊᕐᕕᒃᓴᒃᑲᓐᓂᕗᑦ ᐅᖅᓱᖃᕋᓱᐊᕐᓂᕐᒧᑦ ᑕᒪᒃᑯᓄᖓ ᖃᐅᒻᒪᖅᑯᑎᓄᑦ ᐅᖓᓯᓗᐊᙱᓕᕐᒪᑦ. 
ᑐᓴᖅᑲᐅᓪᓗᖓᓗ ᑐᓴᕈᑎᑎᒍᑦ ᑕᒫᓂᓕ Baffin-ᒥ ᐃᓱᒪᓵᖅ-ᐃᓱᒪᔮᕈᑕᐅᓪᓚᕆᓕᕐᒪᑦ ᐊᒻᒪᓗ 
ᑲᔪᓯᒋᐊᖅᑎᑕᐅᔪᒪᓂᕆᔭᖓᑦ ᖃᐅᔨᓴᖅᑕᐅᓂᕆᓇᔭᖅᑕᖓᓄᑦ ᐱᔾᔪᑎᒋᓪᓗᒍ. So, ᑖᓐᓇ ᐅᖃᐅᓯᕆᕙᕋ ᐃᒫᒃ 
ᑐᓴᒐᒃᓴᓗᒃᑖᓂᒃ ᓯᕗᓪᓕᖅᐸᐅᔭᕆᐊᖃᖃᑕᐅᓇᓱᒋᒐᒃᑯ Front-line Information or ᐃᓄᒡᓚᒃᑖᓄᑦ ᑕᒪᒃᑯᓄᖓ 
ᓄᓇᓕᖕᒥᐅᑕᑐᐃᓐᓇᕐᓄᑦ ᑐᓴᐅᒪᑕᐅᔭᕆᐊᖃᕋᓱᒋᓪᓗᒍ.  
 

ᐊᒻᒪᓗ ᑖᒃᑯᐊ Dene ᐊᒻᒪᓗ ᓴᔅᑳᑦᓱᕙᓐ-ᒥᐅᑕᐃᑦ ᑕᐅᕙᒃᑯᐊ ᓄᓇᕗᑦ ᓄᓇᑖᕋᓱᓯᑲᓪᓚᒃᑐᐊᓗᐃᑦ. ᑕᐃᔅᓱᒪᓂ 
ᓲᕐᓗ ᓂᐸᐃᑯᑖᓚᐅᖅᑳᓚᐅᖅᖢᑎᒃ ᓄᓇᕗᑖᕋᓱᒃᑐᑦ ᐊᒃᓱᕈᓕᓪᓚᕆᒃᑐᐊᓘᒻᒪᑕ ᖃᐅᔨᒪᔭᕋᓗᐊᒃᑲ ᓄᓇᒥ 

ᑕᐅᖅᓰᔪᒪᑎᓪᓗᑕ ᑕᐅᓇᙵᑦ ᐱᔪᒪᔭᖓᑐᑦ ᐊᒃᑎᒋᔪᒥᒃ ᐱᔭᕐᓂᓈᖅᓯᓚᖓᙱᑦᑑᒐᓗᐊᑦ ᒐᕙᒪᒥᓐᓄᑦ, 
ᓇᓗᓇᙱᒻᒪᑦ, ᒐᕙᒪᖏᑦ ᐊᖏᑐᐃᓐᓇᐅᓚᖓᙱᑦᑐᐊᓘᒻᒥᖕᒪᑕᑦᑕᐅᖅ ᑕᐅᖅᓰᔾᔪᑎᒃᓴᖅᓯᐅᕐᒥᑉᐸᑕ ᓄᓇᒥᒃ.  
 
ᑭᓯᐊᓂ ᐊᒥᓱᐃᕐᓂᖅᓴᐅᔫᔭᖅᖢᑎᒃ ᑕᐅᓄᖓ ᒫᓂᑑᕙᒧᓪᓘᓐᓃᑦ ᓴᔅᑖᑦᓱᕙᓐᒧᓪᓘᓐᓃᑦ ᑲᑎᒻᒪᔭᖅᑐᖅᑐᐃᑦ 
ᐱᒐᔪᓐᓂᖅᓴᐅᒻᒪᑕ ᖃᐅᔨᒪᖅᑰᕐᒪᑦ our Premier ᑕᒪᑐᒥᖓ ᐅᖃᐅᓯᖃᕐᓂᐊᓕᕌᖓᒥᒃ ᑕᐅᓄᖓᖔᖅ 
ᐱᔪᒪᔪᖔᖅᑐᑦ ᐃᕐᓂᒍᑎᖃᑦᑕᖅᑰᔭᕐᒪᑕ. ᐊᖏᖃᑕᐅᓯᒪᔫᔭᖅᖢᑎᑦ ᓄᓇᕗᑦ ᒐᕙᒪᒃᑯᑦ ᑕᒪᓐᓇ 
ᐊᑐᖅᑕᐅᓂᐊᓕᕌᖓᑦ. ᑕᒪᓐᓇ ᐃᓱᐊᕆᓗᐊᖃᑦᑕᙱᓐᓇᒃᑯᑦ. ᐃᓄᐃᓪᓕ ᖃᐅᔨᒪᔭᑐᖃᖏᑦᑎᒍᑦ ᐱᔪᒪᔭᕌᖓᒥᒃ 
ᓱᓇᑐᐃᓐᓇᕐᓂᒃ ᐅᕐᓂᒍᑎᖔᓲᖑᒐᓗᐊᕐᒪᑕ. 
 
ᓲᕐᓗ ᑕᐃᒃᑯᐊ ᑮᓇᐅᔭᐃᔭᕐᕕᐅᑐᐃᓐᓇᓕᖅᖢᑎᒃ ᖃᖓᑕᔾᔪᑎᒐᓚᓄᒡᓗ ᐊᒥᒐᕐᔫᒥᓐᓇᓲᖑᒻᒪᑕ ᐊᒻᒪ 
ᐅᕐᓂᒃᑕᐅᓪᓗᑎᑦ ᓱᓇᒃᑯᑖᖏᑦ ᑮᓇᐅᔭᐃᔭᕐᕕᐅᓕᖅᖢᑎᒃ ᐱᓪᓗᐊᓂᖅᓴᐅᓕᖅᖢᑎᒃ ᑖᒃᑯᐊ ᐱᔪᒪᓚᐅᖅᑐᑦ 
ᑐᒃᓯᕋᖅᑐᑦ ᓄᓇᒥᒃ ᓲᕐᓗ ᐱᖔᑦᑎᓐᓂᒃ ᑕᒪᓐᓇ ᐃᓱᐊᕆᓗᐊᕆᖃᑦᑕᓲᕆᙱᓐᓇᒃᑯᑦ ᐃᒻᒪᖃ ᑕᒪᓐᓇ 
ᑐᓴᒐᒃᓴᓕᐊᕆᒐᓚᒃᖢᒍᓗ ᑕᐃᒪᐃᓕᐅᕈᑎᒋᔭᕋ. ᐊᖏᖃᑕᐅᓯᒪᓪᓚᕆᒃᓯᒪᙱᓐᓇᒪ ᑖᔅᓱᒧᖓ ᓲᕐᓗ ᑮᓇᐅᔭᐃᑦ 
ᒐᕙᒪᒃᑯᑦ ᑮᓇᐅᔭᖏᑦ ᐃᖏᕐᕋᔭᒐᐅᑕᐅᔪᓐ ᐊᒻᒪᓗ ᐃᓄᐃᑦ ᑮᓇᐅᔭᖏᑦ ᓄᓇᕘᑖᕐᓂᕐᒧᑦ ᑮᓇᐅᔭᖅᑖᕕᓂᖏᑦ 
ᐃᖏᕐᕋᔭᒐᕈᑕᐅᔪᓐ ᑮᓇᐅᔭᖅᑖᖅᑎᑕᐅᓪᓚᕆᒃᓯᒪᓐᓂᖏᑉᐸᑕ ᐃᓗᐃᑦᑐᒥᒃ Federal Government-ᑯᓐᓂᑦ 
ᑕᒪᑐᒥᖓ ᐱᓕᕆᓂᐊᕐᓗᑎᒃ.  
 
ᑕᒪᓐᓇ ᐃᓱᒫᓗᒋᓪᓚᕆᒃᑲᒃᑯ ᐊᒻᒪᓗ ᓱᓕᒃᑲᓐᓂᖅ ᐃᓄᓐᓄᑦ ᓄᓇᕗᑖᖅᓯᒪᔪᓄᑦ ᐃᓗᐃᑦᑑᔪᒥᒃ 
ᑐᓴᐅᒪᔭᐅᖏᑦᑐᐊᓘᒻᒪᑦ ᑕᒪᓐᓇ ᐊᔭᐅᕆᐊᕈᑎᒋᒃᑲᓂᖅᑐᒍᓗ ᑐᓴᖅᓴᐅᔾᔪᑎᒋᔭᕋ. ᐊᒻᒪᓗ 
ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᑖᓐᓇ ᓂᓪᓕᕈᑎᒋᐊᔾᔪᒍᒪᖅᑲᐅᒐᒃᑯ ᐊᐱᖅᓱᓐᓇᐅᓵᕐᓂᖓᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᐊᓚᕋᓚᒃ. ᒥᔅᑕ. ᑲᑦᑐᒃ. 
 
ᑲᑦᑐᒃ: ᓇᑯᒻᒦ, ᐃᒃᓯᕙᐅᑖᖅ. ᐃᓛᒃ ᑕᑭᔫᖏᑦᑐᒥᒃ ᐅᖃᓚᖓᔪᖓ ᐊᒻᒪ ᑐᓐᖓᓱᒋᑦᓯ.  
 
ᐃᓛᒃ ᑕᒪᓐᓇ ᓯᕗᓕᖅᑎᐅᑉ ᐅᖃᐅᓯᕆᖅᑲᐅᔭᖓ ᑕᒪᒃᑯᐊ ᑰᓐᓂᐊᖑᓱᒃᑐᐃᑦ ᒥᒃᓵᓄᑦ. ᑕᐃᒃᑯᐊ ᑰᓐᓂᐊᖅᑏᓐ 
ᑕᐃᒃᓱᒪᓂ James Bay-ᒥ ᐊᒻᒪ Northern Quebec. ᑖᓐᓇ ᐅᖃᕆᐊᓪᓚᕈᒪᑐᐃᓐᓇᖅᑕᕋᖃᐃ, 
ᓴᓂᑭᓗᐊᕐᒥᐅᑎᒍᑦ ᐃᓱᒫᓘᑎᒋᒐᑦᑎᒍ ᑕᒪᓐᓇ ᐊᕙᑎᒋᔭᕗᓐ. ᑖᒃᑯᐊ ᒐᕙᒪᒃᑯᑦ ᑕᒪᓐᓇ ᓄᓇᕘᑦ ᑕᒪᒃᑯᓄᖓ 
ᓱᒃᑯᓇᖅᑐᓄᑦ ᐊᒃᑐᖅᑕᐅᖃᑕᐅᓂᐊᑐᐊᖅᑲᓐ ᑖᒃᑯᐊ ᐃᓚᐅᑦᓯᐊᕆᐊᓖᑦ ᖃᐅᔨᒪᒻᒪᑕ.  
 
ᐃᓛᒃ ᐆᑦᑑᑎᖃᑐᐃᓐᓇᓂᐊᖅᑐᖓ ᑕᐃᒃᓱᒪᓂ ᓂᕈᐊᖅᑐᓕᕆᑦᓱᑕ ᖃᐅᔨᒪᔭᓐᓂᒃ ᐅᕙᖓ. ᐃᒃᑯᐊ 
ᑰᓐᓂᐊᑕᐅᓯᒪᔪᐃᓐ ᐃᓱᒪᔅᓱᕐᓗᑎᒃ ᐃᖃᓗᓐᓂᐊᖅᐸᓚᐅᖅᓯᒪᔪᓐ ᑭᓯᐊᓂ ᑕᒪᒃᑯᐊ ᑰᑦ 
ᐱᓕᕆᐊᕐᕆᔭᐅᓯᒪᓕᖅᑎᓪᓗᒋᑦ ᖃᑦᑎᑐᐃᓐᓇᕐᓂᒃ ᐃᓄᖏᑕᓪᓘᓐᓃᑦ ᓈᒍᑎᒋᖏᑕᖏᓐᓂᒃ 
ᐃᖃᓗᒃᑎᑕᐅᒍᓐᓇᓕᕐᒪᑕ ᐊᕐᕌᒍᒻᒥ. ᑕᒪᓐᓇ ᓱᒃᑯᓇᖅᑐᖅ ᐱᑦᔪᑎᒋᑦᓱᒍ. ᑕᒪᒃᑯᐊ ᑰᑦ ᐊᓚᒃᑲᑕᐅᓲᖑᒻᒪᑕ 
ᐃᓱᒫᓘᑎᒋᒐᑦᑎᒍ ᑕᒪᓐᓇ. 
 
ᐊᒻᒪᓗ ᑕᒪᓐᓇ ᐃᒥᑐᐃᓐᓇᖅ ᑕᕆᐅᕐᒨᓂᐊᖅᐸᓐ, ᑕᒪᓐᓇ ᑰᑉ ᐃᖏᕐᕋᓂᖓ ᐊᑐᕐᓗᒍ ᑕᒪᓐᓇ ᑕᕆᐅᖑᖏᑦᑐᖅ 
ᐊᕗᖔᓘᕈᓐᓇᕐᒪᓐ. ᑕᒪᓐᓇ ᐃᓱᒫᓘᑎᒋᒐᑦᑎᒍ. ᑖᒃᓱᒧᖓ ᓯᕗᓕᖅᑎᑎᓐᓄᑦ, ᐃᓛᒃ ᑖᒃᑯᓄᖓ ᒐᕙᒪᓕᕆᔨᓄᑦ 
ᐃᓱᒫᓘᑎᒋᑦᓯᐊᖅᑐᒍ, ᓚᒍᑎᒋᔭᕋ ᑕᐃᒃᑯᐊ ᖃᐅᔨᓯᒪᓪᓗᒋᑦ ᓂᕿᒋᓯᒪᔭᒥᓂᒃ ᑰᓐᓂᐊᑕᐅᓯᒪᔪᐃᑦ 
ᐃᓱᒪᔅᓲᑎᖃᕈᓐᓃᖅᑐᓐ.  
 
ᑕᒪᓐᓇᑦᑕᐅᖅ ᐅᖃᕈᑎᒋᔭᕗᑦ ᓴᓂᑭᓗᐊᕐᒥᐅᑎᒍᑦ ᐃᓱᒫᓘᑎᒋᒐᑦᑎᒍ. ᖃᐅᔨᒪᒐᕕᓐ ᑕᒪᒃᑯᓂᖓ ᐃᖅᑲᕐᒥᐅᑕᓂᒃ 
ᖃᓄᐃᑦᑐᑐᐃᓐᓇᕐᓂᒃ ᓂᕿᓂᒃ ᐊᑐᓲᖑᒐᑦᑕ ᑕᑲᓇᓂ ᕿᑭᖅᑕᓂ. ᐊᒻᒪᓗ ᐆᒪᔪᖃᑦᑐᑕ ᑕᒪᒃᑯᓂᖓ ᐳᐃᔨᓂᒃ 
ᑕᒪᒃᑯᐊ ᐃᓱᒫᓘᑎᒋᒐᑦᑎᒍ. ᑕᒪᓐᓇ ᐊᒃᓱᕉᑎᒋᓂᐊᕐᕋᑦᑎᒍ. ᑖᓐᓇ ᖃᐅᔨᒪᖁᑐᐃᓐᓇᖅᓱᒍ.  

ᐊᒻᒪ ᒪᑯᐊ ᕿᑭᖅᑕᐃᓐ ᐊᒥᖅᑳᖃᑎᒌᓐᓂᒃᑯᑦ ᐊᑐᖅᑐᒍ ᑕᒪᓐᓇ ᓄᓇᑖᕈᑎᕗᑦ ᐊᑐᖅᑐᒍ ᐊᒥᖅᑳᖃᑎᒌᒃᑲᑦᑕ 
ᑖᒃᑯᓂᖓ ᕿᑭᖅᑕᓂᒃ ᓴᓂᑭᓗᐊᑉ ᓴᓂᐊᓃᑦᑐᓂᒃ. ᐊᒥᖅᑳᑲᑎᒌᒍᑭᑎᖃᑦᑐᑕ ᑕᐃᒪᐃᒻᒪᓐ ᐃᒻᒪᖃ ᑕᒪᓐᓇ 
ᑐᓴᐅᒪᔭᐅᖏᓗᐊᒧᓐ. ᐃᒻᒪᖃ ᑖᒃᑯᐊ ᐱᓕᕆᐊᕆᔭᓯ ᑕᐃᒃᑯᓄᖓ ᐊᒥᖅᑳᖃᑎᑦᑎᓐᓄᑦ ᐱᓕᕆᒋᐊᓖᑦ ᐅᕝᕙᓘᓐᓃᑦ 
ᑐᓴᐅᒪᒃᑲᕆᐊᓖᑦ. ᐃᓚᖓᒍᑦ ᑕᒪᓐᓇ ᐊᒥᖅᑳᕐᓂᒃ ᐊᑐᖃᑎᒌᑦᓯᐊᕈᑎᒋᔭᕆᐊᖃᕋᓗᐊᖅᑐᒍ ᐃᓚᖓᑎᒍᑦ 
ᐊᑐᖃᑎᒌᑦᑎᐊᐸᓐᖏᓇᑦᑕ ᑕᐃᒃᑯᓂᖓ ᐊᖏᖃᑎᒌᑎᓪᓗᒋᑦ ᖃᐅᔨᒪᑦᓱᑕ ᑕᒪᓐᓇ ᐊᑐᖃᑎᒌᑦᓯᐊᕐᓂᐊᖅᑯᒍᑦ ᐊᒻᒪ 
ᓄᓇᖅᑲᑎᒌᑦᓯᐊᕐᓂᐊᖅᑯᒍᑦ ᑕᒪᒃᑯᓇᓂ ᕿᑭᖅᑕᓂ, ᑕᐃᒪᐃᓕᐅᖅᓯᒪᑦᑎᐊᕋᓗᐊᖅᑎᓪᓗᑕ. ᐃᓚᖓᒍᑦ ᑕᒪᓐᓇ 
ᐊᑐᑦᓯᐊᖅᑕᐅᕙᓐᖏᒻᒪᓐ. ᐃᒃᓯᕙᐅᑖᖅ ᑐᓴᖅᑎᒋᐊᑐᐃᓐᓇᑕᒃᑲ. ᐅᖃᐅᓯᒃᓴᑐᐃᓐᓇᖅ, ᓇᑯᒻᒦᒃ, ᐅᖃᐅᓯᒃᓴᕋ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑲᑦᑑᒃ. ᐊᑎᖃᒃᑲᓐᓂᕈᓐᓃᕋᒪ ᐅᖃᐅᓯᒃᓴᑐᐃᓐᓇᖃᖅᑐᓄᑦ.  
 
ᒫᓐᓇ ᒪᒃᐱᒐᖏᓐᓄᑦ ᒪᒃᐱᖅᓯᓂᐊᓕᖅᐳᒍᑦ B-5ᒥ ᐱᒋᐊᕐᓗᑕ. ᐊᑐᖅᑐᒃᓴᖁᑎᔅᓯᓐᓂ 2006-07ᒧᑦ. ᐊᐅᓚᑦᓯᕕᒃ 
ᐱᓕᕆᕕᖕᓄᑦ. ᐊᐅᓚᑦᔪᑎᑦ ᐋᖅᑭᐅᒪᐃᓐᓇᕈᑎᓪᓗ. ᐊᐅᓚᑦᓯᔩᑦ ᒐᕙᒪᐅᖃᑎᒌᒃᑐᓪᓗ. ᓇᐃᓈᖅᓯᒪᔪᑦ ᐊᐅᓚᑦᑎᕕᒃ 
ᐱᓕᕆᕕᖕᒧᑦ. ᐋᖅᑭᐅᒪᐃᓐᓇᕈᑏᑦ ᐊᐅᓚᔾᔪᑎᒃᓴᐃᓪᓗ. 1ᒥᓕᐊᓐ 725ᑕᐃᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-6ᒧᐊᕐᓗᑕ. ᑐᓴᐅᒪᔾᔪᑎᓕᕆᔩᑦ, ᐊᑐᐊᒐᓕᕆᔩᒃ ᐸᕐᓇᐃᔩᑦ, ᐊᒻᒪ ᖃᐅᔨᓴᖅᓯᓂᖅ. 
ᑲᑎᓪᓗᒋᑦ ᐋᖅᑭᐅᒪᐃᓐᓇᕈᑏᒃᓴᐃᑦ. 2 ᒥᓕᐊᓐ 311 ᑕᐃᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ B-7. ᒐᕙᒪᓕᕆᕕᒃᑯᑦ. ᐱᓕᕆᕕᐅᑉ ᐊᒡᒍᕆᐊᕐᓇᖅᓯᒪᓂᖓ ᓇᐃᓈᖅᓯᒪᓂᖓ. 
ᖃᐅᔨᓴᖅᑎᓄᑦ ᓈᓴᐃᓂᒃᑯᑦ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑐ ᐲᑯ. ᐊᑖᒍᑦ ᑕᐃᒃᑯᐊ ᖃᐅᔨᓴᕐᓂᕐᒧᑦ ᓈᓴᐃᓂᒃᑯᑦ 
ᑕᕝᕙᓂ ᖃᐅᔨᒪᔪᖓ ᐊᐃᕙᐅᑎᒋᔭᐅᓚᐅᖅᓯᒪᖕᒪᑦ ᐃᖃᓗᖕᓂ ᐃᖅᑲᓇᐃᔮᒃᓴᐃᑦ ᓅᑕᐅᖕᒪᑕ ᐸᖕᓂᖅᑑᒧᑦ 
ᒥᓂᔅᑕᐅᖃᐃ ᓇᓗᓇᐃᖅᓯᕕᒋᔪᓐᓇᖅᐹᑎᒍᑦ ᑖᔅᓱᒪ ᒥᒃᓵᓄᒃ ᖃᔅᓯᑦ ᐃᖅᑲᓇᐃᔮᒃᓴᐃᑦ ᑕᐃᒃᑯᐊ ᐃᓐᓄᒃᓯᒪᔪᑦ 
ᑕᕝᕙᓂ ᐱᓕᕆᕕᖓᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᑐᑭᓯᔪᖓ ᐊᐃᑉᐸᖓ ᐃᓕᓐᓂᐊᕈᑎᒃᓴᓄᒡᒎᖅ ᑐᕌᖓᔪᖅ. 
ᐊᑐᖅᑐᐊᖅᑕᐅᔪᕉᖅ ᐃᓚᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒃᐱᒐᖅ B-10ᒦᑉᐱᑖ? ᒐᕙᒪᐅᖃᑎᒌᒃᑐᓕᕆᔨᒃᑯᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᓯᕗᓕᐅᖅᓯᒪᔪᒻᒪᕆᐊᓘᒐᕕᑦ B7-ᒥᓕᑕᐃᓐᓇᖅᑐᒍᓪᓕ. B7. 
ᖃᐅᔨᓴᖅᑏᑦ ᓈᓴᐃᓂᒃᑯᑦ. ᒥᔅᑐ ᑐᑐ.  

ᑐᑐ (ᑐᓵᔨᑎᒍᑦ): ᐋᒃᑲᒎᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖃᐅᔨᓴᖅᑏᑦ ᓈᓴᐃᓂᒃᑯᑦ. ᐊᐅᓚᔾᔪᑏᑦ. 453 ᑕᐃᓴᓐ ᑲᑎᓪᓗᒋᑦ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ B-8. ᓄᓇᕗᒥ ᒥᓂᔅᑕᐃᑦ ᑲᑎᒪᔨᖏᑦ ᐊᐅᓚᑦᑎᔩᑦ ᒐᕙᒪᖃᑎᒌᒃᑐᓪᓗ. 
ᓇᐃᓈᖅᓯᒪᔪᑦ ᓄᓇᕗᒥ ᒥᓂᔅᑕᐃᑦ ᑲᑎᒪᔨᖏᑦ. ᐊᐅᓚᔾᔪᑏᑦ. 3ᒥᓕᐊᓐ 982 ᑕᐃᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): B-9 ᒪᒃᐱᒐᖓ. ᐊᐅᓚᑦᑎᔩᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ. ᓇᐃᓈᖅᓯᒪᔪᑦ. ᓄᓇᕗᑦ 
ᑲᒥᓴᓇᖓ. ᒥᔅᑐ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑕᐸᐅᓪᓚ’ᓈᖅ ᐅᓇ 31 thousand dollarsᒥ ᐊᑭᑐᓂᖅᓴᐅᖕᒪᑦ ᑲᒥᓴᓇᓗᑭᐊᖅ 
ᐊᑭᑦᑐᕆᐊᕐᓂᖅᓴᐅᖕᒪᑦ ᑖᓐᓇ ᑕᐃᒪᐃᑦᑑᕙ ᑮᓇᐅᔭᓕᐊᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᓚᕋᓚᒃ. ᐳᕆᒥᐊ. 
 
ᓯᕗᓕᖅᑎ ᐹᓪ ᐅᑲᓕᖅ: ᑖᓐᓇ ᑲᒥᓴᓇᓕ ᒐᕙᒪᑐᖃᒃᑯᓐᓂ ᑮᓐᓇᐅᔾᔮᔅᓵᖃᖅᐸᑦᑐᖅ, ᑖᓐᓇ ᐃᖅᑲᓇᐃᔭᖅᑎᑯᓗᐊ 
ᑖᒃᑯᐊ ᑮᓇᐅᔭᖅᑖᕆᕙᑦᑕᖏᑦ ᐊᑭᑦᑐᕆᐊᒐᓛᓚᐅᕐᖓᑦ ᑖᒃᑯᐊ ᒐᕙᒪᓕᒫᒥᒃ ᐃᖅᑲᓇᐃᔭᖅᑎᕗᑦ 
ᐊᑭᑦᑐᕆᐊᖅᑐᐃᓐᓇᐅᓚᐅᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. (ᑐᓵᔨᒃᑯᑦ) B-9ᒥᑦᑐᒍᑦ. ᒐᕙᒪᐅᖃᑎᒌᒃᑐᓕᕆᔨᒃᑯᑦ. ᓇᐃᓈᖅᓯᒪᔪᑦ 
ᐱᓕᕆᕕᖓ. ᑲᒥᓴᓇ ᓄᓇᕗᒧᑦ. ᑲᑎᓪᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᐃᓐᓇᕈᑏᓪᓗ. 227 ᑕᐃᓴᓐ. ᐊᖏᖅᑕᐅᕙ?   
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒃᐱᒐᖅ B-10 ᒐᕙᒪᖃᑎᒌᒃᑐᓕᕆᔩᑦ ᓇᐃᓈᖅᓯᒪᔪᖅ ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒪᒥᐊᓇᖅ, ᒥᓂᔅᑕ ᐅᕙᒍᑦ ᑕᒪᕐᒥᒃ ᒪᑐᐃᕆᐊᕈᑎᖓᓄᑦ 
ᐅᖃᐅᓯᕆᖅᑲᐅᔭᕗᑦ. ᐆᒻᒪᖅᑯᑎᓕᕆᓂᕐᒧᑦ ᐊᒡᓚᕝᕕᒃ ᑕᐃᓐᓇ. ᐱᔭᕐᓂᖅᑐᒥᒃ ᐊᐱᖅᑯᑎᒃᓴᖃᕋᒪ, ᖃᓄᐃᒻᒪᑦ 
ᑕᐃᒃᑯᐊ ᐆᒻᒪᖅᑯᑎᓕᕆᓂᕐᒧᑦ ᐊᒡᓚᕝᕕᒃᓴᖅ ᐊᑖᓃᑉᐸ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᐅᓚᑦᑎᔨᒃᑯᑦ 
ᐱᓕᕆᕝᕕᖓᑦᑕ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ) ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ ᐅᖃᖃᑎᒌᓐᓇᖃᑦᑕᖅᓯᒪᒐᑦᑎᒃᑯ ᑖᓐᓇ 
ᒥᓂᔅᑕᖓᓐᓄᑦ ᐆᒻᒪᖅᑯᑎᓕᕆᔨᒃᑯᑦ ᑐᓂᓇᓱᖃᑦᑕᓚᐅᖅᑕᕋᓗᐊᕋ. ᑕᐃᒪᓕ ᓄᓇᕗᑦ ᒐᕙᒪᒃᑯᖏᑕ ᐊᑦᑐᐊᓂᖃᖅᑐᑦ 
ᑐᑭᒧᐊᖅᑎᑕᐅᑦᑎᐊᖁᓪᓗᒋᑦ ᐊᐅᓚᑦᑎᔨᒃᑯᑦ ᐱᓕᕆᕝᕕᖓᓂᖔᖁᓪᓗᓂᐅᒃ, ᑕᐃᒪᓐᓇ ᐊᖏᖅᑎᓚᐅᕐᒪᖓ ᑖᓐᓇ  

ᑲᒪᒋᓕᓚᐅᖅᓯᒪᔭᕋ ᐊᖏᔪᐊᓘᖕᒪᑦ ᐱᓕᕆᐊᒃᓴᖓᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᓐᓂᒡᓗ ᐱᓕᕆᖃᑎᖃᕆᐊᖃᖅᖢᑎᒃ 
ᐃᒡᓗᓕᕆᓂᕐᒧᑦ ᑐᕌᖓᔪᓂᒃ, ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᑐᕌᖓᔪᓂᒃ. 
 
ᒐᕙᒪᐅᖃᑎ-ᐃᓛᒃ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᐊᔾᔨᒌᙱᑦᑐᓂᒃ ᐊᑐᖅᑕᐅᖃᑦᑕᖅᓯᒪᖕᒪᑦ ᑐᑭᒧᐊᖅᑎᑕᐅᔭᕆᐊᓕᒃ 
ᒐᕙᒪᓕᒫᒃᑯᑦ ᐱᓕᕆᕕᖏᓐᓄᑦ ᑐᕌᖓᓂᖓᑦ ᐱᔾᔪᑎᒋᓪᓗᒍ. ᑖᒃᑯᐊ ᐊᐅᓚᑦᑎᔨᒃᑯᑦ ᐊᑖᓃᑎᑕᐅᓕᖅᐳᖅ. ᑭᓯᐊᓂ 
ᐱᔾᔪᑎᑕᖃᙱᑦᑐᖅ ᕿᒥᕐᕈᓇᑦᑎᐊᒃᑲᓐᓂᕈᓐᓇᕐᒥᔭᕗᑦ ᐃᒻᒪᖃ ᐱᓕᕆᕕᒃᑖᕈᑦᑕᖃᐃ ᓄᑖᒥᒃ 
ᐃᓱᒪᒃᓴᖅᓯᐅᕈᑎᒋᔪᓐᓇᓛᖅᑕᕗᑦ.  
 
ᑖᓐᓇ ᒥᒃᖠᒋᐊᖅᑎᑦᑎᓇᓱᖕᓂᐊᖅᑐᑦ ᐱᓕᕆᔾᔪᑎᒃᓴᑦᑎᓐᓂᒃ ᐊᑐᕆᐊᖃᖅᑕᑦᑎᓐᓂᒃ ᑖᒃᑯᐊ ᐊᐅᓚᑦᑎᔨᒃᑯᑦ 
ᐱᓕᕆᕕᖓᑦᑕ ᐊᐅᓚᑎᖃᑦᑕᕐᓗᓂᐅᒃ ᒫᓐᓇᐅᓃᓐᓇᖓᓂᒃ. ᐃᖅᑲᓇᐃᔭᖃᑎᒋᔭᐃᓐᓇᕆᓗᒋᑦ ᐱᓕᕆᕕᐅᔪᑦ 
ᐸᕐᓇᐅᑎᓕᐅᕈᓐᓇᕐᓂᐊᕋᑦᑕ ᒐᕙᒪᐅᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᑎᖅᑕᐅᓪᓗᑎᑦ ᐆᒻᒪᖅᑯᑎᓕᕆᓂᕐᒧᑦ ᐊᒃᑐᐊᓂᖃᖅᑐᓕᒫᑦ 
ᑕᐃᒪᓐᓇ ᐊᑲᐅᓂᖅᓴᐅᕙᓚᑦᑎᔪᖅ. ᑲᑎᒪᔨᕋᓛᑦ ᐃᓱᒫᓘᑎᒋᓚᐅᖅᓯᒪᒻᒪᔾᔪᒃ ᑖᓐᓇ. ᑕᓪᓕᒪᓂᒃ ᐊᔾᔨ-6-ᓂᒡᓘᓐᓃᑦ 
ᒥᓂᔅᑕᖃᐅᖅᖢᑎᒃ ᐆᒻᒪᖅᑯᑎᓕᕆᓂᕐᒧᑦ ᐊᒃᑐᐊᓂᖃᖅᑐᓂᒃ ᑲᒪᔪᒃᓴᓂᒃ. ᖃᓄᐃᒻᒪᑦ ᐊᐅᓚᑦᑎᔨᒃᑯᑦ 
ᐱᓕᕆᕕᒋᔭᖓᑦ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ ᐱᔪᒪᔭᖓᑦ ᐱᔪᒪᙱᑕᖓᑦ ᓱᖁᑎᒋᙱᓪᓗᒍ?  
 
ᖃᓄᐃᒻᒪᑦ ᑕᐃᓐᓇ ᐊᒡᓚᕝᕕᒃ ᐊᑖᓃᑎᑕᐅᔪᓐᓇᙱᓚᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ? ᐃᖅᑲᐅᒪᑦᑎᐊᕈᒪ 
ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᙵᑕ ᐱᖁᔭᕐᔪᐊᖓᑦ ᑕᐃᒃᑯᐊ ᑮᓇᐅᔭᓕᐅᕋᓱᐊᖅᑎᐅᖕᒪᑕ ᒐᕙᒪᒃᑯᑦ 
ᑎᒥᖁᑎᒋᓪᓗᓂᒋᑦ ᐅᖅᓱᐊᓗᓕᕆᔨᒃᑯᑦ ᐆᒻᒪᖅᑯᑎᓕᕆᔨᒃᑯᓪᓗ ᑕᐃᒪᓐᓇ ᐱᓕᕆᓇᓱᒋᐊᖃᓚᐅᕐᒪᑕ ᑖᔅᓱᒪᑉ 
ᐊᒡᓚᕝᕕᐅᑉ ᓴᖅᑭᑕᐅᓯᒪᔫᑉ ᐱᓕᕆᐊᒃᓴᖏᓐᓂᒃ, ᖃᓄᐃᒻᒪᑦ ᑕᐃᑯᙵᖅᑕᐅᓐᓂᙱᓚᖅ? ᖃᓄᐃᒻᒪᓪᓗ 
ᐊᐅᓚᑦᑎᔨᒃᑯᑦ ᐱᓕᕆᕕᖓᓅᐊᕐᓂᖅᐸ? ᐋᖅᑭᒃᑕᐅᒋᐊᕐᓂᐊᓕᖅᐸ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᐱᖁᔭᕐᔪᐊᖅ? 
ᑕᐃᓐᓇ ᑭᒥᒃ ᐲᖅᑕᐅᓗᓂ ᑕᐃᓐᓇ ᐊᒡᓚᕝᕕᒃ, ᑕᐃᓐᓇ ᐃᓕᔭᐅᑉᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑲᑎᑕᐅᓇᓱᓚᐅᖅᑑᒐᓗᐊᑦ ᐊᑕᐅᓯᕐᒧᑦ 
ᐆᒻᒪᖅᑯᑎᓕᕆᓂᕐᒧᑦ ᐅᖅᓱᐊᓗᓕᕆᓂᕐᒧᑦ ᐊᑕᐅᓯᕐᒦᓕᕐᓗᑎᒃ. ᒪᓕᒐᓕᐅᖅᑎᒃᑯᓐᓂᒃ 
ᐃᑲᔪᖅᑐᖅᑕᐅᓚᐅᖅᓯᒪᙱᒻᒪᑦ. ᑕᐃᒪ ᐱᓕᕆᓇᓱᒃᑐᒍᑦ ᐱᓕᕆᔾᔪᑎᕗᑦ ᐱᓯᒪᔭᕗᑦ ᐊᑐᖅᖢᑎᒍᑦ. 
 
ᑲᑎᓐᓇᓱᒃᑕᕋᓗᐊᕗᑦ ᑕᒪᒃᑯᐊ ᐊᑐᖅᑏᑦ ᐆᒻᒪᖅᑯᑎᓄᑦ ᐅᖅᓱᐊᓗᖕᓄᓪᓘᓐᓃᑦ ᐃᑯᒻᒪᖅᑯᑎᓄᓪᓘᓐᓃᑦ 
ᕿᓂᕋᓱᒃᑐᒍᑦ ᐅᖅᓱᐊᓗᖕᒥᒃ ᐊᑐᓗᐊᖅᑕᐃᓕᒪᔾᔫᒥᔪᒪᓪᓗᑕ ᑕᐃᓐᓇ ᐊᒡᓚᕝᕕᒃ ᐊᐅᓚᑦᑎᔨᒃᑯᑦ ᐱᓕᕆᕕᖓᑦᑕ 
ᑲᒪᒋᔭᖓᑦ ᒐᕙᒪᒃᑯᑦ ᐊᐅᓚᑕᓕᒫᑦᑎᐊᖏᓐᓄᑦ ᐊᐅᓚ-ᑲᒪᒻᒪᑕ ᐊᒡᓚᕝᕕᑉᐳᑦ. ᑕᐃᒪᓐᓇ ᑐᑭᒧᐊᒃᑎᑕᐅᓗᑎᑦ 
ᑐᑭᒧᐊᖅᑎᑕᐅᓗᓂ ᐊᒡᓚᕝᕕᑦᑎᓐᓂ ᑕᒪᓐᓇ ᐆᒻᒪᖅᑯᑎᓕᕆᓂᕐᒧᑦ ᐆᒻᒪᖅᑯᑎᓂᒃ ᐊᑐᕐᓂᖓᑦ ᒐᕙᒪᒃᑯᑦ 
ᑲᒪᒋᔭᐅᓗᑎᑦ ᓄᓇᕗᒥᐅᑕᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐱᐅᔪᐊᓘᒐᓗᐊᖅ. ᐄ, ᐆᒻᒪᖅᑯᑎᓂ ᐊᑐᓗᐊᖅᑕᐃᓕᒪᓇᓱᓐᓂᕐᒧᑦ  

ᖃᐅᔨᒪᔪᐃᓐᓇᐅᒐᑦᑕ ᐊᑭᑐᓂᖅᐹᖑᖃᑦᑕᕐᒪᑕ ᑕᒪᒃᑯᐊ ᐆᒻᒪᖅᑯᑎᓄ ᐊᑭᓕᐅᑎᕙᑦᑕᕗᑦ. 
 
ᒐᕙᒪᒃᑯᑦ ᐊᑐᖅᐸᒃᑕᖏᓐᓂᑦ ᓇᖕᒥᓂᖃᖅᑐᓄᓪᓘᓐᓃᑦ ᐱᓕᕆᕕᖃᖅᑐᓄᓪᓘᓐᓃᑦ ᑕᒪᒃᑯᐊ ᐆᒻᒪᖅᑯᑎᓄᑦ 
ᐊᑭᓕᖅᓱᕆᐊᓖᑦ ᐊᑭᑐᓂᖅᐹᖑᖃᑦᑕᕐᒪᑕ.  
 
ᑕᐃᒪᐃᓕᓚᐅᕐᓗᖓᓕ, ᑖᒃᑯᐊᓕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᖏᑦ ᑕᐃᒫᒃ 
ᓴᖅᑭᑕᐅᓚᐅᖅᓯᒪᒐᓱᒋᒐᓗᐊᕋᒃᑭᑦ ᑕᒪᒃᑯᓂᖓ ᑲᒪᓂᐊᕐᖓᑕ. ᑕᐃᒫᒃ ᓱᔪᖅᔫᔮᕐᖓ ᑖᒃᑯᐊ ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ ᑖᒃᑯᐊ ᐃᓗᐊᓃᖔᓕᖅᑐᓂ.  
 
ᑖᓐᓇ ᐱᖁᔭᖅᔪᐊᖑᔪᖅ ᐱᔾᔪᑎᒋᓂᐊᓚᐅᖅᑕᖓ ᑲᔪᓯᓂᐊᖅᑎᓐᓇᒍ ᑕᐃᒫᒃ ᐋᖅᑭᒃᓯᔭᕆᐊᖃᕋᔭᖅᐳᒍᑦ ᑭᓱᒧᓪᓚᕆᒃ 
ᐱᔾᔪᑎᖃᓚᐅᕋᓗᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᖁᓪᓕᕐᒧᑦ ᐃᑯᒻᒪᖅᑯᑎᓕᕆᔨᒃᑯᑦ 
ᖃᐅᒻᒪᖅᑯᑎᖃᖅᑎᑦᑎᕙᒃᑐᑦ ᓄᓇᕗᒻᒥᐅᓕᒫᓂᑦ.  
 
ᑕᐃᒪᓕ ᐃᒪᐃᑦᑐᒪᒐᓗᐊᕋᑦᑕ ᑲᒪᒋᔭᐅᒻᒪᕆᓕᕐᓗᒍ ᓲᕐᓗ ᐅᖅᓱᐊᓘᒐᓗᐊᖅᐸᑦ ᖃᐅᒪᓄᓪᓗ ᖃᓄᖅ ᑕᒪᒃᑯᐊ 
ᖃᓄᖅ ᐊᐅᓚᔪᓐᓇᕆᐊᕐᓗᒋ ᐃᒫᒃ ᐅᖅᓱᐊᓗᖕᒥ ᐊᑐᖏᓐᓂᖅᓴᐅᓗᑕ ᐃᒪᕐᒥᓐᖔᖅᑐᒥ ᐊᓄᕌᕉᑎᒃᑯᓪᓘᓐᓃᑦ 
ᑕᒪᒃᑯᐊ. 
 
ᐅᕙᒍᑦ ᒐᕙᒪᒃᑰᓪᓗᑕ ᐊᑕᖏᓪᓗᑕ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᒪᔭᕆᐊᖃᕐᒥᒐᑦᑕ ᐱᓕᕆᕝᕕᐅᔪᓂᑦ. 
ᐊᑐᐊᒐᖃᕐᓂᐊᕈᑦᑕ ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᒥᒃ ᑐᑭᓯᔭᐅᔪᓐᓇᖅᑐᒥᒃ ᓄᓇᕘᒥᐅᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᓚᖓ ᒥᓂᔅᑕᐅᔪᖅ ᐱᒋᐊᕋᑖᕋᓗᐊᕐᖓᑦ. 
 
ᓄᓇᕘᒻᒥᐅᓕᒫᓄᑦ ᖃᐅᒻᒪᖅᑯᑎᖃᖅᑎᑦᑎᓪᓗᓂ. ᑭᒃᑯᑦ ᑕᐃᒪᐃᑦᑐᒥᒃ ᑲᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. ᓯᕗᓕᖅᑏ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍᑦ): ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᖃᐅᒻᒪᖅᑯᑎᓄᑦ ᓄᓇᕘᒻᒥᐅᓕᒫᓄᑦ 
ᑲᒪᕙᒃᑐᑦ. ᐊᓯᐊᒍᑦ ᕿᓂᖅᐸᓪᓕᐊᓇᓱᐊᕋᓗᐊᕋᑦᑕ ᐆᒻᒪᖅᑯᑎᖃᕐᓂᕐᒧᑦ ᐊᓄᕆᒧᑦ ᐃᒥᕐᒧᑦ.  
 
ᑭᓯᐊᓂᓕ ᒐᕙᒪᒃᑰᓪᓗᑕ ᐅᖅᓱᐊᓗᖕᒥ ᐊᑐᖃᑦᑕᕐᒥᒐᑦᑕ ᓴᓇᕙᒃᑐᑕᓗ ᐃᒡᓗᒥ. ᐊᒻᒪᓗ ᐆᒻᒪᖅᑯᑎᓂᒃ ᑕᒪᒃᑯᐊ 
ᐊᑐᕐᖓᑕ, ᐄ ᑕᒪᒃᑯᐊ ᑕᐃᒫᒃ ᐃᓛᒃ ᖃᓄᒃᑲᓐᓂᖅ ᐊᑐᓐᖏᒃᑲᓐᓂᕈᓐᓇᕐᒪᖔᑦᑕ 
ᖃᓄᖅᑑᕈᑎᒋᒃᑲᓐᓂᕋᓱᒃᑕᕋᓗᐊᕗᑦ  

ᐊᕙᑎᒋᔭᕗᓪᓗ ᓱᕐᕋᓗᐊᕐᓂᐊᖏᒻᒪᑦ ᐱᓕᕆᐊᕆᓗᒍ ᑕᒪᓐᓇ ᑕᒪᐅᖓ ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᑐᑐ. 
 
ᑐᑐ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᓄᓇᕗᑦ ᐆᒻᒪᖅᑯᑎᓕᕆᔨᒃᑯᖏᑦ 
ᖃᐅᒪᖃᖅᑎᑦᑐᒋᒃᑎᔭᕋᓗᐊᒃᑲ ᑖᒃᑯᓄᖓ ᓄᓇᕗᒻᒥᐅᓄᑦ.  
 
ᓇᓗᓇᖅᓯᖕᒪᑦ ᑕᖅᑲᒃᑯᓇᓐᖓᓪᓗ ᓇᓗᓕᖅᑕᐅᓪᓗᓂ ᖁᓪᓕᒃᑰᕙᑦ ᐅᕝᕙᓘᓐᓃᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᕗᑦ 
ᐊᔾᔨᒌᒃᐹᒃ? ᓱᖅᑯᐃᓱᒃᑑᔮᕐᒥᒐᒪ, ᑖᓐᓇ ᐱᖁᔭᒃᓴᐅᔪᖅ ᓴᖅᑭᒻᒪᑦ, ᑕᐃᓐᓇᓗᐃᓛᒃ ᐅᖅᓱᐊᓗᓕᕆᓂᕐᒨᖓᔪᖅ 
ᐃᒃᐱᒋᔭᐅᖏᓐᓂᖅᓴᐅᑲᐃᓐᓇᓚᐅᖅᓯᒪᖕᒪᑦ. ᑭᓯᐊᓂ ᑐᓴᒃᑲᓐᓂᓚᐅᖅᓯᒪᒐᑕ ᐱᖓᔪᖓᓂᑦ ᑕᐃᓐᓇ. 
 
ᑖᓐᓇᓗ ᑲᒪᒋᔭᐅᓂᐊᖅᑑᔮᕋᓂ ᒫᓐᓇᐅᔪᖅ ᑕᕝᕙᓂ ᐆᒻᒪᖅᑯᑎᓕᕆᔨᖃᕐᓗᓂ ᐊᐅᓚᑦᑎᔨᒃᑯᓐᓂᑦ 
ᒐᕙᒪᐅᖃᑎᒌᒃᑐᓕᕆᔨᑯᓐᓂᑦ ᑖᓐᓇ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ ᐊᑐᓗᐊᖅᑕᐃᓕᒪᓇᓱᖕᓂᐊᖅᑎᓪᓗᑕ 
ᓄᓇᓕᖕᓂᑦ ᒐᕙᒪᓕᕆᔨᒃᑯᑦ ᐅᖃᕋᑖᓚᐅᕐᒥᖕᒪᑕ ᐊᕐᕋᓂᐅᕙᓪᓚᐃᔪᕐᖏᓐᓇ ᑕᒫᓂᓘᓐᓃᑦ ᐊᕐᕌᒍᒥ 
ᐊᑐᓗᐊᖅᑕᐃᓕᒪᓂᕐᒧᑦ ᐆᒻᒪᖅᑯᑎᓂᒃ ᒐᕙᒪᒃᑯᑦ ᐃᒡᓗᖁᑎᖏᓐᓂᑦ. 
 
ᑕᐃᒪᓕ ᐱᐅᖅᓱᐊᕋᓱᐊᕐᓂᕐᒧᑦ ᑕᒪᒃᑯᑎᖓ ᐆᒻᒪᖅᑯᑎᓂ ᕿᒥᕐᕈᓪᓗᒍ ᐃᒪᐃᑦᑑᔮᕐᖓᑦ ᐃᓛᓪᓖ ᑐᑭᓯᐊᔭᕋ ᒪᓕᑦᑐᒍ 
ᑕᒪᒃᑯᐊ ᐱᔨᑦᑎᕈᑕᐅᔪᑦ ᐊᔾᔨᒌᓐᖏᑦᑐᑦ ᒪᕐᕈᐃᓐᓇᐅᓐᖏᑦᑐ, ᐱᖓᓱᑦ, ᑎᓴᒪᓪᓘᓐᓃᑦ ᑎᒥᐅᔪᑦ ᑕᐃᒫᔅᓴᐃᓐᓇᖅ 
ᐱᓕᕆᓂᐊᖅᑑᔮᐸᓗᑦᑐᑎᑦ. 
 
ᓄᓇᓕᓐᓂ ᒐᕙᒪᐅᖃᑎᒌᑦᑐᓕᕆᔨᒃ, ᒐᕙᒪᓕᕆᔨᒃᑯᑦ, ᐊᒻᒪᓗᖃᐃ ᒪᑉᐸᓪᓗᐊᐸᓗᖏᑦ ᖃᐅᔨᒪᔪᖓ 
ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᐃᒫᑦ ᓴᓇᒋᐊᕆᑎᓪᓗᒋᑦ ᕿᒥᕐᕈᕙᒻᒥᒻᒪᑕ ᓴᓇᒐᓱᑦᑐᑎᑦ ᐆᒻᒪᖅᑯᑎᓂᑦ 
ᐊᑐᓗᐊᕐᓂᐊᖏᑦᑐᓂᑦ. 
 
ᐊᒻᒪᓗ ᑕᒪᒃᑯᐊ ᑲᒪᒋᔭᐅᔭᕆᐊᖃᕐᑐᑦ ᑖᒃᑯᐊᓴᐃᓐᓇᐃᑦ ᑲᒪᒋᔭᐅᔫᔮᓕᕐᖓᑕ. ᑕᐃᒪᓕ ᐃᓄᐃᑦ 
ᓂᕆᐅᓐᓇᕋᓗᐊᒍᒥᓇᕋᓗᐊᖅᑯ ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᒫᓐᓇᐅᔪᑦ ᑕᕝᕙᓃᑲᐃᓐᓇᓂᐊᕐᖓᑦ 
ᑕᕝᕙᓃᖏᓐᓇᕆᐊᖃᓛᖅᑐᔅᓴᐅᓐᖏᒃᑲᓗᐊᖅᑯ ᕿᒥᕐᕈᑲᓐᓂᕐᓗᒍ ᑕᕝᕙᓃᒋᐊᖃᓪᓚᕆᒻᒪᖔᖅ ᐅᕝᕙᓘᓐᓃᑦ ᐊᓯᐊᓄᑦ 
ᐱᓕᕆᕕᐅᔪᒧᑦ ᓄᑦᑎᖅᑕᐅᖔᕐᓗᓂ ᒐᕙᒪᒃᑯᓐᓂ ᑎᒥᖁᑎᖏᓐᓅᖅᑕᐅᓗᓂ. ᑕᒪᓐᓇ ᑕᐃᒪᐃᓕᖓᓛᖅᑐᔅᓴᐅᕗᖅ.  
 
ᐅᖃᐅᓯᔅᓴᓕᐊᑐᐃᓐᓇᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ ᐅᖃᑦᑎᐊᖅᑐᑦ. 
 
ᑕᐃᒪ ᐊᔾᔨᒌᓐᖏᑦᑐᐋᓗᐃᑦ ᐱᓕᕆᐊᕆᒐᓗᐊᖅᑐᑕ. ᑭᓯᐊᓂ ᐃᒫ, ᐊᐅᓚᑎᔨᖃᓪᓚᕆᑦᑑᔮᓐᖏᑦᑐᖅ.  

ᑮᓇᐅᔭᓂᑦ ᐊᑐᖅᑎᓪᓗᒍ ᐊᒥᓱᐋᓗᓐᓂ ᑖᒃᑯᐊ ᐊᐅᓚᑦᑎᐊᕋᓱᒃᑲᑦᑎᒍ ᐊᑐᓗᐊᖅᑕᐃᓕᒪᓇᓱᐊᕐᓗᑕ ᑕᒪᒃᑯᓂᖓ 
ᐅᖅᓱᐋᓗᓐᓂ. 
 
ᑕᐃᒪᐃᓕᐅᖅᑐᖃᓐᖏᒻᒪᑕ ᒫᓐᓇ. ᑖᒃᑯᐊ ᐊᔾᔨᒌᓐᖏᑦᑐᑦ ᐱᓕᕆᕕᐅᔪᑦ ᓱᕐᓗ ᐃᓛᒃᑯᑦ ᐱᓕᕆᒐᓱᑦᑐᒡᒍᑎᐅᔮᕐᖓᑕ 
ᑭᓯᐊᓂ, ᐅᕙᒍᑦ ᑕᐃᒪᐃᓐᖏᑎᒐᓱᑦᑕᕋᓗᐊᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ B-10-ᒦᑦᑐᒍᑦ. B-10 ᒪᒃᐱᒐᖅ. ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ, 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᑲᑎᓕᒫᖅᑐᒋᑦ ᐊᐅᓚᓂᖏᓐᓄᑦ ᒪᑭᒪᓂᖏᓐᓄᑦ. $1,019,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᕐᒧᑦ B-11-ᒧᑦ. B-12-ᓗ ᐱᖃᓯᐅᑎᒻᒥᔪᑦ, ᐊᐅᓚᑦᑎᔨᒃᑯᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ, ᓄᓇᖃᖅᑳᕐᓯᒪᔪᑦ ᐊᒻᒪ ᓯᓚᕐᔪᐊ ᐅᑭᐅᖅᑕᕐᑐᖓᓐᓂ ᐱᓕᕆᐊᑦ. ᑲᑎᑦᑐᒋᑦ 
ᐊᐅᓚᓂᖏᓐᓄᑦ ᒪᒃᑭᒪᓂᖏᓐᓄᑦ $522,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ B-4ᒧᑦ, B-13, ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, ᓄᓇᓕᒻᒥᐅᑦ 
ᓴᓐᖏᓂᖅᐹᖅᑎᑕᐅᕙᓪᓕᐊᓂᖏᑦ ᓄᓇᓕᓐᓄᑦ ᐊᐅᓚᓂᖏᓐᓄᑦ ᑲᑎᑦᑐᒋᑦ $1,067,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): B-4ᒧᑦ ᐅᑎᕐᓗᑕ. ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᐅᓚᓂᖏᓐᓄᑦ 
ᒪᑭᒪᓂᖏᓐᓄᑦ ᓇᓗᓇᐃᖅᓯᒪᓂᖓ ᑮᓇᐅᔭᐃᑦ ᐊᑐᖅᑐᑦ ᑲᑎᑦᑐᒋᑦ. $11,306,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᐱᔭᕇᕐᖓᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 6-ᒨᓐᖏᑐᖅᓱᓕ.  
 
ᑕᐃᒪ ᖁᔭᓐᓇᒦᕈᒪᔭᕋ ᓯᕗᓕᖅᑎ ᑖᒃᑯᐊᓗ ᐃᖅᑲᓇᐃᔭᖅᑎᖏᑦ. ᓂᓪᓕᑲᐃᓐᓇᕈᒪᕖᑦ? 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯ ᓂᕈᐊᖅᑕᐅᖃᑎᒋᓯᒪᔭᒃᑲ. 
 
ᑖᒃᑯᐊ ᐅᖃᐅᓯᕆᖅᑲᐅᔭᓯ ᑐᓴᕐᓂᑎᐊᖅᑲᐅᒻᒪᑕ. ᐊᒻᒪᓗ ᓇᓗᓇᓐᖏᑦᑐᖅ ᐃᑲᔪᖃᑎᒌᒐᓱᐃᓐᓇᖃᑦᑕᓐᖑᓱᒻᒥᔪᒍᑦ 
ᐊᔾᔨᒌᓐᖏᑦᑐᓂᑦ ᑲᒪᒐᓗᐊᖅᑐᑕ ᐊᒻᒪ ᐊᐃᕙᕈᓘᔭᖃᑦᑕᕐᓗᑕ ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒻᒪᕆᐊᓗᒃ Premier, Terry Rogers, and David Omilgoitok.  
 
(ᑐᓵᔨᒃᑯᑦ) ᖁᔭᓐᓇᒦᒃ. ᑕᐃᒪ 6-ᒨᖏᒻᒪᑦ ᓱᓕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖ. ᑲᔪᓯᒍᒪᔪᒍᑦ committee-ᐅᓪᓗᑕ Education-ᒥᒃ opening comments-ᓂᒃ 
ᑐᓴᓚᐅᒃᐸᒻᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐲᑯ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᓗᓂ 
ᐅᖃᐅᓯᕐᖓᐅᑎᖃᕐᓂᐊᕐᖓᑦ. 
 
ᒪᓕᒐᒃᓴᖅ 12 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ, 2006-07 - 

ᐃᓱᒪᖅᓴᖅᓯᐅᖅᑕᐅᓂᖓ - ᐃᓕᓐᓂᐊᖅᑐᓕᕆᔨᒃᑯᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒻᒥᔪᖓ ᐅᖃᐅᓯᖃᕐᓂᐊᕐᓗᑕ 2006-07. 
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑖᒃᑯᓂᖓ ᐱᕙᓪᓕᐊᑎᓪᓗᑕ, ᑖᒃᑯᐊ ᐱᔾᔪᖃᖅᑐᑦ ᐊᑕᖐᓪᓗᑎᑦ 
ᐱᓕᕆᐊᒃᓴᕆᔭᒃᑎᓐᓂᑦ ᒥᑭᓂᖅᐹᓂᑦ ᐃᓐᓇᕐᓂᑦ ᓱᒃᑯᐊᖅᑭᕙᑦᑐᓄᑦ ᓱᕈᓯᓕᕆᓂᕐᒧᑦ ᐊᒻᒪᓗ ᐊᖏᕐᕋᖃᓐᖏᑦᑐᓄᑦ. 
 
ᑕᒫᓂ ᐊᕐᕌᒎᔪᒥ ᐱᕙᓪᓕᐊᒐᓱᐊᖅᑐᑦ ᐅᖃᖃᑦᑕᖅᓯᒪᒐᑦᑕ ᐊᕐᕌᒍᓂᒃ ᒪᕐᕉᓐᓂᒃ ᓯᕗᓪᓕᐅᑎᒍᒪᔭᕗᑦ ᑕᒪᒃᑯᐊ 
ᒪᓕᖃᑦᑕᕐᓂᐊᕐᓗᑎᒃ ᑕᒪᐅᖓ ᓄᓇᕗᒻᒥᐅᑕᐅᔪᒧᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓱᓕᔪᖅᓴᖅᐳᑦ ᑖᑦᓱᒧᖓ 
ᐱᓕᕆᐊᒃᓴᒧᑦ ᑭᓐᖒᒪᔭᐅᔪᒧᑦ ᓄᓇᕘᒥᐅᓄᑦ. 
 
ᑕᐃᒪᓕ ᑖᒃᑯᐊ ᒪᓕᒃᑐᒋᑦ $184,268,000 2006-07 ᐊᕐᕌᒍᖓᓄᑦ, ᑖᓐᓇ $10.472 ᒥᓕᐊᓂᑦ ᐊᒥᓱᕈᕆᐊᖅᑐᖅ 
ᐊᕐᕌᓂ ᑮᓇᐅᔭᓂᑦ ᐊᑐᖅᑐᒃᓴᐅᓚᐅᖅᑐᓂᑦ.  
 
ᐃᒃᓯᕙᐅᑖ, ᓇᓗᓇᐃᖅᓯᑲᐃᓐᓇᕈᒪᔪᖓ ᐱᕙᓪᓂᐊᓇᓱᐊᖅᓯᒪᔭᑦᑎᓐᓂᑦ ᑲᑎᒪᔨᓄᑦ ᑖᒃᑯᓄᓐᖓ. 
 
ᐊᒥᓱᕈᕆᐊᕐᒥᔪᑦ ᑖᒃᑯᐊ ᒥᑭᓂᖅᐹᓂᑦ ᒍᓚᐃᑦ 12ᒧᑦ ᐃᓕᓐᓂᐊᕈᑎᒃᓴᓄᑦ $44.243 ᒥᓕᐊᓐ. ᑕᐃᒪᓕ ᑖᒃᑯᐊ 
ᑮᓇᐅᔭᖃᖅᑎᑕᐅᖃᑦᑕᕐᓂᖏᓐᓄᑦ ᐃᓕᓴᐃᔨᓄᓪᓗ ᐊᑐᐃᓐᓇᐅᑎᑦᑎᓂᐊᖅᑐᑦ, ᐊᒻᒪᓗ ᑕᒪᒃᑯᐊ ᓄᓇᕘᒥ ᓱᕈᓯᕐᓄᑦ 
ᐅᕕᒃᑲᓄᓪᓗ. ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖃᑦᑕᓂᐊᖅᑐᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᓐᓂᑦ ᐃᖅᑲᓇᐃᔭᖅᑎᖏᓐᓂᓪᓗ ᐃᑲᔪᖅᑐᕐᓗᑕ ᕿᑐᕐᖓᑎᓐᓂᑦ. 
 
ᐅᑉᐱᕈᓱᒃᑲᑦᑕᓗ ᐱᐅᓂᖅᐹᖑᒋᐊᖓᓂᒃ ᐃᓕᓐᓂᐊᑎᑦᑎᓂᕐᒧᑦ ᑕᒪᒃᑯᐊ ᐃᓕᓐᓂᐊᖅᑎᐅᔪᑦ ᖃᐅᔨᓴᖅᑕᐅᓗᑎᑦ 
ᓈᓴᐅᓯᕆᓂᕐᒥᒃ ᒍᓚᐃᑦ 3 ᐊᒻᒪ 6, ᐊᒻᒪᓗ ᐅᖃᐅᓯᓕᕆᓂᕐᒧᑦ ᒍᓚᐃᑦ 4 ᐊᒻᒪ 7. ᑕᐃᒪᓕ 
ᐊᑎᕐᓗᐃᕇᖅᑎᑦᑎᓛᖅᐳᒍᑦ ᓈᓴᐅᓯᓕᕆᓂᕐᒧᑦ ᐱᓕᕆᐊᓐᓂᑦ ᐅᖃᐅᓯᓕᒫᓂᑦ ᒍᓚᐃᑦ 3ᒥᑦ ᑕᒫᓂ ᐊᕐᕌᒍᒥ. 

ᑕᒪᓐᓇᑦᑕᐅᖅ ᑕᐸᓱᖃᑦᑕᕐᓂᐅᔪᖅ ᐃᓕᓴᕕᒻᒥ ᐊᒃᓱᐊᓗ ᐱᔭᕆᐊᑐᒻᒪᑦ, ᐃᒫᒃ ᐃᓕᓴᕕᒻᒥ ᐱᓐᖏᒻᒪᑦ, ᑭᓯᐊᓂᓕ 
ᐃᓕᖅᑯᓯᑦᑎᓐᓂ ᐊᖏᕐᕋᑎᓐᓂᓗ ᑕᐸᓱᖃᑦᑕᐅᑎᖃᑦᑕᕐᒪᑕ, ᑕᖅᑳᓂᓗ ᐃᓕᓴᕕᒻᒥᓗ. ᑕᒪᒃᑯᐊ 
ᑲᒪᒋᔭᐅᔭᕆᐊᖃᖅᑐᑦ ᐊᖓᔪᖅᑳᖏᓐᓄᑦ, ᐃᓕᓴᕕᐅᔪᑦ, ᓯᕗᓕᖅᑎᐅᔪᑦ ᐊᒻᒪᓗ ᓄᓇᓕᓕᒫᑦ ᐊᑕᖏᕐᓗᑎᑦ. 
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᕕᖃᖅᑎᑦᑎᓂᐊᖅᑐᑦ ᐃᓕᓴᑎᑦᑎᖃᑦᑕᕐᓗᑎᑦ ᐃᓄᐃᑦ ᐃᓕᖅᑯᓯᖏᓐᓂ 
ᐃᓕᓴᕕᒻᒧᑦ, ᐱᓕᕆᖃᑎᖃᕐᓗᑎᑦ ᐃᓕᖅᑯᓯᓕᕆᔨᒃᑯᓐᓂᑦ ᑖᓐᓇᓗ ᐱᓇᓱᐊᖅᑕᕗᑦᑎᓐᓂ ᓇᓗᓇᐃᖅᑕᐅᓚᐅᕐᒪᓐ. 
 
ᐊᒻᒪᓗ ᐊᔪᕈᓐᓃᓂᕐᒧᓐ ᓄᓇᕗᒻᒥ ᖁᑦᑎᓂᖅᓴᐅᔪᓂ ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᖅᕕᐅᔪᓂ. ᑕᐃᒪᓗ ᓄᓇᕗᒻᒥ 
ᐃᓕᓐᓂᐊᖅᑎᐅᒐᔭᖅᑐᖅ ᐃᒫᒃ ᐃᖅᑲᓇᐃᔭᕆᐅᔅᓴᕙᓪᓕᐊᑎᑦᑎᑲᓐᓂᕋᔭᖅᐳᖅ ᑖᒃᑯᐊᓗ ᐃᓕᓐᓂᐊᖅᕕᐅᔪᓂ, 
ᖁᑦᑎᓂᖅᓴᐅᔪᓂ ᐃᒫᒃ ᑎᓕᐅᕆᒃᑲᓂᕐᓂᐊᖅᑐᑦ ᐅᕕᒃᑲᕆᔭᑦᑎᓐᓂ ᐃᓚᐅᒃᑲᓐᓂᖁᓗᒋᑦ ᐊᔪᕈᑎᖃᖏᓪᓗᑎᒃ 
ᐃᖅᑲᓇᐃᔭᕈᓐᓇᓂᕐᒧᓐ ᓇᓗᓇᐃᒃᑯᑎᖃᓪᓗᑎᒃ.  
 
ᐊᒻᒪᓗ ᓱᓕ ᐃᒃᓯᕙᐅᑖᖅ, ᑖᓐᓇ ᐋᖅᑭᒋᐊᕐᓂᐅᔪᖅ ᓴᖅᑭᔮᕐᒥᔪᖅ ᐅᕙᒍᑦ ᐱᓕᕆᐊᕆᕙᑦᑕᖏᓐᓂ.  
 
ᑕᒪᓐᓇ ᒪᕐᕉᓐᓂᒃ ᐅᖃᐅᓯᖃᓪᓗᓂ ᐃᓕᓐᓂᐊᕈᓐᓇᓂᕐᒧᓐ ᐊᒻᒪᓗ ᓴᖅᑮᓂᕐᒧᓐ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ. 
ᐊᕐᕌᒎᓂᐊᖅᑐᒥᒃ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᓐ ᒪᓕᒐᓕᕆᔨᒋᔭᕗᓐ ᓄᓇᓕᓐᓅᖃᑕᐅᖃᑦᑕᓂᐊᖅᑐᑦ ᓄᐊᑦᑎᓗᑎᒃ 
ᐅᖃᐅᓯᕆᔭᐅᔪᓂᒃ ᑕᕝᕙᓂ ᓴᖅᑭᔮᕋᔭᕐᖓᑕ ᐃᓗᐊᓂ ᒪᓕᒐᕐᒥ.  
 
ᐃᒃᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓯᓚᑦᑐᓴᖅᕕᓕᕆᔨᒃᑯᑦ ᐱᓕᕆᖃᑎᒌᖃᑦᑕᕐᓗᑎᒃ ᑕᒪᒃᑯᓄᖓ 
ᓄᓇᕗᒻᒥ ᐊᑐᐃᓐᓇᐅᑎᑕᐅᓗᑎᒃ. ᑕᒫᓂ ᐊᕐᕌᒍᒥ ᐊᑐᐃᓐᓇᐅᑎᑦᑎᓂᐊᖅᑐᒍᑦ $15.899 ᒥᓕᐊᓐᑖᓚᓂᒃ ᓄᓇᕗᒻᒥ 
ᓯᓚᑦᑐᕐᓴᖅᕕᒻᒥ ᑮᓇᐅᔭᖃᑦᑎᑦᑎᓗᑕ. ᑖᒃᑯᐊ ᑮᓇᐅᔭᐃᑦ ᐃᓕᓐᓂᐊᕐᕈᑎᑐᐃᓐᓇᐅᔾᔮᖏᒻᒥᔪᓐ, ᐃᓕᓐᓂᐊᖅᑎᓄᑦ 
ᑭᓯᐊᓂᓕᒃᑕᐅᖅ ᐅᕙᑦᑎᓐᓂᒃ ᑲᔪᓯᑦᑎᐊᓂᖅᓴᒥᒃ, ᐃᓂᓪᓚᖓᑦᑎᐊᓂᖅᓴᒥᒃ ᒥᑭᓂᖅᐹᒥᒃ ᒍᕋᐃᑦ 12-ᒧᑦ 
ᑎᑭᐅᒪᔪᓂᒃ ᐃᓕᓐᓂᐊᕐᕈᑕᐅᖃᑦᑕᓂᐊᖅᑐᒥᒃ ᓄᓇᕗᒻᒥ. 
 
ᐊᓯᔾᔨᐸᓪᓕᐊᓂᐊᕐᒥᔪᑦᑕᐅᖅ ᑖᒃᑯᐊ ᓯᓚᑦᑐᕐᓴᖅᕕᔾᔪᐊᒥ ᐱᓕᕆᐊᕐᕆᔭᐅᔪᓐ. ᑕᒪᑐᒪᓂ ᐸᕐᓇᐃᔩᑦ 
ᐋᖅᑭᒃᑕᐅᓚᖓᔪᓐ ᓯᕕᑐᔪᒧᓐ ᐸᕐᓇᐃᓂᐊᕐᒪᑕ. NTEP-ᒥ ᑲᒪᒋᔭᐅᔾᔪᑎᒃᓴᖏᓐᓄᑦ ᐱᓕᕆᐊᒃᓴᖏᓐᓂᓪᓗ 
ᐊᑐᕐᓂᖃᕐᓂᖅᓴᐅᔪᒥᒃ ᐅᓄᕐᓂᖅᓴᐅᓕᖅᐸᓪᓕᐊᖁᓪᓗᒋᑦ ᐱᐊᓂᒃᓯᔪᑦ ᐃᓕᓴᒃᕕᒻᒥᓂ.  
 
ᒪᑯᐊ ᒪᒃᑯᑦᑐᐃᓐ ᕿᑐᓐᖓᖃᓕᖅᑐᑎᒃ ᐃᓕᓴᖅᑐᖅᓱᓕ ᑲᔪᓯᒍᓐᓇᓂᐊᕐᒪᑕ ᐃᓕᓴᐃᒍᑎᒥᓂᒃ. ᐊᒃᓱᕈᒐᓗᐊᖅᑐᑎᒃ 
ᑖᒃᑯᐊ ᑕᕝᕙ ᑲᔪᖏᓐᓂᖅᓴᐅᓂᐊᕐᖓᑕ ᐃᓕᓴᖅᑐᖁᑎᕗᓐ ᐊᒻᒪᓗ ᕿᑐᓐᖓᖏᑦ 
ᐱᒋᐊᖅᑳᓂᖅᓴᐅᖃᑦᑕᕈᓐᓇᕐᓂᐊᕐᕆᓪᓗᑎᒃ 100-ᐳᓴᒻᒥᒃ ᑕᐃᒪ ᐊᑭᓕᖅᑕᐅᖃᑦᑕᓂᐊᖅᑐᑎᒃ ᐃᓕᓴᖅᑐᓄᑦ 
ᕿᑐᓐᖓᖃᑦᑕᑐᓄᑦ. ᐱᐊᓂᒃᓯᒍᓐᓇᓂᐊᕐᒪᑕ ᑭᖑᓂᒐᒍᑦ ᐃᓕᓴᖅᕕᒻᒥ ᐃᓕᓴᒃᑕᒥᓐᓂᒃ. ᒪᒃᑯᑦᑐᓄᑦ 
ᐃᓕᓴᖅᑎᐅᔪᓄᑦ ᕿᑐᓐᖓᖏᓐᓄᓪᓗ ᑖᒃᑯᐊ ᐃᑲᔪᖅᓱᕈᑕᐅᓂᐊᖅᑐᓐ ᑕᒪᑐᒪᓂ ᑲᔪᓯᓚᖓᔪᓐ 2006-07-ᐸᒥ.  
 
ᓱᓕ ᐃᒃᓯᕙᐅᑖᖅ ᑲᔪᓰᓐᓇᖅᑐᓐ ᐃᓐᓇᕐᓄᑦ ᐃᓕᓴᐃᔾᔪᑎᓄᑦ, ᐸᕐᓇᔾᔪᑕᐅᓯᒪᔪᓐ  

ᓴᓇᔨᐅᓂᕐᒧᓐ ᐃᓕᓴᐃᔾᔪᑏᓐ ᑲᔪᓰᓐᓇᓚᖓᒻᒥᔪᓐ ᐊᒻᒪᓗ ᐱᓇᓱᐊᕐᕆᔭᐅᔪᓄᑦ ᐱᕙᓪᓕᐊᔾᔪᑎᒃᓴᐅᔪᓄᑦ ᐊᒻᒪᓗ 
ᐅᖃᓕᒫᕈᓐᓇᐅᑎᒃᓴᐃᑦ ᐃᓕᓴᐃᔾᔪᑎᓐ ᐱᑕᖃᐃᓐᓇᓂᐊᕐᒥᔪᑦ ᑕᒪᒃᑯᐊ ᕿᓚᓈᕆᔭᒃᑲ.  
 
ᑕᒪᑐᒪᓂ ᐅᑭᐅᑦᑎᓐᓂ ᑲᔪᓰᓐᓇᓚᖓᒻᒥᔪᓐ ᓄᑖᒥᒃ ᐊᖏᕐᕋᖃᖏᑦᑐᓄᑦ ᑲᒪᔨᐅᓂᐊᖅᑐᓂᒃ. ᑕᒪᐃᓐᓂᒃ 
ᒐᕙᒪᑎᒃᑰᖓᔪᓂᒃ ᐋᖅᑭᒃᓱᐃᒐᓱᐊᓚᖓᔪᓐ ᐃᑲᔪᖅᑎᐅᓪᓗᑎᒃ ᑕᒪᑐᒧᖓ ᑲᒪᔨᐅᓂᐊᖅᑐᑦ.  
 
ᓄᑖᓂᓪᓕ ᐱᕙᓪᓕᐊᑎᑦᑎᔨᓐ ᑎᓴᒪᓂ ᐅᑭᐅᓄᑦ ᐊᖏᕈᑎᓕᐅᕈᑎᓯᒪᒻᒪᑕ ᐃᓕᓴᐃᔨᓄᑦ ᐃᓱᓕᓐᓂᐊᖅᑐᖅ ᑖᓐᓇ 
ᔫᓂ 30, 2009-ᒥ. 10.75-ᐳᓴᒥᒃ ᐊᑭᓕᐅᓯᐊᖏᑦ ᐅᓄᖅᓯᕚᓪᓕᖅᑐᓐ ᑕᒪᑐᒪᓂ ᐊᖏᕈᑎᖓᓂ 
ᐃᓱᓕᓚᐅᖅᑳᕐᓂᖓᓂᒃ ᐊᒻᒪᓗ ᐅᑭᐅᖅᑕᖅᑐᒥᐅᖑᓂᖏᓐᓄᑦ ᐱᕚᓪᓕᕈᑕᐅᓪᓗᓂ. ᐊᒻᒪᓗᒃᑕᐅᖅ ᐊᖏᕐᕋᖅᓯᒪᔪᐃᓐ 
ᐊᐅᓚᖅᓯᒪᔪᓐᓇᐅᑎᒋᓂᐊᖅᑕᖏᓐᓂᒃ ᐊᒻᒪᓗ ᐸᕐᓇᐃᔾᔪᑕᐅᓯᒪᔪᑦ. ᐊᒻᒪᓗᒃᑕᐅᖅ ᑕᐃᒪ ᓇᓪᓕᐅᒃᑯᒫᓐ 
ᐱᕚᓪᓕᕈᑕᐅᔪᑦ. 
 
ᐊᒻᒪᓗᒃᑕᐅᖅ ᑕᐃᒪ Millinium Scholarship Foundation-ᑯᓐᓄᑦ $50,000-ᑖᓚᔅᓂᒃ ᐱᔪᓐᓇᓂᐊᕐᒥᔪᓐ 
ᐃᓕᓴᖅᑎᓄᑦ ᐱᔭᐅᒍᓐᓇᓂᐊᕐᒥᔪᑦ ᑐᖏᓕᖓᓂ ᐃᓕᓴᒍᒪᔪᓄᑦ ᑭᖑᓂᖓᒍᑦ ᐃᓕᓴᒋᐊᓪᓚᑲᓐᓂᕈᒪᔪᓄᑦ 
ᓯᓚᑦᑐᕐᓴᖅᕕᔾᔪᐊᓂ $304,000. ᐱᒍᓐᓇᓂᐊᖅᑐᑦ ᓄᓇᕗᒻᒥ, 2005-06, ᑭᖑᓂᖓᓂ 310 ᑐᖏᓕᖓᓂ 
ᐃᓕᓵᓂᒃᓯᒪᓕᖅᑐᓐ. ᑐᓂᔭᐅᒍᓐᓇᓂᐊᖅᑐᓐ ᑕᕝᕘᓇ.  
 
ᑕᒪᑐᒪᓂ ᐅᑭᐅᖑᓂᐊᖅᑐᒥ ᐃᓕᓴᖅᑐᓕᕆᔨᒃᑯᑦ ᐊᔪᐃᓐᓇᕋᓱᐊᕐᓂᐊᕐᒥᔪᓐ ᓯᕗᓪᓕᖅᐹᖑᖁᓪᓗᒋᑦ ᓄᓇᓕᓐᓂ 
ᑲᑎᒪᔩᑦ. ᐊᒻᒪᓗᒃᑕᐅᖅ ᑮᓇᐅᔭᖏᓐᓂᒃ ᐋᖅᑭᓱᐃᔾᔪᑕᐅᓗᑎᒃ Commission Francophone de Nunavut, 
ᐱᒋᐊᓪᓚᒃᑎᑕᐅᒃᑲᓂᕐᓂᐊᖅᑐᖅ 398,000-ᑖᓚᓄᑦ.   
 
ᐊᒻᒪᓗᒃᑕᐅᖅ ᐃᒃᓯᕙᐅᑖᖅ, ᑖᒃᑯᐊ ᓴᖑᕝᕕᒋᕙᕗᑦ ᑕᒪᑐᒪᓂ ᐅᑭᐅᖑᓂᐊᖅᑐᒥ ᐋᖅᑭᒃᓱᐃᓯᒪᔪᓐ 
ᐃᓕᓴᖅᑐᓕᕆᕝᕕᓕᒫᓂ ᑕᒪᑐᒪᓂ ᐱᒃᑯᒥᓇᕐᓂᖅᐹᖑᒻᒪ ᐃᓕᓴᖅᑎᑦ ᐃᓕᓴᐃᔨᓄᑦ ᓄᓇᕗᒻᒥ. ᕿᓚᓈᕆᔭᖃᑦᑐᒍᑦ 
ᑕᐃᒪᐃᓐᓂᖓᓂᒃ ᐱᔭᕆᐊᑐᔪᓂᒃ ᐱᔭᒃᓴᖃᕐᓂᐊᕐᕋᑦᑕ ᑕᖅᑭᐅᓂᐊᖅᑐᒥᒃ, ᐅᑭᐅᖑᓂᐊᖅᑐᒥᓗ, 
ᓯᕗᓂᕆᐊᖅᑕᑎᓐᓂᓗ. ᐊᒻᒪᓗ ᑕᐃᒪᓐᖓᑦ ᓇᖓᑐᖅᑕᐅᖏᓐᓇᕐᓂᐊᕐᕋᑦᑕ ᑲᑎᒪᔨᕋᓛᒃᓯᓐᓄᑦ ᑕᐃᒪᓐᖓᓂᒃ 
ᖁᕕᐊᑦᑐᖓ. 
 
ᑕᒪᑐᒪᓂ ᑭᐅᓯᕋᓱᐊᕈᓐᓇᖅᓯᕗᖓ ᐊᐱᖅᑯᑎᒃᓴᖃᕈᔅᓯ ᐃᔅᓯᕙᐅᑕᖅ. ᖁᔭᓐᓇᒦᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓚᕝᕙᖅ. 
 
ᕿᓚᕝᕙᖅ (ᑐᓵᔨᑎᒍᑦ): ᑖᓐᓇ ᐅᓐᓄᒃᓴᓕᕐᒪᑦ ᐱᐊᓂᒍᒪᓕᖅᑐᖓ ᓄᖅᑲᕈᒪᓕᖅᑐᖓ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕿᓚᕝᕙᖅ. ᐱᒋᐊᖅᑎᑦᑎᔪᖃᕐᒪᑦ ᓄᖅᑲᕈᒪᓕᖅᑐᒥᒃ. 
ᐅᖃᓪᓚᑲᑕᒍᑕᐅᒍᓐᓇᙱᑦᑐᖅ ᐊᐃᕙᔭᐅᒍᓐᓇᕐᓇᓂ. ᓈᒻᒪᒃᓴᖅᑐᑦ ᐃᓵᓚᐅᕐᓕᑦ. ᓈᒻᒪᒃᓴᙱᑦᑐᑦ. ᑲᔪᓯᕗᖅ. 
ᑕᒪᑐᒪᓂ ᑕᕝᕙ ᓇᖏᖅᓯᓚᖓᓕᖅᑐᖓ ᐱᐊᓂᒍᑎᒃᓴᔅᓯᖕᓂᒃ ᐱᐊᓂᒃᐸᓪᓕᐊᓂᐊᓕᕋᑦᑕ. Item on the Agenda. 
 
ᐅᖃᖅᑎ: ᑲᑎᒪᔾᔪᑎᒃᓴᑦᑕ ᐅᑎᕐᓗᑕ ᓈᓴᐅᑎᖓᑦ 20. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎ, ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 12-ᒥ ᐊᒻᒪᓗ 
ᐊᑐᕈᒫᕐᓂᐊᖅᑐᖁᑎᖏᓐᓂᒃ ᑮ-ᓄᖅᑲᕈᒪᓕᖅᖢᑎᒡᓗ ᐊᒻᒪᓗ ᐅᖃᖅᑎ, ᐱᒋᐊᖅᑎᑦᑎᕗᖓ 
ᑲᑎᒪᑐᐃᓐᓇᕈᑕᐅᖅᑲᐅᔪᑦ ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᐱᖁᔨᕗᖔᖅᑕᖃᕐᒪᑦ, ᐱᖁᔨᕗᖔᕈᑦ ᑭᓇᑉ ᐊᐃᑉᐱᖅᐸᐅᒃ? ᒪᑉᓴᓛᖅ ᐊᐃᑉᐲᔪᖅ. ᐱᖁᔨᕗᖔᕈᑦ 
ᓈᒻᒪᖕᒪᑦ, ᓈᒻᒪᒃᓴᖅᑐᑦ ᐃᓵᓪᓕ. ᓈᒻᒪᒃᓴᙱᑦᑐᑦ. ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 
22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ): Thank you Mr. Speaker. Reminder to all Regular Caucus tomorrow morning. 
(ᑐᓵᔨᑎᒍᑦ) ᐃᖅᑲᐅᒪᖁᔭᑦᓯ ᖃᐅᑉᐸ 10-ᒧᐊᖅᐸᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑲᑎᒪᖃᑎᒋᓂᐊᖅ.. 
 
ᑲᑎᒪᔾᔪᑎᒃᓴᐃᑦ ᒫᑦᓯ 7-ᒧᑦ: 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 9 

• ᒪᓕᒐᒃᓴᖅ 12 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥᒧᑦ. ᐅᓪᓗᒥᒧᑦ ᑲᑎᒪᒃᑲᓂᖅᓂᐊᕐᑐᑕ ᒫᑦᓯ 7, 1:30-ᒧᐊᖅᐸᑦ ᐅᓐᓄᓴᒃᑯᑦ.   
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᐳᖅ 18:10ᒥ ᐅᓐᓄᒃᑯᑦ



 

 

 


